Гуырдзыстоны закъон  
Хъахъхъæнынады Кодекс 
2024 азы 1-аг июны уавæрæй  
Сæр I
Иумæйаг уагæвæрдтæ  
Статья 1. Кодексы нысан  
Ацы Кодексы нысан у бæстæйы хæдбардзинады суверенитеты æмæ территориалон æнæ​хъæндзинады хъахъхъæнынæн, афтæ-ма Гуырдзыстоны Конституцийæ æркаст​гонд цау​ты хъахъхъæнынады æмæ æдасдзинадимæ баст æндæр хæслæвæрдты сæххæст кæныны сифтонг кæнынæн хъахъхъæнынады организацийы барадон бындурты бæрæг кæнын.   
Статья 2. Кодексы регулирады сферæ  
Ацы Кодексы регулирады сферæмæ хауы: хъахъхъæнынады организаци кæнын, кæцы бындурæвæрд у тоталон хъахъхъæнынады ахасты, национ фидардзинады стыхджын кæныны, национ ныхмæдзинады организаци кæныны æмæ хæслæвæрдæй уагдæт​ты​ны, кæцыты сæххæст кæныны амæлттæ æмæ принциптæ национ æмæ бæрна​дон æмвæзадты концептуалон документты/барадон актты хъуамæ æвдыст цæуа; паддза​хадон хъахъ​хъæнынады политикæйы пълан скæнын; Гуырдзыстоны хъахъхъæ​нынады минис​трады барлæвæрдты æмæ структурæйы бæрæг кæнын; æфсæддон бахыгъд; æфсæддон службæ​йы фæуын; хъахъхъæнынады резервы уагдæт​тын; æфсæддон ахуырад; æхсæнадæмон ахуыр кæнынад; сабырадон операци; разæнгардгæнæн æмæ дисцилинарон бæрндзинад; хæстон уавæры регулирал; хъахъхъæнынады сферæйы бархидзинад.
Статья 3. Терминты æмбарынад  
Ацы Кодексы нысæнттæй спайдагонд терминтæн ис ахæм нысаниуæг:  
а) хæслæвæрдæй уагдæттын – стратегион æмвæзадыл райсгæ уынаффæйы сæххæст кæнын централизацигонд спълан кæныны æмæ децентрализацигонд сæххæсты принципæй, нысаныл ориентацигонд хæсы алæвæрды æмæ хæслæвæрды сæххæсты процессы дисциплинарон инициативайы разæнгардæй, цæрдæг ивæг æууæлтимæ иуда​дзыг адаптацийы æмæ æвæрд нысаны эффектонæй райсыны ифтонгадæн; 

б) хуызад – Гуырдзыстоны хъахъхъæнынады тыхты  (дарддæр – хъахъхъæнынады тыхтæ) хуызы хæстон, хæстон фарсхæцæджы кæнæ/та хæстон ифтонгады хæслæвæрдты æххæстгæнæг дæлхайадæн ахастæвдисæг техникæйы, уыцы техникæйы, гæрзифтонгы, функциты, фæрæздзинæдты æмæ персоналы карьерон рæзты æмдзыгуырад;            
в) дæлбариуæг – бæрнонадæй кæнæ/та æфсæддон хуындадæй дæлдæр лæууæг гоймаг, кæцы хæсджын у сæххæст кæна хистæры закъонон бардзырд;  
г) дисциплинарон рæдыд – æфсæддон кусæджы рдыгæй сарæзт барадныхмæ æмæ аххосджын дисциплинарон ракæнд;  
д) доктринæ – сæйраг принципты æмæ амындты æмдзыгуырад, кæцы къух аразы хъахъ​хъæнынады тыхты нысаны сæххæстæн;  
е) национ хъахъхъæнынады системæ – национ æдасдзинады системæйы хай, кæцы хауы паддзахадон хъахъхъæнынады хайадисæг паддзахадон органтæм, паддзахады рдыгæй сфинансгонд кæнæ уый уагдæттыны уæвæг кондадтæм, афтæ-ма паддзахадон хъахъ​хъæнынады нысанæй арæзт æфсæддон мулкы æмæ æндæр критикон инфраструктурæйы дæр;   
ж) национ фидардзинад – паддзахады æмæ æхсæнады хъомад, бафæразой æддаг æфсæд​дон æмæ æнæфсæддон уæлархайдæн, скуынæг кæна ацы уæлархайды фæстиуджыты æмæ сæ бон суа нормалон функционирады бахъахъхъæнын/сæндидзын;  
з) национ ныхмæлæуд – æфсæддон æмæ æнæфсæддон методтæй ныхмæлæууæгыл иудадзыг æндæвды бахъахъхъæнын, кæцы уый бакъуылымпы кæндзæн бæстæйы терри​то​рийыл кæнæ уый хайыл æххæст контролы æрфидаркæныны;   
и) хъахъхъæнынады организаци – паддзахадон хъахъхъæнынады политикæйы практи​кон æххæсткæнын æмбæлон пъланы механизмты, æххуысгæнæг системæты æмæ инфраструк​турæты, уагдæттыхсæн координацийы æмæ æхсæнадæмон æмгуыстады æххуысæй, æдасдзинады къуымæй бæстæйы уæвæг ситуацийы æмæ тенденцитæм гæсгæйæ; 
к) хъахъхъæнынады тыхты хуыз – хъахъхъæнынады тыхты сæйраг компонент, кæцыйы нысан у хицæнгонд хæстон уавæры æфсæддон операциты æххæст кæнын кæнæ/та миниуæгæй хицæнгонд хæстон функциты æххæст кæнын;  
л) юнкер – æфсæддон ахуырдоны студент, кæцы студенты статус, райста бакалавриаты ахуырдоны программæйыл «Уæлдæр ахуырады тыххæй» Гуырдзыстоны закъонæй сфидаргонд фæткæй;  
м) кадет – Гуырдзыстоны хъахъхъæнынады министрады системæйы архайæг иумæйаг​ахуыргæнæн уагдоны ахуырдзау;  
н) уаг дæттын  − раздзоджы/хистæры/штабы/куыстуаты æмæ уагдæттыны æндæр органы рдыгæй сæххæстгонд архайд, кæцыйы нысан у æфсæдты (тыхты) хæстон цæттæ​уæ​вын​ады бахъахъхъæнын, уыдон хæстон архайдæн цæттæ кæнын æмæ уыдонæн бахæсгонд хæстон хæслæвæрдты æххæсткæнын;  
о) раздзог – æфсæддон бæрнон бынаты кусæг гоймаг, кæцы къухдариуæг кæны йæ дæлбариуæг дæлхайадæн æмæ йын йæхи компетенцийы фæлгæтты бар ис, райса уынаф​фæ, дæлбариуæгады тыххæй адæтта сæххæсткæнынæн æнæмæнгхъæугæ куыст​адон амындтæ æмæ бардзырдтæ æмæ сифтонг кæна уыдон сæххæсты басгарын;

п) министр − Гуырдзыстоны хъахъхъæнынады министр;   
р) хъусæг – гоймаг, кæцы хаст у Гуырдзыстоны хъахъхъæнынады министрады ахуырдо​ны иуæгмæ кæнæ æфсæддон ахуыргæнæндоны бакалавриаты рухсадон программæйы æдде уæвæг программæйыл;

с) фарсхæцæг документ – сабырадон операцийы кæнæ æхсæнадæмон ахуырады тыххæй Гуырдзыстоны хъахъхъæнынады министрады æмæ фæсарæйнаг бæстæйы æмбæлон бæр​нады кæнæ æхсæнадæмон организацийы хсæн оформитгонд фыстæй бадзырд  (æнæгæсгæйæ уый хуындады æмæ формæйы), кæцы нæу «Гуырдзыстоны æхсæнадæмон бадзырдты тыххæй» Гуырдзыстоны закъонæй æркастгонд æхсæнадæмон бадзырд. Кæд сабырадон операцийы кæнæ æхсæнадæмон ахуырады Гуырдзыстоны хъахъхъæнынады министрадимæ кæнæ/та Гуырдзыстоны хъахъхъæнынады министрады системæйы арха​йæг æхсæнадон барады юридикон гоймагимæ иумæ æндæр административон орган дæр хайад исы, фарсхæцæг документы фарс гæнæн ис уа афтæ-ма ацы административон орган дæр; 
т) резервист – гоймаг, кæцы хаст у хъахъхъæнынады тыхты резервы;                     

у) дисциплинон балл (кула) – юнкерæн ахуыры азы райдыдæй иннæ ахуыры азы райды​дмæ периоды (фыццаг курсыл уæвæг юнкерæн – æфсæддон ахуырдонмæ бахауыны бонæй иннæ ахуыры азы райдыдмæ периоды) лæвæрд 100 дисциплинон балл, кæцы уый рдыгæй дисциплинон рæдыды сарæзты цауы къаддæр кæны Гуырдзыстоны закъондæт​тынадæй сфидаргонд бæрцæй; 
ф) æхсæнадæмон ахуырад – Гуырдзыстоны кæнæ уый арæнты æдде Гуырдзыстоны хъахъхъæнынады министрады кæнæ/та Гуырдзыстоны хъахъхъæнынады министрады системæйы архайæг æхсæнадон барады юридикон гоймаджы æмæ иу кæнæ иуæй фылдæр фæсарæйнаг бæстæйы æмбæлон бæрнады кæнæ/та æхсæнадæмон организацийы рдыгæй æхсæнадæмон сабырады æмæ æдасдзинады бахъахъхъæныны æмæ сæнди​дзыны, æндæр хуызы сабырадон архайды сæххæст кæныны, хæстон цæттæдзинады, индивидуалон æмæ коллективон хъахъхъæныныхъомы, Гуырдзыстоны партнер бæстæтимæ æмбæлонады амалдзинады æмæ фæлтæрдты сбæрзонд кæныны нысанæй ауагъд иумæйагон ахуырад;
х) министрад – Гуырдзыстоны хъахъхъæнынады министрад;  
хъ) министрады кусæг – æфсæддон кусæг, министрады æмбæстагон офисы кæнæ/та хъахъхъæнынады тыхты кусæг æмбæстагон гоймаг кæнæ/та паддзахадон специалон хуындады уæвæг гоймаг;  
ц) сабырадон операци – Гуырдзыстоны рдыгæй бахæсгонд æхсæнадæмон хæсы фæлгæт​ты сæххæстгонд æхсæнадæмон сабырады æмæ æдасдзинады бахъæхъхъæныны æмæ сæндидзыны операци, æндæр хуызы сабырадон архайд;      
цъ) æфсæддон дисциплина – Гуырдзыстоны закъондæттынадæй сфидаргонд фæтк, кæцыйы хъахъхъæнын æфсæддон кусæджы хæс у;  
ч) æфсæддон кусæг – æфсæддон кусæджы статусы уæвæг гоймаг;  
чъ) æфсæддон-хыгъдон дæсныйад – æфсæддон хæслæвæрдты функциты æмæ хæсты сæххæст кæнынæн хъæугæ профессионалон квалификацийы, фæлтæрдты æмæ фæлварæнты æмдзыгуырад, кæцы æмбæлон персоналы бæрæггæнæнты бахыгъды, æфсæддон кусджыты бæрнон бынæттыл снысан кæныны æмæ уыдон карьерон рæзты бындур у;  
ш) æфсæддон ахуырад – министрады системæйы архайæг æфсæддон уæлдæр ахуырдоны уагдон;  
щ) хатырон аххосаг – æфсæддон кусæджы кæнæ уый бинонты уæнгы рынчынад, бинонты уæнгы кæнæ æввахс хæстæджы амæлæт кæнæ æндæр сæрмагонд объективон æууæлтæ, кæцы æфсæддон кусæгæн уымæн бахæсгонд хæсты сæххæст кæнынæй ссæрибар кæныны бындуры дæтты. Хатырон аххосаг бæлвырдгонд хъуамæ уа æмбæлон документæй, уыцы цауы йеддæмæ, кæд банысангонд аххосагы документæй бæлвырд кæнын æнæамалдзинад у. Æфсæддон кусæджы бинонты уæнгты æмæ æввахс хæстæ​джы​ты къорд бæрæггонд цæуы министры нормативон актæй;   
э) паддзахадон хъахъхъæнынад – бæстæйы хæдбардзинады, суверенитеты æмæ террито​ри​а​л​он æнæхъæндзинады хъахъхъæды мадзæлтты æмдзыгуырад;  
ю) паддзахадон хъахъхъæнынады политикæ – национ æдасдзинады политикæйы компо​нен​ттæ, кæцы нысан кæны Гуырдзыстоны паддзахадон интересты хъахъхъæды ифтонг​ад​æн сæххæстгонд архайды, сæрмагондæй, бæстæйы æмæ уый арæнты æдде хъахъ​хъæнынады сферæйы уæвæг тасдзинæдты, рискты æмæ проблемæты прогнозирады, рабæрæгы, идентифицирады, аргълæвæрды, сæрæй иуварс кæныны æмæ скуынæг кæныны;  
я) тоталон хъахъхъæнынад – бæстæйы хъахъхъæнынады ифтонгкæнынæн паддзахады рдыгæй ууыл уæлахизон ныхмæлæууæджы ныхмæ æфсæддон æмæ æмбæстагон ресурсты æмæ активты спайда кæнын национ фидардзинады райсынæн.  
Сæр II
Паддзахадон хъахъхъæнынады политикæйы спълан кæнын
Статья 4. Паддзахадон хъахъхъæнынады политикæйы пъланы мидис  
Паддзахадон хъахъхъæнынады политикæйы спълан кæнын нысан кæны мадзæлтты æмдзыгуырады, кæцы æххæст цæуы хъахъхъæнынады политикæйы нысæнтты, афтæ-ма уый æххæсткæныны амæлтты æмæ ресурсты сбæлвырды тыххæй дæр. 
Статья 5. Паддзахадон хъахъхъæнынады политикæйы пъланы æмæ координацийы принциптæ   
Паддзахадон хъахъхъæнынады политикæйы пъланы æмæ координацийы прициптæ сты:   
а) закъондзинад;  
б) адæймаджы барты æмæ сæйраг сæрибардзинæдты фидар хъахъхъæд æмæ кад кæнын; 

в) иууон хицауадон ахаст;  
г) иудадзыгад;  
д) пъланкæнынад;
е) æргомад æмæ æмбæстагон хайадист.  
Статья 6. Паддзахадон хъахъхъæнынады политикæйы пълангæнæн документтæ 
Паддзахадон хъахъхъæнынады политикæйы спълан кæнын æххæст цæуы национ æмæ бæрнадон æмвæзадты концептуалон æмæ организацион документты бындурыл. 

Статья 7. Паддзахадон хъахъхъæнынады политикæйы спъланы национ æмвæзады документтæ  
1. Паддзахадон хъахъхъæнынады политикæйы спъланы национ æмвæзады концептуалон документты бакусыны æмæ уый координацийы фæтк бæрæггонд цæуы «Национ æдас​дзи​нады политикæйы спъланы æмæ координацийы фæткы тыххæй» Гуырдзыстоны закъонæй.   
2. «Национ æдасдзинады политикæйы спъланы æмæ координацийы фæткы тыххæй» Гуырдзысто​ны закъонæй æркастгонд Гуырдзыстоны национ хъахъхъæнынады стратеги:  
а) бæлвырд кæны национ хъахъхъæнынады организацийы стратегион пъланы, æрдæм​адты, нысæнтты, принципты, хæслæвæрдты æмæ фадæтты;  
б) афæлгæст аразы æмæ аргъ кæны хъахъхъæнынады сферæйы уæвæг тасдзинæдты, рискты æмæ проблемæты;              

в) бæлвырд кæны бæстæйы хъахъхъæнынады æхсæнады хайадисты.  
3. Паддзахадон хъахъхъæнынады политикæйы спъланы национ æмвæзады организацион документ у Гуырдзыстоны национ хъахъхъæнынады цæттæуæвынады пълан, кæцы паддзахадон хъахъхъæнынады политикæйы спъланы национ æмвæзады концептуалон документæй бæлвырдгонд нысæнтты æмæ хæслæвæрдты сæххæст кæнынæн дзуапдæт​тæг уагдæттæн сæрмагонд барлæвæрды фæлгæтты æмбæлон мадзæлтты сæххæст​кæныны хæсджын кæны. Гуырдзыстоны национ хъахъхъæнынады цæттæуæ​вынады пълан у банысангонд уагдæтты райрæзты пълæнтты æмдзыгуырад, кæцыты фыст ис рæстæг æмæ кæцыты сифтонг кæндзæн хъахъхъæнынады нысæнтты райсынæн. 
4. Гуырдзыстоны национ хъахъхъæнынады стратеги фидаргонд цæуы Гуырдзыстоны хицауады уынаффæйæ. Гуырдзыстоны национ хъахъхъæнынады стратеги æркастгонд æмæ сноггонд цæуы бахъуыды цауы, бæстæйы æдасдзинады уавæры сæйраг ивынæдты  рæстæджы. Æндæр цауы ацы стратеги æркастгонд цæуы иуылкъаддæр 5 азы мидæг иухатт æмæ раног уыдзæн æркастгонды фæстиуджытæм гæсгæйæ.  

5. Гуырдзыстоны национ хъахъхъæнынады стратегийы, Гуырдзыстоны национ хъахъ​хъæнынады цæттæуæвынады пъланы сусæгон хай фидаргонд цæуы хицæн документы хуызæй, Гуырдзыстоны хицауады уынаффæйæ.

6. Ацы статьяйы 3-аг хайæ æркастгонд документты бакусыны, бавдисыны æмæ сфидар кæныны фæтк бæрæггонд цæуы Гуырдзыстоны хицауады уынаффæйæ.  
Статья 8. Паддзахадон хъахъхъæнынады политикæйы спъланы бæрнадон æмвæзады документтæ  
1. Паддзахадон хъахъхъæнынады политикæйы спъланы бæрнадон æмвæзады концепт​уалон документ бакуыстгонд æрцæудзæн национ æмвæзады документты бындурыл. Уым бæлвырд цæуы æмбæлон бæрнады нысæнттæ æмæ хæслæвæрдтæ паддзахадон хъахъ​хъæнынады сферæйы кæнæ/та уый хицæнгонд æрдæмадты/фарстаты тыххæй, афтæ-ма ацы бæрнады пълан, аргълæвæрдтæ æмæ принциптæ, банысангонд бæрнады проблемæтæ æмæ уый рдыгæй сæрмагонд барлæвæрды фæлгæтты уыдон аскъуыддзаг кæныны амæлттæ, фæрæзтæ (ресурстæ) æмæ æмгъуыдтæ, афтæ-ма æмбæлон дзуап​дæттæг струтурон иуæгтæ.         
2. Паддзахадон хъахъхъæнынады политикæйы спъланы бæрнадон æмвæзады организа​цион документ бауыстгонд цæуы паддзахадон хъахъхъæнынады политикæйы спъланы национ  документты кæнæ/та паддзахадон хъахъхъæнынады политикæйы спъланы бæрнадон æмвæзады концептуалон документтыбындурыл æмæ уыдон сæххæс​тæн, уым бæлвырд цæуы æмбæлон бæрнады хæслæвæрдтæ æмæ ацы бæрнады рдыгæй сæрмагонд барлæвæрды фæлгæтты уыдон аскъуыддзаг кæныны амæлттæ æмæ фæрæзтæ. 
  3. Паддзахадон хъахъхъæнынады политикæйы спъланы бæрнадон æмвæзады концепт​уалон документ фидаргонд цæуы æмбæлон уагдоны къухдариуæгады индивидуалон админи​с​тративон-барадон актæй, фæлæ паддзахадон хъахъхъæнынады политикæйы спъланы бæрнадон æмвæзады организацион документ та – æмбæлон уагдоны къухдари​у​æгады кæнæ уый рдыгæй барлæвæрд гоймаджы индивидуалон админис​тративон-барадон актæй.

4. Бæрнадон æмвæзадыл паддзахадон хъахъхъæнынады политикæйы спъланы æххæст кæныны фæтк æмæ æмгъуыдтæ, афтæ-ма паддзахадон хъахъхъæнынады политикæйы спъланы бæрнадон æмвæзады концептуалон æмæ организацион документтæм гæсгæ æмæ регулирады сферæ бæлвырд цæуы паддзахадон хъахъхъæнынады пъланы уагæвæ​рдæй, кæцы фидаргонд цæуы æмбæлон уагдоны къухдариуæгады нормативон актæй. 
  5. Паддзахадон хъахъхъæнынады политикæйы спъланы бæрнадон æмвæзады концепт​уалон документы, паддзахадон хъахъхъæнынады политикæйы спъланы бæрнадон æмвæ​за​ды организацион документы сусæгон хай фидаргонд цæуы хицæн документы хуызæй. 

6. Бæрнадон æмвæзадыл паддзахадон хъахъхъæнынады политикæйы спъланы коорди​наци кæны министрад.  
Сæр III
Министрад  
Статья 9. Министрад  
1. Министрад у Гуырдзыстоны æххæстгæнæг хицауады уагдон, кæцы дзуапдæттæг у паддзахадон хъахъхъæнынады политикæйы сæххæст кæнынæн.  
2. Министрады кусы æфсæддон кусджытæ, паддзахадон специалон хуындады уæвæг гоймæгтæ æмæ æмбæстагон гоймæгтæ.  
3. Министрадæн къухдариуæг кæны æмæ уаг дæтты министр, кæцы хыгъдхæсджын у Гуырдзыстоны пермьер-министры раз.  
4. Министрады структурон дæлхайадтæ сæ фнункцитæм гæсгæйæ баиу вæййынц минис​т​рады æмбæстагон офисмæ (дарддæр – æмбæстагон офис) кæнæ хъахъхъæнынады тыхтæм.    
5. Министр æмбæстагон офисы æххуысæй сифтонг кæндзæн паддзахадон хъахъхъæ​нын​ады политикæйы спъланы æмæ сæххæскæныны, афтæ-ма æххæст кæны демократон контролы хъахъхъæнынады тыхтыл.  
6. Министр барджын у мыхуыры рауадза нормативон æмæ индивидуалон админис​тративон-барадон акттæ.  
7. Министры барлæвæрдтæ, кæцытæ æркастгонд сты ацы Кодексæй æмæ æндæр барадон акттæй, министры индивидуалон административон-барадон акттæй, министры индивидуалон административон-барадон актты бындурыл гæнæн ис делегирон уой министрады системæйы кусæгыл.   
8. Министрады архайыны сфæрæ æмæ хæслæвæрдтæ, министрады къухдариуæгады организаци кæнын, министры æмæ хъахъхъæнынады тыхты раздзоджы бар-хæстæ, министры æмæ хъахъхъæнынады тыхты раздзоджы хæдивæгты нымæц æмæ бар-хæстæ, министрады системæ, структурæ, структурон дæлхайæдты сæйраг хæслæвæрдтæ æмæ барлæвæрдтæ, афтæ-ма министрады архайды организациты æндæр сæйраг фарстатæ бæрæггонд цæуы министрады уагæвæрдæй, кæцы министры бавдыстæй сфидар кæны Гуырдзыстоны хицауад.  

9. Министр æмæ йæ хæдивæгтæ æфсæддон кусджытæ не сты.  
10. Министрады структурон дæлхайæдты барлæвæрд æмæ структурæ бæрæггонд цæуы банысангонд дæлхайады уагæвæрдæй, кæцы фидаргонд цæуы министры нормативон актæй.   
11. Министрад æххæст кæны ацы статьяйы 12-æм−14-æм хæйтты æмæ министрады уагæвæрдæй æркастгонд функциты.  
12. Æмбæстагон офисы функцитæ сты:  
а) хъахъхъæнынады сферæйы райсгæ политикон уынаффæты сæххæст кæнын æмбæлон политикæйы бакусыны æмæ æххæсткæнынæй;   
б) хъахъхъæнынады тыхты райрæзыны сæйраг программæтæн финансон ифтонгады пълæнтты бæлвырд кæнын/бакусын; 

в) хъахъхъæнынады сферæйы регулиргæнæг Гуырдзыстоны закъондæттынады цæттæ​кæнынад;  
г) хъахъхъæнынады сферæйы æхсæнадæмон æмгуыстады æххæст кæнын;  
д) хъахъхъæнынады бюджеты æмæ финансон проектты бакусын;  
е) хъахъхъæнынады тыхты хъæугæ хæцæнгæрзтæй, техникæйæ, хотыхтæй æмæ æндæр материалон фæрæзтæй/фæстауæрцтæй ифтонг кæнын;    
ж) Гуырдзыстоны закъондæттынадæй сфидаргонд фæткæй, йæхи барлæвæрды фæлгæт​ты рекомендациты, афтæ-ма æмбæстагон хæцæнгарзы, æфсæддон æмæ дывæр нысан​иуæджы продукцийы зилдухимæ баст лицензиты æмæ барлæвæрдты адæттын;  
з) министрады системæйы мидæгон контролы æххæсткæнын.  
13. Хъахъхъæнынады тыхты функцитæ сты:  
а) бæстæйы хæдбардзинады, суверенитеты æмæ территориалон æнæхъæндзинады хъахъ​хъæнын;  
б) хъахъхъæнынады тыхты хæстон æмæ мобилизацион цæттæуæвыны ифтонгад;  
в) æфсæддон операциты спълан кæнын æмæ сæххæст кæнын;  
г) æфсæддон ахуырты спълан кæнын æмæ ауадзын;  
д) æфсæддон сферæйы æхсæнадæмон æмгуыстадæй æркастгонд хæсты спълан кæнын æмæ сæххæст кæнын;  
е) сфидаргонд фæткæй лоджистикон пъланы сæххæст кæнын, министрады уæвæг лодж​ис​тикон фæстауæрцæй, æфсæддон æмæ æндæр материалон-техникон мулкæй, афтæ-ма куыстæй ифтонгад дæр;    
ж) резервон æфсæддон куыстуаты системæйы уагдæттын;  
з) Гуырдзыстоны закъондæттынадæй æркастгонд цауы хицауады органты фарсхæцынад;  
и) æфсæддон дисциплинæйы хъахъхъæды ифтонгад;  
к) æфсæддон объектты хъахъхъæд æмæ хъахъхъæнынад;  
л) Гуырдзыстоны закъондæттынадæй уагдæттыны лæвæрд барлæвæрдты фæлгæтты басгарыны архайды сæххæст кæнын;  
м) информацион операциты ауадзын;  
н) хъахъхъæнынады тыхты райрæзынæн æнæмæнгхъæугæ программæты æмæ пълæнтты сбæлвырд кæнын/бакусын;  
о) дæлхайæдты номхуындты æмæ дислокацийы бынæтты, афтæ-ма æфсæддон объектты равæрды бынæтты сбæрæг кæнын/равзарын, кæцытæ фидаргонд цæуы министры инди​ви​дуалон административон-барадон актæй;  
п) Гуырдзыстоны закъондæттынадæй æркастгонд цауты агуырдон-ирвæзæн операциты хайадисын, спырхгæнæн тæссаг предметтæй/буаргъæдтæй ныссыгъдæг кæныны æмæ минæты скуынæггæнæн куыстыты сæххæст кæнын, доны быны бабæрæг кæныны æмæ æмбæлон æдасдзинады мадзæлтты райсыны организаци кæнын; 

р) гæрзифтонг æмæ техникæйы модернизацийы, модификацийы, хъахъхъæнынады тых​ты хотыхджын кæныны райсыны æмæ хотыхджын кæнынæй сисыны тыххæй хъуыды​йæдты бацæттæ кæнын, кæцытæ сфидаргонд фæткæй бæлвырд цæуынц министры индивидуалон административон-барадон актæй;  

с) министры нормативон актæй сфидаргонд фæткæй æфсæддон церемониалты æмæ ритуалон мадзæлтты ауадзыны ифтонгад;  
т) бæстæйы фæлтæрæнты ауадзыны рæстæджы уыдоны æндæр бæрнадты хайадисыны координаци кæнын;   
у) хæстон уавæры рæстæджы хъахъхъæнынады сферæйы киберæдасдзинады ифтонгад;  
ф) хъахъхъæнынады бюджеты æмæ финансон проектты бакуысты хайадисын;  
х) хæстон уавæры рæстæджы æфсæддон æрдæмадæй национ ныхмæлæуды сæххæст кæныны организацикæнын.  
14. Æмбæстагон офисы æмæ хъахъхъæнынады тыхты иумæйагон функцитæ сты:  
а) паддзахадон хæстон уавæры кæнæ/та сæрмагонд уавæры, сæрмагонд ситуацийы рæстæджы сфидаргонд фæткæй реагирад; 
б) паддзахадон хъахъхъæнынады политикæйы спъланы национ æмæ бæрнадон æмвæзадты концептуалон æмæ организацион документты бакуысты хайадисын;  
в) сæрмагонд барлæвæрды фæлгæтты æфсæддон тасдзинæдты æмæ хæсты тасдзинæдты бæрæг кæнын;   
г) æфсæддон ахуырады системæйы, æфсæддон иртасæнты æмæ зонады райрæзт;  
д) æфсæддон æмæ ахуырадон инфраструктурæйы æмæ коммуникациты аразын-райрæзт;  
е) министрады системæйы кусæг æмæ министры барадон актæй æркастгонд уый бинонты уæнг, афтæ-ма Гуырдзыстоны закъондæттынадæй бæрæггонд гоймаджы æнæниздзинады хъахъхъæды мадзæлтты æххæст кæнын дæр, уыдон медицинон, социалон æмæ психологон фарсхæцынады ифтонгад бюджетон ассигнеты (суммæйы) фæлгæтты;   
ж) æфсæддон мулкы æмæ æфсæддон продукцийы уагдæттын;  
з) министрады организацион арæзты ифтонгад, уый адæймагон ресурсты уагдæттын æмæ рæзынад;  
и) æхсæнадæмон организациты æмæ фæсарæйнаг бæстæты æмбæлон бæрнадтимæ хъахъхъæ​ны​н​ады/æфсæддон сферæйы æмгуыстад;  
к) хъахъхъæнынады нысæнттæн бастдзинады æмæ информацион системæты ифтонгад;  
л) министрады системæйы æдасдзинады æмæ фæткæвæрды хъахъхъæнын, Гуырдзысто​ны закъондæттынадæй бæрæггонд фæдагуырдон дæлбариуæг фæлгæтты фыд​ра​кæнды фæдагуырд, оперативон-фæдагурæн архæйдтыты ауадзын, сусæг видео​фысты кæнæ/та аудиофысты, фотоисты сæххæсткæнын, электрон цæстдарды фæдыл​дзыд техникон фæрæзтæй, кæцыты спайда кæнын нæ зиан кæны адæймаджы цæрæн​бонæн, æнæниз​дзинадæн æмæ уавæрæн;
м) сæрмагонд барлæвæрды фæлгæтты паддзахадон структурæтимæ, æхсæнадæмон организацитимæ, юридикон гоймæгты æмæ физикон гоймæгтимæ æмгуыстад;   
н) министрады уагæвæрдæй бæрæггонд æндæр функцитæ.  
15. Министрадæн, хъахъхъæнынады тыхты æмæ уыдон скондæн, афтæ-ма министрады системæйы архайæг æхсæнадон барады юридикон гоймæгтæн дæр ис æмбæлон тырыса, эмблемæ, инсигни æмæ æндæр паддзахадон нысаниуæджы символ, кæцы «Паддзахадон нысаниуæджы символты тыххæй» Гуырдзыстоны закъонмæ гæсгæйæ фидаргонд цæуы министры нормативон актæй. Хъахъхъæнынады тыхты дæлхайæдтæн/структурон иуæг​тæн хъахъхъæнынады тыхты паддзахадон нысаниуæджы символы æмбæлгæйы фарста бæрæггонд цæуы хъахъхъæнынады тыхты раздзоджы индивидуалон административон-барадон актæй.

16. Аэродромы районы зæххæй пайдакæнынады æмæ объекты арæзтады фæтк бæлвырдгонд цæуы Гуырдзыстоны уæлдæфон Кодексæй, фæлæ кæцыфæнды æндæр архайды (се ‘хсæн, арæзтадон архайды) æххæст кæнын министрады системæйы æнæкъуылымпыйæ функцион​ирадæн хъуамæ баныхас кæна министрадимæ, кæд банысангонд архайд æххæст цæуы:   
а) цæрæг зонæйы министрады системæйы хицауиуæгады уæвæг объектæй 100 метры радиусмæ;

б) æдзæрæг зонæйы министрады системæйы хицауиуæгады уæвæг объектæй 300 метры радиусмæ.  
17. Министрады бавдыстæй, Гуырдзыстоны хицауады барадон актæй бæрæг цæуы министрады æмæ министрады системæйы архайæг æхсæнадон барады юридикон гомæгты:   
а) хицауиуæгады уæвæг æфсæддон нысаниуæджы паддзахадон мулкы уагдæттыны (уыдон бардзырд дæттыны, бахыгъды, сфысты, ацы мулкæй пайдакæныны æмæ æндæр) фæтк;  
б) хæйттæй спълангонд кæнæ цæугæ мадзæлтты (фæлварæн/ахуырты, курс, кусгæ фембæлд/​визит æмæ æндæр) хайадисæг кæнæ уазæгуаты уæвæг гоймæгты (се ‘хсæн, фæсарæйнаг бæстæты минæвæртты) хæлцæй, транспортæй, медицинон лæггæдтæй, фармацевтикон фæрæзтæй, гæрзифтонгæй, хæстæрмæгæй, дзуамайы мулкæй, хотыхтæй ифтонгады, афтæ-ма уыдон бынат æркæныны æмæ æндæр хуызы ифтонгады фарстатæ.  
Статья 10. Хъахъхъæнынады тыхтæ  
1. Бæстæйы хæдбардзинады, суверенитеты æмæ территориалон æнæхъæндзинады бахъа​хъ​хъæнынæн, афтæ-ма Гуырдзыстоны Конституцийæ æркастгонд цауты хъахъхъæ​нынады æмæ æдасдзинадимæ баст æндæр хæслæвæрдты æмæ æхсæнадæмон хæсты æххæст кæнынæн Гуырдзыстонæн ис хъахъхъæнынады тыхтæ.  
2. Хъахъхъæнынады тыхтæ у национ хъахъхъæнынады системæйы политиконæй нейтралон æмæ гæрзифтонг æфсæддон институт, кæцы Гуырдзыстоны Конституцийæ уымæн лæвæрд барлæвæрды фæлгæтты æххæст кæны æнæмæнгхъæугæ æфсæддон æмæ æнæдр мадзæлтты.  
3. Гуырдзыстоны президент у хъахъхъæнынады тыхты уæлдæр сæйраграздзог.  
4. Хъахъхъæнынады тыхтæ, ацы статьяйы 5-æм хайæ æркастгонд цауты йеддæмæ, архайынц бардзырды бындурыл. Уый æххæсткæнынæн хъахъхъæнынады тыхтæн уагдæтты хъахъ​хъæнынады тыхты раздзог.  

5. Хæстон уавæры, сæрмагонд уавæры рæстæджы хъахъхъæнынады тыхтæ архайынц Гуырдзыстоны премьер-министры бардзырды бындурыл. Уый æххæсткæнынæн хъахъ​хъæнынады тыхтæн уагдæтты хъахъ​хъæнынады тыхты раздзог.  

6. Хъахъхъæнынады тыхты сарæзты æмæ арæзтадимæ баст нысаниуæгон бонты (датæты) снысан кæнынæн министры индивидуалон административон-барадон актæй уагæвæрд цæуы номарæн бонтæ. 
Статья 11. Хъахъхъæнынады тыхты хуызтæ æмæ сконд  
1. Хъахъхъæнынады тыхты хуыстæ сты: æфсæддон тыхтæ, уæлдæфон тыхтæ, специалон операциты тыхтæ, национ гварди.    
2. Хъахъхъæнынады тыхты скондмæ хауы министрады ахæм структурон дæлхайæдтæ:  
а) генералон штаб, кæцы æххæст кæны хъахъхъæнынады тыхты æфсæддон структурон æмæ оперативон пълæнтты бакусыны æмæ спълан кæныны æмæ кæцыйы сæйраг ныс​ан​иуæг у хъахъхъæнынады тыхты раздзоджы рдыгæй хъахъхъæнынады тыхты уагдæт​тыны æмæ контролы къухарæзт;   
б) скæсæны æфсады хистæриуæгад, кæцыйы сæйраг нысан у бæрæггонд операцийы рай​оны уый дæлбариуæг дæлхайæдты уагдæттын, контроль æмæ нысангонд хæслæвæрдты сæххæст кæнын;   
в) ныгуылæны æфсады хистæриуæгад, кæцыйы сæйраг нысан у бæрæггонд операцийы районы уый дæлбариуæг дæлхайæдты уагдæттын, контроль æмæ нысангонд хæслæ​вæр​дты сæххæст кæнын;   

г) авиацийы æмæ уæлдæфон хъахъхъæнынады командæкæнын, кæцыйы сæйраг ныса​ниуæг уæлдæфон тыгъдады нысангонд хæслæвæрдты сæххæст кæнын, хъахъ​хъæнынады тыхты дæлхайæдты авиацион фарсхæцынады æххæст кæнын æмæ бæстæйы уæлдæфон тыгъдады хъахъхъæнын; 

д) специалон операциты командакæнын, кæцыйы сæйраг нысаниуæг у специалон операциты ауадзын, хъахъхъæнынады тыхты æндæр дæлхайæдты фарсхæцын;  
е) национ гварди, кæцыйы сæйраг нысаниуæг у территориалон резервы æмæ мобилизацион резервы уагдæттын; 

ж) æфсæддон полицæйы департамент (дарддæр – æфсæддон полицæ), кæцыйы функцитæ æмæ барлæвæрдтæ бæрæггонд цæуы ацы Кодексы IV сæрæй;

з) æфсæддон басгæрсты (разведкæйы) департамент, кæцыйы сæйраг нысаниуæг у Гуырдзыстоны закъондæттынадæй уымæн лæвæрд барлæвæрды фæлгæтты басгарæн архайды æххæст кæнын;   
и) фæлварæнты æмæ æфсæддон ахуырады хистæриуæгад, кæцыйы сæйраг нысаниуæг у йæхи барлæвæрды фæлгæтты хъахъхъæнынады тыхты персоналы специалон æфсæддон ахуыр​адæй сифтонг кæнын, дæлхайæдты фæлварын æмæ аргъкæнын, афтæ-ма хъахъхъæ​нынады тыхты доктринты æмæ æндæр æмæ æндæр ахуыргæнæн документæй ифтонг кæнын;

к) æфсæдты лоджистикон ифтонгады къухдариуæгад, кæцыйы сæйраг нысаниуæг у хъахъ​хъæнынады тыхты лоджистикон фарсхæцынады æххæсткæнын.   
3. Хæстон уавæры рæстæджы хъахъхъæнынады тыхты скондмæ хауы афтæ-ма:                  

а) министрады системæйы архайæг æхсæнадон барады юридикон гоймæгтæ:  
а.а) Давит Агъмашенебелийы номыл Гуырдзыстоны национ хъахъхъæнынады академи;  
а.б) Гиорги Абрамишвилийы номыл Гуырдзыстоны хъахъхъæнынады министрады æфсæд​дон госпитал;  
а.в) киберæдасдзинады бюро;          

б) Гуырдзыстоны мидхъуыддæгты министрады:  
б.а) паддзахадон дæлбариуæг уагдон – Гуырдзыстоны арæнон полици;  
б.б) сæрмагондхæслæвæрдты департамент;  
б.в) стратегион хæтæлвæды хъахъхъæды департамент;  
б.г) объектты хъахъхъæды департамент;  
б.д) уагдæттыны сферæйы уæвæг паддзахадон дæлбариуæг уагдон – сæрмагонд ситуациты уагдæттæг куыстуат;   
в) Гуырдзыстоны паддзахадон æдасдзинады куыстуаты:  
в.а) хæстон кæнæ объектты хъахъхъæды функцийы æххæстгæнæг структурон дæлхай​æдтæ;           

в.б) уагдæттыны сферæйы уæвæг æхсæнадон барады юридикон гоймаджы – Гуырдзыстоны оперативон-техникон агентады киберæдасдзинады ифтонгадæн дзуапдæттæг структурон дæлхайад; 
г) Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаджы – цифрон уагдæттыны агентады киберæдасдзинады ифтонгадæн дзуапдæттæг структурон дæлхайад.

4. Ацы статьяйы 3-аг хаймæ гæсгæйæ, хæстон уавæры рæстæджы хъахъхъæнынады тыхты сконды уæвæг паддзахадон органты кусджытыл хæлиу кæны министрады системæйы кусджытæн ацы Кодексæй æмæ æндæр барадон акттæй æркастгонд социалон хъахъхъæды гарантитæ. 

5.Хæстон уавæры архайды периоды хъахъхъæнынады тыхтæ хъахъхъæнынады тыхты раздзоджы уынаффæйæ архайынц развæлгъау бæрæггонд, хицæнгонд штатон структурæйæ.

6. Хæстон уавæры рæстæджы хъахъхъæнынады тыхты сконды уæвæг субъектты æфсæд​дон уагдæттыны æххæст кæны хъахъхъæнынады тыхты раздзог.
7. Хæстон уавæры кæнæ/та сæрмагонд уавæры, сæрмагонд ситуацийы рæстæджы æмархайды координацигондæй ацы статьяйы 3-аг хайæ æркастгонд субъекттæн бар ис, сабырдзинады рæстæджы министрады координацийæ баивой аккаг информаци, сифтонг кæной иумæйагон фæлварæнты/тренингты/ахуырты спълан кæнын/ауадзын, оперативон пълæнт​ты, стандартон архайдон процедурæты æмæ аккаг барадон актты проектты цæттæ кæнын. 
Статья 12. Хъахъхъæнынады тыхты æфсæддон уагдæттыны æмвæзадтæ  
1. Хъахъхъæнынады тыхты æфсæддон уагдæттыны æмвæзадтæ сты:    
а) стратегион æмвæзад;  
б) оперативон æмвæзад;  
в) тактикон æмвæзад.    

2. Стратегион æмвæзад нысан кæны æфсæддон стратегион нысаны æвæрды, уый сæх​хæст кæныны амæлтты бæлвырд кæныны æмæ æмбæлон ресурсты ифтонгады, хъахъ​​хъæнынады тыхты фæрæздзинæдты райрæзыны, уыдон хæстон цæттæуæвыны ​æмæ политикон уынаффæйы æфсæддон хæслæвæрдæн фæивыны.  
3. Оперативон æмвæзад нысан кæны æфсæддон стратегион хæслæвæрды сæххæст кæны​нæн хæстон цæттæуæвыны ифтонгадæн мадзæлтты æмæ æфсæддон операцийы спълан кæныны, уыдон сæххæст кæныны мониторинг æмæ контролы æмæ хъахъхъæ​ны​н​ады тыхты фæрæз​дзинæдты райрæзынæн хъæугæ домæнты бæлвырд кæныны. 

4. Тактикон æмвæзад нысан кæны оперативон æмвæзадыл бæрæггонд тактикон хæслæ​вæрды сæххæст кæныны.  
Статья 13. Хъахъхъæнынады тыхты раздзог  
1. Хъахъхъæнынады тыхты æфсæддон уагдæттын æххæст кæны æмæ уагдæттынæн дзуап​дæттæг у хъахъхъæнынады тыхты раздзог.
2. Хъахъхъæнынады тыхты раздзог хыгъдхæсджын у министры, Гуырдзыстоны премь​ер-​министры æмæ Гуырдзыстоны президенты раз. 

3. Хъахъхъæнынады тыхты раздзог Гуырдзыстоны хицауады бавдыстæй бæрнон бына​тыл нысан кæны æмæ бæрнон бынатæй ссæрибар кæны Гуырдзыстоны президент.  

4. Хъахъхъæнынады тыхты раздзогæн бæрнон бынатыл снысанкæнинаг гоймаджы кан​ди​датурæйы æмæ хъахъхъæнынады тыхты раздзог бæрнон бынатæй ссæрибар кæныны тыххæй инициативы Гуырдзыстоны хицауадæн бавдисдзæн министр. 

5. Хъахъхъæнынады тыхты раздзог у национ хъахъхъæнынады советы æмæ национ æдасдзинады советы уæнг.  
6. Хъахъхъæнынады тыхты раздзог:
а) уаг дæтты хъахъхъæнынады тыхтæн, се ‘хсæн, Гуырдзыстоны премьер-министры æмæ министры бардзырды сæххæсткæнынæн; 
б) дзуапдæттæг у хъахъхъæнынады тыхты хæстон æмæ мобилизацион цæттæуæвыны ифтонгадæн, уыдон райрæзыны æмæ уыдонæн бахæсгонд хæслæвæрдты сæххæст​кæ​нынæн;  
в) хæстон хæслæвæрдты сæххæсткæнынæн бæрæг кæны иугонд тыхты (иуæй фылдæр бæрнады æмбæлгæ тыхтæй арæзт цалдæр оперативон дæлкъорд, кæцытæ иугонд тыхты раздзоджы дæлбариуæг сты) сконды, структурæйы функциты æмæ къухдариуæгады фæткы;  
г) Гуырдзыстоны закъондæттынадæй уымæн лæвæрд барлæвæрды фæлгæтты мыхуыры рауаддзæн индивидуалон административон-барадон актты;  
д) хъахъхъæнынады тыхты уагдæттыны ифтонгадæн организаци кæны хъахъхъæнынады тыхты доктринты, æфсæддон уагæвæрдты æмæ æндæр ахуыргæнæн документты бакусыны;
е) æххæст кæны æмбæлон барадон акттæй æркастгонд æндæр барлæвæрдты.  
Статья 14. Хъахъхъæнынады тыхты цæттæуæвыны ифтонгады фæтк  
Хъахъхъæнынады тыхты цæттæуæвыны ифтонгады фæткы уæвæг ситуацийы/​тасдзи​нæд​тæм гæсгæйæ сфидар кæны министр. 

Статья 15. Хъахъхъæнынады тыхты нымæц 
1. Хъахъхъæнынады тыхты арæнон нымæцы министрады фидиуæны бындурыл, Гуырдзыстоны хицауады бавдисынæй æрвылазæн сфидар кæны Гуырдзыстоны Парла​мент.   
2. Ацы статьяйы фыццаг хайы нысæнттæн хъахъхъæнынады тыхты нымæцмæ хауы министрады системæйы æфсæддон кусджытæ.  
3. Гуырдзыстоны Парламентæн хъахъхъæнынады тыхты нымæц сфидаркæнынæн бав​дыст цæуы паддзахадон бюджеты закъоны проектимæ иумæ.  
4. Гуырдзыстоны Парламенты рдыгæй сфидаргонд хъахъхъæнынады тыхты нымæцы арæнвæрд нæ хæлиу кæны:   
а) хæстон уавæры кæнæ/та сæрмагонд уавæры рæстæджы;  
б) резервон æфсæддон службæмæ æрсидинаг гоймæгты нымæцыл;  
в) министрады уæвæг рæстæгмæ штаттыл.  
Статья 16. Æхсæнадæмон стандарттæ  
1. Гуырдзыстоны паддзахады хъахъхъæнынхъомдзинады æмæ æдасдзинады сфидар кæ​нынæн министрад ориентиргонд у, æрфидар кæна æмæ райрæзын кæна Гуырдзыстоны хъахъхъæнынхъомдзинады къухаразæг стандартизацийы æмæ национ кодификацийы системæ, кæцы Цæгататлантикон бадзырды организацийы (НАТО) æмæ Евроцæдисы стандарттимæ æмбæлон уыдзæн.     
2. Гуырдзыстоны хъахъхъæнынхъомдзинады къухаразæг стандартизацийы æмæ национ кодификацийы системæйы æрфидар кæнын нысан кæны стандартты æмæ фæстауæрцы предметты идентифициргæнæг бæрæггæнæнты базæйы уæвæг информацийы æнæ​къ​уы​​​лы​м​пыйæ, бæрæггæнæнты ивыны алы домæны хъахъхъæдæй баивын Цæгат​ат​лан​тикон бадзырды организацийы (НАТО) æмæ Евроцæдисы æмбæлон структ​у​рæтимæ.
3. Гуырдзыстоны хъахъхъæнынхъомдзинады къухаразæг стандартизацийы æмæ национ кодификацийы системæйы æрфидар кæнын æмæ райрæзын кæнын цæуы æнгом бæрнад​ты​​хсæн координацийы æмæ æмгуыстадæй. 
4. Гуырдзыстоны хъахъхъæнынхъомдзинады къухаразæг стандартизацийы æмæ национ кодификацийы системæйы æрфидар кæныны, функционирады æмæ мониторингы процес​сы координацийы æххæст кæны министрад.  

Сæр IV
Æфсæддон полицæ  
Статья 17. Æфсæддон полицæйы барадон статус  
1. Æфсæддон полицæ у хъахъхъæнынады тыхты специалон барадхъахъхъæнæг струк​турон дæлхайад, кæцы Гуырдзыстоны закъондæттынадмæ гæсгæйæ æххæст кæны Гуырдзыстоны тугтæрхоны процессуалон закъондæттынадæй уый компетенциæн æмбæл​гæ хъуыддæгты фæдагуырды, оперативон-фæдагурæн архайды, административон барадсастыл реагирады, министрады объектты æмæ хъахъхъæнынады тыхты дæлхай​æдты дислокацийы бынæтты хъахъхъæныны, йæхи барлæвæрды фæлгæтты æххæст кæны фыдракæнды ныхмæ тохы æмæ æххæст кæны Гуырдзыстоны закъондæттынадæй æркастгонд æндæр функциты.          
2. Æфсæддон полицæ уымæн бахæсгонд хæсты æххæст кæны Гуырдзыстоны æнæхъæн территорийыл, афтæ-ма фæсарæйнаг бæстæйы территорийыл уæвæг хъахъхъæнынады тыхты дислокацийы бынæтты æмæ функционир кæны иууон, централизацион фæткæй.    
Статья 18. Æфсæддон полицæйы архайды барадон бындуртæ  
Æфсæддон полицæйы архайды барадон бындуртæ сты: 

Гуырдзыстоны Конституци, Гуырдзыстоны æхсæнадæмон бадзырдтæ, Гуырдзыстоны тугтæр​хоны закъондæттынад, ацы Кодекс æмæ æндæр закъондæттæн æмæ закъоны​дæлбар барадон акттæ.       
Статья 19. Æфсæддон полицæйы архайды сæйраг принциптæ  
1. Æфсæддон полицæйы архайд бындурæвæрд у закъондзинады, гоймагты кады æмæ аккагдзинады хъахъхъæды, гуманизмы, политикон нейтралитеты æмæ Гуырдзыстоны закъондæттынадæй æркастгонд æргомдзинады æмæ æфсæддон полицæйы системæйы иудзинады æмæ централизацигонд уагдæттыны принципты.  
2. Æфсæддон полицæйы æмкусæг хæсджын у кад кæна гоймаджы бартæн æмæ бахъахъхъæна уыдон.  
3. Æфсæддон полицæйы кусæгæн арæнгонд цæуы:  
а) æмбæстæгты политикон иугонды скæнын æмæ уый архайды хайадисын;  
б) паддзахадон, куыстадон кæнæ коммерцион сусæгдзинæдты уæвæг информацийы раргом кæнын;  
в) куыстурæд, æмбырд уадзын кæнæ манифестацийы организаци кæнын æмæ уым хайадисын;   
г) æмрæстæджы æндæр бынаты кусын мыздфидгæ куысты, зонадон, педагогон, сфæлдыстадон куысты æххæст кæныны йеддæмæ, кæнæ исты бæрнон бынаты ахсын искæцы æндæр уагдоны, кæгæ исты мыздфидгæ куысты æххæст кæнын кæнæ/та исты бæрнон бынаты ахсын фæсарæйнаг бæстæйы органы кæнæ уагдоны.   
Статья 20. Прокуророн цæстдарддзинад  
Гуырдзыстоны закъондæттынадмæ гæсгæйæ министрады дæлбариуæгадæн æмбæлгæ фыдракæндты фæдагуырдæн цæстдарддзинад æххæст кæны Гуырдзыстоны генералон прокуратурæ.  
Статья 21. Æхсæнадæмон æмахастытæ  
Гуырдзыстоны æхсæнадæмон бадзырдтæм гæсгæйæ, æфсæддон полицæ Гуырдзысто​ны закъондæттынадæй сфидаргонд фæткæй æмгуыст кæны фæсарæйнаг бæстæты барад​хъахъ​хъæнæг органтимæ æмæ æхсæнадæмон организацитимæ.  
Статья 22. Æфсæддон полицæйы æмгуыстад æндæр паддзахадон органтимæ, æхсæнадон организацитимæ æмæ æмбæстæгтимæ  
Æфсæддон полицæ уымæн бахæсгонд хæслæвæрдты сæххæсткæнынæн Гуырдзыстоны закъон​дæттынадæй сфидаргонд фæткæй æмгуыст кæны министрады структурон дæл​хай​æдтимæ, барадхъахъхъæнæг органтимæ æмæ æндæр паддзахадон органтимæ, æхсæнадон организациты æмæ æмбæстæгтимæ. 
Статья 23. Æфсæддон полицæйы архайды нысæнттæ æмæ хæслæвæрдтæ  
Æфсæддон полицæйы архайды нысæнттæ æмæ хæслæвæрдты сты:   
а) Гуырдзыстоны закъондæттынадæй бæрæггонд фæдагуырдон дæлбариуæгады фæлгæт​ты фыдракæнды сæрæй аиуварс кæнын, рабæрæг кæнын, фæдагурын æмæ аххосджыны агурын æмæ æрцахсын ацы Кодексæй æмæ æндæр нормативон акттæй уымæн лæвæрд барлæвæрды бындурыл;  
б) Гуырдзыстоны закъондæттынадмæ гæсгæйæ, министрады пайдакæнынады уæвæг объекты æмæ территорийыл, хъахъхъæнынады тыхты дислокацийы бынатыл æмæ уый арæнты æдде министрады системæйы кусæджы рдыгæй дисциплинæйы хъахъхъæды контроль, административон барсæттæны сæрæй иуварс кæнын, рабæрæг кæнын æмæ æмбæлон барадон реагирад Гуырдзыстоны административон барсæттæнты Кодексы æмæ æндæр нормативон акттæй уымæн лæвæрд барлæвæрды бындурыл;  

в) министрады системæйы æдасдзинады ифтонгад;  
г) Гуырдзыстоны закъондæттынадмæ гæсгæйæ, министрады пайдакæнынады уæвæг объ​ект​​ты æмæ территорийы, хъахъхъæнынады тыхты дислокацийы бынæтты хъахъ​хъæ​д​ы мадзæлтты æмæ министрады æфсæддон объектты периметры хъахъхъæды мадзæлт​ты æххæст кæныны ифтонг кæнын, афтæ-ма æдасдзинады офицеры æххуысæй дæлха​йæдты мидæгон æдасдзинады мадзæлтты æххæст кæнын; 

д) йæхи барлæвæрды фæлгæтты информацийы райсын, бакусын æмæ анализ кæнын;  
е) Гуырдзыстоны закъондæттынадæй æркастгонд æндæр нысæнттæ æмæ хæслæвæрдтæ.  
Статья 24. Æфсæддон полицæйы барлæвæрдтæ  
Æфсæддон полицæйы барлæвæрдтæ сты:   
а) Гуырдзыстоны закъондæттынадæй бæрæггонд фæдагуырдон дæлбариуæгады фæлгæт​ты фыдракæнды сæрæй аиуварс кæнын, рабæрæг кæнын, фæдагурæн æмæ закъонæй æркастгонд фæдагуырдон æмæ процессуалон архæйдтыты сæххæст кæнын;   
б) оперативон-фæдагурæн архæйдтыты ауадзын, фыдракæнды скуынæг/раргом кæнын, фæдагуырды райдайын/кæнынад Гуырдзыстоны закъондæттынадæй сфидаргонд фæлгæ​т​ты;  
в) Гуырдзыстоны закъондæттынадмæ гæсгæйæ сусæг видеофысты кæнæ/та аудиофысты, фотоисты сæххæст кæнын, электрон цæстдарды фæдылдзу  техникон фæрæзтæй, кæцыты пайдакæнын зиан нæ хæссы адæймаджы цæрæнбонæн, æнæниздзинадæн æмæ алфæмблайæн;  
г) Гуырдзыстоны закъондæттынадæй сфидаргонд фæлгæтты уыцы гоймаджы агурын, кæцы йæхи иуварс кæны æрсидтонты национ æфсæддон службæмæ сидынæй, мобилиза​цион резервон æфсæддон службæмæ фæзындæй кæнæ æфсæддон службæйы фæуынæй, æмæ бахъуыды цауы уый æмбæлон куыстуатмæ бавдисыны ифтонг кæнын;   
д) административон барсæттæны сæрæйаиуварс кæнын, рабæрæг кæнын æмæ æмбæлон барадон реагирад Гуырдзыстоны закъондæттынадæй уымæн лæвæрд барлæвæрды фæл​гæт​ты;  
е) хъахъхъæнынады тыхты хсæн уагæвæрды хъахъхъæды ифтонг кæнын;  
ж) министрады æмæ уый системæйы архайæг æхсæнадон барады юридикон гоймæгты системæйы объектты хъахъхъæныны мадзæлтты сæххæст кæныны ифтонг кæнын;  
з) министрады æмæ уый системæйы æдасдзинæдты мадзæлтты сæххæст кæныны ифтонг кæнын;  

и) министрады æмæ Гуырдзыстоны официалон визитæй уæвæг фæсарæйнаг бæстæйы хъахъхъæнынады системæйы бæрзонд рангы æмбæстагон æмæ æфсæддон бæрнон гæсады гоймæгты æдасдзинады ифтонг кæнын (бахъуыды цауы уыдон эскортæй бынативд) æмбæлон уагдæттимæ æмгуыстадæй;  
к) Гуырдзыстоны закъондæттынадæй сфидаргонд фæткæй уагæвæрды хъахъхъæныны домæн, фæлæ ацы домæны нæсæххæсткæныны цауы та – Гуырдзыстоны закъондæт​тынадæй æркастгонд мадзæлтты райсын; 

л) хъахъхъæнынады тыхты дислокацийы бынæтты æдасдзинады офицеры функционир​ады ифтонг кæнын;  
м) хъахъхъæнынады тыхты дислокацийы бынæтты фæивгæйæ æмæ хæстон-транспортон техникæйы бынативды рæстæджы æхсæнадон æдасдзинады хъахъхъæнын, афтæ-ма хицæн​гонд оперативон-фæдагæрæн архæйдтыты ауадзынæн Гуырдзыстоны закъондæт​тынадæй сфидаргонд фæткæй фæндæгты æмæ уынгты фадыгты сæхгæнын кæнæ æмбæлон бынæтты змæлды арæнвæрд;
н) æнæаргъæвгæ æнæмæнгдзинады цауы, гоймаджы фæдылдзуйы рæстæджы æрцахсгæ гоймаг полицæйæн бавдисынæн, хосгæнæн уагдонмæ уыцы гоймаг бакæнынæн, кæцы​йæн тагъд медицинон æххуысы бакæнын хъæуы, транспортон фæрæзтæй (дипломатон минæварады, консулон уагдоны æмæ æхсæнадæмон организацийы транспорты æмæ специалон транспорты йеддæмæ) Гуырдзыстоны закъондæттынадæй сфидаргонд фæткæй æнæаргъ​фидгæйæ пайда кæнын;   
о) хæстон уавæры кæнæ/та сæрмагонд уавæры рæстæджы цæрæн пунктты, фæндагон магистралыл æмæ территорион дæтты специалон контролы æмæ Гуырдзыстоны закъон​дæттынадæй бæрæггонд барлæвæрдты æххæст кæнын;   
п) фыдракæнды æууæлты æмæ уый саразæг гоймаджы сбæлвырд кæнынæн, фæдагуы​рдæй æмæ тæрхондонæй æмбæхсæг гоймаджы, æбæрæг сæфт гоймаджы агурынæн, æнæзонгæ марды мыгаг æмæ ном сбæрæг кæнынæн, барсæттæны сæрæй аиуварс кæны​н​æн, уагæвæрды сфидар кæнынæн дзыллон информацийы фæрæзтæй Гуырдзыстоны закъондæттынадæй сфидаргонд фæткæй пайдакæнын;   
р) бæлццæтты сæрмагонд хъахъхъæды ифтонгадæн, зылынгонды æрцахсыны кæнæ ахæстоны бакæныны нысанæй æмбæлон органтæн сфидаргонд фæткæй æфсæнвæдагон, денджызон æмæ уæлдæфон транспорты ацыды æмбаргæ æмгъуыдæй бакъуылымпы​кæныны домынæй фехъусын кæнын;  
с) Гуырдзыстоны закъондæттынадæй сфидаргонд фæткæй административон барсæттæны протоколы саразын;  
т) министрады системæйы кусæджы куыстадон документы басгарын, хъуыддаджы тых​хæй æрфæрсинаг гоймаджы гоймагон бæлвырдгæнæг документы басгарын, кæд уæвы фаг информаци уый рдыгæй фыдракæнды, административон рæдыды кæнæ дисципли​нарон рæдыды сарæзты тыххæй;   
у) йæхи барлæвæрды фæлгæтты æфсæддон службæгæнджыты æнæзакъонон рацыдты/​æмбырдты, манифестациты æмæ æндæр акциты ауадзыны куынæг кæнын;  
ф) Гуырдзыстоны закъондæттынадæй бæрæггонд фæдагуырдон дæлбариуæгады фæл​гæт​ты аххосджыны кæнæ/та æнæзонгæ марды регистрацийы, дактилоскопирады, фотои​сты, киноисты, видеоисты æмæ аудиоисты æххæст кæнын, абаргæ иртасæнты хуызæгы исын æмæ экспертон иртасæны ауадзын тугтæрхоны хъуыддаг æмæ административон барсæттæны хъуыддагыл; 
х) æфсæддон кусæджы рдыгæй барсæттæны сарæзты цауы транспортон фæрæзы æрур​омын æмæ Гуырдзыстоны закъондæттынадæй æркастгонд мадзæлтты райсын;  
ц) хъахъхъæнынады тыхты арæзтады, мобилизацион цæттæуæвыны æмæ хæстхъом​дзинады сфидар кæныны нысанæй хъахъхъæнынады тыхты дæлхайæдты фарсхæцынад; 

ч) йæхи барлæвæрды фæлгæтты æфсæддон операциты спълан кæнын æмæ уыдон æххæст кæныны координаци;  
ш) маневрты æмæ мобилонады операциты, афтæ-ма хæстон архæйдтыты районы æдас​дзинады æмæ фæсчъылдымы операциты æххæст кæнын/фарсхæцынад;   
щ) Гуырдзыстоны закъондæттынадæй æркастгонд æндæр специалон хæсты сæххæст кæнын.  
Статья 25. Æфсæддон полицæйы хæстæ  
Æфсæддон полицæ хæсджын у йæхи барлæвæрды фæлгæтты:  
а) амалдзинад ратта ахст кæнæ ахæстоны конд гоймагæн, Гуырдзыстоны закъондæт​тынадмæ гæсгæйæ сæххæст кæна барадонхъахъхъæды бар, ацы гоймаджы тыххæй фехъусын кæна йæ бинонтæн, куыстуатæн кæнæ ахуырады уагдоны къухдариуæгадæн;  
б) фæдагуырды процессы сбæлвырд кæна фыдракæнды аххосæгтæ æмæ уавæртæ, райса мадзæлттæ уыдон скуынæг кæнынæн æмæ барадхъахъхъæнджытимæ индивидуалон превенцион куыст ауадза;  
в) сифтонг кæна ахст кæнæ ахæстоны бакæнгæ гоймаджы хъахъхъæнын æмæ аæхсты уагдонмæ акæнын;  
г) сæххæст кæна фæдагуырдон дæлбариуæгадæй прокуроры æмæ тæрхонгæнæджы фыс​тæй хæслæвæрдтæ æмæ бацамындтæ фæдагуырдон архæйдтыты сæххæст кæнынæны æмæ оперативон-фæдагурæн архæйдтыты ауадзыны тыххæй, баххуыс кæна уыдонæн фæдагуырдон архæйдтыты сæххæсткæнгæйæ;
д) æнамонд цауы кæнæ æхсæнадон тæссаг ракæнды фæстиуæгæн зианбаййафæг гойма​гæн, æвæрæз уавæры, токсикон, наркотикон кæнæ алкологон расыгдзинады уавæры уæвæг гоймагæн бакæна æнæаргъæвгæ æххуыс, кæд уымæн сæфт у хæдбарæй бына​т​ивды хъæппæрис кæнæ гæнæн ис æмæ йæхицæн разиан кæна кæнæ йæ алфæмблайы уæвджытæн;   
е) сæххæст кæна тæрхондоны уынаффæтæ, тæрхонгæнæджы, прокуроры æмæ фæдагу​рæджы уынаффæтæ уыцы гоймæгты бавдисыны тыххæй, кæцытæ сæхи иуварс кæнынц тæрхондонмæ, прокуратурæмæ кæнæ фæдагуырдон органмæ фæзынынæй, афтæ-ма сæх​хæст кæна тæрхондоны, тæрхонгæнæджы, прокуроры æмæ фæдагурæджы уынаф​фæтæ гоймаджы æрцахсыны æмæ ахæстоны бакæныны тыххæй; 

ж) закъонон архайды сæххæст кæныны процессы æмгуыст бакæна административон органты æмбæлон куыстуаттимæ;  
з) хæстон уавæры рæстæджы Гуырдзыстоны закъонадмæ гæсгæйæ, Гуырдзыстоны æхсæнадæмон бадзырдтæй сфидаргонд фæтктæй æмæ формæйæ сифтонг кæна æфсæд​дон лагерты хъахъхъæнын æмæ æдасон функционирад.  
Статья 26. Æфсæддон полицæйы структура, организаци кæнын, къухдариуæг æмæ бар-хæстæ, æфсæддон полицæйы службæ кæнын
1. Æфсæддон полицæйы структура, организаци кæнын, къухдариуæг æмæ бар-хæстæ бæрæггонд цæуы ацы Кодексæй æмæ Гуырдзыстоны хъахъхъæнынады министрады хъахъ​хъæнынады тыхты æфсæддон полицæйы департаменты уагæвæрдæй.         
2. Æфсæддон полицæйы службæ кæныны фæтк фидаргонд цæуы министры нормативон актæй.
Сæр V
Æфсæддон службæ   
Статья 27. Æфсæддон службæйы мидис  
1. Гуырдзыстоны Конституцимæ гæсгæйæ хъахъхъæнынады тыхтæн бахæсгонд хæслæ​вæрдтæм гæсгæ, æфсæддон службæ паддзахадон куыстуаты сæрмагонд хуыз у.   
2. Æфсæддон службæйы рацæуын гæнæн ис æрмæст министрады системæйы.  
3. Гоймаджы æфсæддон службæмæ райсыны æмæ æфсæддон кусæгимæ уæвæг куыс​тадон æмахастыты тыххæй, Гуырдзыстоны закъондæттынадæй сфидаргонд фæлгæтты министры барадон актæй гæнæн ис бæрæггонд цæуа æфсæддон персоналы уагдæттыны политикæйы фарстытæ.  
4. Кæд ацы сæрæй æркастгонд фарстатæ сидтонты национ æфсæддон службæмæ  æрсид​инаг/​æрсидгæ гоймæгты тыххæй ацы Кодексы æндæр нормæтæй æндæрхуызæн у регулир​гонд, сидтонты национ æфсæддон службæмæ  æрсидинаг/æрсидгæ гоймæгты тыххæй пайдагонд цæуы банысангонд фарстаты æндæрхуызæн регулиргæнæг нормæтæ. 

Статья 28. Æфсæддон службæйы хуызтæ  
1. Æфсæддон службæйы хуызтæ сты:  
а) регулярон æфсæддон службæ;
б) резервон æфсæддон службæ.
2. Регулярон æфсæддон службæмæ хауы:   
а) профессионалон æфсæддон службæ;  
б) сидтонты национ æфсæддон службæ;  
3. Резервон æфсæддон службæмæ хауы:   
а) активон резервон æфсæддон службæ;  
б) мобилизацион резервон æфсæддон службæ.  
Статья 29. Æфсæддон ард  
1. Æфсæддон арды тексты министрадæн бавдыстæй сфидар кæны Гуырдзыстоны хицауад.   
2. Æфсады кусæг æфсæддон арды бахæрын къухфыстæй бæлвырд кæны.  
Статья 30. Æфсæддон кусæджы статус  
1. Гоймагæн æфсæддон кусæджы статус ис:  
а) сидтонты национ æфсæддон службæмæ кæнæ мобилизацион резервон æфсæддон службæмæ æрсидыны бонæй æфсады куыстæй ссæрибармæ;  
б) профессионалон æфсæддон службæйы кæнæ активон резервы бæрнон бынатыл снысаны бонæй æфсæддон службæйæ ссæрибармæ;   
в) «уæлдæр ахуырады тыххæй» Гуырдзыстоны закъонæй сфидаргонд фæткæй æфсæддон ахуырдоны бакалавриаты ахуыргæнæн программæйыл сткденты статусы райсынæй æфсæддон  службæйæ ссæрибармæ; 

г) министрады системæйы архайæг æхсæнадон барады юридикон гоймаджы æфсæддон бæрнон бынатыл снысаны бонæй æфсæддон службæйæ ссæрибармæ;   

д) ацы Кодексæй æркастгонд æндæр цауты.  
2. Æфсады кусæг æфсæддон службæйы ахуыры рæстæджы паддзахадон хицауады минæвар у æмæ уый паддзахады хъахъхъæны.  
3. Æфсады кусæг бæрнон бынатыл нысангонд цæуы æмæ бæрнон бынатæй/æфсæддон службæйæ сæрибаргонд цæуы министры индивидуалон административон-барадон актæй.  
4. Хæстон уавæры кæнæ/та сæрмагонд уавæры, мобилизацийы рæстæджы æфсæддон кусæджы статусы миниуджытæ бæрæггонд цæуы Гуырдзыстоны закъондæттынадæй.  
5. Æфсады кусæг паддзахадон хæлцадыл уæвы.  
6. Уацары уæвæг æфсæддон кусæгæн (кæд уацары бахауын барвæндонæй нæ уыд æмæ уацайрагæн Гуырдзыстоны ныхмæ ницы ракæнд ис сарæзт), уæд уацарæй раконд, нейтралон паддзахадмæ интерниргонд æфсæддон кусæгæн хъахъхъæдгонд цæуы æфсæддон кусæджы статус.   
Статья 31. Æфсæддон кусæджы рдыгæй куыстадон хæсты æххæст кæнын  
Æфсæддон кусæджы рдыгæй æфсæддон службæйы фæуынимæ баст барадон æмахаст​дзинады регулиркæнынæн уый рдыгæй куыстадон хæсты æххæст кæнынын нымад цæуы:

а) хæстон архайды хайадисын;  
б) хæстон радгæсы æххæсткæн;  
в) раздзоджы бардзырды кæнæ уый рдыгæй нысангонд хæслæвæрды æххæст кæнын;  
г) æфсæддон службæйы ахуыры бынаты уæвын боны фæткæй сфидаргонд кустадон рæстæджы дæргъы кæнæ кустадон бахъуыды цауы;  
д) командировкæйы уæвын;   
е) медицинон уагдоны хоскæнынæн уæвын;  
ж) куыстуатмæ æмæ фæстæмæ бæлцуат;   
з) куыстадон хъусинаджы бындурыл хосгæнæн бынатмæ æмæ фæстæмæ бæлцуат;  
и) быдырон ахуырты кæнæ æфсæддон æмбырдты фæуын;  
к) уацары уæвын (развæлгъау барæй уацары хираттыны йеддæмæ), амынæтæй кæнæ интерниргондæй уæвын;  
л) æбæрæг сæфт æбæрæг сæфтыл банымадмæ кæнæ Гуырдзыстоны закъондæттынадæй сфидаргонд фæткæй амæлæгыл расидынмæ;  
м) сабырадон операциты хайадисын.  
Статья 32. Æфсæддон кусæджы бар æмæ привилеги  
1. Æфсæддон кусæг пайдакæны Гуырдзыстоны æмбæстагæн сфидаргонд барты æмæ сæрибардзинæдтæй. Уый банысангонд бартæ æмæ сæрибардзинæдтæ гæнæн ис хайгай арæнвæрд скæна ацы Кодексы æмæ æндæр закъондæттæн актты бындурыл, æфсæддонкусæджы домæнты пропорционæй.   
2. Æфсæддон кусæгæн бар ис, æфсæддон кусæджы уавæртæм гæсгæйæ, Гуырдзыстоны закъондæттынадæй сфидаргонд фæткæй сахуыр кæна авторизацигонд ахуыргæнæн уагдоны.  
3. Раздзог æфсæддон службæйы уавæртæм гæсгæйæ къух аразы æфсæддон кусæгæн ахуырады бары сæххæст кæныны.   
4. Æфсæддон кусæг дæлхайады дислокацийы бынæтты пайда кæны библиотекæтæй, спортивон, культурон æмæ ахуыргæнæн уагдæттæй, спортивон агъуыстытæй æмæ инвентартæй. Уымæн афтæ-ма бар ис, хайад райса спортивон æмæ хæдархайдон мадзæлтты. 

5. Æфсæддон кусæгæн бар ис, сæххæст кæна религион традицитæ, кæд уый нæ къуылымпы кæны куыстадон хæсты æххæст кæныны æмæ йын нæ аразы уавæрты уæлæмхас уæлбарæн.  
6. Æфсæддон кусæгæн бар ис, фæива æфсæддон куыстуаты бынат, кæд уымæн кæнæ министры барадон актæй бæрæггонд уый бинонты уæнгæн æнæниздзинады уавæры тыххæй хъæугæ у кæнæ цæрæн бынаты фæивыны, кæцы бæлвырдгонд цæуы æмбæлон æмбæлон медицинон хатдзæгæй.  
7. Æфсæддон кусæг туджы кæнæ уый компонентты раттыны боны донацийы кусгæ сахатты сæххæст кæныны цауы сæрибаргонд цæуы наряды, посты æмæ æфсæддон службæйы æндæр хæсты æххæсткæнынæй.   

8. Æфсæддон службæгæнæг Гуырдзыстоны паддзахадон бюджетæй министрадæн рахицæнгонд ассигнеты фæлгæтты пайда кæны æфсæнвæндаг æмæ муниципалон транспор​тæй лæвар бæлцуаты барæй.  
9. Æфсæддон службæгæнæг фиды электроэнергийы, æрдзон газы, нуазыны доны/донуадзæны æмæ сыгъдæггæнæны лæггæдты 50 проценты, фæлæ иннæ 50 процент та фыст цæуы Гуырдзыстоны паддзахадон бюджетæй – министрадæн афæдзон бюджетон закъонæй рахицæнгонд ассигнетæй.  
Статья 33. Æфсæддон кусæджы хæстæ  
1. Æфсæддон кусæг хæсджын у:  
а) базонгæ уа уымæн бахæсгонд функци-хæсты æмæ намысджынæй сæххæст кæна уыдон;  
б) бахъахъхъæна паддзахадон мулкы;  
в) бахъахъхъæна æфсæддон кусæгæн сфидаргонд этикæйы нормæты;  
г) бахъахъхъæна уымæн баууæндгæ паддзахадон сусæгдзинад;   
д) коммæ кæса раздзогæн, дырысæй æмæ рæстæгыл сæххæст кæна уый закъонон бардзырд æмæ хæслæвæрд;  
е) сæххæст кæна Гуырдзыстоны закъондæттынады домæнтæ.  
2. Æфсæддон кусæг хæсджын у сæххæст кæна йæхи куыстадон хæс, кæцы бæрæггонд у ацы Кодексы æмæ æндæр закъондæттæн актты бындурыл райст/рауагъд барадон акттæй.  
3. Æфсæддон кусæг хæсджын у специалон бацамынды/ домæны æдде бахъахъхъæна йæхи куыстуатимæ баст барадон акттæ.  
4. Æфсæддон кæсæг нæйы хъуамæ зæгъа æнæзакъонон бардзырды сæххæст кæныныл, кæд уый зыдта кæнæ хъуамæ зыдтаид уый æнæзакъондзинады тыххæй, æмæ хъуамæ архайа Гуырдзыстоны закъондæттынадмæ гæсгæйæ.    
5. Æфсæддон кусæг йæхи куыстадон хæсты æххæст кæныны рæстæджы хъуамæ бынат ива æрмæст æвæрцонæй раздзоджы барлæвæрды бындурыл.  
6. Æфсæддон куысты спецификæмæ гæсгæ, æфсæддон службæгæнæг хæсджын у иудадзыг цæттæуæвынады уа, цæмæй куыстуатмæ фæсидыны цауы уайтагъд фæзына.  
Статья 34. Æфсæддон кусæгæн тобæгонд архайд  
1. Æфсæддон кусæгæн тæбæгонд цæуы æмбæстæгты политикон иугонды (политикон партийы) уæгдзинад, æмбæрдты æмæ манифестациты организаци кæнын кæнæ/та уыдоны хайадисын æмæ æндæр мыздфидгæ архайды æххæст кæнын, ацы статьяйы 2-аг хайæ æркастгонд цауы йеддæмæ.  
2. Министрадимæ развæлгъау бадзырдæй æфсæддон кусæджы статусимæ æмбæлонад у: 

а) зонадон, педагогон, сфæлдыстадон, медицинон архайд, информацион технологиты сферæйы, паддзахадон кæнæ паддзахады хайонхайадистæй скæнгæ кондады авиацион сферæйы сæххæстгонд архайд;
б) фæсарæнты æхсæнадæмон организацийы уæвæг бæрнон бынатыл æхсæнадæмон партнерады кæнæ/та сабырадон операцийы нысæнтты сæххæсткæнынæн æххæсткæнинаг архайд.  
Статья 35. Æфсæддон кусæджы бæрндзинады тыххæй иумæйаг уагæвæрдтæ  
1. Æфсæддон кусæгæн уый рдыгæй сарæзт барадсасты ахасты æмæ карздзинадмæ гæсгæйæ бахæсгонд цæуы дисциплинарон, æмбæстагон, тугтæрхонон бæрндзинад, афтæ-ма административон бæрндзинад ацы Кодексы æмæ æндæр барадон акттæй сфидаргонд фæткæй.  
2. Æфсæддон кусæджы рдыгæй йæ куыстадон хæсы æххæсткæнгæйæ æндæр гоймагæн ракæнгæ материалон æмæ æнæматериалон зианы паддзахад бафиддзæн.   
3. Йæ куыстадон хæсы æххæсткæнгæйæ паддзахадæн кæнæ æндæр гоймагæн ракæнгæ материалон æмæ æнæматериалон зианы æфсæддон кусæг кæнæ раздæры æфсæддон кусæг бафиддзæн, кæд ацы зиан уый барæй кæнæ æнæрагбафæдзæхст барадныхмæ архайд расайдта. 

4. Кæд æфсæддон кусæгимæ оформитгонд контракт æмгъуыдæй раздæр урæд нерцыд ацы Кодексы 86-æм статьяйы фыццаг хайы «а», «б», «г»-«е», «и»-«л» æмæ «к» дæлпункттæй бæрæггонд æфсæддон куыстæй ссæрибары бындурæй, банысангонд контракты æмгъуыдæй раздæр урæдæн гоймагæн гæнæн ис бахæсгонд æрцæуа ивар 1 500 ларийæ 28 000 ларийы бæрцæй, кæд уыимæ оформитгонд, министры индивидуалон административон-барадон актæй сфидаргонд контракт конкретон бæрцы ивары бафидыны хæсдзинады нысан кæны. Гоймаг хæсджын убафида уымæн бахæсгонд ивар ацы контракты æмгъуыдæй раздæр æрурæдæй 1 мæйы æмгъуыдмæ. 
5. Ацы статьяйы 4-æм хайæ æркастгонд бахæсгонд ивары бафидыны хæс урæд цæуы гоймаджы амæлæты цауы.   
6. Ацы статьяйы 4-æм хайæ æркастгонд бахæсгонд ивары бафидыны хæс урæд æрцæудзæн, кæд гоймаг, искæцы банысангонд хæс хъуамæ сæххæст кæна: 

а) барвæндонæй ногæй фæуыдзæн æфсæддон службæйы 2 азы æмгъуыдæй;   
б) бахæсгонд ивары бафидыны хæсы фæзындæй 4 азы дæргъы иста «социалон æххуысы тыххæй» Гуырдзыстоны закъонæй æркастгонд цæрынæн æххуысы.  
7. Ацы статьяйы 4-æм хайæ æркастгонд бахæсгонд ивары бафидын æмгъуыдгай фыст цæуы министры кæнæ уый рдыгæй барлæвæрд гоймаджы индивидуалон административон-барадон актæй ацы статьяйы 6-æм хайы:   
а) «а» дæлпунктæй сфидаргонд 2-азон æмгъуыды фæудмæ;   
б) «б» дæлпунктæй сфидаргонд 4-азон æмгъуыды фæудмæ.  
8. Гуырдзыстоны хицауады бардзырдæй гоймаг кæнæ гоймæгты къорд гæнæн ис ссæрибар уа ацы статьяйы 4-æм хайæ æркастгонд бахæсгонд ивары бафидыны хæсæй кæнæ сын фæкъаддæр уа банысангонд ивары бæрцад.   
9. Ацы статьяйы 4-æм хайæ æркастгонд бахæсгонд ивары бафидыны хæс, Гуырдзыстоны закъондæттынадæй æркастгонд цауты йеддæмæ, гæнæн ис ацы гоймаджы фыстæй домæны бындурыл, кæцы ацы хæс хъуамæ сæххæст кæна, адихтæ​мгъуыд æрцæуа иуылфылдæр 5 азæй, кæд уый бавдисдзæн банысангонд ивары бæрцады аккаг ифтонгады. Хæсы адихтæмгъуыды тыххæй уынаффæйы райсын барлæвæрд ис министры кæнæ уый индивидуалон административон-барадон актæй арæзт къамисæн.

10. Бахæсгонд ивары ацы статьяйы 4-æм хайæ сфидаргонд æмгъуыдмæ нæбафидыны цауы министр кæнæ уый рдыгæй барлæвæрд гоймаг банысангонд ивары сæххæст кæныны ифтонгадæн рауадзы индивидуалон административон-барадон акты, кæцы у «Æххæстгæ​нæг кондадты тыххæй» Гуырдзыстоны закъоны 2-аг статьяйы «ц» дæлпунктæй æркастгонд æххæстгæнæн дæлбариуæг акт.

11. Ацы статьяйы 10-æм хайæ æркастгонд индивидуалон административон-барадон акт йæ тыхы бацæуы рауагъдæй уайтагъд.    
12. Ацы статьяйы 10-æм хайæ æркастгонд индивидуалон административон-барадон акты уæлелæууæг административон органмæ кæнæ тæрхондонмæ бахъаст кæнын нæ уромы уый архайды. 

13. Тæрхондон хæсджын у министрадæн бадæтта æфсæддон кусæджы тыххæй рахæсгæ тæрхоны кæнæ/та уыцы мадзæлтты æмбæлонады тыххæй тæрхоны æмæ административон барсæттæджы тыххæй уынаффæйы къопитæ.  

14. Æфсæддон службæгæнæджы рдыгæй уыимæ оформитгонд контракты æххæст кæныны бынатыл нымад цæуы муниципалитет, кæцыйы административон арæнты дæр уæвы министрады уыцы структурон дæлхайад, цыран уый æфсæддон службæйы цæуы, кæд ацы контрактæй æндæр исты нæй æркастгонд.   
15. Æфсæддон службæгæнæджы куыстадон кæнæ/та хуындадон фæбæрзонд кæнын нæй гæнæн æххæст æрцæуа уый рдæм дисциплинарон кæнæ тугтæрхонон бæрндзинады архайды периоды.   
Статья 36. Æфсæддон кусæджы цæрæнбоны æмæ æнæниздзинады хъахъхъæнын  
1. Æфсæддон кусæджы цæрæнбоны æмæ æнæниздзинады хъахъхъæд ифтонггонд цæуы паддзахады рдыгæй æфсæддон куыстæн æнæниз цæрæн уавæрты скæнынæй æмæ æфсæддон куыстæн ахастæвдисæг рискфакторты фæкъаддæры мадзæлтты системæйæ. 
2. Æфсæддон куыстмæ райсинаг гоймаджы æмæ æфсæддон куысты æнæниздзинады медицинон басгæрсты/экспертизæйы æххæст кæны æфсæддон-медицинон къамис.

3. Æфсæддон-медицинон къамис медицинон басгæрсты/экспертизæйы æххæсткæнгæйæ къухдариуæг кæны æмбæлон низфæзындты/травмæты номхыгъдæй. 

4. Æфсæддон-медицинон къамисы сарæзты, уый рдыгæй басгæрсты/экспертизæйы организаци кæныны æмæ æххæсткæныны фæтк æмæ æмбæлон низфæзындты/травмæты номхыгъд фидаргонд цæуы министры нормативон актæй.  

Статья 37. Æфсæддон кусæджы куыстымызд сæрмагонд уавæрты  
1. Æфсæддон кусæгæн, кæцы хæстон архæйдтыты æвæрцонæй хайадиста кæнæ сабырдзинады рæстæджы специалон хæслæвæрды æххæст кодта, министры индиви​дуалон администра​тивон-барадон акты бындурыл хуындадон æфтиаг лæвæрд цæуы æртывæр бæрцæй.     
2. Æфсæддон кусæгæн, кæцы хæстон архæйдтыты æвæрцонæй нæ иста хайад, фæлæ ифтонг кодта хæстон архæйдтыты, министры индивидуалон администра​тивон-барадон акты бындурыл хуындадон æфтиаг лæвæрд цæуы дывæр бæрцæй.     

3. Æфсæддон кусæгæн, кæцы æфсæддон службæйы цæуы Гуырдзыстоны закъон​дæт​тынадæй бæрæггонд æнæниздзинадæн зиангæнæг алфæмблайы, министры индивиду​алон админи​стра​​тивон-барадон акты бындурыл хуындадон æфтиаг лæвæрд цæуы иу æмæ рдæг бæрцæй.     

4. Æфсæддон кусæгæн ацы статьяйы фыццаг−3-аг хæйттæй æркастгонд æууæлтæн, кæцытæн уагæвæрд ис æртывæр, дывæр æмæ иу æмæ рдæг бæрцадты хуындадон æфтиаг, уыцы принципæй азты куыст нымад цæуы æрмæст паддзахадон компенсацийы снысаны тыххæй дæр.  
Статья 38. Æфсæддон кусæджы бар цæрæн фæзуатыл (фатерыл)  
Æфсæддон кусæг æфсæддон службæйы цыды периоды министры рдыгæй сфидаргонд фæткæй ифтонггонд цæуы цæрæн уавæртæй, фæлæ бахъуыды цауы  та – цæрæн фæзуатæй (фатерæй).  
Статья 39. Æфсæддон гæсадтæ  
1. Æфсæддон-хыгъдон дæсныйæдты æмбæлон æфсæддон гæсадтæ бæрæггонд цæуы штатон номхыгъдæй, кæцы фидаргонд цæуы министры индивидуалон админи​стра​​тивон-барадон актæй.   

2. Нысæнтæ, æфсæддон-хыгъдон дæсныйæдтæ æмæ уыдон къодтæ, афтæ-ма уыдон лæвæрды барлæвæрды уæвæг гæсадон гоймаг бæрæггонд цæуы министры индивидуалон админи​стра​​тивон-барадон актæй.   

Статья 40. Æфсæддон кусæджы хæстæ рæстæгмæ бахæс кæнын  
1. Æфсæддон кусæджы вакантон бæрнон бынатæй æркастгонд хæсты, афтæ-ма бæрнон бынатыл рæстæгмæ нæуæвæг æфсæддон кусæджы хæсты æндæр æфсæддон кусæгæн бахæс кæнын цæуы министры индивидуалон админи​стра​​тивон-барадон актæй. Ацы цауы æмбæлон æфсæддон кусæг гæнæн ис ссæрибар уа йæхи сæйраг гæсадон хæсты æххæст​кæнынæй.       
2. Сæрмагонд цауы, кæд æфсæддон кусæджы вакантон бæрнон бынатæй æркастгонд  хæсты, афтæ-ма бæрнон бынатыл рæстæгмæ нæуæвæг æфсæддон кусæджы хæсты æндæр æфсæддон кусæгæн бахæс кæнын æнæамадзинад у, ацы бæрнон бынатыл министры индивидуалон админи​стра​​тивон-барадон актæй бæрæггонд æмгъуыдæй гæнæн ис нысангонд æрцæуа активон резервы уæвæг гоймаг уый разыдзинады цауы, кæд уый ифтонг кæны æмбæлон бæрнон бынатæн сфидаргонд квалификацион домæнты.          

3. Бæрнон бынатыл рæстæгмæ нæуæвæг æфсæддон кусæджы хæстæ гæнæн ис министры индивидуалон админи​стра​​тивон-барадон акты бындурыл бахæсгонд æрцæуой æмбæс​та​гон гоймагæн:  

а) æфсæддон ахуырдоны;  
б) медицинон, финансон, юридикон бæрнон бынатыл.  
4. Ацы статьяйæ æркастгонд цауты кусæгæн мызд лæвæрд цæуы министры барадон актæй сфидаргонд фæткæй.   
5. Ацы статьяйæ æркастгонд цауты æфсæддон кусæг гæнæн ис ссæрибар уа йæхи сæйраг функциты æххæсткæнынæй.

Статья 41. Резервы кæстæр офицеры барвæндоны æфсæддон цæттæгæнæны программæ æмæ студентты барвæндоны æфсæддон цæттæгæнæны программæ  
1. Резервы кæстæр офицеры барвæндоны æфсæддон цæттæгæнæны программæйыл сæрмагонд фæндонæй æмæ министрады уынаффæйæ, æфсæддон кусæджы статусы æнæ лæвæрды æдде ист цæуы:  
а) авторизацигонд уæлдæр ахуыргæнæн уагдоны  студент;   
б) бакалаврийы  академион къæпхæны уæвæг гоймаг.   
2. Студентты барвæндоны æфсæддон цæттæгæнæны программæйыл сæрмагонд фæндо​нæй æмæ министрады уынаффæйæ, æфсæддон кусæджы статусы æнæ лæвæрды æдде ист цæуы авторизацигонд уæлдæр ахуыргæнæн уагдоны  студент 23 азмæ.  

 [2. Студентты барвæндоны æфсæддон цæттæгæнæны программæйыл сæрмагонд фæндонæй æмæ министрады уынаффæйæ, æфсæддон кусæджы статусы æнæ лæвæрды æдде ист цæуы авторизацигонд уæлдæр ахуыргæнæн уагдоны  студент 23 азмæ. Ацы карон арæнвæрд нæ хæлиу кæны ацы Кодексы 65-æм статьяйы фыццаг хайы «г.б» дæл​пункæй æркастгонд гоймагыл, кæцы банысангонд дæлпунктмæ гæсгæйæ сидтонты национ æфсæддон службæмæ æрсидыны æмгъуыд аргъæвды барæй нæ пайда кæны æххæстæй дистанцион ахуыры формæйæ уæлдæр ахуыргæнæн программæйыл ахуыры тыххæй. (Архайын райдайæдა 2025 азы 1-аг январæй)]
3. Ацы статьяйæ æркастгонд æфсæддон цæттæгæнæны программæты дæргъвæтин​дзинад æмæ уыдон фæуыны фарстатæ, афтæ-ма банысангонд программæтыл райсыны фæтк æмæ уавæртæ бæрæггонд цæуы министры нормативон актæй. 

4. Ацы статьяйæ æркастгонд æфсæддон цæттæгæнæны программæйыл райсгæ гоймаг банысангонд программæйы фæуыны периоды ифтонггонд уыдзæн: 
а) æнæниздзинады æмæ цæрæнбонæн æнæмæнгхъæугæ паддзахадон фæдзæхстæй паддзахады хардзыл;  
б) æфсæддон кусæгæн Гуырдзыстоны закъондæттынадæй сфидаргонд нормæйы фæл​гæт​ты хæлцæй æмæ æмбæлон дзаумайы исбонæй.  
5. Ацы статьяйæ æркастгонд æфсæддон цæттæгæнæны программæйыл райсгæ гойма​гæн министрады уынаффæйæ гæнæн ис:  

а) снысан кæнын стипенди, кæцы лæвæрд цæуы æхсæнадон барады юридикон гоймаджы – Давит Агъмашенебелы номыл Гуырдзыстоны национ хъахъхъæнынады академийы ассигнетæй;  
б) саформит кæнын контракт;
в) снысан кæнын æфсæддон кусæгæн Гуырдзыстоны закъондæттынадæй сфидаргонд æндæр уæлбартæ.  
6. Ацы статьяйæ æркастгонд æфсæддон цæттæгæнæны программæйыл райсгæ гоймаг банысангонд программæйы фæлгæтты гæнæн ис фæуа æфсæддон рæвдзытæ.
7. Ацы статьяйæ æркастгонд æфсæддон цæттæгæнæны программæйыл райсгæ гоймаджы рдыгæй æфсæддон рæвдзыты ацæуыны периоды уый фæцæфы/уæнгсасты кæнæ амæлæты цауы банысангонд гоймагыл/уый бинонты уæнгыл хæлиу кæны ацы Кодексæй æмæ æмбæлон барадон акттæй æфсæддон кусæгæн ахæм цаутæн снысан​гонд социалон гарантитæ. 
8. Ацы статьяйæ æркастгонд æфсæддон цæттæгæнæны программæйы рацыды  (фæуыны) æмæ æфсæддон хуындады лæвæрды фæстæ гоймагæн сидтонты национ æфсæддон службæ рацыдыл банымайдзысты æмæ уый ист цæуы сидтонты æфсæддон хыгъдæй.  

9. Сидтонæн, кæцы ацы статьяйæ æркастгонд æмбæлон æфсæддон цæттæгæнæны программæ кæронмæ нæ фæуыдзæн, уымæн аккаг æфсæддон хуындад лæвæрд нæ цæуы, сидтонты национ æфсæддон службæ йын нæ банымайдзысты æмæ йæ бахæсдзысты сидтонты æфсæддон хыгъдмæ.   
10. Ацы статьяйæ æркастгонд æфсæддон цæттæгæнæны программæйы рацыды  (фæуыны) æмæ æфсæддон хуындады лæвæрды фæстæ гоймаг хаст цæуы мобилиза​цион резервмæ кæнæ фæндоны цауы райст уыдзæн профессионалон æфсæддон службæмæ.  
Гуырдзыстоны 2023 азы 30 ноябры закъон №3815 – веб-фарс, 19.12.2023аз.
Статья 42. Æфсæддон хуындадтæ 
1. Æфсæддон хуындадтæ сты:  
а) рæнхъонты сконды – рæнхъон, I къласы рæнхъон;  
б) капралты сконды – капрал, капрал-специалист;  
в) сержантты сконды – кæстæр сержант, сержант, хистæр сержант, мастер-сержант, сæйраг сержант;  
г) офицерты сконды: 
г.а) кæстæр офицерты сконды – лейтенант, хистæр лейтенант, капитан;  
г.б) хистæр офицерты сконды – майор, вице-полковник, полковник;  
г.в) уæлдæр офицерты сконды – бригадæйы инæлар, инæлар-майор, инæлар-лейтенант, инæлар.  
2. Хуындадон дæлбариуæгады фарстатæ регулиргонд цæуы æфсæддон уагæвæрдæй.  
Статья 43. Æфсæддон хуындады лæвæрд   
1. Рæнхъоны æфсæддон хуындад лæвæрд цæуы:  
а) сидтонты национ æфсæддон службæмæ æрсидгæ гоймагæн;   
б) æфсæддон ахуыргæнæндоны хыгъдгонд юнкерæн, кæд уымæн æндæр æфсæддон хуын​дад нæй;  
в) контрактон æфсæддон службæйы уæвæг гоймагæн, кæд уымæн æндæр æфсæддон хуындад нæй;  

г) хъахъхъæнынады тыхты резервы хыгъдгонд гоймагæн, кæд уымæн æндæр æфсæддон хуындад нæй;  
д) гоймагæн, кæцы каст фæцис студентты барвæндоны æфсæддон цæттæгæнæны программæ. 
2. Кæстæр сержанты æфсæддон хуындад лæвæрд цæуы гоймагæн:  
а) кæцы кæронмæ фæцис кæстæр сержанты æмбæлон курс. Уый фæуыны фарстатæ регулиргонд цæуы министры индивидуалон административон-барадон актæй;  
б) кæцы кæронмæ фæцис резервы кæстæр офицеры барвæндоны æфсæддон цæттæ​гæнæны программæ æмæ ацы программæйы фæуды бонæн ын лæвæрд нæй бакалаврийы академион къæпхæн æмæ кæстæр/хистæр/раздзог сержантты сконды æфсæддон хуын​дад;   
в) кæцы кæронмæ фæцис 11-мæйон сидтонты национ æфсæддон службæ æмæ службæйы цыды периоды:  
в.а) каст фæцис сержантты сконды æмбæлон курс æмæ снысангонд уыд сержантты сконды штатон категорийы кæстæр раздзогон бæрнон бынатыл;   
в.б) каст фæцис резервы кæстæр офицеры барвæндоны æфсæддон цæттæгæнæны прог​р​ам​мæ, снысангонд уыд кæстæр офицерты сконды штатон категорийы кæстæр раздзогон бæрнон бынатыл æмæ йын лæвæрд нæй бакалаврийы академион къæпхæн.   
3. Лейтенанты æфсæддон хуындад лæвæрд цæуы гоймагæн:  
а) кæцы кæронмæ каст фæцис æфсæддон ахуыргæнæндоны бакалавриаты ахуыргæнæн программæ;  
б) кæцыйæн лæвæрд ис академион къæпхæн æмæ кæрæнмæ фæцис кæстæр офицеры цæттæгæнæны кандидатон программæ;  
в) кæцы кæронмæ фæцис резервы кæстæр офицеры барвæндоны æфсæддон цæттæ​гæнæны программæ, ацы программæйы фæуды бонæн ын лæвæрд ис бакалаврийы академион къæпхæн кæнæ банысангонд программæйы фæудæй 5 азы æмгъуыдмæ бавдыста бакалаврийы академион къæпхæны лæвæрды бæлвырдгæнæн документ æмæ йыл нæма цæуы 35 азы;   
г) кæцы кæронмæ фæцис 11-мæйон сидтонты национ æфсæддон службæ æмæ службæйы цыды периоды каст фæцис кæстæр офицерты цæттæгæнæны æмбæлон программæ, снысангонд уыд кæстæр офицерты сконды штатон категорийы кæстæр раздзогон бæрнон бынатыл, службæйы фæуды бонæн ын лæвæрд ис академион къæпхæн кæнæ службæйы фæудæй 10 азы æмгъуыдмæ бавдыста академион къæпхæны лæвæрды бæлвырдгæнæн документ æмæ йыл нæма цæуы 35 азы.   

Статья 44. Æфсæддон службæйы æмгъуыд радон æфсæддон хуындады лæвæрдæн  
1.  Радон æфсæддон хуындады лæвæрдæн сфидаргонд ис æфсæддон службæйы ахæм æмгъуыд:  
а) рæнхъонæй I къласы рæнхъонмæ – 1 аз;  
б) I къласы рæнхъонæй капралмæ кæнæ капрал-специалистмæ – 1 аз;  
в) капралæй кæнæ капрал-специалистæй кæстæр сержантмæ – 2 аз;   
г) кæстæр сержантæй сержантмæ – 3 аз;   
д) сержантæй хистæр сержантмæ – 4 аз;  
е) хистæр сержантæй хистæр мастер-сержантмæ – 4 аз;
ж) мастер-сержантæй сæйраг сержантмæ – 5 аз;

з) лейтенантæй хистæр лейтенантмæ – 2 аз;  
и) хистæр лейтенантæй капралмæ – 3 аз;  
к) капралæй майормæ – 4 аз;  
л) майорæй вице-полковникмæ – 5 аз;  
м) вице-полковникæй полковникмæ − 6 аз.

2. Офицеры радон уæлдæр æфсæддон хуындады лæвæрдæн æфсæддон службæйы æмгъуыд бæлвырдгонд нæ цæуы.  
3. Активон резервы уæвæг гоймагæн радон æфсæддон хуындады лæвæрды æмгъуыд у ацы статьяйы фыццаг хайæ æркастгонд радон æфсæддон хуындады лæвæрдæн сфидар​гонд минималон æмгъуыдæй дыууæ хатты фылдæр. Аимæ, банысангонд гоймагæн рад​он æфсæддон хуындады лæвæрдæн сфидаргонд æмгъуыдмæ нымад æрцæудзæн активон резервы бæрнон бынатыл снысаны бонæй æфсæддон куыстуатæй ссæрибармæ период. 
Статья 45. Радон æфсæддон хуындады лæвæрды фæтк  
1. Æфсæддон кусæгæн радон æфсæддон хуындад лæвæрд цæуы радгай, æнæ къæпхæны рауагъдæй.  
2. Æфсæддон кусæгæн (уæлдæр офицерты сконды йеддæмæ) радон æфсæддон хуындад лæвæрд цæуы, кæд æмрæстæджы уæвы ахæм уавæртæ: 

а) аивгъуыдта радон æфсæддон хуындады лæвæрдæн сфидаргонд æмгъуыд, ацы статьяйы 9-æм хайæ æркастгонд цауы йеддæмæ;  
б)  æфсæддон кусæг ифтонг кæны раттинаг радон æфсæддон хуындады тыххæй сфидар​гонд квалификацион домæнты;  
в) æфсæддон кусæг ахсы фактивон æфсæддон хуындадæй уæлдæр штатон категорийы бæрнон бынат;  
г) æвзарæны совет райста радон æфсæддон хуындады лæвæрды (хуындадон фæбæр​зонддæры)  тыххæй позитивон уынаффæ æрмæст ацы статьяйы 5-æм хайæ æркастгонд æфсæддон кусджытæн хуындадон категорийæн, кæцыты хуындадон фæбæрзонддæр цæуы централи​згондæй, æвзарæны советы уынаффæйæ.

3. Æфсæддон кусæг офицеры уæлдæр æфсæддон хуындады лæвæрдæн хъуамæ ифтонг кæна ацы статьяйы 2-аг хайы «б» æмæ «в» дæлпункттæй æркастгонд домæнты, фæлæ офицеры фыццаг уæлдæр æфсæддон хуындады лæвæрдæн та – афтæ-ма ацы статьяйы 4-æм хайæ бæрæггонд домæнты дæр.    

4. Офицеры фыццаг уæлдæр æфсæддон хуындад гæнæн ис лæвæрд æрцæуа полковникы æфсæддон хуындады уæвæг æфсæддон кусæгæн, кæд уый 2 азы дæргъы ахста полковникы бæрнон бынат æмæ 1 азы дæргъы та – уæлдæр офицеры штатон категорийы бæрнон бынат. 

5. Æфсæддон кусæджы хуындадон фæбæрзонддæры фæтк æмæ процедурæтæ, афтæ-ма уыцы æфсæддон кусджыты хуындадон категоритæ дæр, кæцыты хуындадон фæбæрзонддæр цæуы централизгондæй, æвзарæны советы уынаффæйæ, бæрæггонд цæуы министры нормативон актæй. 
6. Æфсæддон хуындады, офицеры уæлдæр æфсæддон хуындады йеддæмæ, ратты министр.  
7. Офицеры уæлдæр æфсæддон хуындады Гуырдзыстоны премьер-министры æмкъух​фыстæй ратты Гуырдзыстоны президент.

8. Офицеры уæлдæр æфсæддон хуындады лæвæрдæн æфсæддон кусæджы кандида​турæйы бавдисы министр.

9. Æфсæддон кусæгæн радон æфсæддон хуындад æмгъуыдæй раздæр гæнæн ис лæвæрд æрцæуа æрмæст хæстон уавæры рæстæджы.  
Статья 46. Æфсæддон хуындады лæвæрды арæнвæрд  
Æфсæддон службæйы цыды периоды æфсæддон кусæгæн нæй гæнæн лæвæрд æрцæуа æфсæддон хуындад, кæд:  
а) уымæн бахæсгонд ис ацы Кодексæй æркастгонд дисциплинарон бæрндзинад;  
б) уый тыххæй æххæст цæуы тугтæрхонон фæдылдзу.  
Статья 47. Æфсæддон хуындады байсын æмæ социалон гарантитæй пайдакæныны бары æрурæд  
1. Тæрхондоны уынаффæйæ гоймагæн æфсæддон хуындад ист цæуы Гуырдзыстоны тугтæрхоны Кодексæй æркастгонд цауты.  
2. Æфсæддон хуындады байсты цауы гоймагæн урæд цæуы социалон гарантитæй пайдакæныны бар, кæцы æфсæддон куысты тыххæй фæзындис.  
Статья 48. Квалификацион домæнтæ æмæ функци-хæстæ  
1. Алы æфсæддон бæрнон бынатæн æмæ æфсæддон хуындадæн министры индивидуалон административон-барадон актæй бæлвырд цæуы квалификацион домæнтæ.  
2. Æфсæддон кусæг хъуамæ ифтонг кæна квалификацион домæнты куыд æфсæддон службæмæ райсынмæ, афтæ æфсæддон службæйы цыды рæстæджы.  
3. Æфсæддон кусæджы функци-хæстæ æмæ бæрнонадон инструкци бæлвырд цæуы министры индивидуалон административон-барадон актæй.

4. Æфсæддон кусæг йæ функци-хæсты æххæсткæнынæн гæнæн ис командировкæйæ æрцæуа æрвыст æндæр æхсæнадон уагдонмæ.   
Статья 49. Командировкæ  
1. Æфсæддон кусæджы командировкæйæ арвитынц министры индивидуалон админист​ративон-барадон акты бындурыл.

 2. Æфсæддон кусæджы командировкæйы тыххæй бардзырдæй бæрæггонд цæуы коман​ди​ровкæйы нысан, бынат æмæ æмгъуыд, командировкæйы периоды æхсæвбоны нормæ, хæлцы, бæлцуаты æмæ æхсæвбынаты фарстатæ.  
3. Æфсæддон кусæджы командировкæйæ Гуырдзыстоны арæнтæй æддæмæ æрвысты цауы командировкæимæ баст фарстатæ регулиргонд цæуы Гуырдзыстоны закъондæт​тынадæй сфидаргонд фæткæй, фæлæ Гуырдзыстоны фæлгæтты æрвысты цауы та – министры нормативон актæй.  
4. Кæд, куыстадон æнæмæнгдзинадмæ гæсгæ, æфсæддон кусæджы командировкæйæ æрвитынц ныхасон административон акты бындурыл, уæд æмбæлон фыстæй барадон акт 3 кусгæ боны æмгъуыдмæ хъуамæ лæвæрд æрцæуа.  
Статья 50. Куысты сæрмагонд режим  
1. Хæстон уавæры кæнæ/та сæрмагонд уавæры, сæрмагонд ситуацийы, ахуырады, хæстон цæттæуæвыны бахъахъхъæды кæнæ æндæр сæрмагонд ситуацийы рæстæджы министры индивидуалон административон-барадон актæй хъахъхъæнынады тыхты кæнæ уыдоны кæцыдæр дæлхайады гæнæн ис бæрæггонд æмгъуыдæй расидой куысты сæрмагонд режим (казармæйы уавæр), кæцы нысан кæны  ацы дæлхайады кусджыты иудадзыгæй кæнын банысангонд дæлхайады дислокацийы бынатмæ. Ацы периоды дæлхайады кусæгæн тобæгонд цæуы къухдариуæгады разыдзинады æдде дæлхайады дислокацийы бынаты ныууадзын. 
2. Дæлхайады службæгæнæджы куысты сæрмагонд режимыл уæвыны рæстæджы минис​тры уынаффæйæ гæнæн ис:  
а) ифтонггонд ма рцæуа дæлхайады службæгæнæджы патак/курдиат куыстæй ссæри​бары тыххæй;  
б) дæлхайады службæгæнæгæн тобæгонд æрцæуæд рæстæгмæ хикурын кæнæ опускы ацæуын, уæззау бинонты уавæры кæнæ æндæр хатырон аххосæгты уæвыны йеддæмæ;  
в) урæд æрцæуа/æрлæууа дæлхайады службæгæнæджы отпускы ацæуын, æнæниз​дзинады уавæры, сывæрджыны, æвгъæды æмæ сабимæ зилыны тыххæй отпускы йеддæмæ.  
3. Хæстон уавæры кæнæ/та сæрмагонд уавæры рæстæджы:  
а) министры рдыгæй æмбæлон уынаффæйы райсынмæ тобæгонд цæуы  æфсæддон кусæджы (се ‘хсæн, сидтонты национ æфсæддон службæйы уæвæг гоймаджы) æфсæд​дон куыстæй ссæрибар кæнын;  
б) урæд цæуы/æрлæууы алы хуызы отпускы ацæуын, ацы хайы «г» дæлпунктæй æркас​тгонд отпускы æмæ æнæниздзинады уавæры, сывæрджыны, æвгъæды, æмæ сабимæ зилыны тыххæй отпускы йеддæмæ;  
в) куысты нæ уæвæг æфсæддон кусæг хæсджын у тагъддæр æрбаздæха службæйы цыды бынатмæ;   
г) бахъуыды цауы æфсæддон кусæгæн гæнæн ис лæвæрд æрцæуа цыбырæмгъуыдон отпуск 10 къæлиндарон бонмæ æмгъуыдæй. Æфсæддон кусæджы рдыгæй ацы дæлпун​кты бындурыл спайдагонд отпускы бонтæ нæ цух кæнынц ацы Кодексæй æркастгонд æндæр отпускы æмгъуыды;     
д) отпускы уæвæг æфсæддон кусæг хæсджын у æмбаргæ æмгъуыдмæ æрбаздæха йæ дислокацийы бынатмæ. Кæд уый æнæамалдзинад у, уæд уый министрады æввахсдæр структурон дæлхайадмæ хъуамæ фæзына. Æфсæддон кусæджы фæзынды тыххæй ацы дæлхайад уый æвæрцон раздзогæн хъуамæ фехъусын кæна.  
Статья 51. Хъахъхъæнынады тыхты мидфæтк  
1. Хъахъхъæнынады тыхты мидфæтк фидаргонд цæуы министры нормативон актæй, кæцыимæ кусæг базонгæ уыдзæн куыстмæ райсгæйæ, куысты бынаты фæивгæйæ æмæ хъахъхъæнынады тыхты мидфæткы ивддзинæдты бахæсгæйæ.   
2. Хъахъхъæнынады  тыхты мидфæткæй бæрæггонд цæуы:  
а) куысты рæстæджы райдиан æмæ кæрон;  
б) кусгæ бонты дæргъы улæфты рæстæг;  
в) улæфты æмæ æнæкусгæ бонты, афтæ-ма æрвылбонон куысты рæстæджы фæуды фæстæ æмбæлон уагдоны уæвыны уавæртæ æмæ фæтк;  
г) кусджытæн куыстадон фарстаты базонгæ кæныны фæтк;  
д) куысты хъахъхъæныны иумæйаг инструкцитæ;  
е) куысты нæуæвыны тыххæй фехъусын кæныны фæтк;  
ж) куыстæй чысылрæстæгмæ ссæрибар;  
з) отпускы спайда кæныны фæтк;  
и) куыстæй ссæрибаргонд кусæджы хæстæ;  
к) æмбæлон дæлхайæдты æмæ кусджыты хсæн уæвæг фæллойадон æмахастытимæ баст æндæр фарстытæ.   
3. Хъахъхъæнынады тыхты мидфæтк йæ тыхы бацæуы сфидаркæнынæй иннæ кусгæ боны, кæд ацы мидфæткæй йæ тыхы бацыды ноджы фæстæдæр бон нæй сфидар​гонд.  
Статья 52. Æфсæддон куысты стаж  
1. Æфсæддон куысты стажмæ (службæйы къæлиндарон азтæм) хауы:   
а) æфсæддон гæсады  бынаты уæвыны периоды, активон резервон куыстуаты уæвæг гæсады бынаты уæвыны периоды йеддæмæ;   
б) æфсæддон кæнæ сбортыл уæвыны периоды;  
в) Гуырдзыстоны кæнæ/та фæсарæйнаг бæстæйы æфсæддон ахуырдоны ахуыр кæныны периоды (юнкер, курсант, хъусæг, студент), афтæ-ма æфсæддон курсыты ахуырæн фæсарæнтæм дæргъвæтин командировкæйы уæвыны периоды;  
г) 1991 азы 21 декабрмæ ССРЦ-йы æфсады службæйы периоды;  
д) æфсæддон куысты уыцы бæрнадты (организациты) кусыны периоды, кæцыты кусын дæр Гуырдзыстоны закъондæттынадæй æфсæддон куыстыл нымад цыд/нымад уыдис;  
е) кадрты бардзырды уæвыны периоды; æрмæст кадрты бардзырдмæ иугай акæнгæйæ иуылфылдæр 4 мæйы;  
ж) гæсады бынатæй рæстæгмæ ссæрибар кæныны периоды, æрмæст гæсады бынатæй алкæйыйы рæстæгмæ ссæрибар кæнгæйæ иуылфылдæр 4 мæйы;   
з) мобилизацион резервмæ бахаст гоймаджы æрсидты цауы – сборты пунктмæ фæзындæй  мобилизацион резервон æфсæддон службæйы  фæудмæ периоды;  
и) активон резервон æфсæддон куысты уæвæг гоймаджы æрсидты цауы – æмбæлон дæлхайадмæ фæзындæй ацы дæлхайады  активон æфсæддон службæйы ацыды периоды;  
к) Гуырдзыстоны паддзахадон бæрнады службæйы ацыды периоды, кæд специалон хуындады æмбар сси æмæ специалон хуындадæй службæйы азтæ æфсæддон куысты стажыл нымад æрцыдис.   
2. Æфсæддон куысты ацыды период нымад цæуы фæллойады иумæйаг стажыл.  
Статья 53. Æфсæддон ахуырад 
1. Æхсæнадæмон ахуырад кæнæ/та иугонд (национ) æфсæддон ахуырад. Ацы статьяйы 2-аг хайæ æркастгонд æфсæддон ахуырады йеддæмæ, уагъд цæуы министры индивиду​алон административон-барадон акты бындурыл.   
2. Национ-стратегион æмвæзады раздзогон-штабон æфсæддон ахуырад (тыхты æрбакæ​нын​æй кæнæ æнæ уымæй), кæцыйы министрады кусджытимæ кæнæ/та министрады системæйы архайæг æхсæнадон барады юридикон гоймаджы кусджытимæ иумæ фæсарæй​наг бæстæйы кæнæ/та Гуырдзыстоны æндæр паддзахадон бæрнады кæнæ/та сæрма​гонд барады юридикон гоймаджы минæвæрттæ хайадисынц, уагъд цæуы Гуырдзыстоны премьер-министры бардзырды бындурыл. 

Статья 54. Гуырдзыстоны статусы уæвæг æмбæстонады нæуæвæг гоймаджы æмæ фæсарæйнаг гоймаг æфсæддон службæмæ райсыны фæтк   
1. Гуырдзыстоны статусы уæвæг æмбæстонады нæуæвæг гоймаг:  
а) дæлбариуæг кæны æрсидтонты национ æфсæддон службæмæ æрсидтæн;   
б) сæрмагонд фæндонæй гæнæн ис райст æрцæуа профессионалон æфсæддон службæ​мæ. 
2. Фæсарæйнаг гоймаг сæрмагонд фæндонæй æмæ Гуырдзыстоны премьер-министры уынаф​фæйæ гæнæн ис райст æрцæуа Гуырдзыстоны æфсæддон службæмæ.  
3. Ацы статьяйы 2-аг хайæ æркастгонд Гуырдзыстоны премьер-министры уынаффæ ист цæуы Гуырдзыстоны паддзахадон æдасдзинады куыстуаты æмæ Гуырдзыстоны развед​кæйы куыстуаты хатдзæгты бындурыл. 
4. Ацы статьяйы бындурыл æфсæддон службæмæ райст гоймаг æфсæддон ардхæрды бæсты исы Гуырдзыстоны паддзахады æмæ æфсæддон службæйы иузæрдыгдзинаы æмæ Гуырдзыстоны закъондæттынады æнувыдæй æххæст кæныны фыстæй химæ райст хæсы. Банысангонд фыстæй химæ райст хæсы тексты ацы статьяйы фыццаг хайæ æркастгонд цауы сфидар кæны министр, фæлæ ацы статьяйы 2-аг хайæ æркастгонд цауы та – Гуырдзыстоны премьер-министр. 

Сæр VI
Æфсæддон хыгъд   

Статья 55. Æфсæддон хыгъды сæххæсты хæсдзинад  
1. Гоймаджы æфсæддон хыгъды сæххæст кæнынæн æнæмæнгхъæугæ у.  
2. Æфсæддон хыгъдмæ нæдæлбариуæг кæны:  
а) сылгоймаг, кæцыйæн æфсæддон-хыгъдон дæсныйад нæй, ацы статьяйы 3-аг хайæ æркаст​гонд цауы йеддæмæ;  
б) гоймаг, кæцы æнæфсæддон, алтернативон куыстæй службæйы уæвы;  
в) гоймаг, кæцыйыл хъахъхъæнынады тыхты резервисттæн сфидаргонд арæнон кар сæххæст;  
г) гоймаг, кæцы æфхæрды æмгъуыд ахицæн кæны сæрибардзинады байсты хуызæй.  
3. Уыцы сылгоймаджы æфсæддон хыгъды, кæцыйæн ис æфсæддон-хыгъдон дæсныйад кæнæ кæцы загъта æфсæддон хыгъдыл уæвыны кæнæ/та æфсæддон службæйы (æрсидтонты национ æфсæддон службæйы йеддæмæ) ацыды фæндондзинад, æххæст кæны æфсæддон хыгъды æххæстгæнæг субъект.

4. Æфсæддон-хыгъдон дæсныйады нæуæвæг сылгоймагæн, кæцы æфсæддон хыгъдыл сæрмагонд фæндонæй райст æрцыд, бар ис, бæрнон бынатыл снысан кæнынмæ нæйы зæгъа æфсæддон службæйы ацыдыл. Ацы цауы уый сæрибар цæуы æфсæддон хыгъдæй.   
5. Гоймаджы æфсæддон хыгъдыл райсын æххæст цæуы уый регистрацийы бынатмæ гæсгæ, фæлæ кæд гоймагæн регистрацийы бынат нæй уæд та – фактивон цæрæн бынатмæ гæсгæ.  
6. Æфсæддон хыгъдыл райсынæн гоймаг сæрибаргонд цæуы куыстуатæй/ахуыргæнæн уагдонæй куысты/ахуыры бынаты æмæ куысты мызды/стипендийы хъахъхъæнынæй.  
7. Гоймаджы æфсæддон хыгъдыл райсты фæтк министрады бавдыстæй бæрæггонд цæуы Гуырдзыстоны хицауады уынаффæйæ.   
Статья 56. Æфсæддон хыгъды хуызтæ  
Æфсæддон хыгъды хуызтæ сты:  
а) æрсидтоны æфсæддон хыгъд;  
б) резервисты æфсæддон хыгъд;  
в) специалон æфсæддон хыгъд.  
Статья 57. Æрсидтоны æфсæддон хыгъд   
1. Æрсидтоны æфсæддон хыгъдыл гоймаджы райсыны æххæст кæны министрады систе​мæйы архайæг æхсæнадон барады юридикон гоймаг, кæцы арæзт цæуы Гуырдзыстоны хицауады уынаффæйæ.  
2. Гоймаг хæсджын у æрсидтоны æфсæддон хыгъдыл райсынæн расида æмбæлон барлæвæрд гæсады гоймаджы расидынæй.  
3. Æрсидтоны æфсæддон хыгъдыл гоймаджы райсын æххæст цæуы уыцы азы 1-аг январæй 30-æм апрелмæ периоды, кæд ууыл 17 азы сæххæст уыдзæнис,ацыстатьяйы 5-æм хайæ æркастгонд цауы йеддæмæ.  
4. Æрсидтоны æфсæддон хыгъдыл райст гоймаг æрсидтон хонынц.   
5. Æрсидтоны æфсæддон хыгъдыл гæнæн ис райст æрцæуа 17 азæй 27 азмæ гоймаг, кæцы æфсæддон хыгъдыл нæ уæвы. Ацы гоймаджы æрсидтоны æфсæддон хыгъдыл райсын æххæст цæуы банысангонд факты рабæрæгæй уайтагъд.  
6. Æрсидтоны æфсæддон хыгъдыл райсын оформитгонд цæуы индивидуалон админист​ративон-барадон актæй.  
7. Æрсидтоны æфсæддон хыгъдыл райсыны тыххæй уынаффæйы æмæ æфсæддон хыгъдимæ баст хæсты æрсидтонæн хъусын кæны æмбæлон барлæвæрд гоймаг.   
8. Гоймаг хæсджын у: 
а) цæрæн (регистрацийы) бынаты фæивгæйæ æрсидтоны æфсæддон хыгъдыл райсынæн 2 къуырийы æмгъуыдмæ хъуамæ фæзына ног цæрæн бынатмæ гæсгæйæ;   
б) фæсарæнты 1 мæйæ фылдæр æмгъуыдæй уæвыны цауы уый фæудæй 2 къуырийы æмгъуыд​мæ хъуамæ фæзына æрсидтоны æфсæддон хыгъдыл райсынæн фæсарæнты Гуырдзыстоны дипломатон минæварадмæ кæнæ консулон уагдонмæ.    
9. Ацы статьяйы 8-æм хайы «б» дæлпунктæй æркастгонд гоймаджы æрсидтоны æфсæддон хыгъдыл райсыны фæтк æмæ уавæртæ бæрæггонд цæуы Гуырдзыстоны хиуауады уынаф​фæйæ.   
10. Гоймагæн бар ис, уый æрсидтоны æфсæддон хыгъдыл райсыны тыххæй уынаффæ уымæн официалонæй фехъусын кæнынæй 15 къæлиндарон боны æмгъуыдмæ бахъаст кæна тæрхондонмæ. Банысангонд уынаффæйы бахъаст кæнын нæуромы уый архайды. Бахъас​т​гонд уынаффæйы архайд урæд цæуы Гуырдзыстоны административон процес​суалон Кодексы 29-æм статьяйы 3-аг хайæсфидаргонд фæткæй. 

Статья 58. Резервисты æфсæддон хыгъд  
Резервисты æфсæддон хыгъд æххæст цæуы ацы Кодексы IX сæрæй сфидаргонд фæткæй æмæ уавæртæй.  
Статья 59. Специалон æфсæддон хыгъд  
1. Специалон æфсæддон хыгъдыл райст цæуы æфсæддон службæгæнæг кæнæ/та паддзахадон специалон хуындады уæвæг гоймаг. Уый сæрибар цæуы æрсидтоны æфсæддон хыгъдæй кæнæ/та резервисты æфсæддон хыгъдæй.  
2. Ацы статьяйы фыццаг хайæ æркастгонд гоймаджы специалон æфсæддон хыгъды æххæст кæны уыцы бæрнад, кæцыйы уый службæ кæны.   
3. Æфсæддон службæгæнæджы кæнæ/та паддзахадон специалон хуындады уæвæг гоймаджы куыстæй ссæрибар кæныны цауы æмбæлон бæрнад хæсджын у уый ссæрибар кæнынæй 2 къуырийы æмгъуыдмæ ацы гоймаджы регистрацийы бынатмæ гæсгæ, фæлæ кæд гоймагæн регистрацийы бынат нæй уæд та – фактивон цæрæн бынатмæ гæсгæ, уый æмбæлон æфсæддон хыгъдыл райсынæн æфсæддон хыгъды æххæстгæнæг субъектæн хъуамæ арвита документ ацы æфсæддон службæгæнæджы кæнæ/та паддзахадон специалон хуындады уæвæг гойма​джы куыстæй ссæрибар кæныны тыххæй. 

Статья 60. Æфсæддон хыгъдимæ баст мадзæлттæ  
1. Рухсадон уагдон хæсджын у æрсидтоны æфсæддон хыгъдыл райсыны тыххæй хъусинаг æвæстиатæй адæтта ацы рухсадон уагдонмæ регистриргонд/райст гоймагæн.  
2. Куыстдæттæг, рухсадон уагдон хæсджын у 17 аздзыд гоймаг (уыцы гоймаджы йеддæмæ, кæцы æрсидтонты æфсæддон хыгъдæн нæ дæлбариуæг кæны) æрсидтоны æфсæддон хыгъдыл уæвыны кæнæ æрсидтоны æфсæддон хыгъдæй сисыны бæлвырд​гæнæн документы нæ бавдисыны æдде ист нæ цæуы куыстмæ, æмæ нæдæр рухсадон уагдонмæ.       
3. Министрад æрсидтонты æфсæддон хыгъды цыды, фæстиуæджы æмæ статистикон бæрæггæнæнты тыххæй информацийы бавдисдзæн Гуырдзыстоны хицауады админист​ра​ци​йæн.  
4. Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаг – паддзахадон сервисты рæзты агентад хæсджын у Гуырдзыстоны закъондæттынадæй сфидаргонд фæткæй:  
а) æфсæддон хыгъды æххæстгæнæг субъектæн 10 боны æмгъуыдмæ бадæтта информаци æфсæддон хыгъдыл уæвæг гоймаджы тыххæй æмбæстагон акты фысты (райгуырды, номы кæнæ/та мыггаг фæивыны кæнæ амæлæты фæдыл) бахаст ивынадты/сраст​кæныны/​уæлæм​хасы тыххæй;
б) æфсæддон хыгъды æххæстгæнæг субъектæн æфсæддон хыгъдыл уæвæг гоймаджы регистрацийæ кæнæ регистрацийæ сисынæй 10 боны æмгъуыдмæ фехъусын кæна уый регистрацийæ кæнæ регистрацийæ сисыны датæ æмæ регистрацийы ног адрис (уый уæвыны цауы).  
5. Æфсæддон хыгъдыл уæвæг æрсидтон хæсджын у домæны цауы 2 къуырийы æмгъуыдмæ бавдиса информаци йæ бинонты уавæры, куысты бынаты, цæрæн бынаты (фактивон æмæ регистрацийы бынæтты), гæсады бынаты фæивыны æмæ ахуырады тыххæй.  
6. Ацы сæрæй æркастгонд персоналон бæрæггæнæнтæ бакуыст цæуынц «Персоналон бæрæггæнæнты хъахъхъæды тыххæй» Гуырдзыстоны закъоны домæнты хъахъхъæдæй, æрмæст æфсæддон хыгъдимæ баст мадзæлтты æххæст кæныны ифтонгадæн æмæ статистикайы уагдæттынæн, закъонон нысаны райсынæн æнæмæнгхъæугæ гуырахстæй.    
Статья 61. Æфсæддон хыгъды фæткы халын  
Ацы Кодексæй æмæ æндæр барадон акттæй сфидаргонд æфсæддон хыгъды фæткы халын расайдзæн Гуырдзыстоны закъондæттынадæй сфидаргонд фæткæй бæрндзинады бахæс кæныны.  
Сæр VII
Æрсидтонты национ æфсæддон службæ  
Статья 62. Æрсидтонты национ æфсæддон службæмæ акæнинаг гоймаджы кар           

1. Æрсидтонты национ æфсæддон службæмæ æнæмæнгхъæугæ арвитынæн дæлбариуæг кæны 18 азæй 27 азмæ гоймаг, кæцы ис æрсидтонты æфсæддон хыгъдыл æмæ йын нæй æрсидтонты национ æфсæддон службæмæ арвитынæй ссæрибары кæнæ æрсидтонты национ æфсæддон службæмæ арвитыны æмгъуыд аргъæвды бындур.   
2. Гоймагыл, кæцыйыл сæххæст 27 азы æмæ:  
а) уæвы æфсæддон хыгъдыл, фæлæ нæ ацыд æрсидтонты национ æфсæддон службæ, министры индивидуалон административон-барадон акты бындурыл лæвæрд цæуы уымæн рæнхъон æфсæддон хуындад æмæ хаст цæуы хъахъхъæнынады тыхты резервмæ;  
б) нæ уæвы æфсæддон хыгъдыл, банысангонд факты рабæрæгæй уайтагъд, министры индивидуалон административон-барадон акты бындурыл лæвæрд цæуы уымæн рæнхъон æфсæддон хуындад æмæ хаст цæуы хъахъхъæнынады тыхты резервмæ.  
Статья 63. Æрсидтонты национ æфсæддон службæмæ æрсидын  
1. Æрсидтонты национ æфсæддон службæмæ æрсидыны бындур у Гуырдзыстоны хицауады уынаффæ.  
2. Ацы статьяйы фыццаг хайæ æркастгонд:   
а) Гуырдзыстоны хицауады уынаффæйы проекты инициатор у министрад;  

б) Гуырдзыстоны хицауады уынаффæйы проектæй бæрæггонд цæуы:  
б.а) æрсидтонты национ æфсæддон службæмæ æрсидыны конкретон æмгъуыдтæ; 

б.б) æрсидтонты национ æфсæддон службæмæ æрсидинаг гоймæгты нымæц, æмбæлон домæны бындурыл;  

б.в) æрсидтонты национ æфсæддон службæмæ æрсидынимæ баст организацион фарстæтæ;   
б.г) æрсидтонты национ æфсæддон службæмæ æрсидыны приоритеттæ, фæтк æмæ уавæртæ.  
3. Æрсидтонты национ æфсæддон службæмæ æрсидынæн æрсидтонты акæнын æххæст цæуы: 

а) техникон кæнæ коммуникациты æндæр фæрæзтæй;  
б) æрвылазон стæмхаттон сæвзæрсты принципы бындурыл, сфидаргонд радмæ гæсгæйæ.  
4. Æрсидтонты национ æфсæддон службæмæ æрсидынæн æрсидтонты æрвылазон стæм​хаттон сæвзæрсты принципы бындурыл фæсиддзысты электрон системæйы æххуы​сæй, кæцыйы уагдæттыны æмæ функционирады фарстæты бæрæг кæны Гуырдзыстоны хицауад.  

Статья 64. Æрсидтонты национ æфсæддон службæмæ æрсидынæй ссæрибар кæнын  
1. Æрсидтонты национ æфсæддон службæмæ æрсидынæй сæрибар цæуы:  
а) гоймаг, кæцы æнæниздзинады уавæрмæ гæсгæ æрсидтонты национ æфсæддон службæйæн æнæбмæлгæйыл у нымад;
б) гоймаг, кæцы æфсæддон службæ кæнæ æфсæддон службæйы алтернативон куыст фæсарæйнаг бæстæйы æфсæддон тыхты сæххæст кодта; 

в) гоймаг, кæцы тугтæрхоны уæззау кæнæ сæрмагонд уæззау фыдракæнды сарæзтæн у тæрхонгонд;  
г) гоймаг, кæцыйæн ис Гуырдзыстоны закъондæттынадæй бæрæггонд фадæтты арæнвæрды статус;         

д) гоймаг, кæцыйы фадæтты арæнвæрды статусы архайды æмгъуыд фæцис, - ацы æмгъуыды фæудæй банысангонд статусы сбæлвырды периодмæ, фæлæ иуылфылдæр 3 мæйы;  

е) гоймаг, кæцы ацыд æнæфсæддон, алтернативон фæллойадон куыст; 

ж) гоймаг, кæцы у иунæг-иу фырт бинонтæн, кæцыйы иу уæнг уæддæр фæмард Гуырдзыстоны территориалон æнæхъæндзинадæн тохы кæнæ æфсæддон службæйы цыды рæстæджы;  
з) Гуырдзыстоны Парламенты уæнг.  
2. Гуырдзыстоны премьер-министр барджын у æмбæлон къамисы рекомендацийы бындурыл ссæрибар кæна æрсидтонты национ æфсæддон службæмæ æрсидынæй сæрмагонд курдиатæй хорзæхджынгонд æрсидтон. 

3. Ацы статьяйы 2-аг хайæ æркастгонд къамисы сконды æмæ архайды фæткы бæрæг кæны Гуырдзыстоны хицауад.   
4. Æрсидтон, кæцы ацы статьямæ гæсгæ дæлбариуæг кæны æрсидтонты национ æфсæд​дон службæмæ æрсидынæй ссæрибар кæнынæн, ацы статьяйы фыццаг хайы «а»−«г» дæлпункттæй æркастгонд уавæры йеддæмæ, фæндондзинады цауы барвæн​донæй æрвыст æрцæудзæн æрсидтонты национ æфсæддон службæмæ.  

Статья 65. Æрсидтонты национ æфсæддон службæмæ æрсидыны æмгъуыд аргъæвд  
1. Æрсидтонты национ æфсæддон службæмæ æрсидын æмгъуыд аргъæвд цæуы:    
а) гоймагæн, кæцыйæн æнæниздзинады уавæрмæ гæсгæ æрсидтонты национ æфсæддон службæйæн рæстæгмæ (1 азмæ æмгъуыдæй) æнæмбæлоныл у нымад;  
б) гоймагæн, кæцыйæн æрсидтонты национ æфсæддон службæйæн арæнвæрдæн æмбæлон у (3 азмæ æмгъуыдæй);   
в) гоймагæн, кæцыйы тыххæй дæр цæуы тæгтæрхонон фæдылдзу, - æмбæлон органы рдыгæй аккаг уынаффæйы райстмæ;  
г) гоймаг, кæцы у Гуырдзыстоны уæлдæр рухсадон уагдоны кæнæ фæсарæйнаг бæстæйы закъондæттынадæй сфидаргонд фæткæй банымад фæсарæйнаг бæстæйы уæлдæр рухсадон уагдоны студент – ахуыры фæудмæ, уæлдæр ахуырады алкæцы къæпхæныл;  
[г) гоймагæн, кæцыйæн ис:  
г.а) Гуырдзыстоны закъондæттынадæй сфидаргонд фæткæй банымад Гуырдзыстоны уæлдæр рухсадон уагдоны уæлдæр рухсадон программæйы активон статусы уæвæг стутент, - ахуыры алкæцы къæпхæныл ахуыры кæронмæ фæудмæ; 

г.б) фæсарæйнаг бæстæйы закъондæттынадæй сфидаргонд фæткæй банымад фæса​рæйнаг бæстæйы уæлдæр рухсадон уагдоны уæлдæр рухсадон программæйы (бынтон дистанцион ахуыры формæйæ æххæсткæнинаг уæлдæр рухсадон программæйы йеддæмæ) активон статусы уæвæг стутент, кæцыйæн ацы статус хъахъхъæдгонд нæу, - ахуыры алкæцы къæпхæныл ахуыры кæронмæ фæудмæ;  (Архайын райдайæд 2025 азы 1-аг январæй)]
д) гоймаг, кæцы у уæлдæр медицинон ахуырады дипломы фæстæ къæпхæны рзидент кæнæ/та резидентурæйы альтернативон дипломы фæстæахуырады къæпхæныл уæвæг гоймаг, кæцы резидентон программæйы сфидаргонд æмгъуыдмæ ахуыр кæны профес​сионалон цæттæкæныны иуæй-иу дохтырон дæсныйады, - резидентон програм​мæйы кæрнмæ фæудмæ; 
е) гоймаг, кæцы у профессионалон ахуырады уагдæттыны информацион системæйы регистриргонд профессионалон студент, - æмбæлон профессионалон рухсадон програм​мæйы/цыбыр циклы рухсадон программæйы кæронмæ фæудмæ, æрмæст иухатт, кæд не спайда кодта æрсидтонты национ æфсæддон службæмæ æрсидты æмгъуыд аргъæвды барæй ацы хайы «г» кæнæ «д» дæлпунктмæ гæсгæйæ;  

ж) гоймаг, кæцы у апликант, - иумæйагрухсадон уагдоны кæронмæ фæуды азмæ, рухсадон уагдоны профессионалон рухсадон програм​мæйыл/цыбыр циклы рухсадон программæ​йыл бахастмæ; 
з) гоймаг, кæцы у иумæйагрухсадон уагдоны ахуырдзау, - 20 азмæ;  
и) гоймаг, кæцы иумæйагрухсадон уагдоны фæуды азы регистраци скодта иууон национ фæлварæнтæм, - иууон национ фæлварæнты фæстиуджыты расидынмæ, фæлæ иууон национ фæлварæнты фæстиуджыты бындурыл уæлдæр рухсадон уагдонмæ бахауды  бары райсыны цауы – ацы азы ацы хайы «г» дæлпунктæй æркастгонд уæлдæр рухсадон уагдонмæ бахаудмæ; 

к) гоймаг, кæцы академион уæлдæр ахуырады бакалавриаты рухсадон программæйы фæуды азы регистраци скодта иумæйаг магистрон фæлварæныл, - иумæйаг магистрон фæлварæны фæстиуджыты расидынмæ, иумæйаг магистрон фæлварæны æнтыстджынæй раттыны цауы – уæлдæр рухсадон уагдоны рдыгæй бæрæггонд фæлварæны/фæлварæнты фæстиуджыты расидынмæ, фæлæ уæлдæр рухсадон уагдоны рдыгæй бæрæггонд фæлва​рæны/фæлварæнты æнтыстджынæй раттыны цауы – академион уæлдæр ахуырады бакалавриаты рухсадон программæйы фæуды азы ацы хайы «г» дæлпунктæй æркастгонд уæлдæр рухсадон уагдонмæ академион уæлдæр ахуырады магистратурæйы рухсадон программæйыл бахастмæ; 

л) гоймаг, кæцы академион уæлдæр ахуырады докторантурæйы рухсадон програм​мæйыл ахуыр кæныны адарддæр кæнынæн æфсæддон службæмæ æрсидыны æмгъуыд аргъæвды домынæй фехъусын кодта æрсидæг къамисæн, - академион уæлдæр ахуырады магистратурæйы рухсадон программæйы фæуды азы ацы хайы «г» дæлпунктæй æркас​тгонд уæлдæр рухсадон уагдонмæ æмбæлон курдиаты бахастмæ, фæлæ банысангонд курдиаты бахасты фæстæ – уыцы азы ацы хайы «г» дæлпунктæй æркастгонд уæлдæр рухсадон уагдоны рдыгæй академион уæлдæр ахуырады докторантурæйы рухсадон программæйыл уый бахасты тыххæй уынаффæйы райстмæ;   

м) гоймаг, кæцы у уæлдæр медицинон рухсадон уагдоны фæудыазы Гуырдзыстоны закъондæттынадæй сфидаргонд фæткæй срегистраци кодта резидентурæмæ бахæссинаг конкурсыл, - регистрацийы азы расидгæ конкурсы фæудмæ, фæлæ конкурсы фæстиу​джыты бындурыл резидентурæмæ конкурсон бынаты æрцахсыны цауы – уыцы азы ацы хайы «г» дæлпунктæй æркастгонд цауы уæлдæр рухсадон уагдонмæ бахастмæ; 

н) гоймаг, кæцыйæн ис Гуырдзыстоны закъондæттынадæй бæрæггонд цыбыр фадæтты уæвæг бинонты уæнг (æмкъай, хъæбул, мад, фыд, хо, æфсымæр, дада, нана), кæцыйæн нæй æндæр фарсхæцæг. Кæд цыбыр фадæтты уæвæг бинонты уæнгимæ цæры гоймаг, кæцы афтæ-ма дæлбариуæг кæны æрсидтонты национ æфсæддон службæйы ацыдæн, æрсидтонты национ æфсæддон службæмæ æрсидын карæй хистæр гоймаг, уыцы цауы йеддæмæ, кæд карæй хистæр гоймаг барвæндонæй равдисдзæн фыстæй разыдзинады æрсидтонты национ æфсæддон службæмæ ацæуыныл;
 о) гоймаг, кæцыйæн ис дыууæ кæнæ дыууæйæ фылдæр хъæбул;  
п) гоймаг, кæцыйæн даринаг ис æнахъом æфсымæр кæнæ хо;   
р) гоймаг, кæцы мады кæнæ фыды иунæг хъæбул у;  
с) гоймаг, кæцы кусы хъæуы дохтырæй кæнæ иумæйагрухсадон уагдоны ахуыргæнæг​æй;  
т) гоймаг, кæцыйæн æрсидтонты национ æфсæддон службæмæ æрсидыны æмгъуыд аргъæвды бар Гуырдзыстоны премер-министр ратта;  
у) гоймаг, кæцыйæн ис иу хъæбул, - хъæбулы райгуырды бонæй 3 азы æмгъуыдæй;  
ф) гоймаг, кæцыйæн лæвæрд ис докторы кæнæ уымæ æмбар академион къæпхæн æмæ æххæст кæны педагогикон  кæнæ зонадон-иртасæн архайды;  
х) гоймаг, кæцы у иунæг фыд, кæцыйæн мард у йе мкъай кæнæ кæцыйы æмкъайæн ист ис ныййарæджы бар;   
ц) гоймаг, кæцы у Гуырдзыстоны паддзахадон кæнæ бынæттон хицауады æвзæрст органы уæнг;  
ч) гоймаг, кæцы кусы Гуырдзыстоны мидхъуыддæгты министрады системæйы, Гуырдзыстоны юстицийы министрады системæйы уæвæг паддзахадон дæлбæрнадон уагдоны – специалон пенитенциарон куыстуаты, Гуырдзыстоны паддзахадон æдасдзи​нады куыстуаты, Гуырдзыстоны разведкæйы куыстуаты кæнæ паддзахадон хъахъхъæды специалон куыстуаты системæйы  æмæ æххæст кæны уыцы барлæвæрды, кæцыйы æххæст кодта ацы дæлпункты бацамынд уагдоны æрсидгæ æрсидтон ацы Кодексы 72-аг статьяйы фыццаг хайы архайын райдыдмæ; 
ш) гоймаг, кæцыйы рдæм пайдагонд у дзырдон æфхæрд, - банысангонд æфхæрды фæудмæ;  
щ) гоймаг, кæцы хаст æрцыд резервы кæстæр офицеры барвæндон æфсæддон цæттæ​кæныны программæмæ, - ацы программæйы ахуыры периоды;  
э) гоймаг, кæцы бафыста ацы Кодексæй сфидаргонд æрсидтонты национ æфсæддон æрсидыны æмгъуыд аргъæвды фиддон.  
2. Ацы статьяйы фыццаг хайы «т» дæлпунктæй æркастгонд бары лæвæрдæн уынаффæ ист цæуы æмбæлон къамисы рекомендацийы бындурыл. Банысангонд къамисы сконд æмæ архайды фæтк бæрæггонд цæуы Гуырдзыстоны хицауады уынаффæйæ. 

3. Кæд æрсидтон æрсидтонты национ æфсæддон службæмæ æрсидыны бонæн Гуырдзыстоны закъондæттынадæй сфидаргонд фæткæй регистриргонд у уæлдæр бæрнонадон органы кæнæ бынæттон хицауады сæвзæрст органы уæнгы кандидатæй, уæд уымæн æрсидтонты национ æфсæддон службæмæ æрсидыны æмгъуыд аргъæвд цæуы æмбæлон æвзæрстыты фæстиуджыты официалонæй расидынмæ. 

 4. Ацы статьяйы фыццаг хайы «н» дæлпунктæй æркастгонд цауы æрсидтонæн æрсид​тон​ты национ æфсæддон службæмæ æрсидын æмгъуыд аргъæвд нæ цæуы, кæд уый бинонты уæнг у цыбыр фадæттыуæвæг гоймаг æмæ йын сфидаргонд ис цыбыр фадæтты статус ахæм физикон, психикон, интеллектуалон кæнæ сенсорон хæлды тыххæй, кæцыйы уæвыны цауы Гуырдзыстоны закъондæттынадмæ гæсгæйæ уагъд цæуы цыбыр фадæтты уæвæг гоймаджы специалон кæнæ индивидуалон уавæрты куыст.  

5. Æрсидтон, кæцы ацы статьямæ гæсгæйæ дæлбариуæг кæны æрсидтонты национ æфсæддон æрсидыны æмгъуыд аргъæвдæн, ацы статьяйы фыццаг хайы «в» дæлпунктæй æркастгонд уавæры йеддæмæ, фæндоны цауы барвæндонæй æрвыст цæуы æрсидтонты национ æфсæддон службæмæ. 
[6. Ацы статьяйы фыццаг хайы «г.б» дæлпунктæй æркастгонд гоймаг, кæцы банысан​гонд пунктмæ гæсгæйæ æрсидтонты национ æфсæддон службæмæ æрсидыны æмгъуыд аргъæвды барæй нæ пайда кæны бынтон дистанцион ахуыры формæйæ уæлдæр рухсадон программæйыл ахуыры тыххæй,  æрсидтонты национ æфсæддон службæмæ æрсидыны цауы барджын у йæхи цæстæнгасмæ гæсгæ сæвзара æмæ ацæуа ацы Кодексы 41-аг статьяйæ бæрæггонд æфсæддон цæттæкæныны программæтæ кæнæ ацы Кодексы 72-аг статьяйы 2-аг хайæ æркастгонд æрсидтонты национ æфсæддон службæйы хуызтæй (æмгъуыдтæй) иуæй-иу. Аимæ, бансангонд гоймаджы рдыгæй ацы Кодексы 41-аг статьяйæбæрæггонд æфсæддон цæттæкæныны программæйы ацыды цауы ууыл хæлиу кæны æфсæддон службæгæнæгæн Гуырдзыстоны закъондæттынадæй æркастгонд бæрндзи​нады регулиргæнæг нормæтæ. (Архайын райдайæд 2025 азы 1-аг январæй)]
Гуырдзыстоны 2023 азы 30 ноябры закъон №3815 – веб-фарс, 19.12.2023аз.
Статья 66. Æрсидтонты национ æфсæддон службæмæ æрсидыны æмгъуыд аргъæвды фиддон  
1. Æрсидтонты национ æфсæддон службæмæ æрсидыны æмгъуыд аргъæвды фиддон у Гуырдзыстоны паддзахадон бюджетмæ фидинаг, кæцыйы бафидын æнæмæнгхъæугæ у æрсидтонты национ æфсæддон службæмæ æрсидыны æмгъуыд аргъæвды барæй спайда кæнынæн.       
2. Æрсидтоны рдыгæй æрсидтонты национ æфсæддон службæмæ æрсидыны æмгъуыд аргъæвды фиддоны бафидын æрсидтонты национ æфсæддон службæмæ æрсидыны æмгъуыд аргъæвды бындур у.
3. Æрсидтонты национ æфсæддон службæмæ æрсидыны æмгъуыд аргъæвды фиддоны  бæрцад æрсидтонты национ æфсæддон службæмæ æрсидыны 1 къæлиндарон азæй æмгъуыд аргъæвдæн 5 000 (фондз мин) ларийы у. 
4. Гоймагæн, æрсидтонты национ æфсæддон службæмæ æрсидыны æмгъуыд аргъæвды фиддоны фидыны барæй йæ бон у спайда кæна 25 азы сæххæстмæ.    
5. Æрсидтонты национ æфсæддон службæмæ æрсидыны æмгъуыд аргъæвды фиддоны бафидыны цауы гоймагæн æрсидтонты национ æфсæддон службæмæ æрсидын æмгъуыд аргъæвд цæуы 1 къæлиндарон азæй, фæлæ ацы æмгъуыды аивгъуыды фæстæ уый фæстæмæ дæлбариуæг кæны æрсидтонты национ æфсæддон службæмæ æрсидынæн.  
6. Æрсидтоны æрсидтонты национ æфсæддон службæмæ æрсидыны тыххæй уынаф​фæйы райсыны цауы уымæн хъуыстгонд цæуы æрсидтонты национ æфсæддон службæмæ æрсидыны æмгъуыд аргъæвды фиддоны бафидыны барæй спайда кæныны амалдзинады æмæ ацы бары спайда кæныны фæткы фæдыл.  
7. Æрсидтонты национ æфсæддон службæмæ æрсидыны æмгъуыд аргъæвды фиддоны бафидыны цауы æрсидтоны хыгъдон картæйы арæзт цæуы аккаг фыст æмæ æфснайд цæуы банысангонд фиддоны бафидыны бæлвырдгæнæн документ. 
8. Æрсидтонты национ æфсæддон службæмæ æрсидыны æмгъуыд аргъæвды фиддоны бафидыны æмгъуыд, фæтк æмæ уавæртæ бæрæггонд цæуы Гуырдзыстоны хицауады уынаффæйæ.   
9. Æрсидтонты национ æфсæддон службæмæ æрсидыны æмгъуыд аргъæвды фиддонæй райсинаг æфтиæгты прогнозон гуырахсты сбæлвырд кæныны æмæ ацы æфтиаг райсыныл цæстдарды æххæст кæныны нысанæй министрад æрвылазы 1-аг августмæ Гуырдзыстоны финансты министрады сфидаргонд фæткæй бавдисдзæн æмбæлон бардзырды банысангонд фиддонæй иннæ бюджетон азы райсинаг æфтиæгты прогнозон гуырахстыты тыххæй.   
Статья 67. Æрсидтонты национ æфсæддон службæмæ æрсидыны организаци кæнын  
1. Æрсидтонты национ æфсæддон службæмæ æрсидынæн организаци кæны ацы Кодексы 57-æм статьяйы фыццаг хайæ æркастгонд æхсæнадон барады юридикон гоймаг.  
2. Æрсидтонты национ æфсæддон службæмæ æрсидын æххæст кæны ацы Кодексы 57-æм статьяйы фыццаг хайæ æркастгонд æхсæнадон барады юридикон гоймаг.  

3. Æрсидтонты национ æфсæддон службæмæ æрсидыны æххæстгæнæг субъект хæс​джын у æрсидтонæн фехъусын кæна банысангонд службæмæ сидыны тыххæй. 

4. Æрсидтон хæсджын у техникон кæнæ коммуникацийы æндæр фæрæзтæй æрсидыны цауы бæрæггонд æмбаргæ æмгъуыдмæ фæзына сидæн къамисы рабадтыл, афтæ-ма æрсидтонты национ æфсæддон службæмæ æрсидынæн.  
5. Кæд æрсидтон æрсидтонты национ æфсæддон службæмæ æрсидынæн æрсидæг къамисы рабадтыл нæфæзынд, уæд æрсидтонты национ æфсæддон службæмæ сидыны æххæстгæнæг субъект æмбæлон æрмæгты тæрхондонмæ адæтдзæн.    
6. Æрсидтонты национ æфсæддон службæмæ æрсидынимæ баст хæсты æрсидтонæн фехъусын кæны барлæвæрд гæсады гоймаг.  
7. Æрсидтоны æрсидтонты национ æфсæддон службæмæ æрсидыны тыххæй уынаффæйы райсты фæстæ æрсидтонты национ æфсæддон службæмæ æрсидыны барлæвæрды уæвæг субъект ифтонг кæны уый бавдысты Гуырдзыстоны хицауады уынаффæйæ бæрæггонд адрисыл – æрсидтонты æмбыргæнæн-адихтæгæнæн центры.
8. Æрсидæг къамисы рдыгæй æрсидтоны æрсидтонты национ æфсæддон службæмæ æрсидыны тыххæй уынаффæйы райсты фæстæ  уый æрсидтонты æмбыргæнæн-адихтæгæнæн центрмæ бакæныны æмæ фæстæмæ бæлцуаты, афтæ-ма банысангонд периоды æрсидтоны хæлцы (бахъуыды цауы) ифтонг кæны æрсидтонты национ æфсæддон службæмæ æрсидыны барлæвæрды уæвæг субъект. 

9. Министрад æрсидтонты национ æфсæддон службæмæ æрсидыны цыды, фæстиу​джы​ты æмæ статистикон бæрæггæнæнты тыххæй информацийы бавдисдзæн Гуырдзыстоны хицауады администрацийæн. 
10. Кæд æрсидæг къамисы рдыгæй æрсидтоны æрсидтонты национ æфсæддон служ​бæ​мæ æрсидыны тыххæй уынаффæйы райсты фæстæ уый æрсидтонты национ æфсæддон службæмæ æрсидынæн централон æрсидæг къамисы цур уæвæг æрсидтонты æмбыргæн​æн-​адихтæгæнæн центрмæ нæ фæзыны кæнæ æрсидтонты æмбыргæнæн-адихтæгæнæн центры йæхи фæндæй ныууадзы, уæд æрсидтонты национ æфсæддон службæмæ æрсидыны барлæвæрды уæвæг субъект æмбæлон æрмæгты барадхъахъ​хъæнæг органтæм адæтдзæн. 

11. Æрсидтон гæнæн ис ссæрибар уа Гуырдзыстоны закъондæттынадæй æркастгонд цауы æрсидæг къамисы рабадтыл фæзындæй, кæд уый æрсидтонты национ æфсæддон службæмæ æрсидынæй ссæрибар кæныны тыххæй кæнæ уымæн æрсидтонты национ æфсæддон службæмæ æрсидыны æмгъуыд аргъæвды тыххæй уынаффæйы райсын æрсидтоны фæзынды æдде дæр гæнæн ис.

12. Гоймагæн бар ис, уый æрсидтонты национ æфсæддон службæмæ æрсидыны тыххæй уынаффæ, афтæ-ма уый тыххæй хъахъхъæнынады Кодексы бындурыл райст, æрсидтон​ты национ æфсæддон службæимæ баст æндæр уынаффæ уымæн официалонæй фехъусын кæнынæй 15 къæлиндарон боны æмгъуыдмæ бахъаст кæна тæрхондонмæ. Банысангонд уынаффæйы бахъаст кæнын нæ уромы уый архайды. Бахъастгонд уынаффæйы архайд урæд цæуы Гуырдзыстоны административон процессуалон Кодексы 29-æм статьяйы 3-аг хайæ сфидаргонд фæткæй. 
13. Æрсидтоны æрсидтонты национ æфсæддон службæмæ æрсидыны тыххæй уынаффæ йæ тыхы бацæуы уымæн ацы уынаффæйы официалонæй фехъусын кæнынæй уайт​агъд.
14. Æрсидтонæн уый æрсидтонты национ æфсæддон службæмæ æрсидыны тыххæй уынаф​фæйы официалонæй фехъусын кæнын æрцæуы ацы хайæ бæрæггонд иуæй-иу формæйæ æмæ сфидаргонд фæдылдзинадæй: 

а) уынаффæйы райсæг органы æрсидтонæн уынаффæйы (се ‘хсæн, ныхасон уынаффæйы) фехъусын кæнын/расидын;  
б) уынаффæйы æрсидтонæн раттын уый регистрацийы, фактивон бынаты кæнæ куысты бынаты адрисыл, кæцы бæлвырдгонд цæуы æрсидтоны рдыгæй къухфыст документæй, фæлæ кæд уый нæйы зæгъы документыл къух æрфыссынæй – уæд уынаффæйы раттыны барлæвæрды уæвæг гоймаджы рдыгæй къухфыст документæй;

в) уынаффæйы æрсидтонæнраттын техникон кæнæ коммуникацион æндæр фæрæзæй, кæцы бæлвырдгонд цæуы уынаффæйы райсæг органы рдыгæй арæзт актæй;  
г) уынаффæйы æргомæй рапарахат кæнын ацы статьяйы 15-æм хайæ сфидаргонд фæткæй.  
15. Ацы статьяйы 13-æм хайæ æркастгонд æрсидтоны æрсидтонты национ æфсæддон службæмæ æрсидыны тыххæй уынаффæ æргомæй парахатгонд цæуы администрацион органы веб-фарсыл æрсидтонæн уый ацы статьяйы 14-æм хайы «в» дæлпунктæй сфидар​гонд фæткæй нæ раттынæй иуылæрæгмæ 2-аг кусгæ боны. Ацы цауы банысангонд уынаффæ æрсидтонæн официалонæй фехъусын кæнынæн нымад цæуы уый æргомæй рапарахат кæнынæй 7-æм къæлиндарон боны.

16. Ацы статьяйы 15-æм хайæ æркастгонд цауы æрсидтон хæсджын у уый æрсидтонты национ æфсæддон службæмæ æрсидыны тыххæй уынаффæйы уымæн официалонæй фехъусын кæнынæй 10 къæлиндарон боны æмгъуыдмæ фæзына уынаффæйы райсæг органмæ.
17. Ацы статьяйы 14-æм хайы «а» дæлпунктæй æркастгонд ныхасон уынаффæ фыстæй мыхуыр цæуы йæ райсты боны.  

Статья 68. Централон сидæн къамис  
1. Æрсидтонты национ æфсæддон службæмæ æрсидыны процессы иумæйаг къухдариу​æг​ады, координацийы æмæ контролы нысанæй Гуырдзыстоны хицауады уынаф​фæйæ арæзт цæуы централон сидæн  къамис.  
2. Гуырдзыстоны хицауады уынаффæйæ централон сидæн къамисимæ арæзт цæуы æрсидтонты æмбырдгæнæн-дихтæгæнæн центр, цыран функционир кæны централон сидæн къамисы скондæй арæзт кусгæ къорд.       
3. Централон сидæн къамисы сконд, барлæвæрд æмæ архайды фæтк министрады бавдыстæй бæрæггонд цæуы Гуырдзыстоны хицауады уынаффæйæ.  
Статья 69. Сидæн къамис  
1. Æрсидтонты национ æфсæддон службæмæ æрсидынæн уыдзæн сидæн къамис.  
2. Сидæн къамисы сконды бæлвырд кæны министр.   
3. Сидæн къамисы барлæвæрд æмæ архайды фæтк министрады бавдыстæй бæрæггонд цæуы Гуырдзыстоны хицауады уынаффæйæ.  
Статья 70. Медицинон басгæрст   
1. Централон сидæн къамисы цур уæвæг æрсидтонты æмбырдгæнæн-дихгæнæн центры функционир кæны иудадзыгархайдон медицинон экспертон къамис.  
2. Иудадзыгархайдон медицинон экспертон къамис медицинон басгæрсты (се ‘хсæн, бахъуыды цауы – уæлæмхас медицинон иртасæны) ауагъды фæстæ бæлвырд кæны æрсидтоны æрсидтонты национ æфсæддон службæйæн æмбæлон хæрзхъæды æмæ категорийы.
3. Æрсидтонты национ æфсæддон службæмæ æрсидинаг гоймаджы (æрсидтоны) медицинон басгæрсты уадзы иудадзыгархайдон медицинон экспертон къамис. 

4. Иудадзыгархайдон медицинон экспертон къамис медицинон басгæрсты ауагъды фæстæ райсы аккаг уынаффæйы, сæрмагондæй, рахæссы æрсидтоны æрсидтонты национ æфсæддон службæйæн æмбæлонады тыххæй хатдзæг ахæм категоритæм гæсгæ: 

а) æмбæлон у æфсæддон службæйæн;   
б) æмбæлон у æфсæддон службæйæн хæрзчысыл арæнвæрдимæ;   
в) арæнвæрдæй æмбæлон у æфсæддон службæйæн;   
г) рæстæгмæ æнæмбæлон у æфсæддон службæйæн;  
д) æнæмбæлон у æфсæддон службæйæн.  
5. Иудадзыгархайдон медицинон экспертон къамисы сконд, барлæвæрд æмæ архайды фæтк, афтæ-ма медицинон басгæрсты организаци кæныны æмæ ауадзыны фæтк министрады бавдыстæй бæрæггонд цæуы Гуырдзыстоны хицауады уынаффæйæ.  

6. Иудадзыгархайдон медицинон экспертон къамис медицинон басгæрсты ауадзгæйæ къух​​дариуæг кæны министры рдыгæй сфидаргонд низты/травмæты номхыгъдæй.  
7. Медицинон басгæрсты ауадзаны рæстæджы гоймаг сæрибаргонд цæуы куыстуатæй/​рухсадон уагдонæй куысты/ахуырады бынаты æмæ куысты мызды/стипен​дийы бахъахъ​хъæдæй.  
8. Æрсидтонты национ æфсæддон службæйæн гоймаджы цæттæкæнынæн сæххæсткæнинаг хосгæнæн-профилактикон æмæ æнæнизгæнæн мадзæлттæ, æрсидтонты национ æфсæддон службæмæ æрсидинаг гоймагæн (æрсидтонæн) ауадзинаг уæлæмхас медицинон иртасæн æмæ иудадзыгархайдон медицинон экспертон къамисы рдыгæй сæххæстгонд куыстытæ финансгонд цæуы паддзахадон бюджетæй Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министрадæн ​ ассигнетæй. 

9. Кæд æрсидтоны тыххæй иудадзыгархайдон медицинон экспертон къамис райсдзæн/​рахæсдзæн ацы статьяйы 4-æм хайы «в», «г» кæнæ «д» дæлпунктæй æркастгонд уынаффæ/​хатдзæг, уæд сидæн къамис хæсджын у банысангонд уынаффæйы райсынæй/хатдзæг рахæссынæй 10 боны æмгъуыдмæ тыхсæфтыл расида æрсидтоны æрсидтонты национ æфсæддон службæмæ æрсидыны тыххæй уынаффæ æмæ райса Гуырдзыстоны закъондæт​тынадæй бæрæггонд æмбæлон уынаффæ. Ацы цауы иудадзыгархайдон медицинон экспертон къамисы рдыгæй ацы статьяйы 4-æм хайы «в», «г» кæнæ «д» дæлпунктæй æркастгонд уынаффæйы/хатдзæгы райстæй/рахастæй сидæн къамисы рдыгæй йæхи индивидуалон административон-барадон акты тыхсæфтыл расидынмæ æрсидтоны æрсидтонты национ æфсæддон службæмæ æрсидын æнæруадзгæ у.  
Статья 71. Æрсидтонты национ æфсæддон службæмæ æрсидынимæ баст мадзæлттæ  
1. Гуырдзыстоны мидхъуыддæгты министрад хæсджын у:  
а) æрсидтонты национ æфсæддон службæмæ æрсидыны барлæвæрды уæвæг субъекты фыстæй æрдомыны бындурыл;
а.а) баххуыс кæна уымæн уыцы гоймаджы ссарынæн, кæцы йæхи иуварс кæны æрсидтонты национ æфсæддон службæмæ æрсидынæй кæнæ мобилизацион резервон æфсæддон службæмæ фæзындæй/уый сæххæст кæнынæй;  

а.б) бавдиса уымæн информаци æрсидтонæн тæрхонгонды сисыны кæнæ мæнг кæныны тыххæй;  
б) бадæтта уый информаци æрсидтоны Гуырдзыстоны паддзахадон арæныл ахызты-æрбахызты тыххæй, афтæ-ма æрсидтоны æбæрæг сæфтмæ гæсгæ агуырды расидыны фæдыл.   
2. Гуырдзыстоны прокуратурæ хæсджын у æрсидтонты национ æфсæддон службæмæ æрсидыны барлæвæрды уæвæг субъектæн 10 боны æмгъуыдмæ фехъусын кæна æрсидтоны тыххæй тугтæрхонон фæдылдзу райдайыны кæнæ/та æрæрæды тыххæй, кæд уый уæвы кæнæ хæсджын у уæва æфсæддон хыгъдыл. 
3. Тæрхондон хæсджын у æрсидтонты национ æфсæддон службæмæ æрсидыны барлæ​вæрды уæвæг субъектæн 10 боны æмгъуыдмæ фехъусын кæна æрсидтоны рдæм æфхæрды тыххæй тæрхоны йæ тыхы бацыды фæдыл, кæд уый уæвы кæнæ хæсджын у уæва æфсæддон хыгъдыл. 

4. Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министрады паддзахадон контролы дæлбариуæг æхсæнадон барады юридикон гоймаг – медицинон æмæ фармацевтикон архайды регулирады агентад ифтонг кæны æрсидтонты национ æфсæддон службæмæ æрсидыны барлæвæрды уæвæг субъектæн электрон хуызæй реалон рæстæджы ахæм информацийы æнцон​вадаты:
а) æрсидтоны цыбыр фадæтты уæвæг гоймагæй банымады тыххæй;  
б) æрсидтоны фадæтты арæнвæрды статусы æмгъуыды фæуды тыххæй – ацы æмгъуыды фæудæй бынысангонд статусы сбæлвырдмæ периоды, фæлæ иуылфылдæр 3 мæйы.    
5. Амбулаторион психиатрион уагдон хæсджын у æрсидтонты национ æфсæддон службæмæ æрсидыны барлæвæрды уæвæг субъектæн 10 боны æмгъуыдмæ фехъусын кæна æрсидтоны амбулаторион психологион  уагдоны хыгъдыл райсты тыххæй. 
6. Уæлдæр рухсадон уагдон, профессионалон рухсадон уагдон хæсджын у æрсидтонты национ æфсæддон службæмæ æрсидыны барлæвæрды уæвæг субъектæн 10 боны æмгъуыдмæ фехъусын кæна уыцы æрсидтоны æфсæддон хыгъды бæлвырдгæнæн документы бахæссинаг бæрæггæнæнтæ, кæцы ацы уагдоны ахуыр кæны.   

7. Æрсидтонты национ æфсæддон службæмæ æрсидыны организацийы нысанæй ифтонг​гонд у æрсидтонты национ æфсæддон службæмæ æрсидыны барлæвæрды уæвæг субъектæн ацы статьяйæ æркастгонд базæты æнцонвадаты (се ‘хсæн, гоймаджы рдыг​æй Гуырдзыс​тоны паддзахадон арæны дихы тыххæй). Банысангонд базæты æнцонва​даты ифтонгады фæтк æмæ уавæртæ бæрæггонд цæуы Гуырдзыстоны хицауады уынаффæйæ. 

8. Ацы сæрæй æркастгонд персоналон бæрæггæнæнтæ куыстгонд цæуы «Персоналон бæрæггæнæнты хъахъхъæды тыххæй» Гуырдзыстоны закъоны домæнты хъахъхъæдæй, æрмæст æрсидтонты национ æфсæддон службæмæ æрсидынимæ баст мадзæлтты сæххæст кæныны ифтонгадæн æмæ статистикæйы кондадæн, закъонон нысаны сæххæст кæнынæн æнæмæнгхъæугæ гуырахстæй.   

Статья 72. Æрсидтонты национ æфсæддон службæйы сæххæст кæныны уавæртæ  
1. Æрсидтонты национ æфсæддон службæйы сæххæст кæнын гæнæн ис æрмæст министрады системæйы.   
2. Æрсидтонты национ æфсæддон службæйы æмгъуыдтæ сты:  
а) райгуырæн бæстæйы дæлхайады службæйæн – 6 мæй;  
б) хъахъхъæды кæнæ ифтонгады дæлхайады службæйæн – 8 мæй;  
в) кæстæр раздзогон гæсады бынатыл æмæ развæлгъау бæрæггонд дæсныйадæй службæйæн – 11 мæй.  
3. Ацы статьяйы 2-аг хайæ æркастгонд æфсæддон службæйы хуызтææй (æмгъуыдтæй) иуæй-иуы йæхи цæстæнгасмæ гæсгæ сæвзарыны бар ис:  
а) ацы Кодексмæ гæсгæ æрсидтонты национ æфсæддон службæмæ æрсидыны æмгъуыд аргъæвды бары уæвæг уæлдæр рухсадон уагдоны студентæн, кæцы равдыста æрсидтонты национ æфсæддон службæйы сæххæст кæныны фæндондзинад;     

б) гоймагæн, кæцы æрсидтонты национ æфсæддон службæмæ æрсидынæн фæсидынмæ равдыста æрсидтонты национ æфсæддон службæйы сæххæст кæныны фæндондзинад;     
[в) ацы Кодексы 65-æм статьяйы фыццаг хайы «г.б» дæлпунктæй æркастгонд гоймаг, кæцы банысангонд дæлпунктмæ гæсгæ æрсидтонты национ æфсæддон службæмæ æрсидыны æмгъуыд аргъæвды барæй нæ пайда кæны бынтон дистанцион ахуыры формæйæ уæлдæр рухсадон программæйыл ахуыры тыххæй. (Архайын райдайæд 2025 азы 1-аг январæй)]
4. Æрсидтонты национ æфсæддон службæмæ æрсидгæ гоймаг сæрмагонд фæндонæй æмæ министрады рдыгæй бæрæггонд критеритæм гæсгæ, министры барадон акты бындурыл гæнæн ис йæ бынат аива ацы статьяйы 2-аг хайæ æркастгонд æмбæлон позицийæ, уыцы цауы йеддæмæ, кæд уый расайы æрсидтонты национ æфсæддон службæйы æмгъуыды фæкъаддæр кæныны. 

5. Æрсидтонты национ æфсæддон службæйы уæвæг æфсæддон службæгæнæгæн:

а) райдиан тохы цæттæкæныны фæуды фæстæ, æрсидтонты национ æфсæддон службæйы сæххæст кæныны периоды фæндондзинады цауы лæвæрд цæуы мыздфидгæ улæфт;   
а.а) æрсидтонты национ æфсæддон службæйы 6 мæйы æмгъуыдæй сæххæст кæныны рæстæджы – иуылфылдæр 10 къæлиндарон боны;    
а.б) æрсидтонты национ æфсæддон службæйы 8 мæйы æмгъуыдæй сæххæст кæныны рæстæджы – иуылфылдæр 10 къæлиндарон боны;   

а.в) æрсидтонты национ æфсæддон службæйы 11 мæйы æмгъуыдæй сæххæст кæныны рæстæджы – иуылфылдæр 15 къæлиндарон боны;   
б) бинонты уавæры тыххæй кæнæ æндæр хатырон аххосаджы уæвынад ын дæтты мызд​фидгæ улæфты иуылфылдæр 10 къæлиндарон боны, се ‘хсæн, райдиан тохы цæттæ​кæныны периоды.  
6. Æфсæддон службæгæнæг, кæцы æрсидтонты национ æфсæддон службæйы æххæст кæны контрактон æфсæддон службæйы хуызæй йæхи инициативæй, барвæндонæй кæнæ аххосмæ гæсгæ контракты æрурæды цауы хаст æрцæудзæн хъахъхъæнынады тыхты резервы, кæд контракты æрурæды моментæн уый службæ кодта 12 мæй, фæстаг ацы æмгъуыды нæаивгъуыды цауы уый дæлбариуæг кæны æрсидтонты национ æфсæддон службæйы сæххæст кæнын 6 мæй кæнæ 8 мæйы æмгъуыдæй. 
7. Æрсидтонты национ æфсæддон службæйы уæвæг æфсæддон службæгæнæджы кусгæ рæстæджы дæргъвæтинад æмæ улæфты бонтæ (къуырийы мидæг иуылкъаддæр – 2 боны) бæрæггонд цæуы министры нормативон актæй.  

8. Æрсидтонты национ æфсæддон службæйы уæвæг æфсæддон службæгæнæг пайда кæ​ны Гуырдзыстоны органон закъонæй «Гуырдзыстоны фæллойады Кодекс» бæрæг​гонд æнæкусгæ бонтæй.

9. Ацы статьяйы 7-æм æмæ 8-æм хæйттæй æркастгонд улæфты æмæ æнæкусгæ бонты спайда кæныны бар арæнгонд цæуы, кæд æфсæддон службæгæнæг хайад исы фæлва​рæн​ты/​​ахуыр​ты, æххæст кæны æхсæвæй-бонæй фæткæвæрды кæнæ хæстон радгæсы, раси​дгæ ис сæрмагонд режим кæнæ/та æфсæддон службæгæнæгæн дисциплинарон бæрн​дзинады хуызæй улæфты бары арæнвæрд ис бахæсгонд.  

10. Гоймаг æрсидтонты национ æфсæддон службæ ацы Кодексæй æмæ æмбæлон бара​дон актæй сфидаргонд фæткæй æмæ уавæртæй гæнæн ис сæххæст кæна афтæ-ма конрактон æфсæддон службæйы хуызæй дæр (се ‘хсæн, активон резервы) æмæ æфсæддон ахуыргæнæндоны.    

Статья 73. Æрсидтонты национ æфсæддон службæимæ баст привилеги  
1. Æрсидтонты национ æфсæддон службæмæ æрсидгæ гоймагæн хъахъхъæдгонд цæуы:  
а) куысты бынат, æмбæлон уагдоны организацион-барадон формæмæ æнæгæсгæйæ;  
б) æхсæнадон куыстуаты (уагдоны) уæвæг куысты мызд;  
в) «Социалон æххуысы тыххæй» Гуырдзыстоны закъоны æмæ æмбæлон закъондæт​тын​адæй сфидаргонд æндæр социалон хъахъхъæды гарантитæ.  
2. Æрсидтонты национ æфсæддон службæмæ æрсидгæ гоймагæн кæнæ гоймагæн, кæцы кæронмæ сæххæст кодта уый, Гуырдзыстоны закъондæттынадмæ гæсгæ гæнæн ис финансгонд æрцæуа паддзахадон ахуыры гарнт.

3. Æрсидтонты национ æфсæддон службæмæ æрсидгæ гоймаг Гуырдзыстоны паддзах​ад​он бюджетæй министрадæн рахицæнгонд ассигнеты фæлгæтты пайдакæны æфсæнвæн​даджы æмæ муниципалитеты траспортæй лæвар балцкæныны барæй. 

4. Æфсæддон службæгæнæг фиды электроэнергийы, æрдзон газы, нуазæн доны  æмæ сыгъдæггæнæны куыстуаты аргъы 50 проценты, фæлæ иннæ 50 процент фыст цæуы Гуырдзыстоны паддзахадон бюджетæй – министрадæн афæдзон бюджетон закъонæй рахицæнгонд ассигнетæй. 
5. Æрсидтонты национ æфсæддон службæмæ сæрмагонд фæндонæй æрсидгæ гоймагæн æрсидтонты национ æфсæддон службæйы уагæвæрд мызд лæвæрд цæуы 30 процентæй фылдæр бæрцæй.  
6. Æрсидтонты национ æфсæддон службæмæ æрсидгæ гоймагæн, кæцыйæн ацы стать​яйы фыццаг хайы «б» дæлпунктмæ гæсгæ лæвæрд цæуы мызд æхсæнадон куыст​уаты (уагдоны), æрсидтонты национ æфсæддон службæйы уагæвæрд мызд лæвæрд нал æрцæудзæн, кæд уый фылдæр у æхсæнадон куыстуаты  (уагдоны) уæвæг мыздæй.  
Статья 74. Куыстадон барлæвæрды æрурæд
1. Куыстадон барлæвæрды æрурæд нысан кæны æрсидтонты национ æфсæддон служ​бæйы уæвæг гоймаджы рæстæгмæ ссæрибар кæныны куыстадон фæзындты сæх​хæст​​кæнынæй. 
2. Куыстадон барлæвæрды æрурæды бындур у: 

а) министры уынаффæ æфсæддон службæгæнæджы рдæм тугтæрхонон фæдылдзуйы райдыды цауы;    

б) æфсæддон службæгæнæджы рæстæгмæ æгуыстхъомдзинад;   
в) æфсæддон службæгæнæджы улæфт (отпуск);  
г) административон барадхалыны сарæзтæн æфсæддон службæгæнæджы рдæм спайдагонд административон ахæстдзинад;  
д) æфсæддон службæгæнæджы алыхуызы ифтонгадæй ссæрибар кæнын;  
е) министры рдыгæй дисциплинарон рæдыды æнхъæлцон саразæг гоймаджы куыстæй ссæрибар кæнын.  
3. Ацы статьяйы 2-аг хайæ æркастгонд куыстадон барлæвæрды æрурæды æмгъуыд нымайын райдайы фактивон куысты стажы периоды 2-аг бонæй æмæ нымад цæуы æрсидтонты национ æфсæддон службæйы сæххæст кæныны периодмæ.

4. Куыстадон барлæвæрды æрурæды периоды, ацы статьяйы 2-аг хайы «б» æмæ «в» дæлпункттæй æркастгонд цауты йеддæмæ, æфсæддон службæгæнæгæн хъахъхъæд нæ цæуы хуындадон æфтиаг, дзаумæйæ исбоны райсыны бар, афтæ-ма Гуырдзыстоны закъондæт​тынадæй бæрæггонд æндæр дæттинæгтæ дæр.  

Статья 75. Æрсидтонты национ æфсæддон службæйæ ссæрибар кæнын  
1. Æфсæддон службæгæнæг æрсидтонты национ æфсæддон службæйæ ссæрибаргонд цæуы:
а) æрсидтонты национ æфсæддон службæйæн сфидаргонд æмгъуыды аивгъуыды иннæ боны, хæстон уавæры йеддæмæ, аимæ, æрсидтонты национ æфсæддон службæйæ æф​сæд​​дон службæгæнæджы арвитын æххæст цæуы хæстон уавæры аивдæй иуылæрæ​гмæ 10 бонмæ; 
б) æмгъуыдæй раздæр, ацы Кодексæй æркастгонд уавæртæм гæсгæйæ.
2. Æрсидтонты национ æфсæддон службæйæ ссæрибаргонд (се ‘хсæн, æмгъуыдæй раздæр ссæрибаргонд) гоймаг хаст цæуы хъахъхъæнынады тыхты резервмæ, ацы статьяйы 3-аг хайæ æркастгонд цауы йеддæмæ.  

3. Гоймагæн æрсидтонты национ æфсæддон службæ сæххæстыл нымад нæ цæуы æмæ хъахъхъæнынады тыхты резервмæ хаст нæ цæуы, кæд уый æрсидтонты национ æфсæддон службæмæ æрсидынæй аивгъуыдта ацы Кодексæй æрсидтонты национ æфсæддон службæйæн сфидаргонд æмгъуыд, æниу гоймагæн банысангонд æмгъуыдæй æххæстæй фактивонæй нæ баслужбæ кодта, хатырон аххосаджы уæвынады кæнæ ацы статьяйы 5-æм хайы «в» æмæ «г» дæлпункттæй æркастгонд цауты йеддæмæ.    
4. Æфсæддон службæгæнæджы æрсидтонты национ æфсæддон службæйæ æмгъуыдæй раздæр ссæрибар кæныны бындур у: 

а) ацы Кодексы 64-æм статьяйæ æркастгонд уавæры фæзынд;  
б) ацы Кодексы 65-æм статьяйæ æркастгонд уавæры (65-æм статьяйыфыццаг хайы «в»-«е» æмæ «с» дæлпункттæй æркастгонд уавæрты йеддæмæ) фæзынд;  
в) æнæниздзинады уавæр (æфсæддон-медицинон къамисы хатдзæгы бындурыл);  
г) Гуырдзыстоны закъондæттынадæй сфидаргонд фæткæй æбæрæг сæфтыл банымайын кæнæ амæлæгыл расидын;  
д) хицæнгонд цауты – Гуырдзыстоны хицауады бардзырд;  
е) иууон национ фæлварæнты фæстиуджыты бындурыл уæлдæр рухсадон уагдонмæ бахауыны бары райсын;   
ж) Гуырдзыстоны æмбæстонады æрурæд;   
з) амæлæт. 
5. Æрсидтонты национ æфсæддон службæйы æфсæд​дон службæгæнæг уый рдæм тугтæрхонон фæдылдзуйы цыды цауы сфидаргонд æмгъуыдæй адарддæр кæны æрсидтонты национ æфсæддон службæйы, кæд уый рдæм:   

а) спайдагонд у скуынæг кæныны мадзал (ахæсты йеддæмæ) кæнæ/та уымæн къаддæр уæззау фыдракæнды сарæзтæн лæвæрд ис æнæахæстон æфхæрд, ацы Кодексы 65-æм статьяйы фыццаг хайы «в» дæлпунктæй æркастгонд цауы йеддæмæ;  

б) скуынæг мадзалы хуызæй спайдагонд у ахæст æмæ уымæн къаддæр уæззау фыдракæнды  сарæзтæн лæвæрд ис æнæахæстон æфхæрд. Ахæсты период нымад нæ цæуы æрсидтонты национ æфсæддон службæйы æххæсты периодмæ;

  в) скуынæг мадзалы хуызæй спайдагонд у ахæст æмæ рахаст ис растгæнæн тæрхон. Ахæсты период нымад æрцæудзæн æрсидтонты национ æфсæддон службæйы æххæсты периодмæ;
г) урæд цæуы тугтæрхонон фæдылдзу. Ахæстоны период (уый уæвынады цауы) нымад цæуы æрсидтонты национ æфсæддон службæйы æххæст кæныны периоды, аиуварсы æмæ ракæндыыл æрфæсмоны цауты йеддæмæ.   
6. Æрсидтонты национ æфсæддон службæйы æфсæддон службæгæнæг æрсидтонты национ æфсæддон службæйæ æмгъуыдæй раздæр ссæрибар уыдзæн тæрхондоны тæрхон йæ тыхы бацыды иннæ боны, кæд уымæн лæвæрд æрцыд:  

а) æфхæрд уæззау кæнæ сæрмагондæй уæззау фыдракæнды сарæзтæн;  
б) сæрибардзинады байст.  
7. Хæстон уавæры рæстæджы æрсидтонты национ æфсæддон службæйы уæвæг гой​маджы æрсидтонты национ æфсæддон службæйæ арвитыны фарстæйы скъуыддзаг кæны Гуырдзыстоны хицауад.  

8. Æрсидтонты национ æфсæддон службæйы уæвæг гоймагæн, кæцыйæн ацы Кодексы 65-æм статьяйы фыццаг  хайы «н», «о», «п», «р», «с» кæнæ «т» дæлпунктты æмæ ацы статьяйы 4-æм хайы «е» дæлпунктмæ гæсгæ фæзынд банысангонд службæйæ æмгъуы​дæй раздæр ссæрибар кæныны бындур, сæрмагонд фæндонæй йæ бон у адарддæр кæна æрсидтонты национ æфсæддон службæ. Ацы цауы банысангонд гоймагæн министры барадон актæй гæнæн ис уагæвæрд æрцæуа уæлæмхас материалон ифтонгады кæнæ/та социалон гарантитæ. 

Сæр VIII
Профессионалон æфсæддон службæ  
Статья 76. Профессионалон æфсæддон службæйы иумæйаг уавæртæ   
1. Профессионалон æфсæддон службæгæнæг (ацы сæры нысæнттæн дарддæр – æфсæд​дон службæгæнæг) профессионалон æфсæддон службæйы æххæст кæны ацы Кодексы, уый бындурыл райст/рауагъд барадон актты æмæ æндæр барадон акттæм гæсгæйæ.    

2. Профессионалон æфсæддон службæ у:  
а) контрактон – контрактыл бындурæвæрд, барвæндон, æмгъуыдон æфсæддон службæ;  
б) æнæконтрактон – æнæмгъуыд æфсæддон службæ.  
3. Контрактон æфсæддон службæйы æфсæддон службæгæнджытæ вæййынц рæнхъоны, фыццаг къласы рæнхъоны, капралы, капрал-специалисты, кæстæр сержанты, сержанты, хистæр сержанты, мастер-сержанты, сæйраг сержанты, лейтенанты, хистæр лейтенанты, капитаны æфсæддон хуындады (номы) уæвæг æфсæддон службæгæнджытæ. 
4. Æнæконтрактон æфсæддон службæйы æфсæддон службæгæнджытæ вæййынц майоры, вице-полковникы, бригадæйы инæлары, инæлар-майоры, инæлар-лейтенанты, инæлары æфсæддон хуындады (номы) уæвæг æфсæддон службæгæнджытæ. 

5. Контрактон æфсæддон службæйы æфсæддон службæгæнæгæн профессионалон æфсæддон службæйы æххæст кæнынæн оформитгонд цæуы контракт.

6. Æнæконтрактон æфсæддон службæйы æфсæддон службæгæнæгæн профессионалон æфсæддон службæйы æххæст кæныны периоды привилегийы лæвæрды кæнæ/та хæслæвæрды сбæлвырды нысанæй гæнæн ис оформитгонд æрцæуа контракт.  

7. Контракты формæйы бæлвырд кæны министр.  
Статья 77. Профессионалон æфсæддон службæмæ райсын   
1. Профессионалон æфсæддон службæмæ (ацы сæры нысæнттæн дарддæр – æфсæддон службæ) райсын Гуырдзыстоны æмбæста, кæцы у иуылкъаддæр 18 аздзыд, зоны паддзахадон æвзаг æмæ ифтонг кæны Гуырдзыстоны закъондæттынады домæнты.   
2. Контрактон æфсæддон службæмæ райсинаг гоймаджы максималон кар гæнæн ис бæлвырдгонд æрцæуа министры нормативон актæй. 

3. Гоймаджы æфсæддон службæмæ райсыны фæтк æмæ уый рдыгæй бавдисинаг документтæ бæрæггонд цæуы министры нормативон актæй.  
4. Контрактон æфсæддон службæмæ райсты агъоммæ гоймаг ацæуы сæвзæрсты, кæцыйы рæстæджы дæр уымæн гæнæн ис уагъд æрцæуа физикон, медицинон, психологон æмæ специалон басгæрст, афтæ-ма развæлгъау бæрæггонд цауы – аныхас кæнын, контрактон æфсæддон службæмæ райсинаг гоймаджы сæвзæрсты критеритæ бæрæггонд цæуы министры барадон актæй. 

5. Ацы статьяйы 4-æм хайæ æркастгонд гоймаг сæвзæрсты æнтыстджынæй ацыды цауы нысангонд цæуы æмбæлон гæсадыл æмæ министры индивидуалон административон-барадон актæй бæрæггонд цауы ацæуы райдиан хæстон цæттæгæнæны курсы. Райдиан хæстон цæттæгæнæны курсы æнтыстджынæй ацыды цауы уый адарддæр кæны æфсæддон службæйы контрактæй бæрæггонд æмгъуыдæй. 
6. Райдиан хæстон цæттæгæнæны курсы ауагъдыфæтк æмæ уавæртæ бæрæггонд цæуы министры барадонактæй, фæлæ æфсæддон ахуыргæнæндоны та – уый ректоры барадон актæй.  

Статья 78. Æфсæддон службæмæ райсты арæнвæрд  
Æфсæддон службæмæ ист нæ цæуы:
а) гоймаг, кæцы уæззау кæнæ уæлдай уæззау фыдракæнды сарæзтæн у тæрхонгонд;  
б) гоймаг, кæцы нæ ацыд Гуырдзыстоны закъондæттынадæй сфидаргонд æфсæддон службæмæ райсыны процедурæтæ;  
в) гоймаг, кæцыйы рдæм æххæст цæуы тугтæрхонон фæдылдзу – æмбæлон органы рдыгæй аккаг уынаффæйы райстмæ;   
г) гоймаг, кæцы тæрхондоны уынаффæйæ фарсхæцынады райсæгыл у нымад;  
д) гоймаг, кæцыйæн тæрхондоны рдыгæй ист у æмбæлон бæрнон бынаты æрцахсыны бар; 

е) гоймаг, кæцы рынчын у наркоманийæ, альколæй, токсикоманийæ кæнæ нæифтонг кæны æнæниздзинады уавæрæн сфидаргонд домæнты;  
ж) гоймаг, кæцы нæ ифтонг кæны æмбæлон бæрнон бынатæн сфидаргонд квали-фикацион домæнты.  
Статья 79. Æфсæддон службæйы æмгъуыд æмæ æфсæддон службæйы арæнон кар  
1. Æфсæддон службæйы æмгъуыд, кæцы баст у контрактон æфсæддон службæйы сæх​хæст кæнынимæ, бæрæггонд цæуы æфсæддон службæгæнджытимæ оформитгонд контрактæй.  
2. Æфсæддон службæйы арæнон кар у:  
а) рæнхъонты скондæн – 45 азы;  
б) капралты, сержантты скондæн (сæйраг сержанты йеддæмæ) – 50 азы;  
в) сæйраг сержантæн – 55 азы;  
г) хистæр офицерты скондæн – 45 азы;  
д) хистæр офицерты скондæн (полковникы йеддæмæ) – 50 азы;  
е) полковникæн – 55 азы;   
ж) уæлдæр офицерты скондæн – 60 азы.  
3. Ацы статьяйы 2-аг хайæ æркастгонд æфсæддон службæйы арæнон кар гæнæн ис адарддæр уа 5 азмæ æмгъуыдæй.   
4. Æфсæддон службæйы арæнон карæн хъахъхъæнынады тыхты раздзогы бавдыстæй дарддæр кæны министр. Хъахъхъæнынады тыхты раздзогы арæнон кар адарддæр вæййы министры уынаффæйæ. 

Статья 80. Куысты рæстæг æмæ улæфты рæстæг  
1. Æфсæддон службæгæнæджы æрвылкъуырион куысты рæстæджы иумæйаг дæргъ​вæтинад, ацы Кодексæй æркастгонд цауты йеддæмæ, ма хъуамæ уа фылдæр Гуырдзыстоны фæллой​ады закъондæттынадæй сфидаргонд æрвылкъуырион куысты рæстæджы дæргъвæ​тин​адæй.
2. Æфсæддон службæгæнæгæн бæлвырд цæуы æнæнормирон куысты рæстæг ахæм цауты: 
а) хæстон уавæры кæнæ/та сæрмагонд уавæры, сæрмагонд ситуацийы рæстæджы;   
б) ахуырты периоды;  
в) хæстон цæттæуæвыны ифтонгадæн кæнæ бахъахъхъæнынæн;  
г) æхсæвæй-бонæй фæткæвæрды æмæ хæстон радгæсы сæххæсты рæстæджы;  
д) мобилизацийæн цæттæуæвыны ифтонгадæн сабырады рæстæджы ахуырты ауадзгæйæ æмæ æндæр мадзæлтты сæххæсткæнгæйæ.  
3. Хъусæгæн, юнкерæн улæфты бонтæ лæвæрд цæуы æмбæлон ахуыры пъланмæ гæсгæ, æрмæст иуылкъаддæр къуырийы мидæг 1 боны, быдырон-практикон ахуыры периоды йеддæмæ.    
Статья 81. Улæфт (отпуск) 
1. Æфсæддон службæгæнæгæн (ацы статьяйы 4-æм æмæ 5-æм хæйттæй æркастгонд æфсæддон службæгæнджыты йеддæмæ) лæвæрд цæуы æрвылазон фидгæ улæфт (отпуск) 30 къæлиндарон боны бæрцæй.  
2. Бинонты уавæрмæ гæсгæ кæнæ æндæр хатырон аххосаг уæвгæйæ æфсæддон службæ​гæнæгæн лæвæрд цæуы уæлæмхас фидгæ улæфт иуылфылдæр 10 къæлиндарон боны. 

3. Спортивон ерысты хайадисынæн æфсæддон службæгæнæгæн гæнæн ис лæвæрд æрцæуа улæфт (отпуск) 30 къæлиндарон бонмæ æмгъуыдæй.   
4. Хъусæгæн, юнкерæн æмбæлон ахуыры пъланæй сфидаргонд æмгъуыдмæ лæвæрд цæуы каникулты улæфт (отпуск).
5. Æфсæддон ахуырдоны курсфæуæгæн, кæцыйæн лæвæрд æрцыд офицеры фыццаг æфсæддон хуындад (ном), лæвæрд цæуы фидгæ улæфт (отпуск) 30 къæлиндарон боны бæрцæй, кæд æмбæлон ахуыры пъланæй æндæр исты нæй æркастгонд.   

6. Æфсæддон службæгæнæгæн сывæрджыны, æвгъæды æмæ сабимæ зилыны тыххæй фидгæ улæфт лæвæрд цæуы Гуырдзыстоны закъондæттынадмæ гæсгæ.  
7. Æфсæддон службæгæнæгæн бар ис, къæлиндарон азы дæргъы æнæспайдагонд, ацы стать​яйы фыццаг хайæ æркастгонд фидгæ улæфтæй иннæ къæлиндарон азы спайда кæна.   

8. Æфсæддон службæгæнæгæн бар ис, æфсæддон службæйы æххæст кæныны периоды иухатт спайда кæна улæфтæй (отпускæй) иуылфылдæр 6 мæй, кæд уый нæу ныхмæвæрд æфсæддон службæйы интересты, хæлцы бæсты уагæвæрд компенсацийы райсыны бары, хуындадон æфтиагы æмæ уæлæмхасы бахъахъхъæды æдде. Æфсæддон службæгæнæгæн банысангонд период нымад нæ цæуы æфсæддон куысты стажыл. 
 9. Æфсæддон службæгæнæг ацы статьяйы фыццаг, 2-аг кæнæ 3-аг хайæ æркастгонд улæфт (отпуск) къухдариуæгимæ разыдзинадæй гæнæн ис хайгай спайда кæна.  

10. Æфсæддон службæгæнæг улæфтæй (отпускæй) гæнæн ис расидт æрцæуа æрмæст куыстадон æнæмæнгдзинады цауы. 

Статья 82. Æвзарæн совет  
1. Æфсæддон службæгæнæджы хуындадон номы фæбæрзонддæр кæнынæн сæвзарыны, гæсадон бынативды æмæ профессионалон рæзты программæты хайад райсыны нысанæй министрады арæзт цæуы æвзарæн совет.     
2. Æвзарæн советы хуызтæ, сконд, структурæ æмæ архайды фæтк, афтæ-ма æвзарæн советы рдыгæй райст уынаффæйы бахъаст кæныны фæтк бæрæггонд цæуы министры нормативон актæй.  
3. Хæстон уавæры рæстæджы кадрон фарстæтæ гæнæн ис скъуыддзаг æрцæуой ацы статьяйæ бæрæггондæй хицæнхуыз, министры рдыгæй сфидаргонд фæткæй.   
Статья 83. Гæсадон бынативд  
1. Гæсадон бынативд нысан кæны æфсæддон службæгæнæджы ахст гæсадон бынатæй ссæрибар кæнын  æмæ фактивон æфсæддон хуындады æмбар кæнæ уымæй бæрзонддæр кæнæ ныллæгдæр штатон категорийы гæсадыл снысан кæнын.  
2. Куыстадон бахъуыды цаумæ гæсгæ, министр гæнæн ис райса уынаффæ æфсæддон службæгæнæджы æмбæлон функцийы/мыггагады гæсадыл снысан кæныны тыххæй. Ацы уынаффæйы сæххæст кæнын банысангонд æфсæддон службæгæнæгæн æнæмæнг​хъæугæ у.    
3. Ацы статьяйы 2-аг хайæ бæрæггонд гæсадон бынативд уагъд цæуы, кæд æфсæддон службæгæнæгæн, уый ахуырады (квалификацийы) æмæ уый рдыгæй æххæсткæнинаг куыстмæ гæсгæйæ, уымæн бахæсгонд функци-хæсты сæххæст кæнын йæ бон у.  
4. Æфсæддон службæгæнæджы гæсадон бынативды æндæр цауты бæрæг кæны министр. ,  
Статья 84. Куыстадон барлæвæрды æрурæд  
1. Куыстадон барлæвæрды æрурæд нысан кæны æфсæддон службæгæнæджы рæстæгмæ ссæрибар кæнын куыстадон хæсты æххæсткæнынæй.   
2. Куыстадон барлæвæрды æрурæды бындур у:   
а) æфсæддон службæгæнæджы улæфт (отпуск);  
б) æфсæддон службæгæнæджы рæстæгмæ æгуыстхъомдзинад;  
в) æфсæддон службæгæнæджы Гуырдзыстоны президенты, Гуырдзыстоны Парламенты, муниципалитеты бæрнонадон органы – сакребулойы кæнæ муниципалитеты админист​ра​тивон органы – мэры æвзæрстыты кандидатæй бавдисын, кæд Гуырдзыстоны закъондæттынадæй æндæр исты нæй æркастгонд; 

г) æфсæддон службæгæнæджы, куыд бинонты хсæн тыхмийы амæттаджы, балæууæн​доны кæнæ кризисон центры уæвын афæдзы мидæг иуылфылдæр 30 къæлиндарон боны, кæд уымæн йæ бон нал у куыстадон хæсы æххæст кæнын. Аимæ, министрадæн фехъусын кæныны хæс æмбæлон организацийæн бахæсгонд у;    
д) æфсæддон службæгæнæджы рдæм тугтæрхонон фæдылдзуйы æххæст кæныны рæс​тæджы уымæн хатырон ахасты байсты мадзæлтты  дæттын;   
е) министры рдыгæй уынаффæйы райсыны цауы æфсæддон службæгæнæджы рдæм туг​тæр​хонон фæдылдзу райдайын, ацы хайы «д» дæлпунктæй æркастгонд цауы йед​дæмæ; 

ж) æфсæддон службæгæнæджы  æхцайы кæнæ хæлцы рæвдзкæнынæй сисын;  
з) министры рдыгæй дисциплинарон кондады рæстæджы дисциплинарон рæдыды æнхъæлцон саразæг гоймаджы гæсадæй ссæрибар кæныны тыххæй уынаффæйы райсын, кæд дисциплинарон рæдыды сарæзтæн куыстæй ссæрибар кæнын у æркастгонд;  
и) æфсæддон службæгæнæджы рдыгæй æнæ дохтыры снысанæй наркотикон, психотро​пон кæнæ/та психиатрон бауаргъæды (фæрæзы) пайда кæныны факты сбæлвырд кæнын кæнæ/та уый æндæвдады бын уæвын – хъуыддагыл фæстаг уынаффæйы райсынмæ;  

к) административон барадхалæны сарæзтæн æфсæддон службæгæнæджы рдæм спайдагонд административон ахæст;  
л) тæрхондоны уынаффæ (тæрхон) æфсæддон службæгæнæджы куыстæй ссæрибары тобæйы тыххæй хъасты ифтонгады мадзæлтты спайда кæныны фæдыл, кæд ацы уынаффæйы (тæр​хо​ны) архайды периоды фæзынд æфсæддон службæгæнæджы куыстæй ссæрибар кæныны Гуырдзыстоны закъондæттынадæй æркастгонд бындур.  
3. Куыстадон барлæвæрды æрурæды периоды, ацы статьяйы 2-аг хайы «а» дæлпунктæй (ацы Кодексы 81-аг статьяйы 8-æм хайæ æркастгонд цауы йеддæмæ) æмæ «б» æмæ «г» дæлпункттæй æркастгонд цауты йеддæмæ, æфсæддон службæгæнæгæн хъахъхъæд нæ цæуы хуындадон æфтиаг, хæлц кæнæ хæлцы бæсты уагæвæрд компенсаци æмæ Гуырдзыстоны закъондæттынадæй бæрæггонд æндæр дæттинæгтæ. 

4. Ацы статьяйы 2-аг хайæ æркастгонд куыстадон барлæвæрды æрурæды æмгъуыд нымайын райдайынц фактивон куысты периоды 2-аг бонæй.   
Статья 85. Гæсадæй рæстæгмæ ссæрибар кæнын  
1. Гæсадæй рæстæгмæ ссæрибар кæнын нысан кæны æфсæддон службæгæнæджы гæсадон бынатæй ссæрибар кæныны иуылфылдæр 4 мæйы æмгъуыдæй.  
2. Æфсæддон службæгæнæг гæсадон бынатæй ссæрибаргонд цæуы ахæм цауты:   
а) структурон дæлхайады цæугæ реорганизацийы рæстæджы æмæ штатты  фæкъаддæр​кæнгæйæ (се ‘хсæн, штатæй бæрæггонд бæрнон бынаты аивгæйæ);  
б) гæсадон бынативды рæстæджы – æмбæлон гæсады бынаты сæвзæрстмæ.  
3. æфсæддон службæгæнæджы гæсадон бынатæй ссæрибар кæны министр.   
4. Ацы статьяйы 2-аг хайы:  
а) «а» дæлпункты бындурыл гæсады бынатæй рæстæгмæ ссæрибаргонд æфсæддон службæгæнæг гæсады бынатæй рæстæгмæ ссæрибары æмгъуыды фæудмæ гæнæн ис нысангонд æрцæуа æмбæлон гæсады бынатыл кæнæ реорганизацийы æмæ штатты фæкъаддæры тыххæй ссæрибар уа æфсæддон службæйæ гæсады бынатæй рæстæгмæ ссæрибары æмгъуыды фæуды иннæ боны; 

б) «б» дæлпункты бындурыл гæсады бынатæй рæстæгмæ ссæрибаргонд æфсæддон службæгæнæг хъуамæ нысангонд æрцæуа æмбæлон гæсады бынатыл; 
в) «а» дæлпункты бындурыл службæгæнæджы гæсадон бынатæй рæстæгмæ ссæрибар кæнын æмрæстæджы у бафæдзæхст уый æфсæддон службæйæ гæнæнуæвæг ссæрибар кæныны тыххæй.   
5. Гæсадтон бынатæй рæстæгмæ ссæрибары рæстæджы æфсæддон службæгæнæгæн гæнæн ис бахæсгонд æрцæуа гæсадон бынатыл рæстæгмæ нæуæвæг æфсæддон службæгæнæджы хæсты сæххæст кæнын кæнæ æфсæддон службæгæнæджы вакантон бынатæй ссæрибаргонд хæсты сæххæст кæнын иуылфылдæр гæсады бынатæй рæстæгмæ ссæрибар кæныны æмгъуыдæй.  
6. Гæсадтон бынатæй рæстæгмæ ссæрибары периоды æфсæддон службæгæнæгæн хъахъхъæдгонд цæуы хуындадон æфтиаг, хæлц  кæнæ хæлцы бæсты уагæвæрд компенсаци æмæ Гуырдзыстоны закъондæттынадæй бæрæггонд æндæр дæттинæгтæ. 
Статья 86. Æфсæддон службæйæ ссæрибар кæнын  
1. Æфсæддон службæгæнæджы æфсæддон службæйæ ссæрибар кæныны бындур у:  
а) контрактæй бæрæггонд æмгъуыды фæуын;  
б) арæнон кары æххæстдзинад;  
в) контракты уавæрты халын;  
г) фæрсты разыдзинад;   

д) реорганизаци æмæ штатты фæкъаддæр кæнын;  
е) æнæниздзинады уавæр (æфсæддон-медицинон къамисы хатдзæджы бындурыл);  
ж) Гуырдзыстоны закъондæттынадæй æркастгонд цауы дисциплинарон рæдыды сарæзт;  
з) куыстадон æнæмбæлонад;  
и) сæрмагонд курдиат (стæмхатты хуызæй), бæлвырдгонд æмæ æмбæлон документтæй бæлвырдгонд хатырон аххосаджы (уæззау бинонты уавæр, æндæр паддзахадмæ иуда​дзыг​ цæрынмæ ацæуын) уæвгæйæ;  
к) æхсæнадон уагдоны гæсады бынатыл сæвзарын кæнæ снысан кæнын;  
л) Гуырдзыстоны æмбæстагонд Кодексæй сфидаргонд фæткæй арæнгонд æгуыст​хъо​ма​дыл банымад кæнæ фарсхæцынады райсыгыл нымайын, кæд тæрхондоны уынаф​фæйæ æндæр исты нæй бæрæггонд, афтæ-ма Гуырдзыстоны закъондæттынадæй сфидаргонд фæткæй æбæрæгыл банымад кæнæ амæлæгыл расидын;  
м) барæй фыдракæнды сарæзтæн рахаст тæрхондоны зылынгæнæг тæрхон кæнæ æнæбафæдзæхстæй фыдракæнды сарæзтæн æфхæрды хуызæй сæрибардзинады байсты дæттын; 
н) æнæ дохтыры снысанæй наркотикон, психотропон кæнæ/та психиатрион буаргъæды (фæрæзы) пайда кæнын кæнæ/та уый уæлæндæвды бын уæвын;   
о) этикæйы нормæты, ахасты иумæйаг фæткты ницæмæ дарын кæнæ халын, кæцы арæзт у æфсæддон куысты/æфсæддон службæйы æмæ æхсæнадон уагдоны дискредитацийы рдæм, æнæгæстæ уымæ, службæйы ис уый сарæзт æви службæйы æдде;  
п) амæлын;  
р) Гуырдзыстоны æмбæстонады æрурæд;  
с) «Коррупцийы ныхмæ тохы тыххæй» Гуырдзыстоны закъоны домæнты халын. 
2. Æфсæддон службæйæ æнæниздзинады уавæры тыххæй ссæрибаргонд æфсæддон службæ​гæнæг æрвыст цæуы æфсæддон-медицинон къамисы рдыгæй уый æфсæддон службæйæн æмбæлонады сбæлвырд кæнынæн.
3. Тæрхондоны зылынгæнæг тæрхоны рахасты фæстæ æфсæддон службæгæнæг æфсæд​дон службæйæ сæрибаргонд цæуы иннæ боны. Кæд æмбæлон категорийы фыдра​кæнды сарæзтæн тугтæрхонон фæдылдзуйы райдыды фæстæ æфсæддон службæ​гæнæг æххæст кодта куыстадон хæсы, уæд уый æфсæддон службæйæ сæрибаргонд цæуы фактивон куысты периоды 2-аг бонæй. 
4. Æфсæддон службæйы уæвæг æфсæддон службæгæнæг, кæцыйæн æфсæддон-медици​нон къамис æфсæддон службæйæн æнæмбæлоныл нымайы æфсæддон хыгъдæй сисын, æфсæддон службæйæ ссæрибар уыдзæн æнæниздзинады уавæры тыххæй æфсæддон хыгъдæй сисынæй. Гоймаг, кæцы арæнгондæй æмбæлгæ у æфсæддон службæйæн, æфсæддон службæйæ ссæрибары фæстæ хаст æрцæудзæн хъахъхъæнынады тыхты резервмæ.     

5. Æфсæддон службæйæ æнæбындурæй æмæ æнæзакъонæй ссæрибаргонд æфсæддон службæгæнæг хъуамæ фæстæмæ райдайа кусын йæхи гæсадон бынаты йæхи дæлхайады, цыран æххæст кодта службæ æфсæддон службæйæ ссæрибары агъоммæ, кæнæ нысан​гонд гæсады бынаты æмбар бæрнон бынатыл æндæр дæлхайады. Æфсæддон служ​бæйæ ссæрибар кæныны фæстæ тыхмийæ рауагъд рæстæг уымæн нымад æрцæудзæн куысты къæлиндарон азтæм æмæ йын лæвæрд æрцæудзæн æмбæлон мызд.        
6. Æфсæддон службæгæнæджы рдыгæй сæрмагонд курдиатæй æфсæддон службæйæ ссæрибары (æфсæддон службæйы æрурæды) домæны цауы барлæвæрд гоймаг уый æфсæд​дон службæйæ ссæрибар кæныны тыххæй уынаффæйы исы Гуырдзыстоны иумæйаг админист​рацион Кодексæй сфидаргонд фæткæй æмæ бæрæггонд æмгъуыдмæ.    
7. Ацы статьяйы 6-æм хайæ æркастгонд уынаффæйы райстмæ æфсæддон службæгæнæг нæ сæрибар кæны куыстадон хæсы æххæсткæнынæй, бæлвырдгонд æмæ æмбæлон документтæй сбæлвырдгонд хатырон аххосагы йеддæмæ (æндæр паддзахадмæ иудадзы​гæй цæрынмæ ацæ​уын, æхсæнадон уагдонмæ бæрнон бынатыл сæвзарын кæнæ снысан кæнын кæнæ æндæр сæрмагонд æбъективон уавæр, кæцы æфсæддон службæгæнæгæй хæдбар аххосагæй æнæ​амалдзинад кæны уый рдыгæй химæ райсгæ хæсы сæххæст кæныны) уæвыны.
Сæр IX
Хъахъхъæнынады тыхты резерв æмæ резервон æфсæддон службæ  
Статья 87. Хъахъхъæнынады тыхты резерв  
1. Хъахъхъæнынады тыхты резерв арæзт цæуы хъахъхъæнынады тыхты сфидар кæнынæн æмæ фарсхæцынадæн.  
2. Хъахъхъæнынады тыхты резервы системæйы функционирад ифтонггонд цæуы ацы Кодексы æмæ æндæр барадон актты бындурыл.  
Статья 88. Хъахъхъæнынады тыхты резервы сконд   
1. Хъахъхъæнынады тыхты резервмæ хауы:   
а) активон резерв;  
б) мобилизацион резерв.  
2. Активон резерв арæзт цæуы:
а) территориалон резервæй;   
б) специалистты резервæй.   
3. Мобилизацион резерв арæзт цæуы:  
а) бæрзонд цæттæуæвыны мобилизацион резервæй;  
б) иумæйаг мобилизацион резервæй.  
Статья 89. Резервисты кар  
Гоймаг ацы Кодексæй сфидаргонд фæткæй хъахъхъæнынады тыхты резервмæхаст цæуы 18 азæй 60 азмæ.  
Статья 90. Активон резервы уавæртæ  
1. Гоймаг активон резервмæ барвæндонæй ист цæуы.  
2. Активон резервмæ райсинаг гоймагимæ оформитгонд цæуы контракт. Уый нысангонд цæуы гæсадон бынатыл æмæ йын лæвæрд цæуы æфсæддон службæгæнæджы статус.  
3. Активон резервы уæвæг гоймаг хæсджын у сфидаргонд фæткæй ацæуа специалон цæттæкæнынад, фæсидыны цауы фæзына амынд рæстæджы æмæ бынаты, сæххæст кæна контрактæй æмæ Гуырдзыстоны закъондæттынадæй бæрæггонд хæстæ.  
4. Активон резервы уæвæг гоймаджы хыгъды æххæст кæнынц хъахъхъæнынады тыхтæ æфсæддон службæгæнæджы хыгъдæн сфидаргонд фæткæй.  
5. Активон резервист гæсадыбынатыл нысангонд цæуы лæвæрд æфсæддон хуындадæй, фæлæ æфсæддон хуындады нæуæвыны цауы уымæн лæвæрд цæуы рæнхъон æфсæддон хуындад (ном).  
6. Активон резервмæ ист цæуы гоймаг, кæцы ифтонг кæны ацы категорийы гоймæгтæн бæрæггонд квалификацион домæнты. Активон резервмæ райсинаг гоймæгты æвзарыны фæтк, критеритæ æмæ квалификацион домæнтæ фидаргонд цæуы министры нормативон актæй.  
7. Активон резервмæ райсинаг гоймæгты нымæцы министрады бавдыстæй сфидар кæны Гуырдзыстоны хицауад.  
8. Активон резервисты фæсидыны ифтонг кæны уыцы дæлхайад, кæцыйы уый хыгъдгонд цæуы. Активон резервистмæ гæнæн ис фæсидой техникон кæнæ коммуни​ка​цийы æндæр фæрæзæй. Активон резервы хыгъдгонд гоймæгты фæсидыны фæтк фидаргонд цæуы министры нормативон актæй. 

9. Активон резервисты бар-хæсты, категорийы æмгъуыд, куысты мызды уавæртæ, афтæ-ма контракты æнæхатырон аххосагæй æмгъуыдæй раздæр æрурæды цауы уый бæрндзи​над бæрæггонд цæуы контрактæй. Активон резервмæ райсинаг гоймагимæ оформит​кæнинаг контракты формæ сфидар кæны министр.

10. Активон резервисты куысты мызд, афтæ-ма уый материалон ифтонгады æмæ социалон гарантитимæ баст фарстæтæ бæрæггонд цæуы министры нормативон актæй.  
11. Активон резервисты фæсидыны æмæ уый рдыгæй æфсæддон службæйы æххæст кæныны период къæлиндарон азы дæргъы ма хъуамæ уа фылдæр 45 бонæй, хæстон уавæры кæнæ/та сæрмагонд уавæры æмæ сæрмагонд ситуацийы йеддæмæ, афтæ-ма уæлæмхас контрактæй æркастгонд уавæртæ дæр.      
12. Активон резервист пайда кæны æфсæддон службæгæнæджы статусæй æмæ æфсæд​дон службæйы æххæст кæныны рæстæджы ууыл хæлиу кæны профессионалон æфсæддон службæимæбаст æмахастыты регулиргæнæг закъондæттæн. 

13. Активон резервист хæсджын у хæстон уавæры кæнæ/та сæрмагонд уавæры фæсидты цауы æвæстиатæй, фæсидынæй уайтагъд фæзына æмбæлон дæлхайадмæ. 

14. Кæд активон резервист хæстон уавæры кæнæ/та сæрмагонд уавæры фæсидыны цауы æмбæлон хайадмæ нæ фæзынд, уæд уый хæсджын у фæзына хъахъхъæнынады тыхты иуыл​æ​в​вахсдæр æфсæддон хаймæ/дæлхайадмæ, кæцы нысангонд æфсæддон хайы/дæл​ха​й​​ады разамонæг æвæстиатæй хъуамæ фехъусын кæна уыцы дæлхайады разамонæгæн, кæцыйы активон резервист æххæст кæны службæйы, фæлæ кæд активон резервистæн йæ бон нæу фæзына хъахъхъæнынады тыхты иуылæ​в​вахсдæр æфсæддон хаймæ/дæлхайад​мæ, уæд уыйхæсджын у æвæстиатæй фæзына æмбæлон муниципали​теты аккаг куыст​уат​мæ æмæ райса йæхи къухдариуæгады информиркæнынæн хъæугæ мадзæлттæ. Ацы цауы активон резервисты министрады æмбæлон структурон дæлхайа​дмæ бакæнын ифтонг кæны министрад. 
15. Гоймагæн æрсидтонты национ æфсæддон службæ æххæстыл нымад цæуы, кæд уый активон резервы службæ кодта иуылкъаддæр 3 азы. Контракты æнæхатырон аххосагæй æмгъуыдæй раздæр æрурæды цауы гоймаг дæлбариуæг кæны æрсидтонты национ æф​сæд​дон службæйы æрсидынæн. Аимæ, уымæн хъахъхъæдгонд цæуы резервон æфсæддон службæйы райст æфсæддон хуындад (ном).

Статья 91. Территориалон резерв  
1. Территориалон резерв арæзт цæуы чысыл мобилизацион рæстæджы хъахъхъæнынады тыхты уæлæмхас хæстон фарсхæцынады æмæ хæстон ифтонгады,  нымæцон рæзты æмæ тер​ри​ториалон хъахъхъæнынады организаци кæныны нысанæй.  
2. Территориалон резерв хауы хъахъхъæнынады тыхты национ гвардийы скондмæ æмæ организацигонд у территориалон хъахъхъæнынады дæлхæйты, кæцытæ, сæхирдыгæй, конд цæуынц маневрон элементтæй, афтæ-ма нысангонд хæслæвæрдты æмæ географион ареалæн æмбæлгæ территориалон дæлхæйттæй.  
3. Территориалон резерв комплектгонд цæуы уыцы гоймæгтæй, кæцытæ ифтонг кæнынц активон резервистæн бæрæггонд критериты æмæ квалификацион домæнты.     
Статья 92. Специалистты резерв  
1. Специалистты резерв арæзт цæуы  хъахъхъæнынады тыхты специалон домæнты æмæ хæслæвæрдты сæххæст кæнынæн, æмбæлон æмбæстагон дæсныйады уæвæг гоймæгтæй.  
2. Хъахъхъæнынады тыхты бахъуыдæн æмбæстагон дæсныйæдты номхыгъд хъахъ​хъæнынады тыхты раздзогы бавдыстæй фидаргонд цæуы министры нормативон актæй.

3. Специалистты резервмæ гæнæн ис хаст æрцæуа бæрзонд квалификацийы, æмбæлон дæ​сны​йады уæвæг гоймаг, кæцы ифтонг кæны уымæн бæрæггонд квалификацион домæн​ты.  
4. Специалистты резервмæ æмбæлон формæйы æмæ уавæртæй гæнæн ис хаст æрцæуа цыбыр фадæтты статусы уæвæг гоймаг.
Статья 93. Мобилизацион резерв  
1. Мобилизацион резерв арæзт цæуы хъахъхъæнынады тыхты дæлхайады резервисттæй комплекткæныны/баххæст кæныны, уыдон хæстон цæттæуæвыны сбæрзонд кæныны, афтæ-ма хъахъхъæнынады тыхты хæстон тыхты структурæйы сфидар кæныны, фарсхæцынады æмæ хъуагдзинæдты баххæст кæныны нысанæй.     
2. Гоймаг, кæцы уырнынады, æххæстгæнæджы æмæ намысдзинады сæрибары мотивæй нæйы расиды мобилизацион резервмæ бахастыл, хаст цæуы «æнæфсæддон, альтерна​тивон фæллойадон службæйы тыххæй» Гуырдзыстоны закъонæй бæрæггонд резервмæ.   
3. Гоймаджы мобилизацион  резервмæ бахæссын оформитгонд цæуы индивидуалон административон-барадон актæй.  
4. 60 азæй уæлдæр гоймаг фæндоны цауы гæнæн ис баззайа кæнæ хаст æрцæуа мобилизацион резервмæ 5 азы æмгъуыдæй.  
5. Мобилизацион резервы комплекткæнгæйæ æркастгонд хъуамæ цæуой паддзахадон æмæ æхсæнадон æдасдзинады интерестæ.

6. Мобилизацион цæттæуæвыны басгæрсты кæнæ/та цæттæуæвыны нысанæй, афтæ-ма мобилизацийы рæстæджы фæсидыны цауы мобилизацион резервисты мызды бæрцад бæлвырд цæуы министры нормативон актæй.  
Статья 94. Бæрзонд цæттæуæвыны мобилизацион резерв  
1. Бæрзонд цæттæуæвыны мобилизацион резерв арæзт цæуы хъахъхъæнынады тыхты дæлхайадты резервисттæй комплект кæныны/баххæст кæныны, уыдон хæстон цæттæ​уæ​выны сбæрзонд кæныны, афтæ-ма хъахъхъæнынады тыхты хæстон тыхты структурæйы, фыцца​джыдæр, сфидар кæныны æмæ фарсхæцынады нысанæй.   
2. Бæрзонд цæттæуæвыны мобилизацион резервмæ ист цæуы æфсæддон службæйæ æрвыст гоймаг, кæцы ифтонг кæны æфсæддон службæгæнæджы æнæниздзинады ​ сфидар​гонд домæнты æмæ кæцыйæн: 

а) министрады системæйы æфсæддон службæйы (активон резервы йеддæмæ) куыст ис иуылкъаддæр 6 мæйы;  
б) активон резервы йын куыст ис иуылкъаддæр 3 азы.  
3. Бæрзонд цæттæуæвыны мобилизацион резервмæ хаст гоймаг министры рдыгæй сфидаргонд фæткæй гæнæн ис нысангонд æрцæуа хъахъхъæнынады тыхты арахайæг дæл​хайады/фыст ыл æрцæуа. Аимæ, алкæцы штатон позицийыл гæнæн ис нысангонд æрцæуа/​фыст ыл æрцæуа иуæй фылдæр резервист.
4. Бæрзонд цæттæуæвыны мобилизацион резервы уæвыны æмгъуыд у 10 азы.   
5. Хъахъхъæнынады сферæйы бархионы статусы уæвæг гоймагæн, кæцы ацыд æфсæд​дон службæ, хъахъхъæнынады сферæйы бархионæй уæвыны период нымад цæуы бæрзонд цæттæуæвыны мобилизацион резервы æмгъуыдмæ. 

6. Ббæрзонд цæттæуæвыны мобилизацион резервмæ бахæссынæн нæ дæлбариуæг кæны гоймаг, кæцыйы æфсæддон службæйæ рарвыстæй аивгъуыдта 10 азы кæнæ 10 азæй фылдæр.  

Статья 95. Иумæйаг мобилизацион резерв  
1. Иумæйаг мобилизацион резервы нысан у хъахъхъæнынады тыхты сфидар кæнын æмæ хъуагдзинæдты баххæст кæнын.  
2. Иумæйаг мобилизацион резервы хыгъды нысæнттæн иумæйаг мобидизацион резервы категоритæ сты: цæттæгонд мобилизацион резерв æмæ æдзæттæгонд мобилизацион резерв.   
3. Цæттæгæонд мобилизацион резервмæ бахæссынæн дæлбариуæг кæны:    
а) гоймаг, кæцы бæрзонд цæттæуæвыны мобилизацион резервы службæ кодта 10 азы;  
б) гоймаг, кæцы ацы Кодексы архайын райдыдмæ хыгъдгонд у мобилизацион резервы, службæ кодта æфсæддон службæйы, нæу бæрзонд цæттæуæвыны мобилизацион резервы æмæ:   
б.а) æфсæддон службæйы (активон резервы йеддæмæ) службæ кодта иулкъаддæр 6 мæйы;.  
б.б) активон резервы службæ кодта иуылкъаддæр 3 азы.  
4. Æдзæттæ резервмæ бахæссынæн дæлбариуæг кæны:  
а) гоймаг, кæцы хаст нæу нæдæр иунæг æндæр категорийы резервмæ;  
б) гоймаг, кæцы æфсæддон службæ æндæр бæрнады ацыд.  
5. Гоймаг, кæцыйыл сæххæст 18 азы, хаст æрцæудзæн æдзæттæгонд мобилизацион резервмæ.  
6. Ацы статьяйы 5-æм хайæ бæрæггонд домæнмæ гæсгæ, æдзæттæгонд мобилизацион резервмæ хаст гоймаг (кæд Гуырдзыстоны закъондæттынадæй æндæр исты нæй æр​кас​т​гонд) 27 азмæ  ист нæ цæуы æрсидтонты национ æфсæддон службæйы хыгъдæй æмæ дæл​бариуæг кæны æрсидтонты национ æфсæддон службæмæ æрсидынæн Гуырдзыстоны закъондæттынадæй сфидаргонд фæткæй.

  Статья 96. Мобилизацион резервы уагдæттын  
Мобилизацион резервы уагдæттын нысан кæны мобилизацион резервы хыгъды, моби​лизацион резервистты æрсидыны, фæсидыны, цæттæкæныны, транспортирады æмæ уагдæттыны процессты, кæцытæ фæфылдæр кæндзысты уыдон оптиамлон адихтæ кæныны æмæ спайда кæныны, æмбæлон дæлхайадты сфидар кæныны æмæ хъуагдзинæдты баххæст кæныны амалдзинæдты. 

Статья 97. Мобилизацион резервы хыгъд  
1. Мобилизацион резервы хыгъд æххæст цæуы мобилизацион резервы электрон систе​мæйы æххуысæй, кæцыйæн гæнæн ис уа сусæг хай.   
2. Мобилизацион резервы электрон системæйы уагдæтты ацы Кодексы 57-æм статьяйы фыццаг хайæ æркастгонд æхсæнадон барады юридикон гоймаг.   
3. Мобилизацион резервы хыгъды æххæст кæны ацы Кодексы 57-æм статьяйы фыццаг хайæ æркастгонд æхсæнадон барады юридикон гоймаг.  
4. Мобилизацион резервы хыгъдæн нæ дæлбариуæг кæны:  
а) æфсæддон-хыгъдон дæсныйады нæуæвæг сылгоймаг, уыцы цауы йеддæмæ, кæд уый хахъхъæнынады тыхты резервмæ фæнды;  
б) гоймаг, кæцы æнæниздзинады уавæрмæ гæсгæ æфсæддон службæйæн æнæмбæлоныл у банымад;  
в) 60 азы кары гоймаг, уыцы цауы йеддæмæ, кæд уый сæрмагонд фæндонæй баззайдзæн кæнæ хаст æрцæудзæн мобилизацион резервмæ;  
г) гоймаг, кæцыйæн ис Гуырдзыстоны закъондæттынадæй бæрæггонд цыбыр фадæтты статус;  
д) гоймаг, кæцыйы амалдзинады арæнвæрды статусы архайды æмгъуыд фæцис, - ацы æмгъуыды фæудæй банысангонд статусы басгарынмæ периоды, фæлæ иуылфылдæр 3 мæйы.  
5. Мобилизацион резервы электрон системæйы хаст æрцæудзæн гоймагимæ баст ахæм информаци (бæрæггæнæнтæ):  
а) гоймаджы индентификацион бæрæггæнæнтæ – ном, мыггаг, сæрмагонд номыр, æрд, райгуырды датæ, райгуырды бынат, регистрацийы адрис, фактивон цæрæн бынаты адрис, контактон информаци, фотоныв, афтæ-ма информаци уый æмбæстонады тыххæй;  
б) информаци гоймаджы физикон ахасты (туджы къорд, уæз, къахы размер, сæры размер) тыххæй;  
в) информаци гоймаджы ахуырады, квалификацийы, фæлтæрдты, сæрмагонд курдиаты æмæ кусгæ фæлтæрддзинады, спецификон архайды æмæ кустлæвæрды тыххæй, афтæ-ма æрсидыны периодæн гоймаджы æвзæрстыты кандидатæй регистрацийы фæдыл;  
г) информаци барадхъахъхъæнæг органты рдыгæй гоймаджы агуырды тыххæй, афтæ-ма гоймаджы æбæрæг сæфтыл банымады æмæ амæлæты фæдыл;   
д) информаци гоймагæн æвджидтон æмæ аудæг статусы лæвæрды тыххæй;  
е) информаци гоймаджырдыгæй æфсæддон службæйы, резервон æфсæддон службæйы, æнæфсæддон, альтернативон фæллойадон куысты ацыды тыххæй, афтæ-ма гоймаджы хæстон архæйдтыты æмæ сабырадон операциты хайадисыны æмæ уымæн ветераны статусы лæвæрды фæдыл;   
ж) информаци гоймаджы æнæниздзинады уавæры тыххæй;  
з) информаци гоймаджы тæрхонгонды тыххæй, æрмæст ацы Кодексы 108-æм статьяйы фыццаг хайы «п» дæлпунктæй æркастгонд фæлгæтты;  
и) информаци гоймаджы æфхæрды æмæ аххосæгты тыххæй, æрмæст ацы Кодексы 108-æмстатьяйы фыццаг хайы «н» æмæ «о» дæлпункттæй æркастгонд фæлгæтты, афтæ-ма информаци гоймаджы тыххæй æнæхатырон æфхæрдыæмæ пробацийы спайдакæныны фæдыл;  
к) информаци гоймаджы сæххæсткæныны æмæ динон куысты тыххæй.  
6. Мобилизацион резервы хыгъды фæтк, афтæ-ма уыцы паддзахадон æмæ сæрмагонд уагдæтты бар-хæстæ, кæцытæ хъуамæ сифтонг кæной мобилизацион резервы электрон системæйы æнæкъуылымпы æмæ дырыс функционирад, бæрæггонд цæуы Гуырдзыс​тоны хицауады уынаффæйæ.      
7. Гоймаджы мобилизацион резервæй сисыны тыххæй уынаффæйы тыхы бацыдæй 10 кусгæ боны æмгъуыдмæ мобилизацион резервы электрон системæйы хъуамæ архивгонд æрцæуа мобилизацион резервисты тыххæй информаци. Ацы информаци 75азы дæргъы æфснайд цæуы æмæ уый фæстæ ист цæуы мобилизацион резервы электрон системæйæ. 

8. Ацысæрæй æркастгонд персоналон бæрæггæнæнтæ куыст цæуынц «Персоналон бæрæг​гæнæнты хъахъхъæды тыххæй» Гуырдзыстоны закъоны домæнты хъахъхъæдæй, æрмæст мобилизацион резервы хыгъды, мобилизацион резервисттæм æрсидыны, фæси​дыны, цæттæкæныны ифтонгадæн æмæ статистикайы кондадæн, закъонон нысаны бантысынæн æнæмæнгхъæугæ гуырахстæй. 
  Статья 98. Мобилизацион резервы хыгъдимæ баст мадзæлттæ  
1. Мобилизацион резервы хыгъды æмæ мобилизацион резервы электрон системæйы функционирады нысанæй:   
а) Гуырдзыстоны юстицийы министрады системæйы архайæг æхсæнадон барады юридикон гоймаг – паддзахадон сервисты рæзты агентад хæсджын у æфсæддон хыгъды æххæстгæнæг субъектæн бадæтта æмбæлон гоймаджы ахæм идентификацион бæрæг​гæнæнтæ – ном, мыггаг, сæрмагонд номыр, æрд, райгуырды датæ, райгуырды бынат, регистрацийы адрис, фотоныв, афтæ-ма информаци уый æмбæстонады тыххæй; 

б) Гуырдзыстоны прокуратурæ хæсджын у æфсæддон хыгъды æххæстгæнæг субъектæн домæны цауы 10 боны æмгъуыдмæ фехъусын кæна æмбæлон гоймаджы рдæм тугтæр​хонон фæдылдзуйы райдыды тыххæй; 

в) тæрхондон хæсджын у æфсæддон хыгъды æххæстгæнæг субъектæн 10 боны æмгъуыд​мæ бадæтта информаци æмбæлон гоймаджы рдæм тæрхоны йæ тыхы бацыды тыххæй (кæд гой​маг тæрхонгонд у Гуырдзыстоны Конституцион уагæвæрды æмæ æдасдзинады бындур​ты ныхмæ фыдракæнды, терроризмы, æфсæддон службæйы ныхмæ фыдра​кæн​ды, адæймаджы ныхмæ фыдракæнды сарæзтæн); 

г) Гуырдзыстоны оккупацигонд территоритæй лигъдæтты, фæллойады, æнæниздзинады æмæ социалон хъахъхъæды министрады паддзахадон контролы дæлбариуæг æхсæнадон барады юридикон гоймаг – медицинон æмæ фармацевтон архайды регулирады агентад ифтонг кæны æфсæддон хыгъды æххæстгæнæг субъектæн электрон хуызæй реалон рæс​тæджы ахæм информацийы æнцонвадаты: 
г.а) резервисты цыбыр фадæтты статусы уæвæг гоймагыл банымады тыххæй; 

г.б) резервисты цыбыр фадæтты статусы архайды æмгъуыды фæуды тыххæй – ацы æмгъуыды фæудæй нысангонд статусы басгæрстмæ периоды, æрмæст иуылфылдæр 3 мæйы;  
д) Гуырдзыстоны юстицийы министрады системæйы уæвæг паддзахадон дæлбæрнадон уагдон – специалон пенитенциарон куыстуат хæсджын у æфсæддон хыгъды æххæст​гæнæг субъектæн 10 боны æмгъуыдмæ фехъусын кæна æмбæлон гоймаджы рдыгæй æфхæрды пенитенциарон уагдоны ахицæн кæныны тыххæй;  

е) Гуырдзыстоны мидхъуыддæгты министрад хæсджын у æфсæддон хыгъды æххæстгæнæг субъектæн фыстæй домæны цауы 10 боны æмгъуыдмæ фехъусын кæна æмбæлон гоймаджы æбæрæг сæфты тыххæй агуырды расидыны тыххæй, афтæ-ма домæны цауы бавдиса уымæн информаци æмбæлон гоймагæн тæрхондзинады сисыны æмæ мæнг кæныны фæдыл (кæд гоймаг тæрхонгонд у Гуырдзыстоны Конституцион уагæвæрды æмæ æдасдзинады бындурты ныхмæ фыдракæнды, терроризмы, æфсæддон службæйы ныхмæ фыдракæнды, адæймаджы ныхмæ фыдракæнды сарæзтæн);
ж) рухсадон уагдон хæсджын у æфсæддон хыгъды æххæстгæнæг субъектæн 10 боны æмгъуыдмæ бадæтта информаци æмбæлон гоймаджы æмбæстагон æмæ æфсæддон ахуыр​ады, профессийы æмæ дæсныйады тыххæй;

з) Гуырдзыстоны централон æвзарæн къамис хæсджын у æфсæддон хыгъды æххæст​гæнæг субъектæн 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «б» дæлпунктæй æркастгонд æууæлты тыххæй; 

и) специалон æфсæддон хыгъды æххæстгæнæг æмбæлон бæрнад хæсджын у æфсæддон хыгъды æххæстгæнæг субъектæн 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «г» æмæ «д» дæлпункттæй æркастгонд æууæлты тыххæй; 

к) Гуырдзыстоны юстицийы уæлдæр совет, Гуырдзыстоны прокуратурæ хæсджын у æфсæддон хыгъды æххæстгæнæг субъектæн домæны цауы 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «е» æмæ «ж» дæлпункттæй æркастгонд æууæлты тыххæй; 

л) Гуырдзыстоны фæсарæйнаг хъуыддæгты министрад, Гуырдзыстоны мидхъуыддæгты министрад, Гуырдзыстоны прокуратурæ, Гуырдзыстоны паддзахадон æдасдзинады куыст​уат хæсджын у æфсæддон хыгъды æххæстгæнæг субъектæн 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «и» дæлпунктæй æркастгонд æууæлты тыххæй; 

м) æхсæнадон барады юридикон гоймаг – æхсæнадон куыстуаты бюро хæсджын у æфсæддон хыгъды æххæстгæнæг субъектæн 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «к» æмæ «л» дæлпункттæй æркастгонд æууæлты тыххæй; 

н) Гуырдзыстоны мидхъуыддæгты министрады уагдæттæг сферæйы уæвæг паддзахадон дæлбæрнадон уагдон – сæрмагонд ситуациты уагдæттæг куыстуат хæсджын у æфсæддон хыгъды æххæстгæнæг субъектæн 10 боны æмгъуыдмæ бадæтта информаци ацы Кодексы 108-æм статьяйы фыццаг хайы «м» дæлпунктæй æркастгонд æууæлты тыххæй; 

о) æмбæлон гоймаг хæсджын у æфсæддон хыгъды æххæстгæнæг субъектæн фыстæй домынадæй 10 боны æмгъуыдмæ бавдиса:  
о.а) информаци фактивон цæрæн бынаты тыххæй;  
о.б) информаци æмбæстагон æмæ æфсæддон ахуырады, профессийы æмæ дæсныйады тыххæй;  
о.в) информаци куысты фæлтæрддзинады тыххæй;  
о.г) информаци тилифоны номыры æмæ электрон постæйы тыххæй;  
о.д) ацы Кодексы 108-æм статьяйы фыццаг хайы «а» æмæ «в» дæлпункттæй æркастгонд æууæлты бæлвырдгæнæг документтæ.  
2. Мобилизацион резервы хыгъдимæ баст мадзæлтты организаци кæныны нысанæй ифтонггонд у æфсæддон хыгъды æххæстгæнæг субъектæн ацы статьяйæ æркастгонд базæты æнцонвадатдзинад (се ‘хсæн, æмбæлон гоймаджы рдыгæй Гуырдзыстоны пад​дзахадон арæны хицæны тыххæй). банысангонд базæты æнцонвадатдзинады ифтонгады фæтк æмæ уавæртæ  бæрæггонд цæуы Гуырдзыстоны хицауады уынаффæйæ. 

Статья 99. Мобилизацион резервмæ хаст гоймаджы акæнын  
1. Мобилизацион резермæ хаст гоймаг акæндзысты:
а) хæстон уавæры, сæрмагонд уавæры, сæрмагонд ситуацийы рæстæджы;  
б) мобилизацион цæттæуæвыны басгæрсты кæнæ/та резервисты цæттæ кæныны нысанæй.  
2. Мобилизацион резервмæ хаст гоймæгтæ акæндзысты:  
а) министрады рдыгæй бæрæггонд нымæцæй, уый домынадмæ гæсгæйæ;  
б) мобилизацион резервы электрон системæйы æххуысæй.  
3. Ацы статьяйы фыццаг хайы:  
а) «а» дæлпунктæй æркастгонд цауы мобилизацион резервмæ хаст гоймаджы акæныны тыххæй уынаффæйы министрадæн фехъусын кæныны бындурыл исы æмæ уый акæныны æмгъуыды бæрæг кæны Гуырдзыстоны премьер-министр;   

б) «б» дæлпунктæй æркастгонд цауы мобилизацион резервмæ хаст гоймаджы акæныны тыххæй уынаффæйы исы министрад.  
4. Мобилизацион цæттæуæвыны басгæрсты кæнæ/та цæттæ кæныны нысанæй:  
а) бæрзонд цæттæуæвыны мобилизацион резервмæ хаст гоймаджы акæныны æмгъуыд къæлиндарон азы дæргъы ма хъуамæ уа фылдæр 15 боны, фæлæ 10 азы дæргъы – 120 боны;  
б) иумæйаг мобилизацион резервмæ хаст гоймаджы (æрсидтонты æфсæддон хыгъдыл уæвæг гоймаджы йеддæмæ) акæныны æмгъуыд къæлиндарон азы дæргъы ма хъуамæ уа фылдæр 15 боны.  
5. Хъахъхъæнынады сферæйы бархионы статусы уæвæг гоймаг, кæцы хыгъд цæуы бæрзонд цæттæуæвыны мобилизацион резервы, нæ дæлбариуæг кæны мобилизацион цæттæуæвыны басгæрсты кæнæ/та резервистты цæттæ кæныны нысанæй акæнынæн.  
6. Мобилизацион æфсæддон службæйы æххæст кæныны бынат бæрæггонд цæуы хъахъхъæ​ны​н​ады тыхты рдыгæй бакуыстгонд пъланæй, кæцыйы сфидар кæны министр.  
7. Æфсæддон хыгъды æххæстгæнæг субъект барджын у сифтонг кæна мобилизацион резерв​он æфсæддон службæмæ хаст гоймаджы æмбырдгæнæн пунктæй райсæг пунктмæ аласын.

8. Мобилизацион резервон æфсæддон службæмæ æрсидгæ гоймагæн бар ис, уый мобили​зацион резервон æфсæддон службæмæ акæныны тыххæй уынаффæ уымæн официал​он​æй фехъусын кæнынæй Гуырдзыстоны закъондæттынадæй сфидаргонд æмгъуыдмæ ба​хъаст кæна тæрхондонмæ. Мобилизацион резервон æфсæддон службæмæ акæныны тых​хæй уынаф​фæйы тæхондонмæ бахъаст кæнын нæ уромы уый архайды. 
9. Гоймаджы мобилизацион резервон æфсæддон службæмæ акæныны тыххæй уынаффæ йæ тыхы бацæуы уымæн ацы уынаффæйы официалонæй фехъусын кæнынæй уайтагъд.   
10. Мобилизацион резервон æфсæддон службæмæ æрсидгæ гоймагæн уый мобилиза​цион резервон æфсæддон службæмæ акæныны тыххæй уынаффæ уымæн официалонæй фехъусын кæнын æххæст цæуы ацы хайæ бæрæггонд иуæй-иу формæйæ æмæ сфидар​гонд фæд-фæдылдзинадæй:

а) уынаффæйы райсæг органы мобилизацион резервон æфсæддон службæмæ æрсидгæ гоймагæн уынаффæйы (се ‘хсæн, ныхасон уынаффæйы) фехъусын кæнын/расидын;

б) уынаффæйы мобилизацион резервон æфсæддон службæмæ æрсидгæ гоймагæн раттын уый регистрацийы фактивон бынаты кæнæ куысты бынаты адрисыл, кæцы бæлвырд цæуы ацы гоймаджы рдыгæй къухфыст документæй, фæлæ кæд уый нæйы зæгъы документыл къухфыссыныл уæд – уынаффæйы раттыны барлæвæрды уæвæг гоймаджы рдыгæй къухфыст документæй;  

в) уынаффæйы мобилизацион резервон æфсæддон службæмæ æрсидгæ гоймагæн раттын техникон кæнæ коммуникацийы æндæр фæрæзæй, кæцы бæлвырд цæуы уынаффæйы райсæг органы рдыгæй арæзт актæй;  
г) уынаффæйы æргомæй рапарахат кæнын ацы статьяйы 11-æм хайæ сфидаргонд фæткæй.  
11. Ацы статьяйы 9-æм хайæ æркастгонд гоймаджы мобилизацион резервон æфсæддон службæмæ акæныны тыххæй уынаффæ æргомæй парахат цæуы администрацион органы веб-фарсыл мобилизацион резервон æфсæддон службæмæ æрсидгæ гоймагæн уый ацы стать​яйы 10-æм хайы «в» дæлпунктæй сфидаргонд фæткæй нæ раттынæй иуылæрæг​мæ 2-аг къæлиндарон боны. Ацы цауы нысангонд уынаффæ мобилизацион резервон æфсæддон службæмæ æрсидгæ гоймагæн лæвæрдыл нымад цæуы уый æргомæй рапара​хатæй 2-аг къæлиндарон боны.

12. Ацы статьяйы 10-æм хайы «а» дæлпунктæй æркастгонд ныхасон уынаффæ фыстæй мыхуыр цæуы уый райсты боны.   
Статья 100. Мобилизацион резервы хаст гоймаджы акæнын 
1. Мобилизацион резервы хыгъд гоймаджы (мобилизацион резервисты) акæныны æххæст кæны ацы Кодексы 57-æм статьяйы фыццаг хайæ æркастгонд æхсæнадон барады юридикон гоймаг ацы Кодексы æмæ æндæр барадон актты домæнтæм гæсгæйæ.  
2. Резервон æфсæддон службæйы нысæнтты сæххæст кæнынæн резервисты æрсидыны барлæвæрды уæвæг субъект ифтонг кæны мобилизацион резервисты Гуырдзыстоны закъондæттынадæй сфидаргонд фæткæй æрсидыны æмæ æмбырдгæнæн пунктæй райсæг пунктмæ аласыны.   

3. Резервисты æрсидыны барлæвæрды уæвæг субъект гæнæн ис техникон кæнæ коммуникацийы æндæр фæрæзы спайда кæнынæй æмбырдгæнæн пунктмæ фæсида мобилизацион резервист. Ацы цауы резервисты æрсидыны барлæвæрды уæвæг субъект хъуамæ баххуыс кæна мобилизацион резервистæн куыстдæттæгæн куыстмæ хатырон аххосагæй нæрасидыны тыххæй информацийы балæвæрды.  
4. Мобилизацион резервисты æрсидыны фæстæ мобилизацион резервы уагдæттынæн дзуапдæттæг у министрад.   
5. Мобилизацион резервист ацы статьямæ гæсгæ æрсидыны моментæй нымад цæуы мобилизацион резервон æфсæддон службæмæ аконд гоймагыл.   
Статья 101. Мобилизацион резервон æфсæддон службæмæ акæнгæ гоймаджы æнæниздзинады уавæры басгарын (сбæлвырд кæнын)  
Мобилизацион резервон æфсæддон службæмæ акæнгæ гоймаджы æнæниздзинады уавæры басгарын (сбæлвырд кæнын) цæуы уыцы бæрæггæнæнтыл æнцойæ, кæцытæ ис резервисты æрсидыны барлæвæрды уæвæг субъектæн, кæнæ/та æрсидты фæстæ мобилизацион резер​висты медицинон басгæрсты ауагъды рæстæджы, кæцы уагъд цæуы Гуырдзыстоны хицауады рдыгæй сфидаргонд фæткæй.  
Статья 102. Резервисты рдыгæй æфсæддон ардхæрын  
1. Резервист (хъахъхъæнынады тыхты резервмæ хаст Гуырдзыстоны æмбæстаг), кæцы​йæн æфсæддон ардбахæрд нæй, æфсæддон ардбахæрд æвæры æфсæддон æмбырды рæстæджы.  
2. Резервист æфсæддон ардбахæрды къухфыстæй бæлвырд кæны.  
Статья 103. Резервисты цæттæкæнын  
1. Резервисты цæттæкæныны нысан у:  
а) хъахъхъæнынады тыхтæн цæттæгонд æмбæлон æфсæддон-хыгъдон дæсныйæдты уæвæг гоймæгтæй резервы сарæзт;   
б) резервы раздзогон цæгы – офицерты сконды æмæ сержантты сконды – комплект кæнын, активон цæттæкæнын æмæ бацæттæ кæнын;  
в) резервисты индивидуалонæй, бæрзонд æмвæзадыл цæттæкæнын.  
2. Резервисты цæттæкæнын цæуы уый рдыгæй æфсæддон æмбырды рæстæджы министры нормативон актæй сфидаргонд специалон цæттæкæныны программæйы æххæст кæныны рæстæджы.  
Статья 104. Резервисты цæттæкæнынæн дзуапдæттæг субъект   
Резервисты цæттæкæныны ифтонг кæны министрады сисемæйы æмбæлон дæлхайæдтæ, афтæ-ма министрады системæйы архайæг æхсæнадон барады юридикон гоймæгтæ.  
Статья 105. Мобилизацион къамис    
1. Гоймаджы мобилизацион резервон æфсæддон службæйæ ссæрибары тыххæй кæнæ гоймагæн мобилизацион резервон æфсæддон службæйы сæххæст кæныны æмгъуыд аргъæвды тыххæй уынаффæйы исы мобилизацион къамис.   
2. Мобилизацион къамисы сконд, барлæвæрд æмæ архайды фæтк министрады бавдыс​тæй бæрæггонд цæуы Гуырдзыстоны хицауады уынаффæйæ.   
3. Мобилизацион къамис мобилизацион резервон æфсæддон службæйы сæххæст кæны​нæн æрсидгæ гоймаджы тыххæй исы иуæй-иу ахæм уынаффæйы: 

а) мобилизацион резервон æфсæддон службæйæ ссæрибары æмæ æфсæддон хыгъдæй сисыны тыххæй; 

б) мобилизацион резервон æфсæддон службæйы сæххæст кæныны æмгъуыд аргъæвды тыххæй; 

в) ацы хайы «а» æмæ «б» дæлпункттæй æркастгонд уынаффæты райстыл нæйы зæгъыны тыххæй.  
4. Мобилизацион къамисы уынаффæ гæнæн ис бахъастгонд æрцæуа тæрхондонмæ. Мобилизацион къамисы уынаффæйы тæрхондонмæ бахъаст нæуромы уый архайды. 

Статья 106. Мобилизацион резервон æфсæддон службæмæ æрсидгæ гоймаджы бар-хæстæ  
1. Мобилизацион резервмæ хаст гоймагæн мобилизацион резервон æфсæддон службæ​мæ акæнгæйæ бар ис, райса информаци мобилизацион резервон æфсæддон службæмæ æрсидыны, резервон æфсæддон службæйæ ссæрибары кæнæ резервон æфсæддон службæйы сæххæст кæныны æмгъуыд аргъæвды, резервон æфсæддон службæмæ нæфæзынды фæстиуæджы тыххæй.
2. Мобилизацион резервон æфсæддон службæйы сæххæст кæнынæн æрсидгæ гоймаг хæсджын у: 

а) хъусинаг райсгæйæ бацамынд рæстæджы æмæ бынаты хъуамæ фæзына æмбырдгæнæн пунктмæ;  
б) æмбырдгæнæн пункты расидты фæстæ сæххæст кæна барлæвæрд гоймаджы амындтытæ.   
Статья 107. Социалон æмæ æндæр гарантитæ    
1. Гоймаг резервон æфсæддон службæйы æххæст кæныны периоды пайда кæны æфсæд​дон службæгæнæгæн Гуырдзыстоны закъондæттынадæй сфидаргонд социалон гарантитæй.   
2. Резервы уæвыны периоды куысты стажыл нымад цæуы:  
а) активон резервы цауы – контрактæй бæрæггонд период;  
б) мобилизацион резервы цауы – æрсидыны фæстæ æмбырдгæнæн пунктмæ фæзындæй резервон æфсæддон службæйы фæудмæ период.  
3. Резервон æфсæддон службæмæ хаст гоймагæн æфсæддон службæйы азты куысты стажыл нымад цæуы: 

а) активон резервон æфсæддон службæйы цауы:   
а.а) паддзахадон компенсацийы снысаны æмæ æндæр æхцайы дæттинæгты нысæнттæн – резервисты æрсидыны цауы – æмбæлон дæлхайадмæ æрсидынæй ацы дæлхайады активон резервон службæйы æххæст кæныны период 
а.б) радон æфсæддон хуындады лæвæрды нысæнттæн – активон резервы уæвыны период;  
б) мобилизацион резервы цауы – æрсидыны фæстæ æмбырдгæнæн пунктмæ фæзындæй резервон æфсæддон службæйы фæудмæ период.   
4. Резервон æфсæддон службæйы æххæст  кæныны периоды резервистæн хъахъхъæд цæуы куысты бынат æмæ куысты мызд, æмбæлон уагдоны организацион-барадон формæмæ нæгæсгæйæ. Аимæ, гæнæн ис æркастгонд уа резервистимæ куыстæй æмахас​тыты уæвæг куыстдæттæджы æнæкъулымпыгæнæн архайд.  

5. Активон резервы уæвæг гоймагæн контракты архайды периоды, афтæ-ма гоймагæн мобилизацион резервон æфсæддон службæйы æххæст кæныны периоды хъахъхъæд цæуы паддзахадон компенсаци/паддзахадон академион стипенди æмæ Гуырдзыстоны æмбæлон закъондæттынадæй сфидаргонд æндæр социалон гарантитæ дæр. 
6. Резервон æфсæддон службæйы æххæст кæныны периоды резервистæн стационарон æмæ амбулаторон хоскæныны ауагъды ифтонг кæны министрад.

7. Резервон æфсæддон службæйы æххæст кæныны рæстæджы резервистæн Гуырдзыс​тоны юстицийы министрады уагдæттæг сферæйы архайæг æхсæнадон барады юридикон гоймаг – фыдракæнды превенцийы, æнæахæстон æфхæрды сæххæсты æмæ пробацийы национ агентадмæ нæфæзынд нæ цæуы нымад «Фыдракæнды превенцийы, æнæахæстон æфхæрды сæххæстыфæткыæмæ пробацийы тыххæй» Гуырдзыстоны закъоны хæлдыл. 
8. Уæлдæр рухсадон уагдоны студентæн, кæцы резервон æфсæддон службæйы уæвы, ацы уагдонмæ нæ фæзынд хатырон аххосагыл нымад цæуы.   
9. Гоймагæн, кæцы ахуыры кæнæ иртасæн программæйæ фæсарæнтæм уыд æрвыст (министрады рдыгæй æрвысты цауы йеддæмæ), хъахъхъæд цæуы барлæвæрд активон резервон æфсæддон службæйы. Уымæн банысангонд программæйы æмгъуыд нымад нæ цæуы контракты архайды æмгъуыдмæ æмæ йын лæвæрд нæ цæуы куысты мызд. 

Статья 108. Мобилизацион резервон æфсæддон службæйы æххæст кæныны æмгъуыд аргъæвд  
1. Мобилизацион резервон æфсæддон службæйы æххæст кæнын æмгъуыд аргъæвд цæуы:   
а) гоймагæн, кæцыйæн ис Гуырдзыстоны закъондæттынадæй бæрæггонд цыбыр фадæт​ты уæвæг бинонты уæнг (æмкъай, хъæбул, фыд, мад, хо, æфсымæр, дада, нана), кæцыйæн нæй æндæр фарсхæцæг. Кæд цыбыр фадæтты уæвæг бинонты уæнгимæ цæры гоймаг, кæцы афтæ-ма дæлбариуæг кæны æрсидтонты национ æфсæддон службæйы кæнæ мобилизацион резервон æфсæддон службæйы сæххæст кæнынæн, мобилизацион резервон æфсæддон службæмæ акæндзысты карæй хистæр гоймаг, уыцы цауы йеддæмæ, кæд карæй хистæр гоймаг барвæндонæй равдисдзæн фыстæй разыдзинады мобилиза​цион резервон æфсæддон службæйы сæххæст кæныныл;    

б) гоймагæн, кæцы мобилизацион резервон æфсæддон службæмæ æрсидыны бонæн Гуырдзыстоны закъондæттынадæй сфидаргонд фæткæй регистриргонд  у Гуырдзыстоны президентады, Гуырдзыстоны Парламенты, автономон республикæйы  уæлдæр бæрнон​а​дон органы уæнгдзинады кæнæ муниципалитеты мерады  кандидатæй – æмбæлон æвзæрстыты фæстаг фæстиуджыты официалонæй рапарахат кæнынмæ;  
в) гоймагæн æнæниздзинады уавæры тыххæй;  
г) министрадæн, Гуырдзыстоны мидхъуыддæгты министрадæн, Гуырдзыстоны паддзах​ад​он æдасдзинады куыстуаты системæйы кусæгæн;  
д) гоймагæн, кæцы специалон æфсæддон хыгъдыл уæвы;  
е) тæрхонгæнæгæн; 
ж) прокурорæн;  
з) гоймагæн, кæцы мобилизацийы расидыны моментæн фæсарæнты уæвы;  
и) дипломатон гæсады гоймагæн;  
к) паддзахадон-политикон гæсады гоймагæн, политикон гæсады гоймагæн;  
л) Гуырдзыстоны Парламенты рдыгæй сæвзæрст гоймагæн;
м) сæрмагонд ситуацитыл реагирады тыхты кусæгæн;  
н) тæрхонгонд гоймагæн, кæцы æфхæрды пенитенциарон уагдоны хицæн кæны;  
о) фыдракæнды сарæзты аххосджын гоймагæн, кæцыйы тыххæй дæр байсты мадзæлтты хуызæй спайдагонд у ахæст;                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                                          
п) гоймагæн, кæцы Гуырдзыстоны Конституцион уагæвæрды æмæ æдасдзинады бынд​у​р​ты ныхмæ фыдракæнды, терроризмы, æфсæддон службæйы ныхмæ фыдракæнды, адæй​маг​дзин​а​ды ныхмæ фыдракæнды сарæзтæн у тæрхонгонд;  
р) сæрмагонд курдиатæй хорзæхджын гоймагæн, кæцы Гуырдзыстоны премьер-минис​тры рдыгæй ссæрибаргонд у æрсидтонты национ æфсæддон службæмæ акæнынæй, - 3 азы æмгъуыдæй;  
с) ацы статьяйы 3-аг хайæ æркастгонд гоймагæн.   
2. Сæрмагонд æмæ æхсæнадон уагдæтты æнæкъуылымпыйæ функционирады нысанæй Гуырдзыстоны хицауад бардзырдæй бæрæг кæны уыцы сæрмагонд æмæ æхсæнадон уагдæт​ты, афтæ-ма банысангонд уагдæттæн дæр аразы уыцы професситы/гæсадты номхыгъды æмæ нымæцы, кæцыйæ/кæцытыл кусæг гоймæгтæн дæр æмгъуыд аргъæвд æрцæудзæн мобилизацион резервон æфсæддон службæйы æххæст кæнын.  
3. Ацы статьяйы 2-аг хайæ æркастгонд уагдæттæ сифтонг кæндзысты банысангонд уагдæтты кусæг гоймæгты (персоналы уæнгты) тыххæй бæрæггæнæнты мобилизацион резервы электрон системæйы бахæссын уыцы хайæ бæрæггонд домæнтæм гæсгæйæ. Баны​сангонд гоймæгтæн ацы бæрæггæнæнты мобилизацион резервы электрон системæ​йы равдысты фæстæ æмгъуыд аргъæвд æрцæудзæн мобилизацион резервон æфсæддон службæйы æххæст кæнын.  
4. Гоймагæн мобилизацион резервон æфсæддон службæйы æххæст кæнын, ацы статьяйæ æркастгонд цауты йеддæмæ, æмгъуыд аргъæвд цæуы афтæ-ма, кæд уымæн мобилиза​цион резервон æфсæддон службæйы æххæст кæныны периоды фæзынд ацы службæйæ ссæрибары кæнæ банысангонд куысты æххæст кæныны æмгъуыд аргъæвды искæцы æууæл.  

5. Ацы статьяйы фыццаг хайы «р» дæлпунктæй æркастгонд гоймаджы тыххæй уынаф​фæ райсын æмбæлон къамисы рекомендацийы бындурыл. Банысангонд къамисы сконд æмæ архайды фæтк бæрæггонд цæуы Гуырдзыстоны хицауады уынаффæйæ. 

Статья 109. Гуырдзыстоны статусы уæвæг æмбæстонады нæуæвæг гоймæгты æмæ фæсарæйнагы резервон æфсæддон службæмæ райсты фæтк   
1.  Гуырдзыстоны статусы уæвæг æмбæстонады нæуæвæг гоймаг дæлбариуæг кæны Гуырдзыстоны резервон æфсæддон службæмæ акæнынæн.  
2. Фæсарæйнаг сæрмагонд фæндонæй æмæ Гуырдзыстоны премьер-министры уынаф​фæ​йæ гæнæн ис райст æрцæуа Гуырдзыстоны резервон æфсæддон службæмæ.

3. Ацы статьяйы 2-аг хайæ æркастгонд Гуырдзыстоны премьер-министры уынаффæ ист цæуы Гуырдзыстоны паддзахадон æдасдзинады куыстуаты æмæ Гуырдзыстоны развед​кæ​йы куыстуаты хатдзæгты бындурыл. 
4. Ацы статьяйы бындурыл резервон æфсæддон службæмæ райст гоймаг æфсæддон ардбахæрды бæсты райсы Гуырдзыстоны паддзахады æмæ æфсæддон службæйы иузæрдыг​дзинад æмæ Гуырдзыстоны закъондæттынады æнувыдæй сæххæст кæныны фыс​тæй хæсы. Банысангонд фыстæй хæсы тексты ацы статьяйы фыццаг хайæ æркаст​гонд цауы сфидар кæны министр, фæлæ ацы статьяйы 2-аг хайæ æркастгонд цауы та – Гуырдзыстоны премьер-министр.  

Статья 110. Бæрндзинад резервон æфсæддон службæйæ хи аиуварс кæнынæн  
Резервон æфсæддон службæмæ райст гоймагæн, кæцы æрсидты тыххæй хъусинаг райс​æ​йæ уым бацамынд æмгъуыдмæ æнæхатырон аххосаджы æдде нæфæзындзæн резервон æфсæддон службæмæ кæнæ æндæрхуызæй йæхи аиуварс кæндзæн службæйæ, бахæс​гонд цæуы закъондæттынадæй сфидаргонд фæткæй. Хатырон аххосагæй æмбæлон документы бындурыл нымад цæуы банысангонд гоймаджы (резервисты) рынчындзинад, кæцы æнæамалдзинад кæны уый рдыгæй резервон æфсæддон службæйы æххæст кæныны, кæнæ ацы гоймаджы æввахс хæстæджы (хо, æфсымæр, æмкъай, кæнгæ хъæбул) фæзиан, кæнæ стихион фæзындæй расайгæ кæнæ  æндæр уавæрæй. 
Сæр X
Æфсæддон ахуырад  
Статья 111. Æфсæддон ахуырад  
Æфсæддон ахуырады нысан у Гуырдзыстоны хъахъхъæнынады æмæ æдасдзинады ифтонгадæн хъæугæ зонынады æмæ фæлтæрдты райрæзт.  
Статья 112. Æфсæддон рухсадон программæ  
1. Æфсæддон рухсадон программæ у аккаг квалификацийы райсынæн хъæугæ ахуырадон курсыты/модулты æмдзыгуырад, кæцымæ хауы ахуыры нысæнттæ, тематикæ, методтæ (се ‘хсæн, дистанцион ахуыры спайда кæныны амалдзинад), аргълæвæрды системæйы æмæ ахуыры фæстиуджытæ.  
2. Æфсæддон рухсадон программæйы:   
а) валидаци нысан кæны æфсæддон рухсадон программæйы Гуырдзыстоны æфсæддон рухсадон программæйæн сфидаргонд стандарттимæ æмбæлонады сбæлвырд кæныны; 

б) банымад нысан кæны фæсарæйнаг бæстæйы æфсæддон рухсадон программæйы Гуырдзыстоны æфсæддон рухсадон программæйæн сфидаргонд стандарттимæ æмхуыз​онады.   
3. Æфсæддон рухсадон программæйы валидаци æмæ банымад æххæст цæуы министры нормативон актæй сфидаргонд фæткæй.

4. Ацы сæрæй æркастгонд æфсæддон рухсадон программæ гæнæн ис сахуыр кæна:  
а) æфсæддон службæгæнæг;  
б) Гуырдзыстоны æмбæстаг, кæцы æфсæддон службæгæнæг нæу 
в) фæсарæйнаг.  
5. Министрады системæйы кусæг æфсæддон ахуырад гæнæн ис райса фæсарæйнаг бæстæйы æмбæлон æфсæддон рухсадон уагдоны. Фæсарæйнаг бæстæйы æфсæддон рухсадон програм​мæтимæ æмбæлонады бæлвырд кæныны процедурæтæ фидаргонд цæуы министры норма​тивон актæй.  
Статья 113. Æфсæддон ахуырады хуызтæ  
1. Æфсæддон ахуырады хуызтæ сты:  
а) карьерон æфсæддон ахуырад:   
а.а) офицеры карьерон æфсæддон ахуырад, кæцымæ хауы офицеры карьерон райрæзтæн хъæугæ æмбæлон къæпхæнты æфсæддон рухсадон программæтæ; 

а.б) сержанты карьерон æфсæддон ахуырад, кæцымæ хауы сержанты карьерон райрæзтæн хъæугæ æмбæлон къæпхæнты æфсæддон рухсадон программæтæ; 

б) специалон æфсæддон ахуырад, кæцымæ хауы хъахъхъæнынады тыхты хуыз, мыггаг, дæсныйад æмæ бахъуыды цаумæ гæсгæ ахуырады райсын/цæттæкæнын.  
2. Офицеры карьерон æфсæддон ахуырады æмæ сержанты карьерон æфсæддон ахуырады къæпхæнты (æмвæзадты) бæлвырд кæны министр.  
Статья 114. Рухсадон иуæгтæ  
1. Рухсадон иуæгтæ сты:  
а) æфсæддон ахуырдон (скъола);  
б) министрады рухсадон иуæг.   
2. Министрады рухсадон иуæг у министрады структурон дæлхайад кæнæ министрады системæйы архайæг æхсæнадон барады юридикон гоймаг, кæцы æххæст кæны æфсæддон рухсадон программæты. 

Статья 115. Æфсæддон ахуырдон  
1. Æфсæддон ахуырдоны уагæвæрдæй гæнæн ис бæрæггонд цæуа «Уæлдæр ахуырады тыххæй» Гуырдзыстоны закъонæй паддзахады рдыгæй бындурæвæрд уæлдæр рухсадон уагдонæн уынаффæйæ хицæнхуыз структурæ æмæ структурон иуæджы функцитæ, уагдæттæг органтæ, уæлдæр бæрнонадон органы комплекткæныны æмæ ректоры бæрнон бынаты æрцахсыны фæтктæ.  
2. Æфсæддон ахуырдоны персонал гæнæн ис комплектгонд æрцæуа куыд æфсæддон кусджытæй, афтæ специалон хуындады уæвæг гоймæгты æмæ æмбæстагон гоймæгтæй. Æфсæддон кусæг æмæ  специалон хуындады уæвæг гоймаг снысан кæны æмæ ссæрибар кæны министр. «Уæлдæр ахуырады тыххæй» Гуырдзыстоны закъоны æмæ æфсæддон кусæгимæ кæнæ специалон хуындады уæвæг гоймагимæ уæвæг æмахасты регулиргæнæг барадон актты хсæн ныхмæдзинады фæзынды цауы пайдагонд цæуы æфсæддон кусæгимæ кæнæ специалон хуындады уæвæг гоймагимæ æмахасты регулиргæнæг барадон акттæ.  

3. Гуырдзыстоны закъондæттынадæй бæрæггонд цауты æфсæддон ахуырдоны æфсæддон кусæгæн æмæ специалон хуындады уæвæг гоймагæн гæнæн ис уагæвæрд æр​цæуа «Уæлдæр ахуырады тыххæй» Гуырдзыстоны закъонæй æнæркастгонд арæн​вæрдтæ.   
Статья 116. Æфсæддон ахуырдоны финанс кæнын   
Æфсæддон ахуырдоны финанс кæныны равзæрæнтæ сты:  
а) министрадæн Гуырдзыстоны паддзахадон бюджетæй рахицæнгонд ассигнетæ;   
б) гранттæ;  
в) бадзырды бындурыл сæххæстгонд куыстæй райст æфтиæгтæ;  
г) Гуырдзыстоны закъондæттынадæй æркастгонд æндæр æфтиæгтæ.  
Статья 117. Абитуренты æфсæддон ахуырдонмæ кæнæ министрады рухсадон иуæгмæ бахæссыны фæтк  
1. Абитурент иууон национ фæлварæнты раттынмæ ацæуы бæрнадон æвзарæны этапы, кæцыйы процедурæты дæр бæрæг кæны æфсæддон ахуырдон (скъола).    
2. Гуырдзыстоны закъондæттынадæй сфидаргонд фæткы йеддæмæ, абитуренты æфсæд​дон ахуырдонмæ бахæссыны разуавæр у ацы Кодексæй æркастгонд контрактыл къух​фысты хæс.
3. Абитуренты æфсæддон ахуырдонмæ, афтæ-ма министрады рухсадон иуæгмæ бахæссыны фæтк æмæ уавæртæ бæрæггонд цæуы министры барадон актæй.    
4. Æфсæддон ахуырдоны студент ныййарджыты разыдзинадæй гæнæн ис суа 17 аздзыд гоймаг.   
Статья 118. Æфсæддон ахуырдонмæ кæнæ министрады рухсадон иуæгмæ хаст гоймаджы статус  
1. Гоймагæн, кæцы «Уæлдæр ахуырады тыххæй» Гуырдзыстоны закъонæй сфидаргонд фæткæй райста студенты статус æфсæддон ахуырдоны баклавриаты рухсадон программæйыл, лæвæрд цæуы æфсæддон службæгæнæджы  статус. Гоймаг баклавриаты рухсадон программæ гæнæн ис сæххæст кæна æфсæддон службæгæнæджы статусы лæвæрды æдде, министры рдыгæй сфидаргонд фæткæй. 

2. Юнкеры куысты мызды æмæ стипендийы бæрцадтæ æмæ уыдон дæттыны фæтк бæрæггонд цæуы министры барадон актæй.  
3. Æфсæддон ахуырдоны студентæн уыимæ оформитгонд контрактæй гæнæн ис арæн​гонд æрцæуа «Уæлдæр ахуырады тыххæй» Гуырдзыстоны закъонæй студентæн сфидаргонд бартæ. «Уæлдæр ахуырады тыххæй» Гуырдзыстоны закъоны æмæ æфсæд​дон службæгæнæгимæ кæнæ специалон хуындады уæвæг гоймагимæ уæвæг æмахасты регулиргæнæг барадон актты хсæн ныхмæдзинады фæзынды цауы пайдагонд цæуы æфсæддон службæгæнæгимæ кæнæ специалон хуындады уæвæг гоймагимæ уæвæг æмахасты регулиргæнæг барадон акттæ.  

4. Уыцы цауы, кæд:
а) юнкерæн урæд цæуы студенты статус, уæд министрад æруромы уыимæ æформитгонд контракты, ацы хайы «б» дæлпунктæй æркастгонд цауы йеддæмæ; 

б) юнкер æфсæддон ахуырдонæй æрвыст цæуы 100 дисциплинон кулайы фæуды тыххæй, уæд министр барджын у, æфсæддон службæйы хъæугæдзинæдтæм гæсгæйæ, райса уынаффæ уый контрактон æфсæддон службæйы æмбæлон гæсады бынатыл сны​сан кæныны тыххæй. 
5. Министры рдыгæй ацы статьяйы 4-æм хайы «б» дæлпунктæй æркастгонд уынаффæйы райсты бонæй контрактон æфсæддон службæйы æфсæддон службæгæнæгыл хæлиу кæны уыцы контракты уавæртæ, кæцыйы министрад оформит кæны уыимæ банысангонд уынаффæйы райсты боны.  
6. Гоймагæн, кæцы нæ уыдис æрсидтонты национ æфсæддон службæйы, æфсæддон ахуырдоны ахуыры æруромгæйæ æрсидтонты национ æфсæддон службæ сæххæстыл нымад цæуы æмæ рæнхъоны æфсæддон хуындадæй хаст æрцæудзæн хъахъхъæнынады тыхты резервмæ, кæд уый æфсæддон ахуырдоны 12 мæй ахуыр кодта. 

7. Хъусæджы бар-хæстæ бæрæггонд цæуы Гуырдзыстоны закъондæттынадæй.  
Сæр  XI
Æхсæнадæмон ахуыртæ
Статья 119. Æхсæнадæмон ахуырты ауагъды æмæ уым хайадисыны бындуртæ 
1. Æхсæнадæмон ахуырты Гуырдзыстоны территорийыл ауадзыны æмæ фæсарæйнаг бæстæйы ауагъд æхсæнадæмон ахуырты хайадисыны бындур у Гуырдзыстоны æхсæна​дæмон бадзырд кæнæ/та фарсхæцæг документ.
2. Гуырдзыстоны æхсæнадæмон бадзырды кæнæ/та фарсхæцæг документы нæуæвыны цауы æхсæнадæмон ахуырты ауадзыны æмæ уым хайадисыны бындуртæ сты: 

а) министры индивидуалон административон-барадон акт;  
б) министры бавдысты бындурыл рауагъд Гуырдзыстоны премьер-министры бардзырд, кæд æхсæнадæмон ахуырты министрадимæ кæнæ/та министрады системæйы архайæг æхс​æна​дон барады юридикон гоймагимæ иумæ иу кæнæ иуæй фылдæр æндæр админ​истративон орган хайад исы.     
3. Цæгататлантикон бадзырды организацийы (НАТО) уæнг бæстæты æмæ программæйы «Партенад сабырадæн» хайадисæг бæстæтимæ ацы статьяйы фыццаг хайæ æркастгонд фарсхæцæг документæй гæнæн ис сбæлвырд кæна «Цæгататлантикон бадзырды уæнг паддзахæдты хсæн уыдон гæрзифтонг тыхты статусы тыххæй» разыдзинады æмæ «Цæгат​атлантикон бадзырды уæнг бæстæты æмæ «Партнерад сабырадæн» програм​мæ​йы хайадисæг бæстæты хсæн уыдон гæрзифтонг тыхтыстатусы тыххæй» разыдзинады спайда кæныны уавæртæ.  
4. Æхсæнадæмон ахуырты ауадзгæйæ фысым бæстæйы фарсхæцынады фарстæтæ регулиргонд цæуы фысым бæстæйы фарсхæцынады концепцийæ.   
Статья 120. Æхсæнадæмон ахуырты хайадисæг субъект  
1. Æхсæнадæмон ахуырты хайадисæг субъект у æфсæддон контингент æмæ æнæфсæд​дон контингент.   

2. Æхсæнадæмон ахуырты хайадисынæн æфсæддон контингент арæзт цæуы министрады системæйы æфсæддон службæгæнджытæй. 

3. Æхсæнадæмон ахуырты хайадисын æнæфсæддон контингенты скондмæ гæнæн ис райсой министрады системæйы æмбæстагон кусæг кæнæ/та специалон хуындады уæвæг службæгæнæг, афтæ-ма æндæр административон органы кусæг дæр. 

4. Æхсæнадæмон ахуырты хайадисæг:

а) æфсæддон контингентмæ хауы министрады системæйы æфсæддон службæгæнджытæ æмæ æмбæлон ресурс;
б) æнæфсæддон контингентмæ хауы министрады системæйы æфсæддон службæгæн​джытæ кæнæ/та специалон хуындады уæвæг службæгæнджытæ æмæ æмбæлон ресурс. Æнæфсæддон контингент гæнæн ис конд уа афтæ-ма æндæр æндæр административон органы кусджытæй æмæ æмбæлон ресурсæй.  

5. Æхсæнадæмон ахуырты хайадисæг субъекты сæвзардзæн ацы ахуырты хайадисæг æмбæлон паддзахадон бæрнад.
6. Æхсæнадæмон ахуырты хайадисæг субъекты фарсхæцынад гæнæн ис ифтонггонд уа контракторы лæггадтæй. Ацы фарста регулиргонд цæуы министрады æмæ контракторы хсæн оформитгонд бадзырдæй.  
Статья 121. Æхсæнадæмон ахуырты ауадзыны организацион фарстæтæ  
Æхсæнадæмон ахуырты Гуырдзыстоны территорийыл ауадзын æмæ фæсарæйнаг бæс​тæ​йы ауагъд æхсæнадæмон ахуырты æмбæлон субъекты хайадисыны организацион фарстæтæ бæрæггонд цæуы:  
а) министры рдыгæй; 
б) министры бавдысты бындурыл рауагъд Гуырдзыстоны премьер-министры бардзыр​дæй, кæд æхсæнадæмон ахуырты министрадимæ кæнæ/та министрады системæйы  архайæг æхсæнадон барады юридикон гоймагимæ иумæ иу кæнæ иуæй фылдæр æндæр административон орган хайад исы. 

Статья 122. Æхсæнадæмон ахуырты хайадисæг субъекты барадон статус æмæ дæлбариуæгад    
1. Фæсарæйнаг бæстæйы ауагъд æхсæнадæмон ахуырты хайадисæг субъектыл, афтæ-ма Гуырдзыстоны ауагъд æхсæнадæмон ахуырты хайадисæг фæсарæйнаг бæстæйы персо​налыл хæлиу кæны Гуырдзыстоны закъондæттынад, кæд Гуырдзыстоны æхсæнадæмон бадзырдæй æндæр исты нæй æркастгонд.    
2. Æхсæнадæмон ахуырты хайадисæг субъекты дæлбариуæгады, уагдæттыны æмæ контролы фарстæтæ регулиргонд цæуы Гуырдзыстоны æхсæнадæмон бадзырдæй, фарсхæцæг доку​ментæй кæнæ/та ацы Кодексы 119-æм статьяйы 2-аг хайæ кæнæ/та 121-аг статьяйæ æркастгонд барадон акттæй.

Статья 123. Æхсæнадæмон ахуырты хайадисæг субъекты ресурстæй ифтонгад  
Æхсæнадæмон ахуырты хайадисæг субъекты финансон æмæ æндæр ресурстæй ифтонгад æххæст цæуы Гуырдзыстоны паддзахадон бюджетæй. Æхсæнадæмон ахуырты хайад​исæг субъекты ресурстæй ифтонгад гæнæн ис сæххæст кæна афтæ-ма æхсæнадæмон организаци кæнæ/та фæсарæйнаг бæстæ. 

Статья 124. Æхсæнадæмон ахуырты ауадзгæйæ ракæнгæ зианы бафидын  
1. Æхсæнадæмон ахуырты хайадисæг субъекты кусæджы рдыгæй æндæр гоймагæн ракæнгæ зианы фидыны фæтк бæрæггонд цæуы Гуырдзыстоны æхсæнадæмон бадзыр​дæй кæнæ/та Гуырдзыстоны хицауады уынаффæйæ.    
2. Æхсæнадæмон ахуырты хайадисæг субъекты кусæджы рдыгæй куыстадон хæсы æххæстгæнгæйæ æндæр гоймагæн ракæнгæ зианæн дзуапдæттæг у уыцы паддзахадон бæрнад, кæцыйы кусы нысангонд кусæг.

Сæр XII
Сабырадон операци  
Статья 125. Сабырадон операцийы хайадисыны бындуртæ  
1. Гуырдзыстон сабырадон операцийы хайадисы Гуырдзыстоны Конституцийы, Гуырдзыстоны æхсæнадæмон бадзырды æмæ ацы Кодексмæ гæсгæйæ.     

2. Сабырадон операцийы хайадисыны ифтонгадæн гæнæн ис оформитгонд æрцæуа фарсхæцæг документ, кæцыйæ бæрæггонд цæуы сабырадоноперацийы хайадисæг субъ​ек​ты ацы сабырадон операцийы хайадисынимæ баст лоджистикон, медицинон, финансон æмæ æндæр фарстæтæ.   
3. Гуырдзыстон алы хицæн цауы хæдбарæй бæлвырд кæны сабырадон операцийы хайадисыны æрдæмады.  
Статья 126. Сабырадон операцийы хайадисæг субъект  
1. Сабырадон операцийы хайадисæг субъект гæнæн ис уа æфсæддон контингент æмæ æнæфсæддон контингент.  
2. Сабырадон операцийы хайад райсынæн æфсæддон контингент арæзт цæуы минис​трады системæйы æфсæддон кусджытæй.  
3. Сабырадон операцийы хайад æнæфсæддон контингенты сконды гæнæн ис райса министрады системæйы æмбæстагон кусæг кæнæ/та специалон хуындады уæвæг кусæг, афтæ-ма æндæр административон органы кусæг дæр.
4. Сабырадон операцийы хайадисæг:  
а) æфсæддон контингент конд цæуы министрады системæйы æфсæддон кусджытæй æмæ æмбæлон ресурсæй;  
б) æнæфсæддон контингент конд цæуы министрады системæйы æмбæстагон кусджытæй кæнæ/та специалон хуындады уæвæг кусджытæй æмæ æмбæлон ресурсæй. Æнæфсæддон контингент гæнæн ис конд уа афтæ-ма æндæр административон органы кусджытæй дæр æмæ æмбæлон ресурсæй.  

5. Сабырадон операцийы хайадисæг субъекты фарсхæцынад гæнæн ис ифтонггонд цæуа контракторы лæггæдтæй. Ацы фарста регулиргонд цæуы министрады æмæ контракторы хсæн оформитгонд бадзырдæй. 

Статья 127. Сабырадон операцийы хайадисæг субъекты арвитын æмæ уый сабырадон операцийæ ракæнын  
1. Сабырадон операцийы хайадисæг æфсæддон контингенты арвитыны тыххæй уынаф​фæйы, кæцыйы проекты инициатор у министрад, Гуырдзыстоны хицауады бавдыстæй райсы Гуырдзыстоны президент æмæ йæ æвæстиатæй бахæссы Гуырдзыстоны Парла​ментмæ сфидаркæнынæн. Банысангонд уынаффæ йæ тыхы бацæуы Гуырдзыстоны Парламенты рдыгæй сфидарæй уайтагъд. 
2. Гуырдзыстоны Парламенты уынаффæйы банысангонд цæуы сабырадон операцийы хайадисæг æфсæддон контингенты арвитыны бынат (бæстæ) æмæ уый сконды уæвæг æфсæддон  службæгæнджыты арæнон нымæц. ацы уынаффæйæ гæнæн ис бæрæггонд цæуа афтæ-ма банысангонд æфсæддон контингенты дæлбариуæг фарстæтæ.   
3. Сабырадон операцийы хайадисæг æнæфсæддон контингенты арвитыны æххæст кæны министр.  
4. Сабырадон операцийы хайадисæг æфсæддон контингенты комплекткæныны æмæ командировкæйы организацион фарстæтæ, афтæ-ма æнæфсæддон контингенты командиров​кæйы организацион фарстæтæ дæр бæрæггонд цæуы министры нормативон актæй. 

5. Сабырадон операцийы хайадисæг субъекты командировкæйы хæрдзты бафидыны фæтк æмæ компенсацийы бæрцад бæрæггонд цæуы Гуырдзыстоны хицауады уынаффæйæ. 

6. Сабырадон операцийæ:  
а) æфсæддон контингенты ракæныны тыххæй уынаффæ ист цæуы ацы статьяйы фыццаг хайæ сфидаргонд фæткæй. Хæстон уавæры кæнæ/та сæрмагонд уавæры рæстæджы æфсæддон контингенты сабырадон операцийæ ракæныны тыххæй уынаффæйы исы Гуырдзыстоны премьер-министр. Банысангонд уынаффæ Гуырдзыстоны Парламенты разыдзинады нæ домы; 

б) æнæфсæддон контингенты ракæныны тыххæй уынаффæ ист цæуы министры рдыгæй сфидаргонд фæткæй.  
Статья 128. Сабырадон операцийы хайадисæг субъекты барадон статус æмæ дæлбариуæгад  
1. Сабырадон операцийы хайадисæг субъектыл хæлиу кæны Гуырдзыстоны закъондæттынад, кæд Гуырдзыстоны æхсæнадæмон бадзырдæй æндæр исты нæй æркастгонд.   
2. Сабырадон операцийы хайадисæг субъекты сабырадон операцийы хайадисынимæ баст дæлбариуæгады, уагдæттыны æмæ контролы фарстæтæ регулиргонд цæуы Гуырдзы​стоны æхсæнадæмон бадзырдæй, фарсхæцæг документæй кæнæ/та министры барадон актæй.   

Статья 129. Сабырадон операцийы хайадисæг субъекты ресурстæй ифтонгад  
Сабырадон операцийы хайадисæг субъекты финансон æмæ æндæр ресурстæй ифтонгад æххæст цæуы Гуырдзыстоны паддзахадон бюджетæй. Сабырадон операцийы хайади​сæг субъекты ресурстæй ифтонгад гæнæн ис æххæст кæна афтæ-ма æхсæнадæмон организаци кæнæ/та фæсарæйнаг бæстæ дæр. 

Статья 130. Фысым бæстæйы фарсхæцынад  
1. Сабырадон операцийы хайадисæг фæсарæйнаг бæстæйы персоналæн æмæ контрак​тор​тæн, кæцытæ æвæрд сты кæнæ/та архайынц Гуырдзыстоны территорийыл кæнæ транзитæй ахиздзысты ауылты, Гуырдзыстон æфсæддон кæнæ æмбæстагон фарсхæ​цынад бакæндзæн фысым бæстæйы фарсхæцынады концепцимæ гæсгæйæ.  
2. Фысым бæстæйы фарсхæцынады концепци министрады бавдыстæй фидаргонд цæуы Гуырдзыстоны хицауады уынаффæйæ.  
Статья 131. Сабырадон операцийы æххæсткæнгæйæ ракæнгæ зианы бафидын  
1. Сабырадон операцийы хайадисæг субъекты службæгæнæджы рдыгæй æндæр гойма​гæн ракæнгæ зианы бафидыны фæтк бæрæггонд цæуы Гуырдзыстоны æхсæнадæ​мон бадзырдæй кæнæ/та Гуырдзыстоны хицауады уынаффæйæ.   
2. Сабырадон операцийы хайадисæг субъекты службæгæнæджы рдыгæй  куыстадон хæсы æххæсткæнгæйæ æндæр гоймагæн ракæнгæ зианæн дзуапдæттæг у уыцы паддза​хадон бæрнад, кæцыйы кусы банысангонд кусæг.

Сæр XIII
Разæнгарды æмæ дисциплинарон бæрндзинад   
Статья 132. Разæнгарды æмæ дисциплинарон бæрндзинады нысан  
1. Разæнгарды æмæ дисциплинарон бæрндзинады нысан у æфсæддон службæйы фæткты æмæ æфсæддон дисциплинæйы хъахъхъæнын, дисциплинарон рæдыдми сарæзты сæрæй аиуварс кæнын æмæ уымæн мотиваци сбæрзонд кæнын.   
2. Ацы статьяйы фыццаг хайæ æркастгонд нысаны райсынæн ацы Кодекс бæлвырд кæны:   
а) разæнгарды хуызты; 
б) дисциплинарон бæрндзинады хуызты;  
в) разæнгарды æмæ дисциплинарон бæрндзинады фарстæты равзарыны фæткы.  
3. Дисциплинарон бæрндзинады бахæс кæнын дисциплинарон рæдыдми саразæгы нæ сæрибар кæны уыцы хæсы сæххæст кæнынæй, кæцыйы сæххæсткæныны тыххæй уымæн дисциплинарон бæрндзинад бахæсгонд æрцыд, афтæ-ма дисциплинарон рæдыдмийæ расайгæ зианы бафидыны хæсæй дæр.

4. Разæнгарды æмæ дисциплинарон бæрндзинады архайд хæлиу кæны министрады сис​темæйы æфсæддон службæгæнджытыл, фæлæ хæстон уавæры рæстæджы та – афтæ-ма хъахъхъæнынады тыхты сконды уæвæг паддзахадон бæрнадты, паддзахадон дæл​бæрнадон уагдæтты æмæ æхсæнадон барады юридикон гоймæгты æфсæддон службæ​гæнджытыл дæр.  

Статья 133. Дисциплинарон кондады принциптæ  
1. Дисциплинарон кондад бындурæвæрд цæуы закъонады, рæстдзинады, æмбарады, объективонады, алывæрсыгады, конфиденциалонады, æнæхъулонады æмæ корректон​ады принциптыл.  
2. Æфсæддон службæгæнæгæн нæй гæнæн фæлхаттæй бахæсгонд æрцæуа дисцип​линарон бæрндзинад уыцы иу дисциплинарон рæдыдми сарæзтæн.    
3. Æфсæддон службæгæнæг нæй гæнæн хайад иса дисциплинарон кондады, кæд уымæн ис сæрмагонд интерес кæнæ/та уæвы æндæр æууæлтæ, кæцы гæнæн ис æндæвдад равдиса дисциплинарон хъуыддаг аскъуыддзаг кæныныл.   
4. Æфсæддон службæгæнæг нымад нæ цæуы дисциплинарон рæдыдми саразæг гоймагыл уымæн дисциплинарон бæрндзинады бахæсы тыххæй уынаффæйы закъонон тыхы бацыдмæ.  
Статья 134. Разæнгарды æмæ дисциплинарон бæрндзинады тыххæй нормæты архайын рæстæджы   
1. Æфсæддон службæгæнæг разæнгард кæны кæнæ дисциплинарон бæрндзинад йæхимæ исы, кæд уый ракæнд сарæзты рæстæджы у разæнгарды кæнæ дисциплинарон бæрн​дзинады бындур.   
2. Ракæнды сарæзты рæстæгыл нымад цæуы уый сарæзты датæ. Ацы ракæнды фæстиуæджы æрлæуды моментæн нысаниуæг нæй.  
Статья 135. Дисциплинарон бæрндзинадимæ баст нормæйы фæстæмæ тых   
Нормæйæн, кæцы ивы дисциплинарон рæдыдми кæнæ рогдæр кæны дисциплинарон бæрндзинады, фæстæмæ тых ис.  
Статья 136. Разæнгарды æмæ дисциплинарон бæрндзинады архайды фæлгæттæ   
Æфсæддон службæгæнæгыл разæнгарды æмæ дисциплинарон бæрндзинады архайд хæлиу кæны куыд Гуырдзыстоны территорийыл, афтæ уый арæнты æдде дæр, кæд Гуырдзыстоны æхсæнадæмон бадзырдæй æндæр исты нæй æркастгонд.   
Статья 137. Разæнгарды бындуртæ, хуызтæ æмæ спайдакæныны фæтк  
1. Разæнгарды бындуртæ сты:  
а) бахæсгонд хæсы намысджынæй æмæ хæрзхъæдæй сæххæст кæнын;  
б) уæлдай зындзинады кæнæ нысаниуæгон хæслæвæрды, хæстон хæслæвæрды, æфсæддон ахуырты рæстæджы райст хæслæвæрды æнтстджынæй сæххæст кæнын;   
в) æмтохгæнæгæн баххуыс кæнын, нысаниуæгон мулкон зианы сæрæй аиуварс кæнын;  
г) медицинон архайды, спортивон кæнæ/та культурон мадзæлтты æнтыстыты райсын;  
д) паддзахадон æмæ æхсæнадон фæткæвæрды, æфсæддон дисциплинæйы, æмбæстæгты æмæ æфсæддон службæгæнæджы бар-хæстæ æмæ паддзахадон уагдæттыны сфидаргонд фæткы бахъахъхъæнынæн аккаг уагахасты сарæзт, кæцы æфсæддон службæйы æмæ æхсæнады уый цæхгæр позитивон аргълæвæрды расайы. 
2. Разæнгарды хуызтæ сты:  
а) бузныг  расидын;  
б) кады сигелы раттын;  
в) аргъджын лæвары раттын;  
г) æхцайæ разæнгард;  
д) цыбырæмгъуыдон улæфты раттын;  
е) дисциплинарон бæрндзинады æмгъуыдæй раздæр сисын.  
3. Бузныг расидын æмæ кады сигелы раттын гæнæн ис пайдагонд цæуа иу кæнæ цалдæр æфсæддон службæгæнæджы, афтæ-ма дæлхайады æххæст сконды тыххæй дæр.  
4. Аргъджын лæвары аргъ 3 000 ларийæ фылдæр ма хъуамæ уа. Аргъджын лæвар нæй гæнæн уа хæцæнгарз кæнæ æндæр мулк, кæцы, Гуырдзыстоны закъондæттынадмæ гæсгæйæ, сæрибар зилдухы дзуамæ нæу.  
5. Цыбырæмгъуыдон улæфт 5 къæлиндарон бонæй фылдæр ма хъуамæ уа.  
6. Æмрæстæджы гæнæн ис пайдагонд æрцæуа разæнгарды цалдæр хуыз.  
7. Разæнгарды пайдакæныны барлæвæрды уæвæг бæрнон гоймаг бæрæггонд цæуы министры нормативон актæй.  
Статья 138. Дисциплинарон бæрндзинады бындуртæ, хуызтæ æмæ бахæсы фæтк  
1. Дисциплинарон бæрндзинады бындуртæ сты:  
а) куыстадон хæсы барæй кæнæ æнæрхъуыдыдзинадæй нæсæххæсткæнын;  
б) мулкон зианы ракæнын кæнæ ахæм зианы фæзынды тасы барæй кæнæ æнæрхъуы​ды​йæ сарæзт;  
в) этикæйы нормæты, уагахасты иумæйаг фæткты æнæрхъуыдыдзинад кæнæ халын, кæ​цы арæзт у æфсæддон службæгæнæджы кæнæ/та æфсæддон службæйы дискредитаци​йы рдæм, æнæгæстæйæ уымæ, куысты ис уый сарæзт æви куысты æдде.           
2. Дисциплинарон бæрндзинады хуызтæ сты:  
а) цæстмæдард;
б) уайдзæф;

в) æнæрадон фæткæвæрды снысан кæнын;  
г) улæфыны бары арæнвæрд;  
д) хуындадон æфтиагæй уромын (хуындадон æфтиагæй 5 процентæй 40 процентмæ уромын 1 мæйæ 12 мæймæ æмгъуыдæй);  
е) дисциплинон балы фæцухкæнын;   
ж) æфсæддон ахуырдонæй ацухкæнын;  
з) куыстæй ссæрибар кæнын.  
3. Иу дисциплинарон рæдыдми сарæзтæн æфсæддон службæгæнæгæн бахæс цæуы æрмæст иу хуызы дисциплинарон бæрндзинад.  
4. Ацы статьяйы 2-аг хайы «в» дæлпунктæй æркастгонд хуызы дисциплинарон бæрндзинад бахæс цæуы æрмæст æрсидтонты национ æфсæддон службæйы уæвæг æфсæддон службæгæнæгæн æмæ резервон æфсæддон службæйы уæвæг гоймагæн.   
5. Ацы статьяйы 2-аг хайы «г» дæлпунктæй æркастгонд хуызы дисциплинарон бæрн​дзинад бахæс цæуы æрмæст æрсидтонты национ æфсæддон службæйы уæвæг æфсæддон службæгæнæгæн.  
6. Ацы статьяйы 2-аг хайы «а», «б», «д», «з» дæлпунктæй æркастгонд хуызы дисциплинарон бæрн​дзинад бахæс нæ цæуы юнкерæн. 

7. Ацы статьяйы 2-аг хайы «д», «з» дæлпунктæй æркастгонд хуызы дисциплинарон бæрндзинад æрсидтонты национ æфсæддон службæйы уæвæг æфсæддон службæгæ​нæг​æн æмæ мобилизацион резервон æфсæддон службæйы уæвæг гоймагæн бахæс нæ цæуы.    

8. Ацы статьяйы 2-аг хайы «е», «ж» дæлпунктæй æркастгонд хуызы дисциплинарон бæрн​дзинад бахæс цæуы æрмæст юнкерæн. 

9. Дисциплинарон бæрн​дзинады хуызæй æфсæддон ахуырдонæй ацухкæнын, Гуырдзыс​тоны закъондæттынадæй комкоммæ æркастгонд цауы йеддæмæ, юнкерæн бахæс цæуы, кæд уымæн 100 дисциплинон балл (кула) фæцис.  

10. Дисциплинарон бæрн​дзинады бахæс кæныны барлæвæрды уæвæг бæрнон гоймагæн йæ бон у дисциплинарон кондады рæстæджы дисциплинарон рæдыдми æнхъæлцон сара​зæг гоймаг аиуварс кæна куыстадон барлæвæрды сæххæсткæнынæй.
11. Министры нормативон актæй бæрæггонд цæуы:  
а) дисциплинарон бæрндзинады бахæскæныны барлæвæрды уæвæг бæрнон гоймаг; 

б) ракæнд, кæцыйы сарæзтæн дæр æфсæддон службæгæнæгæн гæнæн ис ацы статьяйæ æркаст​гонд хуызы дисциплинарон бæрндзинад бахæсгонд æрцæуа.  
Статья 139. Дисциплинарон бæрндзинады бахæскæныны рацухгæнæг æууæлтæ  
1. Æфсæддон службæгæнæгæн дисциплинарон бæрндзинад бахæсгонд нæ цæуы, кæд уый дисциплинарон рæдыдми сарæзта:  
а) æппын фæстаг уавæры, кæд æндæр гæнæн нæ уыдис уыцы тасы сæрæй аиуварс кæнынæн;  
б) æнæмæнгдзинады уавæры, кæд барадныхмæ базиан кодта йæхи барадон хорздзинады бахъахъхъæнынæн;  
в) рæстæгмæ психикон уавæры уæвгæйæ, йæ бон нæ уыдис бамбарын сарæзт ракæнды рæстдзинады ныхмæ;  
г) растгæнæг рискы уавæрты, а. з. кæд æфсæддон службæгæнæг æфсæддон службæйæн пайдайаг нысаны райсынæн базиан кодта барадон хордзинад. Риск растгæнæг у, кæд ацы нысан нæ уыдис гæнæн райсын æнæ рискы æдде ракæндæй æмæ кæд æфсæддон барадон хорздзинады базианы сæрæй аиуварскæнынæн алы мадзал дæр бафæлвæрдта;
д) æндæр ахæм æууæлты уæвгæйæ, кæцы барамынды уавæрты ифтонг кæны.  
2. Æфсæддон службæгæнæгæн дисциплинарон  бæрндзинад нæ цæуы лæвæрд, кæд:  
а) уый рдыгæй дисциплинарон рæдыдми сарæзтæй 1 азы дæргъы дисциплинарон кондад нæ райдыдта; 

б) уый арвитыны периоды фæдисы рæстæджы, афтæ-ма, куыстадон хъæугæдзинадмæ гæсгæйæ, раздзогы фæсидынæй службæмæ расыгæй фæзындис;   
в) уымæн уый у дисциплинарон рæдыдми сарæзты фыццаг цау, кæцыйы тыххæй дæр æфсæддон службæйæ ссæрибары кæнæ æфсæддон ахуырдонæй ацухкæнын æркастгонд нæу, æмæ кæд æфсæддон службæгæнæг дисциплинарон рæдыды сарæзты фæстæ, æвæстиатæй басастис ууыл кæнæ/та бафыста уыцы ракæнгæ зианы (уый уæвыны цауы).   
Статья 140. Дисциплинарон бæрндзинады архайды æмгъуыд  
1. Дисциплинарон бæрндзинады архайды æмгъуыд нымад цæуы уый бахæс кæныны тыххæй административон-барадон акт йæ тыхы бацыды бонæй.    
2. Ацы Кодексы 138-æм статьяйы 2-аг хайы:  
а) «а»−«г» дæлпункттæй æркастгонд хуызы дисциплинарон бæрндзинады архайды æмгъуыд у 3 мæй;  
б)  «д» дæлпунктæй æркастгонд хуызы дисциплинарон бæрндзинады архайды æмгъуыд у уыцы период, кæцыйæ æфсæддон службæгæнæгæн банысангонд хуызы дисципли​нарон бæрндзинад бахæс æрцыд.  
Статья 141. Дисциплинарон бæрндзинады сисын  
1. Æфсæддон службæгæнæгæн бахæсгонд дисциплинарон бæрндзинад гæнæн ис æмгъуыдæй раздæр ист æрцæуа, кæд уый йæ архайды æмгъуыды разæнгард æрцыд.   
2. Дисциплинарон бæрндзинады сисыны ифтонг кæны уый бахæсы барлæвæрды уæвæг бæрнон кусæг.  
3. Дисциплинарон бæрндзинад ист цæуы йæ архайды æмгъуыды аивгъуыдæй.   
Статья 142. Дисциплинарон хъуыддаг равзарын  
1. Дисциплинарон хъуыддаг æвзæрст цæуы Гуырдзыстоны иумæйаг административон Кодексæй æмæ ацы Кодексæй сфидаргонд фæткæй, Гуырдзыстоны æхсæнадæмон бадзырдæй æркастгонд цауы йеддæмæ.   
2. Æфсæддон службæгæнæг, кæцыйы рдæм дæр загъд цæуы æнхъæлц дисциплинарон  рæдыд​ми сарæзты фæдыл, хæсджын у баххуыс кæна дисциплинарон хъуыддаг равзарыны. Банысангонд хæслæвæрдмæ нæ хауы басæттын æмæ хиныхмæ æмбарынгæнæнты раттыны хæстæ.      
Статья 143. Дисциплинарон кондад  
Дисциплинарон бæрндзинады бахæсимæ баст административон кондад райдайы дисцип​ли​нарон протоколы сарæзтæй.  
Статья 144. Дисциплинарон протокол
1. Дисциплинарон протокол у дисциплинарон рæдыдми сарæзты сарæзты фактыл, цымыдисгæнæг гоймаджы рдыгæй балæвæрд информацийы (анонимон информацийы йеддæмæ) кæнæ инспектирады/кустадон басгæрсты æрмæгтыл бындурæвæрд, объекти​вонæй бæлвырдгонд æнхъæлц æфсæддон службæгæнæджы рдыгæй ацы Кодексæй æркастгонд дисциплинарон рæдыдми сарæзты фæдыл.   
2. Дисциплинарон протоколы нысангонд цæуы:   
а) уый сарæзты датæ, рæстæг æмæ бынат;  
б) уый саразæг гæсады гоймаджы бæрнон бынат, хуындад, ном æмæ мыггаг;  
в) уыцы æфсæддон службæгæнæджы идентификацион бæрæггæнæнтæ, кæцыйы тыххæй дæр уæвы æнхъæлц дисциплинарон рæдыдми сарæзты фæдыл;   
г) æмбæлон дисциплинарон рæдыдми сарæзты датæ, рæстæг, бынат æмæ мидис;  

д) нормæ, кæцы æмбæлон дисциплинарон рæдыдми сарæзтæн дисциплинарон бæрн​дзинады бахæсы нысан кæны; 
е) æвдисæны кæнæ цымыдисгæнæг гоймаджы (уæвыны цауы) идентификацион бæрæг​гæ​нæн​тæ (се ‘хсæн, адрис);  
ж) уыцы гоймаджы æмбарынгæнæнтæ, кæцыйы рдæм дæр уæвы æнхъæлц дисципли​нарон рæдыдми сарæзты фæдыл;  
з) дисциплинарон хъуыддагæн нсаниуæгон æндæр æууæлтæ.  
3. Дисциплинарон протоколы аразы министры нормативон актæй бæрæггонд бæрнон кусæг.     

4. Дисциплинарон протоколыл къух æрфыссынц:   
а) уый саразæг бæрнон бынаты кусæг;  
б) æфсæддон службæгæнæг, кæцыйы тыххæй дæр уæвы æнхъæлц дисциплинарон рæды​дми сарæзты фæдыл.  
5. Дисциплинарон протоколæн йемæвæййы æвдисæны кæнæ/та цымыдисгæнæг гоймаджы рдыгæй балæвæрд информаци, кæцыйы бæлвырддзинад дæр бæлвырд цæуы банысангонд гоймаджы къухфыстæй/гоймæгты къухфысттæй.   
6. Кæд æфсæддон службæгæнæг, кæцыйы тыххæй дæр уæвы æнхъæлц дисциплинарон рæдыд​ми сарæзты фæдыл, нæйы зæгъы дисциплинарон протоколыл къух æрфыссыныл, протоколы саразæг бæрнон кусæг протоколы аразы аккаг фыст. Ацы цауы æфсæддон службæгæнæгæн бар ис, бавдиса фиппаинæгтæ, афтæ-ма сбæлвырд кæна дисциплинарон протоколыл къух æрфыссыныл нæйы зæгъыны мотив дæр.   

7. Дисциплинарон протокол æвæстиатæй лæвæрд цæуы дисциплинарон хъуыддаг равзары​ны барлæвæрды уæвæг органæн/бæрнон кусæгæн.  
8. Дисциплинарон протоколы формæ бæрæггонд цæуы министры нормативон актæй.  
Статья 145. Дисциплинон совет   
1. Дисциплинон совет, кæцы дисциплинарон кондады æххæстгæнæг орган у, равзар​дзæн:  
а) æфсæддон службæгæнæджы службæйæ ссæрибар кæныны тыххæй индивидуалон админи​стра​тивон-барадон акты проекты администрацион кондады æрмæгтимæ иумæ;  
б) æфсæддон службæгæнæджы курдиаты цæстдарæгон барлæвæрды фæлгæтты уымæн бахæс​гонд дисциплинарон бæрндзинады (службæйæ ссæрибары йеддæмæ) закъонады сахуыр​ кæныны фæдыл (дисциплинарон бæрндзинады басгарын).
2. Дисциплинон совет барджын у:  
а) равзара дисциплинарон хъуыддаг кæнæ/та райса бæлвырдгонд уынаффæ дисципли​нарон хъуыддаджы æууæлты уæлæмхасæй раиртасынæн; 

б) ацы статьяйы фыццаг хайы «а» дæлпунктæй æркастгонд цауы дисциплинарон бæрн​дзинады бахæсы барлæвæрды уæвæг бæрнон кусæгæн бавдиса æфсæддон службæгæ​нæгæн дисциплинарон бæрндзинады бахæсы фæдыл;  

в) ацы статьяйы фыццаг хайы «б» дæлпунктæй æркастгонд цауы министрæн бавдиса рекомендаци ацы Кодексы 147-æм статьяйæ бæрæггонд уынаффæйы тыххæй.    
3. Дисциплинон советты нымæц, территорион сконд бæрæггонд цæуы министры норма​тивон актæй.   
Статья 146. Дисциплинарон бæрндзинады басгарын  
1. Æфсæддон службæгæнæгæн бар ис, министрæн бавдиса курдиат уымæн бахæсгонд дисциплинарон бæрндзинады (службæйæ ссæрибары йеддæмæ) закъонады сахуыр кæныны фæдыл.   
2. Æфсæддон службæгæнæг ацы статьяйы фыццаг хайæ æркастгонд курдиат хъуамæ бавдиса дисциплинарон бæрндзинады бахæсы тыххæй индивидуалон админи​стра​тивон-барадон акты уымæн базонгæ кæнынæй 3 кусгæ боны æмгъуыдмæ.

3. Дисциплинарон бæрндзинады бахæсы тыххæй индивидуалон админи​стра​тивон-барадон акты архайд урæд цæуы ацыстатьяйы фыццаг хайæ æркастгонд курдиаты регистрацийы моментæй ацы курдиаты фæдыл фæстаг уынаффæйы райстмæ. 

Статья 147. Æфсæддон службæгæнæджы курдиаты равзарын  
Министр барджын у:  
а) æххæстæй сифтонг кæна æфсæддон службæгæнæджы курдиат æмæ тыхсæфтыл банымайа дисциплинарон бæрндзинады бахæсы тыххæй индивидуалон админи​стра​тивон-барадон акт;  

б) хайгай сифтонг кæна æфсæддон службæгæнæджы курдиат æмæ тыхсæфтыл банымайа дисциплинарон бæрндзинады бахæсы тыххæй индивидуалон админи​стра​тивон-барадон акты хай;  
в) ма сифтонг кæна æфсæддон службæгæнæджы курдиат æмæ йæ тыхы ныууадза дисциплинарон бæрндзинады бахæсы тыххæй индивидуалон админи​стра​тивон-барадон акт;  
г) бардзырд адæтта фыстæй амынд (хæслæвæрд) дисциплинарон бæрндзинады бахæсы тыххæй индивидуалон админи​стра​тивон-барадон акты кæнæ æххæстгонд архайды хъæндзинады скуынæг кæныны фæдыл.

Статья 148. Дисциплинарон бæрндзинады бахæсы тыххæй индивидуалон админи​стра​тивон-барадон акты æххæсткæнын  

1. Дисциплинарон бæрндзинады бахæсы тыххæй индивидуалон админи​стра​тивон-барадон акты æххæст кæнын райдайы уый базындæй.   
2. Æнæрадон наряды снысан кæнын æххæст цæуы ацы дисциплинарон бæрндзинады бахæсы тыххæй индивидуалон админи​стра​тивон-барадон акты йæ тыхы бацыдæй 30 боны æмгъуыдмæ.  

3. Æндæр æмæ æндæр дисциплинарон рæдыдми сарæзтæн дисциплинарон бæрндзинады хуызæй хуындадон æфтиагæй урæды æмрæстæджы бахæсы кæнæ хуындадон æфтиагæй урæды архайды периоды ацы дисциплинарон бæрндзинады ногæй бахæсы цауы бæлвырд цæуы хуындадон æфтиагæй уроминаг суммæ куысты мызды 50 процентæй ма хъуамæ уа фылдæр. Ныхмæ цауы ацы суммæ иннæ мæйыл/мæйтыл адихтæ уыдзæн.

Сæр XIV
Материалон ифтонгад, социалон гарантитæ æмæ службæимæ баст фарстæтæ  
Статья 149. Материалон ифтонгад æмæ социалон гарантитæ  
1. Министрады системæйы службæгæнæджы материалон ифтонгады æмæ социалон хъахъ​хъæды фарстæтæ бæрæггонд цæуы ацы Кодексæй æмæ æмбæлон барадон акттæй.  
2. Æфсæддон службæгæнæгæн куысты мызд лæвæрд цæуы уый æфсæддон хуындады æмбæлон æфтиагмæ гæсгæ. Æфсæддон службæгæнæджы куысты мызд гæнæн ис конд уа афтæ-ма министры барадон актæй бæрæггонд æндæр компонентæй дæр.  
3. Министры нормативон актæй бæрæггонд цæуы:  
а) министрады системæйы æфсæддон службæгæнæджы æмæ паддзахадон специалон хуындады уæвæг гоймаджы, хъахъхъæнынады тыхты кусæг æмбæстагон гоймаджы куысты мызды бæрцад æмæ компоненттæ, афтæма уый адæттыны фæтк æмæ уавæртæ дæр;   
б) фæсарæнты уæвæг æхсæнадæмон организацийы кусæг министрады системæйы службæгæнæгæн куыстадон барлæвæрды æрурæды æмæ мызды бахъахъхъæныны фæтктæ;  
в) министрады системæйы службæгæнæджы:  
в.а) хæлцады æмæ æмбæлон дзаумæйы мулкæй ифтонгады нормæ, афтæ-ма хæлцы æмæ дзаумæйы мулкыл райсты фæтктæ дæр;
в.б) хæлцы бæсты компенсацийы суммæйы нымæц æмæ адæттыны фæтк;   
в.в) разæнгарды, аргъджын лæвары, æхцайæ хорзæхы/æххуысы/æфтуаны бæрцад, афтæ-ма уыдон адæттыны фæтк æмæ уавæртæ дæр;  
г)  министрады системæйы службæгæнæджы æмæ уый бинонты уæнджы æндæр, уæлæм​хас материалон ифтонгады æмæ социалон гарантитæ.  
4. Куыстадон хæсы æххæсткæныны тыххæй министрады  службæгæнæджы æнæниз​дзинады базианы, фæцæфы, фæаипджыны кæнæ уымæн амалдзинады арæнвæрды статусы сбæлвырды цауы уымæн æнæниздзинады базианы уæззаудзинадмæ гæсгæ, Гуырдзыстоны паддзахадон бюджетæй лæвæрд цæуы иухаттон æххуыс 20 000 ларийы бæрцæй.  
5. Куыстадон хæсы æххæсткæныны тыххæй министрады службæгæнæджы амæлæты рæстæ​джы, ацы статьяйы 6-æм хайæ æркастгонд цауы йеддæмæ, министры нормативон актæй бæрæггонд министрады службæгæнæджы бинонты уæнгæн Гуырдзыстоны паддзахад​он бюджетæй лæвæрд цæуы иухаттон æххуыс 30 000 ларийы бæрцæй. 

6. Куыстадон хæсы æххæсткæныны тыххæй хæстон хæслæвæрды æххæсткæнгæйæ, сабырадон операцийы, Гуырдзыстоны территориалон æнæхъæндзинады, сæрибар​дзинады æмæ хæдбар​дзинады тыххæй хæстон архæйдтыты хайадисгæйæ, хæстон уавæры кæнæ/та сæрма​гонд уавæры рæстæджы министрады службæгæнæджы амæлæты кæнæ райсгæ æнæниздзинады базианы тыххæй амæлæты  цауы министрады бавдыстæй æмæ Гуырдзыстоны хицауады уынаф​фæйæ (бардзырдæй) уыцы бардзырдæй бæрæггонд уый бинонты уæнгæн Гуырдзыстоны паддзахадон бюджетæй лæвæрд цæуы иухаттон æххуыс 100 000 ларийы бæрцæй. 
7. Паддзахады хардзыл æнæниздзинады æмæ цæрæнбоны æнæмæнгхъæугæ паддзахадон фæдзæхстæн дæлбариуæг кæнынц:  
а) министрады службæгæнæг æмæ министры индивидуалон административон-барадон актæй бæрæггонд министрады службæгæнæджы бинонты уæнг;

б) кадет;  
в) юнкер;

г) министры барадон актæй бæрæггонд министрады системæйы службæгæнæг;  
д) министры индивидуалон административон-барадон актæй бæрæггонд, ацы хайы «б»−«г» дæлпункттæй æркастгонд гоймæгты бинонты уæнгтæ.  
8. Министрады системæйы службæгæнæджы æнæниздзинады хъахъхъæдимæ (се ‘хсæн, уый реабилитациимæ), уымæн бакæнгæ медицинон лæггæдты æмæ æмбæлон фиддон​тимæ, афтæ-ма æнæниздзинады уавæрмæ гæсгæ улæфтимæ баст фарстæтæ бæрæггонд цæуы нормативон актæй. 

9. Министрады системæйы службæгæнæг министры рдыгæй сфидаргонд фæткæй æмæ уавæртæй, паддзахады хардзыл ифтонггонд у хæлцæй кæнæ хæлцы бæсты сфидаргонд компенсацийы суммæйæ æмæ дзуамæйы мулкæй.

10. Министрад хæсджын у 3 азы иухатт æмфинансадæй, Гуырдзыстоны закъон​дæт​тынадæй сфидаргонд фæткæй сифтонг кæна министрады системæйы æфсæддон службæгæнæгæн цæрæн фæзуатты (фатерты) арæзтад.  

11. Министрады системæйы æфсæддон службæгæнæгæн цæрæн фæзуат (фатер) исбонадмæ лæвæрд цæуы министры рдыгæй сфидаргонд критериты æмæ фæткæй.   
12. Министрады системæйы службæгæнæг куыстадон хæсы æххæсткæныны ифтонгадæн министры рдыгæй сфидаргонд критериты æмæ фæткæй, паддзахады хардзыл ифтонггонд у æртагæй кæнæ/та ныхасгæнæн рæстæгæй, кæд уый пайда кæны йæх сæрмагонд транспортон фæрæзы кæнæ/та мобилон тилифоны.  
13. Ацы Кодексæй æмæ уый бындурыл, афтæ-ма æмбæлон закъондæттæн акттæй сфидаргонд социалон гарантитæ министры рдыгæй бæрæггонд цауы гæнæн ис ахæлиу уа:  
а) министрады системæйы кусæг гоймагыл, кæцы нæу министрады службæгæнæг, афтæ-ма уый бинонты уæнгыл дæр;  

б) министрадæй/министрады системæйæ ссæрибаргонд/рарвыст гоймагыл, афтæ-ма уый бинонты уæнгыл дæр;  
в) министрады нысæнттæм гæсгæ, уыцы гоймагыл, кæцы нæу министрады/​министрады системæйы службæгæнæг;  
г) министрады системæйы архайæг иумæйагрухсадон уагдонмæ райсинаг гоймагыл;   
д) министрады системæйы æрсидтонты национ æфсæддон службæмæ акæнгæ гоймагыл, юнкерыл, хъусæгыл, кадетыл, резервистыл.  
Статья 150. Службæимæ баст фарстæтæ  
1. Министрады системæйы службæгæнæгæн:  
а) сабырадон операцийы ротацийы æмгъуыды фæуды æмæ Гуырдзыстонмæ æрыздæхты фæстæ иухаттонæй лæвæрд цæуы уæлæмхас мыздфидгæ улæфт (отпуск) 30 къæлин​дар​он боны бæрцæй;    
б) хæстон уавæры кæнæ/та сæрмагонд уавæры, сæрмагонд ситуацийы мадзæлтты хайад​исгæйæ уыдон кæронмæ фæуды фæстæ иухаттонæй лæвæрд цæуы уæлæмхас мызд​фид​гæ  улæфт иуылфылдæр 15 къæлиндарон боны.  

2. Министрады системæйы службæгæнæгæн министры нормативон актæй сфидаргонд фæткæй лæвæрд цæуы куыстадон гоймагон бæлвырдгæнæны документ.  

3. Æфсæддон службæгæнæгæн æмæ хъахъхъæнынады тыхты кусæг гоймаджы рдыгæй службæйы æххæсткæныны фæтк бæрæггонд цæуы хъахъхъæнынады тыхты службæйы уаг​æвæ​рдæй, кæцы фидаргонд цæуы министры нормативон актæй.   
4. Министрады системæйы службæгæнæг Гуырдзыстоны закъондæттынадæй сфидар​гонд фæткæй гæнæн ис хорзæхджын æрцæуа Гуырдзыстоны паддзахадон хорзæхæй æмæ бæрнадон медалæй. 

Статья 151. Формæйы дарæс
1. Министрады системæйы службæгæнæг, кадет барджын у Гуырдзыстоны закъондæт​тынадæй сфидаргонд фæткæй дара формæйы дарæс.  
2. Министрады системæйы сфидаргонд формæйы дарæс, формæйы дарæсы хицæнгæнæг нысан æмæ уый дарыны фæтк бæрæггонд цæуы министры нормативон актæй.

3. Гоймаджы службæйæ рарвитыны фæстæ уымæн министрады системæйы сфидаргонд формæйы дарæсы хицæнгæнæг нысанæй дарыны бары бахъахъхæныны фарстæйы скъуыд​дзаг кæны министр. 
4. Министрады системæйы сфидаргонд формæйы дарæсы хицæнгæнæг нысанæй æнæ​закъо​нонæй дарын расайы гоймаджы бæрндзинады Гуырдзыстоны закъондæт​ты​над​мæ гæсгæйæ.
Сæр XV
Тыхмийы мадзал æмæ уымæй спайдакæнын  
Статья 152. Тыхмийы мадзал æмæ уымæй спайдакæныны бар   
1. Тыхмийы мадзал у министрады системæйы службæгæнæджы (ацы сæры нысæнттæн дарддæр – службæгæнæг) рдыгæй барадон актæй уымæн бæрæггонд барлæвæрдты  фæл​гæтты æмæ уыдон æххæсткæнынæн физикон тыхы, специалон фæрæзы æмæ зынг​æхсгæ хæцæнгарзы спайдакæнын.  
2. Службæгæнæгæн бар ис, уымæн бахæсгонд хæсы сæххæсткæнынæн пропорцио​нал​о​нæй, æрмæст æнæмæнгдзинады цауы спайда кæна æмбæлон тыхмийы мадзал аккаг интенссивонæй, закъонон нысаны райсынæн. 

3. Службæгæнæгæн бар ис, спайда кæна специалон фæрæз æмæ зынгæхсгæ хæцæнгарз, кæд уый рацыд специалон цæттæкæнынад.
4. Службæгæнæг хæсджын у гоймаг физикон тыхы, специалон фæрæзы æмæ зынгæхсгæ хæцæнгарзы спайда кæныны тыххæй развæлгъау бафæдзæхса æмæ йын ратта æмбаргæ æмгъуыд уый закъонон домæны сæххæсткæнынæн, уыцы цауы йеддæмæ, кæд къуылы​м​пы гæнæн ис расайа гоймаджы кæнæ/та службæгæнæджы цæрæнбоны кæнæн/та æнæниздзинады къухтыссын кæнæ æндæр уæззау фæстиуæг кæнæ кæд ахæм бафæдзæхст сырæзт ситуацийы æнæраст у кæнæ æнæамалдзинад у. 

5. Тыхмийы мадзалы хуыз æмæ уый спайдакæныны интенссивонад бæрæггонд цæуы кон​кретон ситуацийы, барадхалæны индивидуалон миниуджытæм гæсгæйæ. Аимæ, тыхмийы мадзылы спайдагæнгæйæ службæгæнæг хъуамæ бацархайа, цæмæй ракæнгæ зиан минималон уа.  
6. Службæгæнæг хæсджын у тыхмийы фæрæзы спайдакæныны фæстиуæгæн базианонд гоймагæн фыццаг (æнæаргъæвгæ) медицинон æххуысы бакæна.  
7. Службæгæнæгæн тобæгонд цæуы ахæм фæрæзы спайда кæнын, кæцы расайы адæйма​джы уæззау цæфты, баст у æнæраст рискимæ кæнæ Гуырдзыстоны закъондæттынадæй тобæгонд у. 
Статья 153. Физикон тыхы спайдакæныны бар  
1. Службæгæнæгæн бар ис, спайда кæна физикон тых, се ‘хсæн, лæгæй-лæгмæ тохы специалон мадзæлттæ, сæрмагонд йæхи кæнæ/та æндæры æдасдзинады ифтонгадæн, фыдракæнды кæнæ/та административон барадхалæны скуынæг кæнынæн, фыдракæнды кæнæ/та административон барадхалæны саразæг гоймаджы æрцахсынæн, кæд службæ​гæ​нæг æнæтыхон методтæй спайдайæ нæ сифтонг кæндзæн  уымæн Гуырдзыстоны закъон​дæт​тынадæй бахæсгонд хæсы сæххæсткæныны.
2. Службæгæнæг хæсджын у физикон тыхы спайдакæныны фæстиуæгæн гоймагæн базиан кæныны тыххæй йæхи æвæрцон къухдариуæгæн, прокуроры æмæ специалон фæда​г​уыр​дон куыстуатæн фехъусын кæна æвæстиатæй, фæлæ кæд фехъусын кæнын æнæамал​дзинад у, баст у сæрмагонд зындзинæдтимæ кæнæ къуылымпы кæны уымæн бахæсгонд хæсы сæххæсткæнынæн – уæд фыццаг амалдзинадæй уайтагъд.  
3. Кæд физикон тых гоймæгты æбæрæг къорды рдæм пайдагонд цæуы, уæд ай фæдыл къухдариуæггæнæг бæрнон гоймаг æвæстиатæй хъуамæ фехъусын кæна йæхи æвæрцон къухдариуæгæн, прокурорæн æмæ специалон фæдагуырдон куыстуатæн. 
Статья 154. Специалон фæрæзы спайдакæныны бар  
1. Ацы статьяйæ æркастгонд специалон фæрæзы спайдакæныны бар ис æрмæст æфсæддон полицæйы æмкусæгæн.  
2. Æфсæддон полицæйы æмкусæгæн бар ис, уагæвæрды бахъахъхъæнынæн спайда кæна пассивон æмæ активон специалон фæрæзтæ. 
3. Пассивон специалон фæрæз ифтонг кæны æфсæддон полицæйы æмкусæджы кæнæ/та уый рдыгæй хъахъхъæнинаг гоймаджы цæрæнбоны æмæ æнæниздзинады хъахъхъæды. Пассивон специалон фæрæзтæ сты: бронежилет (згъæрхæдон), каскæ (згъæрхуд), щит (уарт), противогаз æмæ буары хъахъхæныны æндæр специалон фæрæзтæ. 
4. Активон специалон фæрæз гоймагæн  цыбыр æмгъуыдæй фæтары кæны æфсæддон полицæйы æмкусæгæн ныхмæлæуды амалдзинады кæнæ/та æфсæддон полицæйы æмку​сæгæн æххуыс кæны уымæн бахæсгонд функцийы æххæсткæныны. Активон специалон фæрæзтæ сты: хъадамантæ æмæ сбæттыны æндæр фæрæзтæ, специалон лæдзæг (дубинка), цæссыгкалæн газ, цывзыйы газ, акустикон фæрæз, æнæмарæн хæцæнгарз (се ‘хсæн, æнæмарæн сармадзаны нæмыг), психологон æндæвдады рухсзæлон инструмент, транспорты тыхмийæ æруромыны фæрæз, къуылымпыдзинады дæрæн​гæнæг фæрæз, донпыр​х​гæнæн, згъæрхæдтулгæ машинæ æмæ æндæр специалон транспортон фæрæз, специалон ахорæн, службæйон куыдз æмæ службæйон бæх, электрошокы инструмент æмæ сбæттæн хыз. Банысангонд специалон фæрæзтæ пайдагонд цæуы афтæ:
а) хъадамантæ æмæ сбæттыны æндæр фæрæз – фыдракæнды кæнæ æхсæнадæн тæссаг ракæнды саразæг гоймаджы рдæм, кæцы вазыгджын кæны кæнæ гæнæн ис свазыгджын уа æфсæддон полицæйы æмкусæгæн кæнæ алидзынмæ хъавы; ахст кæнæ ахæстоны уæвæг гоймаджы акæныны рæстæджы; уыцы гоймаджы тыххæй, кæцы тæссаг архайдæй йæ бон у разиан кæна йæхицæн æмæ æндæрæн;
б) специалон лæдзæг (дубинка) – гоймагыл, æфсæддон полицæйы æмкусæгыл кæнæ/та хъахъхъæд объектыл ныббæрсты фæстæмæ аппарынæн; фыдракæнды саразæг кæнæ фæткы халæг гоймаджы æрцахсгæйæ, кæд уый не ххæст кæны æфсæддон полицæйы æмкусæджы закъонон домæны; фæткы массивон æмæ къордгай хæлдтыты скуынæг кæнынæн;  

в) цæссыгкалæн газ, цывзыйы газ, акустикон фæрæз æмæ æнæмарæн хæцæнгарз (се ‘хсæн, æнæмарæн сармадзын нæмыг) – гоймагыл, æфсæддон полицæйы æмкусæгыл кæнæ/​та хъахъхъæд объектыл ныббæрсты фæстæмæ аппарынæн; барадыныхмæ массивон æмæ къордгай хæлдтыты скуынæг кæнынæн; фыдракæнды кæнæ æхсæнадæн тæссаг ракæнды саразæг гоймаджы æрцахсгæйæ кæнæ уый тыхмийы нысанæй, ныууадза ахст территори, транспортон фæрæз кæнæ агъуыст-бæстыхай, цыран йæхи æмбæхсы; 
г) психологон æндæвдады рухсзæлон инструмент – паддзахадон объектыл кæнæ/та æхсæнадон объектыл, гоймагыл кæнæ/та æфсæддон полицæйы æмкусæгыл ныббырсты фæстæмæ аппарынæн, гæрзифтонг ныхмæлæуды æххæстгæнæг гоймаджы æрцахсынæн; агъуыст-бæстыхайæ, зæххы фадыгæй, транспортон фæрæзæй бабырсгæ фыдгæнæджы кæнæ æхсæнадæн тæссаг ракæнды саразæг гоймаджы ракæнынæн, уыцы гоймаджы ссæрибар​кæнынæн, кæцыйы æнæзакъононæй æрцахстой. 
д) транспорты тыхмийæ æрурæды фæрæз – транспортон фæрæзы тыхмийæ æруро​мы​нæн, кæд уый скъæрæг нæ сæххæст кодта æфсæддон полицæйы æмкусæджы домæн æруромыны тыххæй æмæ уый архайд тæссаг у адæймаджы цæрæнбонæн æмæ æнæниз​дз​инадæн, кæнæ кæд транспорты тыхмийæ æрурæды фæрæзы спайда кæнын æнæмæнг​хъæугæ у пропорцион  барадон хорздзинады бахъахъхъæнынæн;   
е) къуылымпыдзинады дæрæнгæнæн фæрæз – фыдракæнды кæнæ æхсæнадæн тæссаг ракæнды саразæг гоймаджы æрцахсты рæстæджы, æхгæд тыгъдадæй уыцы гоймаджы ссæрибар​кæнынæн, кæцыйæн æнæзакъононæй ис сæрибардзинады байст;  
ж) донпыргæнæн, згъæрхæдтулгæ машинæ æмæ æндæр специалон транспортон фæрæз – уагæвæрды массивон хæлды скуынæгкæнынæн, паддзахадон объектыл кæнæ/та æхсæнадон объектыл къордгай ныббырсты фæстæмæ аппарынæн, транспортон фæрæзы тыхмийæ æруромынæн, кæд уый скъæрæг нæ сæххæст кодта æфсæддон полицæйы æмкусæджы домæн æрурæды тыххæй, гæрзифтонг фыдгæнæджы æрцахсынæн;  

з) специалон ахорæн – фыдракæнды саразæг гоймаджы рабæрæг кæнынæн;  
и) службæйон куыдз – уагæвæрды массивон хæлды скуынæг кæнынæн, фыдракæнды кæнæ æхсæнадæн тæссаг ракæнды саразæг гоймаджы фæдылдзуйы æмæ æрцахсты рæстæджы, ахст кæнæ ахæстоны уæвæг гоймаджы кæнгæйæ, гоймагыл кæнæ/та æфсæддон полицæйы æмкусæгыл бырсты фæстæмæ аппарынæн; 

к) службæйон бæх – фыдракæнды кæнæ æхсæнадæн тæссаг ракæнды саразæг гоймаджы фæдылдзуйы æмæ æрцахсты рæстæджы, патрулир кæнгæйæ, уагæвæрды массивон хæлды скуынæг кæнынæн;  

л) электрошокы инструмент – гоймагыл, æфсæддон полицæйы æмкусæгыл кæнæ/та хъахъхъæд объектыл бырсты фæстæмæ аппарынæн;  
м) сбæттæн хыз – барадхалæджы фæдылдзуйы рæстæджы, гæрзифтонг бырсты фæстæ​мæ аппарынæн, бырсæджы æрцахсынæн.  
5. Æфсæддон полицæйы æмкусæг хæсджын у специалон фæрæзы спайдакæныны фæстиуæгæн гоймаджы фæцæфы кæнæ буары зиæнтты райсыны тыххæй йæхи æвæрцон къухдариуæгæн, прокурорæн æмæ специалон фæда​г​уыр​дон куыстуатæн фехъусын кæна æвæстиатæй, фæлæ кæд фехъусын кæнын æнæамал​дзинад у, баст у сæрмагонд зындзи​нæдтимæ кæнæ къуылымпы кæны уымæн бахæсгонд функцийы сæххæсткæ​нынæн – фыццаг амалдзинадæй уайтагъд.  

6. Кæд специалон фæрæз гоймæгты æбæрæг къорды тыххæй пайдагонд цæуы, уæд ай фæдыл къухдариуæггæнæг бæрнон гоймаг хъуамæ йæхи æвæрцон къухдариуæгадæн æмæ прокурорæн хъуамæ фехъусын кæна.    
7. Æфсæддон полицæйы бардзырды уæвæг специалон фæрæзты æвæрыны, дарыны æмæ спайдакæныны фæтктæ бæрæггонд цæуы министры барадон акттæй.  
Статья 155. Зынгæхсгæ хæцæнгарзы спайдакæныны бар   
1. Службæгæнæгæн бар ис, Гуырдзыстоны закъондæттынадæй уымæн лæвæрд компен​сацийы фæлгæтты:  
а) нывæра, йемæ хæсса æмæ спайда кæна куыстадон-штатон зынгæхсгæ хæцæнгарз;  
б) йемæ хæсса æмæ спайда кæна æфсæддон-хæстон хæцæнгарз.  
2. Зынгæхсгæ хæцæнгарзы пассивон спайдакæнынæн нымад цæуы службæгæнæджы рдыгæй легитимон нысаны райсынæн хæцæнгарзы демонстрирад.  
3. Зынгæхсгæ хæцæнгарзы активон спайдакæнынæн нымад цæуы службæгæнæджы рдыгæй хæцæнгарзæй фехсын.  
4. Службæгæнæгæн бар ис, æппынфæстаг мадзалы хуызæй спайда кæна зынгæхсгæ хæцæн​гарз:    
а) министрады системæйы хъахъхъæд объектыл гоймаджы æнæбар райстæй бацæугæйæ;  
б) сæрмагонд йæхи кæнæ/та æндæры бахъахъхъæнынæн, кæд тæссагдзинад ис цæрæнбонæн кæнæ/та æнæниздзинадæн;   
в) уыцы гоймаджы ссæрибар кæнынæн, кæцы æнæзакъононæй у ахст; 
г) тыхмион ракæндæн кæнæ уæлдай уæззау фыдракæндæн ахст гоймаджы алидзынæн бакъ​уы​лымпы кæнын, кæцыйы алыгъды тыххæй службæгæнæгæн развæлгъау уыд зындгонд;  
д) тыхмион фыдракæнды скуынæгæн, кæд гоймаг службæгæнæгæн йæ ныхмæ лæууы;  
е) хъахъхъæд объектыл, паддзахадон органыл кæнæ/та æхсæнадон организацийыл бырсты фæстæмæ аппарын;  
ж) тæссаг цæрæгойы лæбурдæй адæймаджы бахъахъхъæнын;  
з) транспортон фæрæзы æруромынæн уый базиан кæнынæн, кæд скъæрæджы архайд реалон тасдзинад аразы адæймаджы цæрæнбонæн кæнæ/та æнæниздзинадæн æмæ скъæрæг не ххæст кæны службæгæнæджы цалдæр домæны транспортон фæрæзы æрурæды тыххæй, змæлгæ транспортон фæрæзæй змæлгæ транспортон фæрæзы фехсыны йеддæмæ. 

5. Гоймаджы тыххæй зынгæхсгæ хæцæнгарзы активон спайда кæнынæн йæ разæй хъуамæ цæуа уый спайдакæныны тыххæй ныхасон рагфæдзæхст - «Сдек (æрлæу), æнæдæра дæ æхсын!», æмæ уый фæстæ хъуамæ æххæстгонд æрцæуа рагфæдзæхстон æхст. Æнæмæнгдзинады цауы гæнæн ис рагфæдзæхстон æхст æххæстгонд ма æрцæуа
6. Æнæрагфæдзæхсты бакæныны æдде зынгæхсгæ хæцæнгарзы спайда кæнын гæнæн ис:  
а) гæрзифтонг бырсты рæстæджы, хæстон техникæйæ, цахæмфæнды транспортон кæнæ механикон фæрæзæй æнæнхъæлæджы бырсты рæстæджы;  
б) транспортон фæрæзы спайдакæнгæйæ уæлдай карз фыдракæндæн ахст кæнæ ахæс​тоны уæвæг гоймаджы алыгъды цауы, цæй тыххæй дæр службæгæнæгæн развæлгъау уыд зынд​гонд;    
в) гоймаджы рдыгæй гæрзифтонг ныхмæлæуды кæнгæйæ;  
г) фæдисы сигналы раттынæн кæнæ æххуысгæнæг тыхы фæсидынæн;  
д) зынгæхсгæ хæцæнгарзы байсыны скуынæгæн;  
е) мæлæтдзаг цæф кæнæ цæрæгойы амарын, кæд æмæ æндæр амалæй аскъуыддзаг кæнын нæй гæнæн.
7. Гоймаджы мæлæтдзаг цæфы тасы уæвыны рæстæджы службæгæнæг зынгæхсгæ хæцæн​гарз гæнæн ис спайда кæна æрмæст æнæмæнг фæстæмæ аппарыны кæнæ/та æппынфæстаг æнæмæнг​дзинады цауы.  
8. Службæгæнæгæн тобæгонд цæуы гоймаджы тыххæй зынгæхсгæ хæцæнгарзы спайда кæнын ахæм бынаты, цыран уæвы æндæр гоймаджы базиан кæныны тасдзинад, афтæ-ма зынг​фæзынды бынаты, æнæмæнг фæстæмæ аппарыны кæнæ/та æппынфæстаг æнæмæн​гдзинады цауы йеддæмæ.    
9. Службæгæнæг хæсджын у зынгæхсгæ хæцæнгарзы активон спайда кæныны тыххæй æвæстиатæй фехъусын кæна йæхи æвæрцон къухдариуæгæн æмæ прокурорæн, фæлæ кæд банысангонд хæцæнгарзы активон спайд кæнын æххæст æрцыд ацы статьяйæ æркастгонд разуавæры нæуæвгæйæ кæнæ/та уый спайдакæныны фæстиуæгæн гоймаг зиан райста кæнæ амар​​дис, афтæ-ма – специалон фæдагуырдон куыстуатæн дæр. 

10. Министрады хицауиуæгады уæвæг зынгæхсгæ хæцæнгарзы æмæ хæстæрмæджы æвæрыны фæтк фидаргонд цæуы министры нормативон актæй.  
Статья 156. Тыхмийы мадзалы спайдайы арæнвæрд  
1. Тобæгонд у физикон тыхы, специалон фæрæзы æмæ зынгæхсгæ хæцæнгарзы спайда кæнын сывæрджыны, æнахъомы, цыбыр фадæтты кæнæ ацæргæйы æргом нысæнты уæвæг гоймæгты рдæм, уыцы цауы йеддæмæ, кæд уыдон гæрзифтонгæй кæнæ къордтæй бырсынц, гæрзифтонг ныхмæлæуд æххæст кæнынц службæгæнæгæн йæ ныхмæ, кæцы тæссаг у æндæр гоймаджы кæнæ службæгæнæджы цæрæнбонæн кæнæ/та æнæниз​дзинадæн, кæд ахæм бырсты ныхмæ æндæр мадзалæй æмæ фæрæзæй фæстæмæ аппарын æнæамалдзинад у.      
2. Ацы статьяйы фыццаг хайæ цухгонд у цау, кæцы физикон тыхы æмæ специалон фæ​рæ​зы æнæспайдакæнын æнæамадзинад кæны службæгæнæгæн бахæсгонд хæслæвæрдты сæххæст кæныны. 

Сæр XVI
Хæстон уавæр  
Статья 157. Хæстон уавæр  
1. Хæстон уавæр нысан кæны Гуырдзыстоныл гæрзифтонг бырсты кæнæ уый æвæрцон тæссаг цауы бæстæйы хъахъхъæнынады интересты бахъахъхъæныны ифтон​гадæн сæрма​гонд фæткты расидыны.   
2. Хæстон уавæр расидынц Гуырдзыстоны Конституцийы æмæ ацы Кодексмæ гæсгæ æмæ нысанæн æвæры бæстæйы хæдбардзинады, суверенитеты æмæ территориалон æнæхъæн​дзинады, паддзахадон æмæ æхсæнадон æдасдзинады хъахъхъæды ифтонгады.

Статья 158. Хъусинаг хæстон уавæры расидты æмæ аивды тыххæй  
Хæстон уавæры расидыны æмæ аивыны тыххæй Гуырдзыстоны фæсарæйнаг хъуыд​дæгты министрад æвæстиатæй фехъусын кæны Иугонд Нациты Организацийы генералон нымæрдарæн.  
Статья 159. Хæстон уавæры расидын  
1. Хæстон уавæры Гуырдзыстоны премьер-министры бавдыстæй расиды Гуырдзыстоны президент. Хæстон уавæры расидыны тыххæй Гуырдзыстоны президенты бардзырд æвæсти​атæй лæвæрд цæуы Гуырдзыстоны премьер-министрæн, кæцы уый алæвæрдæй уайтагъд райсы уынаффæ бардзырды æмкъухфысты фæдыл. Гуырдзыстоны премьер-министры рдыгæй æмкъухфыст хæстон уавæры расидыны тыххæй Гуырдзыстоны президенты бардзырд æвæстиатæй расидынц æмæ йæ тыхы бацæуы расидыны мом​ентæй. Гуырдзыстоны президент Гуырдзыстоны премьер-министры рдыгæй æмкъух​фыст хæстон уавæры расидыны тыххæй бардзырды æвæстиатæй бавдисдзæн Гуырдзыстоны Парламен​тæн сфидаркæнынæн. Гуырдзыстоны Парламент банысангонд бардзырды сфидар кæны æрæмбырдæй уайтагъд. Кæд Гуырдзыстоны Парламент хæстон уавæры расидты тыххæй бардзырды несфидар кæндзæн, уæд уый халæппæрстæй уайтагъд сафы юридикон тыхы.                    
2. Хæстон уавæры расидыны тыххæй Гуырдзыстоны президенты бардзырды хъуамæ нысангонд цæуа хæстон уавæры расидты мотив.   
3. Хæстон уавæры расидыны тыххæй Гуырдзыстоны президенты бардзырды тыхы бацыды фæстæ йæ текст æгас боны дæргъы æргомæй алæвæрд цæуы æмæ йæ расидынц алы æнцонвадат информацион фæрæзæй. 
4. Хæстон уавæры аивыны тыххæй уынаффæ ист цæуы хæстон уавæры расидты æмæ æмбæлон бардзырды сфидаркæнынæн сфидаргонд фæткæй.   
Статья 160. Хæстон уавæры рæстæджы рауагъд Гуырдзыстоны президенты декрет  
1. Хæстон уавæры рæстæджы Гуырдзыстоны президент Гуырдзыстоны премьер-министры бавдыстæй рауадзы органон закъоны тыхы уæвæг декреты. Гуырдзыстоны президенты декрет æвæстиатæй алæвæрд цæуы Гуырдзыстоны премьер-министрæн, кæцы уый алæвæрдæй уайтагъд исы уынаффæйы декреты æмкъухфысты фæдыл. Гуырдзыстоны премьер-министры рдыгæй æмкъухфыст декрет йæ тыхы бацæуы рауагъды моментæй æмæ архайы хæстон уавæры аивдмæ. Гуырдзыстоны национ банкы барлæвæрдимæ баст декрет уагъд цæуы Гуырдзыстоны национ банкы президенты разыдзинадæй æмæ йæ тыхы бацæуы рауагъды моментæй. Декрет æвæстиатæй бавдыст цæуы Гуырдзыстоны Парламентæн сфидаркæнынæн. Гуырдзыстоны Парламент декреты сфидар кæны æрæмбырдæй уайтагъд. Кæд Гуырдзыстоны Парламент декреты не сфидар кæны, уæд уый сафы халæппæрстæй уайтагъд юридикон тыхы.               
2. Хæстон уавæры рæстæджы Гуырдзыстоны президенты рдыгæй рауагъд æмæ Гуырдзыстоны премьер-министры рдыгæй æмкъухфыстдекреты, кæцы бæстæйы кæнæ уый кæцыдæр хайы арæн (цыбыр) кæны Гуырдзыстоны Конституцийы 12-æм, 14-æм, 15-æм, 17-æм, 18-æм, 21-аг æмæ 26-æм статьяты ранымад барты æмæ уромы Гуырдзыстоны Конституцийы 13-æм статьяйы 2-аг-6-æм пунктты, 14-æм статьяйы 2-аг пункты, 15-æм статьяйы 2-аг пункты, 17-æм статьяйы 3-аг, 5-æм æмæ 6-æм пунктты, 18-æм статяйы 2-аг пункты æмæ 19-æм статьяйы 3-аг пункты архайды, Гуырдзыстоны президент æвæстиатæй бавдисдзæн Гуырдзыстоны Парламентæн  сфидаркæнынæн. Барты арæн (цыбыр) кæныны тыххæй декретыл Гуырдзыстоны премьер-министры æмкъухфыст ацы декреты рауадзынæн нымад цæуы æмæ ацы декрет йæ тыхы бацæуы нысан​гонд моментæй. Нормæйы æрурæды тыххæй декрет йæ тыхы бацæуы Гуырдзыстоны Парламенты рдыгæй сфидар​кæнынæй уайтагъд. Декреты тыхы бацыды фæстæ йæ текст æгас боны дæргъы æргомæй алæвæрд цæуы æмæ йæ расидынц алы æнцонвадат информацион фæрæзæй. 

3. Гуырдзыстоны президенты рдыгæй адæймаджы сæйраг барты арæнвæрды тыххæй рауагъд декреты фæдыл Гуырдзыстоны фæсарæйнаг хъуыддæгты министрад æвæсти​атæй фехъусын кæны Европæйы советы генералон нымæрдарæн. 
Статья 161. Хæстон уавæры рæстæджы хъахъхъæнынады тыхты спайдкæнын  
Хæстон уавæры рæстæджы хъахъхъæнынады тыхты спайдакæныны тыххæй уынаф​фæйы исы Гуырдзыстоны премьер-министр. Ацы уынаффæ Гуырдзыстоны Парламенты рдыгæй сфидар кæнын нæ домы. Хæстон уавæры рæстæджы декретæй гæнæн ис хъахъхъæнынады тыхты паддзахадон æмæ æхсæнадон æдасдзинады хъахъхъæнынæн дзуапдæттæг органты сиу кæнын.

Статья 162. Гуырдзыстоны уæлдæр паддзахадон органты барлæвæрдтæ хæстон уавæры архайыны периоды  
1. Хæстон уавæры архайыны периоды Гуырдзыстоны æххæстгæнæг хицауады уæлдæр органтæн бар ис, конкретон æууæлтæм гæсгæ, сæрмагонд компетенцийы фæлгæтты, Гуырдзыстоны закъондæттынады домæнтæм гæсгæ сæххæст кæной ахæм мадзæлттæ:   
а) сфидар кæной æхсæнадон фæткæвæрды æмæ уыцы объектты хъахъхъæд, кæцытæ ифтонг кæнынц цæрджыты архайды æмæ хæдзарады функционирады;  
б) рæстæгмæ арвитой гоймæгтæ цæрынмæ тæссаг районтæй. Аимæ, æнæмæнгхъæугæ у, нысангонд органтæ раттой ацы гоймæгтæн иудадзыг кæнæ æндæр рæстæгмæ цæрæн бынæттæ;   
в) хæстон уавæры архайды бынæтты райсой æмбæстæгты бацыдæ æмæ рацыды сæрмагонд режим;  
г) æнæмæнгдзинады цауы æмбæстæгты æмæ æмбæстонады нæ уæвæг гоймæгтæн фæкъаддæр кæной сæрибар бынативды бар, сæхгæной сын сæрмагонд цæрæн бынаты кæнæ æндæр бынаты аккаг барлæвæрды æдде ныууадзын;   
д) хихъахъхъæныны нысæнтты æмæ фыдракæнды превенцийæн рæстæгмæ байсой æмбæстæ​гтæн æмбæлгæ зынгæхсгæ хæцæнгарз, уазал хæцæнгарз æмæ гилдзытæ, фæлæ амалиуæгтæн, уагдæттæн æмæ организацитæн та – афтæ-ма ахуыргæнæн-æфсæддон техникæ, рæмудзæн, радиоактивон буаргъæдтæ æмæ æрмæгтæ, тыхджын химикон æмæ хъæстæ баргъæдтæ;     
е) сæхгæной æмбырдты, митингты, уынгты цыды æмæ демонстрациты, афтæ-ма уындтагон, спортивон æмæ æндæр массивон мадзæлтты арæзт дæр;  

ж) бахæссой ивынадтæ паддзахадон амалиуæгдæтты æмæ организациты продукцийы уадзыны æмæ бадæттыны пълæнтты, аскъуыддзаг кæной уыдон хæдзарадон архайды æндæр фарстæ​тæ, фæтк æрæвæрой æхсæнадон уагдæтты, афтæ-ма æхсæнадон æмæ сæрмагонд барады юридикон гоймæгты (се ‘хсæн, амалиуæгдæтты) куысты сæрмагонд режим; 

з) хæстон уавæримæ баст хъæугæдзинæдтæм гæсгæ, рæстæгмæ, хæстон уавæры архайыны периоды, сæ бæрнон бынатæй ссæрибар кæной стратегион æмæ цæрджытæн цардуагон нысан​и​уæджы уæвæг паддзахадон амалиуæгдæтты, уагдæтты æмæ организа​циты къухдариуæг​​гæнджытæ æмæ снысан кæной уыдон бæсты æндæр гоймæгтæ; рæстæгмæ сæхгæной ахæм амалиуæгдæтты, уагдæтты æмæ организациты кусджыты куыстæй сæрмагонд фæндонæй ссæрибар кæнын, хатырон аххосагæй ссæрибары йеддæмæ. Банысангонд органтæ бæрнон бынатæй рæстæгмæ ссæрибаргонд гоймæгтæ хæстон уавæры аивынæй уайтагъд хъуамæ райдайой фæстæмæ кусын сæ бынæттыл, кæд нæ уæвы уыдоны сæ бынæттæй ссæрибар кæныны закъонон бындур;   
и) Гуырдзыстоны закъондæттынадмæ гæсгæ, æхсæнадон уагдонæй, афтæ-ма æхсæнадон æмæ сæрмагонд барады юридикон гоймæгтæй дæр (се ‘хсæн, амалиуæгдонæй) райсгæ ресурстæ спай​да кæной хæстон архæйдтыты фæстиуджыты сæрæй аиуварс кæныны æмæ ликвида​цийæн; уыцы нысанæй спайда кæной æндæр юридикон гоймæгты, афтæ-ма физикон гоймæты æмбæлгæ мулкæй æмæ материалон фæрæзтæй, æрмæст аккаг мызд​фидгæйæ, кæцы лæвæрд цæуы хæстон уавæры аивды (фæуды) фæстæ;
к) сæхгæной куыстурæдтæ;  
л) куыстхъом æмбæстæгтæ бафтауой амалиуæгты, уагдæтты æмæ организациты куысты æмæ сын мызд фидой, афтæ-ма хæстон уавæры фæстиуджыты ликвидацийы дæр æмæ сын сифтонг кæной æдасдзинад;  
м) фæкъаддæр кæной кæнæ сæхгæной хæцæнгарзæй, химикон æмæ хъæстæ буаргъæд​тæй, афтæ-ма спиртæй нозтытæ æмæ спиртæй конд буаргъæдтæй базар кæнын дæр;   
н) райсой карантинон мадзæлттæ æмæ сæххæст кæной æндæр æнæмæнгхъæугæ сани​тарон æмæ эпидемийыныхмæ мадзæлттæ;  
о) Гуырдзыстоны закъондæттынадмæ гæсгæ, контроль кæныны фæтк æрæвæрой дзыллон информацийы фæрæзтæн;   
п) райсой бастдзинады бæрæзтæй пайдакæныны сæрмагонд фæтктæ;  
р) фæкъаддæр кæной транспортон фæрæзтæй змæлд æмæ басгарой уыдон;  
с) басгарой документтæ гоймæгты массивон æмбырдгæнæн бынæтты, æмæ аккаг бындуры уæвыны цауы ауадзой æмбæстæгты сæрмагонд басгæрст, афтæ-ма басгарой уыдон дзаумæттæ æмæ транспортон фæрæзтæ дæр;  
т) райсой комендаты сахат.          

2. Национ æдасдзинады совет равзардзæн Гуырдзыстоныл гæрзифтонг бырсты кæнæ уый æвæрцон тасдзинады цауы хæстон уавæры расидыны фарстæйы.  
3. Хæстон уавæры архайыны периоды падзахадон бæрнады координацигонд куысты организацийы ифтонг кæны Национ æдасдзинады советы аппарат.

4. Национ æдасдзинады советы барлæвæрдтæ æмæ архайды фæтк бæрæггонд цæуы Гуырдзыстоны закъондæттынадæй.  
5. Хæстон уавæры архайыны периоды Гуырдзыстоны æххæстгæнæг хицауады уæлдæр органтæн бар ис, аивой дæлбар органты кæцыфæнды уынаффæ.
6. Хæстон уавæры архайыны периоды Гуырдзыстоны Парламентæн бар ис, хицæн бынæтты фæива æмбæстагон æмæ тугтæрхоны хъуыддæгты закъонæй сфидаргонд территориалон æфхæрддзинад. 
7. Кæд æфсæддон уавæры архайды бынæтты паддзахадон хицауады органтæ нæ ифтонг кæнынц сæхи функциты æмбæлон æххæст кæныны, уæд Гуырдзыстоны закъондæтт​ынадмæ гæсгæ, хæстон уавæры аивынмæ Гуырдзыстоны президенты декретæй, кæцы æмкъухфыст у Гуырдзыстоны премьер-министры рдыгæй, гæнæн ис райст æрцæуа рæстæгмæ уагдæттынад, кæцыйæ уый Гуырдзыстоны хицауадæн бахæс кæндзæн хæслæвæрды, уынаффæйæ скæна уагдæттыны æххæстгæнæг рæстæгмæ орган кæнæ снысан кæна гæсады гоймаг æмæ йын сбæлвырд кæна йæ барлæвæрдтæ. 

8. Ацы статьяйы 7-æм хайæ æркастгонд цауы муниципалитеты органты барлæвæрдтæ рæстæгмæ урæд цæуынц, фæлæ уыдон функциты æххæст кæнын бахæсгонд цæуы Гуырдзыстоны хицауады уынаффæйæ сарæзт уагдæттыны æххæстгæнæг рæстæгмæ органæн кæнæ снысангонд гæсады гоймагæн, кæцыйæн бар ис, йæхи компетенцийы фæлгæтты, Гуырдзыстоны закъондæттынады домæнтæм гæсгæ: 

а) сæххæст кæна ацы статьяйы фыццаг хайæ æркастгонд мадзæлттæ;  
б) рæстæгмæ сæххæст кæна муниципалитеты органты функцитæ;  
в) Гуырдзыстоны паддзахадон хицауады уæлдæр органтæн бавдиса хъуыдыйдтæ паддза​хадон, хæдзарадон æмæ социалон арæзтады фарстæтыл;  
г) Гуырдзыстоны хицауады рдыгæй сфидаргонд фæткæй дæлбар скæна æмбæлон бына​тыл равæрд паддзахадон амалиуæгдæттæ, уагдæттæ æмæ организацитæ.   
9. Хæстон уавæры фæстиуджыты сæрæй аиуварскæныны æмæ ликвидацийы мадзæлтты координацийы æххæст кæны Гуырдзыстоны хицауад.    
10. Хæстон уавæры фæстиуджыты ликвидацийы æмæ æхсæнадон æдасдзинады ифтонгадæн хъахъхъæнынады тыхты спайдакæнын æмæ уыдон архайыны райдыд æхх​æст цæуы Гуырдзыстоны Конституцимæ гæсгæйæ.   

11. Хæстон уавæры архайды периоды кæнæ уый сæрæй аиуварскæнынæн, уый фæстиуджыты ликвидацийæн  куыстыты  кæнынады тыххæй зианбаййафæг æмбæстæ​гты паддзахад ифтонг кæны цæрæн бынæттæй, фиды сын ракæнгæ материалон зианы аргъ, æххуыс сын кæны куыстмæ бацæуынæн æмæ сын кæны æндæр æххуыстæ дæр. Банысангонд æмбæстæгтæн фатерты раттыны, материалон зианы бафидыны æмæ æндæр æххуысы бакæныны уавæрты æмæ фæткы Гуырдзыстоны закъондæттынадмæ гæсгæ бæлвырд кæны Гуырдзыстоны хицауад.  

12. Ацы статьяйы фыццаг хайы «в», «г», «е», «к» æмæ «м»-«р» дæлпункттæй æркаст​гонд домæны халын расайы гоймаджы бæрндзинады Гуырдзыстоны закъондæттынадмæ гæсгæ.   
Статья 163. Национ хъахъхъæнынады совет  
1. Хæстон уавæры рæстæджы арæзт цæуы уынаффæгæнæн орган – Национ хъахъ​хъæнынады совет, кæцыйæн сæрдариуæг кæны Гуырдзыстоны президент.  
2. Национ хъахъхъæнынады советы уæнгтæ сты: Гуырдзыстоны президент, Гуырдзыс​то​ны премьер-министр, Гуырдзыстоны Парламенты сæрдар, министр æмæ хъахъхъæ​ны​нады тыхты раздзог. Гуырдзыстоны президенты уынаффæйæ Национ хъахъ​хъæнынады советы уæнгтæй гæнæн ис уой Гуырдзыстоны Парламенты æмæ Гуырдзыстоны хицауады хицæнгонд уæнгтæ дæр.

  3. Национ хъахъхъæнынады совет конституцион барлæвæрды фæлгæтты равзардзæн бæстæйы хæстон уавæры рæстæджы фæзынгæ фарстæты æмæ цæттæ кæны рекомен​дациты æмæ хъуыдыйæдты бæстæйы хъахъхъæнынады организацийы æмæ хæстон уавæры мадзæлтты тыххæй.
4. Национ хъахъхъæнынады советы рабадты Гуырдзыстоны премьер-министримæ разыдзинадæй æрсиды Гуырдзыстоны президент. Национ хъахъхъæнынады советы рабадт уагъд цæуы бахъуыды цауы.   
5. Национ хъахъхъæнынады советы рабадт, куыд фæтк, æхгæд у. Гуырдзыстоны прези​денты уынаффæйæ Национ хъахъхъæнынады советы рабадт гæнæн ис æргомæй расидын.

6. Национ хъахъхъæнынады советы уæнгтæн Национ хъахъхъæнынады советы рабадты ау​а​гъды бынат æмæ рæстæг фехъусын кæндзæн Гуырдзыстоны президенты админист​раци.     

7. Национ хъахъхъæнынады советы ифтонг кæны Гуырдзыстоны президенты админист​раци.     
8. Национ хъахъхъæнынады советы рабадты боны фæткы бæлвырд кæны Гуырдзыстоны президент Гуырдзыстоны премьер-министримæ разыдзинадæй.  

9. Национ хъахъхъæнынады советы рабадты протоколы сарæзты ифтонг кæны Гуырдзыс​​​т​оны президенты администраци. 

10. Национ хъахъхъæнынады советы рабадты протокол æфснайд цæуы Гуырдзыстоны президенты администрацийы. 

Статья 164. Хæстон уавæры фæстиуджыты ликвидаци  
1. Хæстон уавæры фæстиуджыты ликвидацийæн æрсидгæ тыхты архайдты координа​цийы, разамынды æмæ æмархайды нысанæй Гуырдзыстоны президенты декретæй, кæцы æмкъухфыст у Гуырдзыстоны премьер-министры рдыгæй, гæнæн ис Гуырдзыстоны хицауадæн бахæсгонд æрцæуа хæслæвæрд, уынаффæйæ бынатыл конд æрцæуа рæстæг​мæ органтæ кæнæ/та нысангонд æрцæуа Гуырдзыстоны хицауады минæвар кæнæ/та комендант æмæ сбæлвырд кæна уыдон/уый барлæвæрдтæ.    
2. Гуырдзыстоны хицауады минæвар кæнæ комендант мыхуыры рауадзы бардзырдты, кæцытæ ацы Кодексы фæлгæтты регулир кæнынц хæстон уавæры режимы къухарæзты фарстæты.   

3. Хæстон уавæры архайыны периоды Гуырдзыстоны хицауады уынаффæйæ бæрæггонд хицауадон уагдоны уынаффæйы рахастæй хæстон уавæры фæстиуджыты ликвидацийæн гæнæн ис æрсидой æмбæлон ахуырады æмæ фæлтæрддзинады уæвæг специалисттæм куыд Гуырдзыстонæй, афтæ фæсарæйнаг бæстæтæй дæр.

Статья 165. Физикон æмæ юридикон гоймæгты бар-хæстæ хæстон уавæры архайыны периоды  
1. Хæстон уавæры архайыны периоды юридикон гоймæгты къухдариуæггæнджытæн бар ис, бæстæйы хихъахъхъæнынады интересты хъахъхъæды ифтонгадæн ацы юридикон гоймæгты службæгæнджытæ уыдоны разыдзинады æдде, рæстæгмæ ракæной ахæм куыстыл æмæ режимыл, кæцы æмбæлон фæллойадон бадзырдæй æркастгонд нæу.  
2. Коменданты сахаты рæстæджы æмбæстæгтæн гæнæн ис бар ма раттой æнæ официалонæй лæвæрд уадзæнты (пропускты) æмæ уыдон гоймагон бæлвырдгæнæн документты æдде уынгы кæнæ æхсæнадон æмбырдгæнæн бынаты уæвын, цæрæн бынатæй æддæмæ ахизын.  
3. Ацы статьяйы 2-аг хайæ сфидаргонд фæткы халæг гоймаг æрцахсы полицæ кæнæ патрул коменданты сахаты фæудмæ, фæлæ кæд гоймагæн йемæ нæйдокумент уæд – мыггаг æмæ номы сбæлвырд кæнынмæ , фæлæ иуылфылдæр 72сахаты. Гæнæн ис ахст гоймаджы басгарын, афтæ-ма уый дзаумæтты басгарын дæр.  

4. Ацы статьяйы фыццаг æмæ 2-аг хæйттæй æркастгонд домæны халын расайы гойма​джы бæрндзинады Гуырдзыстоны закъондæттынадмæ гæсгæйæ.  
Сæр XVII
Хъахъхъæнынады сферæйы бархиад  
Статья 166. Хъахъхъæнынады сферæйы бархиад   
1. Хъахъхъæнынады сферæйы бархиад (дарддæр - бархиад) у ацы Кодексæй æмæ æмбæлон барадон актæй сфидаргонд организацион регулирады фæлгæтты физикон гоймаджы бархион, æнæмиздфидгæ цæттæ кæнын хъахъхъæнынады æмæ æдасдзинады фарстæты æмæ бахъуыды цауы уый фæлтæрдты хъахъхъæнынады сферæйы спайда кæнын.  

2. Бархиад нæ нысан кæны  мыздфидгæ куысты фæлтау æмæ ма хъуамæ цæуа пайда​гонд, куыд аслам кусæджы равзæрæн. Бархион архайд нæй гæнæн пайдагонд цæуа фæллойадон æмахастытæй хиаиуварс кæнынæн.   
3. Паддзахад æххуыс кæны бархионты организацийæн. Бархиады организацимæ баст фарстæты бæлвырд кæны министр.  
4. Хæстон уавæры, сæрмагонд уавæры кæнæ сæрмагонд ситуацийы рæстæджы хъахъ​хъ​æ​​​нынады сферæйы бархионты спайда кæнын цæуы Гуырдзыстоны закъондæт​тынадæй сфидаргонд фæткæй.  
Статья 167. Хъахъхъæнынады сферæйы бархионы статус    
1. Хъахъхъæнынады сферæйы бархион (дарддæр – бархион) гæнæн ис уа 18 аздзыд гоймаг.  
2. Бархионы статусы лæвæрды/æрурæды/урæды тыххæй уынаффæйы бæстæйы хъахъ​хъæ​​нынады æмæ æдасдзинады интересты приоритетонады принципмæ гæсгæйæ, министры рдыгæй сфидаргонд фæткæй исы министрад.  
3. Гоймагæн бархионы статус, ацы статьяйы 4-æм хайæ æркастгонд стæмхатты йеддæ​мæ, лæвæрд цæуы, кæд уый ифтонг кæны алы ахæм уавæры:  
а) уый у бархионты организацийы уæнг;  
б) уый ацыд æмбæлон цæттæгæнæн;  
в) уый срегистраци кодта бархионты реестры æмæ саформит кодта бархион бадзырд.   
4. Гоймагæн бархионы статус гæнæн ис лæвæрд æрцæуа:  
а) кæд уый у хæсты æмæ хъахъхъæнынады тыхты ветеран æмæ ифтонг кæны ацы статьяйы 3-аг хайы «в» дæлпунктæй æркастгонд уавæры;  
б) министрады уынаффæйæ, ацы статьйы 3-аг хайæ æркастгонд домæнмæ æнæгæсгæйæ.  
5. Гоймагæн бархионы статус урæд цæуы:     

а) сæрмагонд курдиаты бындурыл;  
б) уымæн бархионы статусы урæдимæ баст кондады райдыды цауы.   
6. Бархионы статусы æрурæды тыххæй уынаффæ ивд цæуы, кæд бархионы статусы урæды фæдыл уынаффæ нæ уыдзæнис райст.  
7. Гоймагæн бархионы статус æмæ бархион бадзырд урæд цæуы:  
а) бархионты рестрæй сисынæй уайтагъд;  
б) æрсидтонты национ æфсæддон службæмæ акæныны цауы.  
8. Бархионты организацийы ликвидаци/статусы æрурæд бархионы стаусы урæды нæ сайы.  
9. Ацы статьяйы 8-æм хайæ æркастгонд кæцыдæр уавæры уæвыны цауы бархионты архайды координацийы æмæ уагдæттын æххæст кæны ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаг.    
Статья 168. Бархионты организаци   
1. Æнæамалиуæгон (æнæкоммерцион) юридикон гоймаг барджын у сæххæст кæна бархион архайд, кæд уый ифтонг кæны алы ахæм уавæры:     

а) уый бындурæвæрæг/уæнг у ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаг;    
б) уый ифтонг кæны министрады рдыгæй бæрæггонд критериты;  
в) уымæн лæвæрд цæуы бархионты организацийы статус.  
2. Субъект (бархионты организацийы суæвыны кандидат) бархионты организацийы статусы райсынæн министрадæн фехъусын кæны. Министрады рдыгæй позитивон уынаффæйы райсты цауы субъектæн лæвæрд цæуы бархионты организацийы статус. 

3. Бархионты организацийы статусы лæвæрды/æрурæды/урæды тыххæй уынаффæйы бæстæйы хъахъхъæ​нынады æмæ æдасдзинады интересты приоритетонады принципмæ гæсгæйæ исы министрад.  

4. Бархионты организацийы статусы лæвæрды/æрурæды/урæды критериты æмæ фæткы бæлвырд кæны министр. 

5. Бархионты организацийæн бархионты организацийы статус урæд цæуы: 

а) кæд уый нæ æххæст кæны кæнæ æнæмбæлонæй æххæст кæны уыимæ оформитгонд бадзырдæй бæрæггонд бар-хæсты;  
б) нал ифтонг кæны бархионты организацийы статусы лæвæрды критериты;  
в) ацы статьяйы 4-æм хайæ æркастгонд барадон актæй бæрæггонд æндæр цауты.  
6. Бархионты организацийæн бархионты организацийы статус урæд цæуы уымæн ацы статусы урæдимæ баст кондады райдыды цауы. 

7. Бархионты организацийы статусы æрурæды тыххæй уынаффæ ивд цæуы, кæд бархи​онты организацийы статусы урæды фæдыл уынаффæ нæ уыдзæнис райст.   

Статья 169. Паддзахады барлæвæрдтæ бархиады тыххæй   
1. Бархионты организацийы/бархионты организицийæн суæвыны кандидаты статусы уæвæг субъекты рдыгæй бархиадон архайды сæххæст кæныны координацийы æмæ контролы нысанæй министрады системæйы Гуырдзыстоны хицауады уынаффæйæ конд цæуы æхсæнадон барады юридикон гоймаг.    

2. Министрад барджын у:  
а) конкретон нысаны райсынæн ацы статьяйы фыццаг хайæ бæрæггонд æхсæнадон барады юридикон гоймагыл/бархионты организацийыл адæтта грант;

б) ацы статьяйы фыццаг хайæ бæрæггонд æхсæнадон барады юридикон гоймагæн/​бархионты организацийæн/бархионты организацйæн суæвы​ны кандидаты статусы уæвæг субъектæн/бархионæн лæвæрд цæуы бар, Гуырдзыстоны закъондæттынадæй сфидаргонд фæткæй спайда кæна министрады балансыл уæвæг мулкæй; 
в) уымæн афæдзон бюджетон закъонæй рахицæнгонд ассигнеты фæлгæтты:  
в.а) ифтонг кæны бархионæн медицинон лæггæдты бакæнын æмæ уый реабилитаци, кæд бархионы æнæниздзинады уавæр министрады ацы статьяйы фыццаг хайæ бæрæггонд æхсæнадон барады юридикон гоймаджы рдыгæй организацигонд мадзалы æххæст​гæн​гæйæ фæфыддæр;  
в.б) бархионты системæйы райрæзтæн ифтонг кæны спортивон æмæ ахуыргæнæн тыгъдæтты функционирад, министрады рухсадон иуæджы рухсадон курсыты спълан кæнын;  
в.в) бахъуыды цауы æмбæлон мадзалы хайадисæг гоймæгтæ ифтонг кæны хæлцæй, медицинон лæггæдтæй, аккаг мулкæй/ифтонгадæй/техникæйæ æмæ транспортирадæй.  
3. Ацы статьяйы фыццаг хайæ бæрæггонд æхсæнадон барады юридикон гоймаг минис​традимæ разыдзинадæй:

а) барджын у:

а.а) баххуыс кæна сæрмагонд барады юридикон гоймагæн æфсæддон службæйы попу​ляризацийы;  
а.б) ифтонг кæны æфсæддон-патриотон æмæ стæры цыдæн мадзæлтты спълан кæнын/​сæххæст кæнын, æфсæддон-историон тематикæйы цæттæ кæнын;  
б) оформит кæны бадзырды бархионты организациимæ/бархионты организацйæн суæ​вы​ны кандидаты статусы уæвæг субъектимæ; 

в) оформит кæны бархиадæй бадзырды бархионимæ;  
г) адæтдзæн бархионы статусы бæлвырдгæнæн æвдисæндары;  
д) пълан кæны кæнæ/та æххæст кæны министрады рдыгæй сфидаргонд бархиадимæ баст мадзæлтты;  
е) барджын у Гуырдзыстоны закъондæттынадæй сфидаргонд фæткæй райса грант, уайын сæрмагонд æфтиаг кæнæ/та æндæр финансад;  
ж) ифтонг кæны бархионты организацийы æмæ бархионы рдыгæй ацы Кодексы æмæ уыимæ оформитгонд бадзырды сæххæст кæныны, афтæ-ма уыдон æрдыгæй райст мулкæй спайда кæныны æмæ æхцайы фæрæзты хардзы дæр.  
4. Ацы статьяйы фыццаг хайæ бæрæггонд æхсæнадон барады юридикон гоймаг бархи​он​ты орга​низацийы уагдæттыны хайад исы уыимæ оформитгонд бадзырдæй сфидаргонд фæт​кæй.

Статья 170. Бархионты организаци æмæ бархионты организацийæн суæвыны кандидаты статусы уæвæг субъект  
1. Бархионты организацийы/бархионты организацийæн суæвыны кандидаты статусы уæвæг субъекты архайды координацийыæн æххæст кæны министрады системæйы скæнгæ æхсæнадон барады юридикон гоймаг.   
2. Ацы статьяйы фыццаг хайæ æркастгонд координацийы æххæст кæныны ифтонгадæн министрады системæйы скæнгæ æхсæнадон барады юридикон гоймаджы æмæ бар​хионты организацийы/бархионты организацийæн суæвыны кандидаты статусы уæвæг субъекты хсæн оформитгонд цæуы бадзырд. 
3. Бархионты организаци барджын у ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймагимæ разыдзинадæй: 
а) бархиады нысæнтты райсынæн æмкуыст бакæна муниципалитетимæ, сæрмагонд барады юридикон гоймагимæ, æнæхицауадон организациимæ, æндæр паддзахадон бæрна​димæ;   
б) бахъуыды цауы Гуырдзыстоны закъондæттынадæй сфидаргонд фæткæй спайда кæна министрады/министрады системæйы скæнгæ æхсæнадон барады юридикон гоймаджы пайдакæнынады уæвæг мулкæй;   
в) ифтонг кæны цæттæгæнæны æмбæлон программæйы, курсы, мадзалы сплан кæнын.  
4. Бархионты организаци хæсджын у:  
а) сифтонг кæна организацийы уæнджы/бархионы квалификацийы сбæрзонд кæнынæй;    
б) организацийы уæнгæн/бархионæн бамбарын кæна йæ барты æмæ йæ хæстæ;  
в) æртыккаг гоймагæн бафида зиан, кæцы уый райста организацийы рдыгæй спълангонд мадзалы æххæсткæныны рæстæджы барадныхмæ ракæндæй; 

г) организацийы уæнгæн/бархионæн бафида зиан, кæцы уый райста бархионты организацийы рдыгæй спълангонд мадзалы кæнæ бархиадон архайды æххæсткæныны рæстæджы æнæниздзинады уавæры фæфыддæрмæ гæсгæ, афтæ-ма æмбæлон медицинон лæггæдты хардз дæр;  
д) бархиады нысæнтты сæххæст кæнынæн райсгæ грант кæнæ/та æндæр финансад адæттой ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймагæн;   
е) ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаджы рдыгæй сфидаргонд периодгай бавдиса уымæн информаци сæххæстгонд​/спълангонд куысты тыххæй; 

ж) сæххæст кæна ацы Кодексы домæнтæ, бадзырды уавæртæ, афтæ-ма министрады æмæ ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаджы закъоны рдыгæй домæнтæ дæр.  
Статья 171. Бархионты организацийы уæнг  
1. Бархионты организацийы уæнг гæнæн ис суа 18 аздзыд гоймаг.  
2. 18 азмæ гоймаг бархионты организацийы уæнг гæнæн ис суа йæхи закъонон минæвары кæнæ аудæг/æвджиды органы разыдзинадæй, кæд бархионты организацийы уæнгдзинад нæу ныхмæ  ацы гоймаджы интересты, нæ зиан кæны уый физикон æмæ зонды рæзтæн æмæ нæ арæн кæны уымæн æнæмæнгхъæугæ райдиан ахуырады æмæ базæйон ахуырады райсыны бары æмæ фадаты. 
Статья 172. Бархионты реестр  
1. Гоймаджы бархионты реестры срегистрацийы æмæ бархионты реестрæй сисыны ифтонг кæны ацы Кодексы 169-æм статьяйы фыццаг хайæ бæрæггонд æхсæнадон бара​ды юридикон гоймаг.   
2. Бархионты реестр æххæст цæуы бархионты электрон системæйы æххуысæй.   
3. Бархионты бахасты нысанæй бархионты электрон системæйы хаст цæуы гоймаджы тыххæй ахæм информаци (бæрæггæнæнтæ):  
а) гоймаджы идентификацион бæрæггæнæнтæ – ном, мыггаг, сæрмагонд номыр, æрд, рай​г​уыр​ды датæ, райгуырды бынат, юридиконадрис, фактивон адрис, контактон информаци, фотоныв, афтæ-ма информаци уый æмбæстонады тыххæй дæр;  
б) информаци гоймаджы физикон ахастæвдысты (туджы къорд, ас, уæз, къахы размер, сæры размер) тыххæй;  
в) информаци гоймаджы ахуырады, квалификацийы, фæлтæрдты, сæрмагонд курдиаты æмæ куысты фæлтæрддзинады, спецификон архайды æмæ куысты тыххæй;  
г) информаци гоймаджы рдыгæй æфсæддон службæйы, резервон æфсæддон службæйы, æнæфсæддон, альтернативон фæллойадон службæйы фæуды тыххæй, афтæ-ма гойма​джы хæстон архæйдтыты æмæ сабырадон операциты хайадисты æмæ уымæн ветераны статусы лæвæрды фæдыл;  
д) информаци гоймаджы æнæниздзинады уавæры тыххæй.  
4. Гоймаджы бархионты реестры срегистрацийы æмæ бархионты регистрацийæ сисыны фæтк бæрæггонд цæуы министры нормативон актæй.   
5. Бархионты организаци æххуыс кæны бархионты реестры формирадæн. Бархионты организаци гæнæн ис базонгæ уа бархионты реестримæ ацы статьяйы 4-æм хайæ æркастгонд министры нормативон актмæ гæсгæйæ.  
6. Ацы сæрæй æркастгонд персоналон бæрæггæнæнтæ куыст цæуынц «Персоналон бæрæг​гæнæнты хъахъхъæды тыххæй» Гуырдзыстоны закъоны домæнты хъахъхъæдæй, æрмæст бархионты бахасты, фæсидыны, цæттæкæныны ифтонгадæн æмæ статистикæйы кæнынадæн, закъонон нысаны райсынæн æнæмæнгхъæугæ гуырахстæй.   
7.  Бархионты реестры уæвæг информаци у министрады æмæ ацы Кодексы 169-æм стать​яйы фыццаг хайæ бæрæггонд æхсæнадон барады юридикон гоймаджы мидæгон бæрнадон информаци æмæ æргом информацимæ нæ хауы.   
Статья 173. Бархионы бар-хæстæ æмæ социалон хъахъхъæд   
1. Ацы Кодекс бархионы нæ арæн кæны уымæн Гуырдзыстоны закъондæттынадæй лæвæрд барты æмæ сæрибардзинæдтæй пайдакæныны барæй.  
2. Бархионæн бар ис:  
а) спайда кæна ацы Кодексы æмæ æндæр барадон акттæй уымæн бæрæггонд социалон гарантитæй;  
б) спайда кæна æмбæлон мулкæй.
3. Бархион хæсджын у:  
а) йæхи куыст, афтæ-ма бархиадимæ баст кæцыфæнды ракæнд/мадзал сæххæст кæна ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймагимæ разыдзинадæй, барадон æмæ этикон принципты æмæ уыимæ оформитгонд бадзырды уавæртæм гæсгæйæ.   
б) ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймагæн/бархионты организацийæн рæстæгыл бадæтта информаци уыцы тасы æмæ рискы тыххæй, кæцы гæнæн ис уыимæ оформитгонд бадзырдæй æркастгонд архайды сæххæст​кæнын расайа;    

в) ауда уыцы мулкыл, кæцыйы уый йæхи архайды æххæстгæнгæйæ зиан кæны;  
г) рæстæгыл фехъусын кæна æнæниздзинады уавæры фæфыддæры кæнæ æндæр ахæм ситуацийы тыххæй, кæцы уымæн уыимæ оформитгонд бадзырдæй æркастгонд архайды æххæсткæнынæн хъыгдары.  
4. Министрады/ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаджы рдыгæй спълангонд мадзæлтты æххæсткæнгæйæ бархионы фæцæфы/цæфтæ райсыны кæнæ амæлæты цауы бахионыл/уый бинонты уæнгыл хæлиу кæны ацы Кодексы æмæ æндæр барадон акттæй æфсæддон службæгæнæгæн ахæм цауæн уагæвæрд социалон гарантитæ.    

5. Бархионы ракæндæй расайгæ зианы паддзахад бафиддзæн, уыцы цауы йеддæмæ, кæд бархион ацы ракæнд барæй кæнæ æнæрхъуыдыйæ сарæзта. Бархион хæстджын у бафида барæй кæнæ æнæрхъуыдыйæ ракæнгæ зиан.   
6. Домæны цауы ацы Кодексы 169-æм статьяйы фыццаг хайæ бæрæггонд æхсæнадон бар​ады юридикон гоймаг бархионы тыххæй адæтдзæн æвдисæндары, кæцыйы ис инфор​маци бархионы рдыгæй сæххæстгонд архайды æмæ уый æххæсткæныны дæргъвæтин​дзинады фæдыл. Ахуырдон/куыстдæттæг хæсджын у бавдыст æвдисæндары бындурыл бархионы рауагъд рæстæг – афæдзы мидæг иуылфылдæр 10 боны – хатырыл банымайа, афтæ-ма йын бахъахъхъæна куыстымызд/стипенди дæр.   

7. Бархиады æххæсткæнгæйæ гоймагæн хъахъхъæд цæуы æгуысты статус. Уымæн бар ис, спайда кæна Гуырдзыстоны закъондæттынадæй æгуыстытæн æркастгонд уæлбарæй æмæ æххуысæй.  
Статья 174. Бархиады æххæсткæнынæн æнæмæнгхъæугæ хæрдзты фидын  
1. Министрад/ацы Кодексы 169-æм статьяйы фыццаг хайæ бæрæггонд æхсæнадон бара​ды юридикон гоймаг барджын у бархионæн бафида уыйрдыгæй  бахардзгонд, бархиады æххæсткæнынæн æнæмæнгхъæугæ хæрдзтæ, се ‘хсæн:    
а) консулон лæггæдты (æмбæлон визæйы оформиты, визæйы архайды æмгъуыды адаргъ кæныны) хæрдзтæ;  
б) фæндаггаг хæрдзтæ;  
в) цæрæнуаты баххуырсыны (бынаты райсыны æмæ цæрыны) хæрдзтæ;  
г) хæлцы, коммуникацийы æмæ суткæйы хæрдзтæ.  
2. Ацы статьяйы фыццаг хайæ æркастгонд хæрдзты бархионты организацийы уæнгæн/​бархионæн бафидыны хæс йæхимæ исы бархионты организаци, кæд æмбæлон мадзал уый спълан кодта.  
3. Ацы статьяйæ æркастгонд хæрдзты бафидын нæ ивы бархиады æгæрон ахасты.  
Статья 175. Бархионты организацийы уæнджы/бархионы æдасдзинады ифтонгад  
Министрад/ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаг/бархионты организаци/бархионты организацйæн суæвыны кандидаты статусы уæвæг субъект хæсджын у:  
а) организацийы уæнг/бархион бархиады æххæсткæнгæйæ ифтонг кæны æдасон уавæ​рæй, исы алы æмбаргæ мадзал организацийы уæнджы/бархионы æдасдзинады ифтонга​дæн æмæ уый цæрæнбоны æмæ æнæниздзинады бахъахъхъæнынæн;  
б) организацийы уæнгæн/бархионæн рæстæгыл, æмбаргæ æмгъуыдмæ, æмбæрстгонд формæйæ бадæтта æххæст æмæ объективон информаци уый цæрæнбоныл æмæ æнæниз​дзинадыл ахадгæ алы факторы тыххæй; æнæмæнгдзинады цауы организацийы уæнг/бар​хион ифтонг кæны персоналон хъахъхъæнæг ифтонггарзæй.  
Статья 176. Бархиадон бадзырд   
1. Бархионимæ бархиадон бадзырд офрмитгонд цæуы бархионты реестры уый регистра​ци​йы фæстæ.  
2. Бархиадон бадзырдæй бæрæггонд цæуы бархиады сæххæсткæнынимæ баст фарстæтæ  æмæ уавæртæ, афтæ-ма фæрсты бар-хæстæ дæр.  
3. Бархиадон бадзырд арæзт цæуы фыстæй, бæрæггонд æмгъуыдæй, фæрстæн æмбаргæ æвзагыл. Бадзырд гæнæн ис цалдæр æвзагыл арæзд цæуа. Кæд бадзырд цалдæр æвзагыл арæзт цæуы, уæд уым хъуамæ нысангонд уа, кæцы æвзагыл арæзт бадзырдæн лæвæрд цæуы уæлбар бадзырды уагæвæрдты хсæн хицæнгонд цауы. 
4. Бархиадæй бадзырды министрадимæ разыдзинадæй сфидар кæны æмæ уый бархи​он​имæ саформит кæны ацы Кодексы 169-æм статьяйы фыццаг хайæ бæрæггонд æхсæнадон барады юридикон гоймаг.

  Статья 177. Бархиадон архайды æмбæстагон æдасдзинады сферæйы сæххæст​кæнын    
1. Бархион гæнæн ис бархиадон архайд æмбæстагон æдасдзинады сферæйы  сæххæст кæна.  
2. Ацы статьяйы фыццаг хайæ æркастгонд архайд æххæст цæуы министрады æмæ Гуырдзыстоны мидхъуыддæгты министрады æмразыдзинадæй. 

3. Ацы статьяйы фыццаг хайæ æркастгонд архайды сæххæсткæнынæн министрад æмæ Гуырдзыстоны мидхъуыддæгты министрад æмбæлон мадзæлттæ иумæ ауадзынц.  
Сæр XVIII
Ивгæ æмæ хатдзæгон уагæвæрдтæ  
Статья 178. Æфсæддон службæ ивгæ периоды   
1. 2025 азы 1-аг январмæ æрсидтонты национ æфсæддон службæйы æмгъуыд у 12 мæй.   
2. Гоймаг Гуырдзыстоны мидхъуыддæгты министрады системæйы, Гуырдзыстоны юстицийы министрады системæйы  уæвæг паддзахадон дæлбæрнадон уагдонмæ – специалон пенитенциарон куыстуатмæ, Гуырдзыстоны паддзахадон æдасдзинады куыст​уатмæ, Гуырдзыстоны разведкæйы куыстуатмæ, паддзахадон хъахъхъæды спец​иалон куыстуатмæ æрсидтонты национ æфсæддон службæйы æххæст кæнынæн (се ‘хсæн, контрактон æфсæддон службæйы хуызæй) исдзысты 2025 азы 1-аг январмæ. 

3. Ацы статьяйы 2-аг хайæ бæрæггонд бæрнады 2025 азы 1-аг январмæ снысангонд/​бахастгонд æрсидтонæн 4 азы дæргъы иудадзыг службæ нымад цæуы æрсидтонты национ æфсæддон службæйы сæххæстыл.

4. Ацы статьяйы фыццаг хайæ кæнæ/та 3-аг хайæ бæрæггонд службæйы æмгъуыды аивгъуыды фæстæ гоймагæн, кæцыйæн лæвæрд нæй æфсæддон хуындад, æмбæлон бæрнады къухдæриуггæнæджы бардзырдæй йын лæвæрд цæуы рæнхъоны æфсæддон хуындад æмæ хаст цæуы хъахъхъæнынады тыхты резервмæ. 
5. 2025 азы 1-аг январмæ  æрсидтонты национ æфсæддон службæмæ 12 мæйы æмгъуыдæй акæнгæ гоймаг нысангонд службæ хъуамæ фæуа банысангонд æмгъуыды аивгъуыды фæстæ. Аимæ, гоймаг æрсидтонты национ æфсæддон службæйы æххæст кæны уыцы бæрнады, цыранмæ уый акодтой, уыцы цауы йеддæмæ, кæд гоймаг æрсидтонты национ æфсæддон службæйы сæххæст кæнынæн æндæр бæрнадмæ ракодтой.  
6. 2025 азы 1-аг январмæ æрсидтонты национ æфсæддон службæмæ акæнынæн æмбæлон бæрнады домæнтæ бæрæггонд цæуы Гуырдзыстоны хицауады уынаффæйæ. 
7. Ацы статьяйы 2-аг хайæ бæрæггонд бæрнады æрсидтонты национ æфсæддон службæйы сæххæст кæныны фæтк фидаргонд цæуы æмбæлон бæрнады къухдариуæгады нормативон актæй. Нысангонд  фарстæ паддзахадон хъахъхъæды специалон куыстуаты регулиргонд цæуы  афтæ-ма «Паддзахадон хъахъхъæды специалон куыстуаты тыххæй» Гуырдзыстоны закъонæй.

8. Ацы Кодексы 83-аг статьяйы архайд нæ хæлиу кæны ацы Кодексы архайын райдыдмæ фактивон æфсæддон хуындадæй дæлдæр штатон категорийы гæсадыл снысангонд, банысангонд фактивон хуындады æмбæлон ахуырады, фæлтæрдты кæнæ/та фæлтæрд​дзинады нæуæвæг æфсæддон службæгæнæгыл.  
9. Ацы Кодексы архайын райдыды фæстæ иуæй-иу æфсæддон службæгæнæгæн радон æфсæддон хуындады лæвæрд, æрмæст иуылфылдæр иу къæпхæны, æххæстгонд цæуы ацы статьяйы 10-æм хайæ бæрæггонд æмгъуыды хъахъхъæдæй, фæлæ дарддæр радон æфсæддон хуындады лæвæрд – ацы Кодексы 44-æм статьямæ гæсгæйæ.   
10. Ацы статьяйы 9-æм хаймæ гæсгæйæ, радон æфсæддон хуындады лæвæрдæн сфидаргонд у æфсæддон службæйы ахæм æмгъуыд:  
а) кæстæр сержантæй сержанты онг – 2 азы;  
б) сержантæй хистæр сержанты онг – 3 азы;   
в) капитанæй майоры онг – 3 азы;  
г) майорæй вице-полковникы онг – 4 азы;  
д) вице-полковникæй полковникы онг – 5 азы.  
11. Гоймагæн, кæцыйæн лæвæрд ис æфсæддон хуындад æмæ æфсæддон сужбæйы æх​х​æст кæны Гуырдзыстоны мидхъуыддæгты министрады, Гуырдзыстоны юстицийы минис​трады системæйы уæвæг паддзахадон дæлбæрнадон уагдоны – специалон пени​тен​циарон куыст​уаты, Гуырдзыстоны паддзахадон æдасдзинады куыст​уаты, Гуырдзыстоны разведкæйы куыстуаты, Паддзахадон хъахъхъæды спец​иалон куыстуаты кæнæ æндæр æмбæлон бæрнады, йæ бон у ацы Кодексæй æркастгонд радон æфсæддон хуындады лæвæрдæн сфидаргонд æмгъуыды æмæ æмбæлон бæрнады къухдариуæгады рдыгæй бæрæггонд специалон закъондæттынады домæнты хъахъхъæдæй службæ кæна æфсæддон службæйы иуылæрæгмæ 2025 азы 1-аг январмæ. 

12. 2025 азы 1-аг январы фæстæ ацы статьяйы 11-æм хайæ бæрæггонд бæрнады уæвæг æфсæддон хуындадтæ банысангонд бæрнады къухдариуæгады бардзырдæй æмбар суæд æмбæлон паддзахадон специалон хуындадтимæ.   
13. Æфсæддон службæйæ æрвыст гоймагæн, кæцы ацы Кодексы архайын райдыды фæстæ бæрзонд цæттæуæвыны мобилизацион резервмæ хаст æрцæудзæн, бæрзонд цæттæуæвыны мобилизацион резервы уæвыны æмгъуыдмæ нымад æрцæудзæн æфсæддон службæйæ арвыстæй нысангонд резервмæ бахасты агъоммæ период. 

14. 2025 азы 1-аг январмæ æрсидтонты национ æфсæддон службæйы æфсæддон службæ​гæнæгæн райдиан хæстон цæттæйы фæуды фæстæ, æрсидтонты национ æфсæддон службæйы æххæсткæныны периоды, фæндоны цауы лæвæрд цæуы мыздфидгæ улæфт (отпуск) иуылфылдæр 15 къæлиндарон боны æмæ бинонты уавæрмæ гæсгæ та улæфт (отпуск) 10 къæлиндарон боны бæрцæй. 

15. 2025 азы 1-аг январмæ, куыстадон хъæугæдзинæдтæм гæсгæйæ, æмбæлон бæрнады къухдариуæгад гæнæн ис райса уынаффæ æфсæддон службæгæнæджы æмбæлон функ​цийы гæсадыл ракæныны тыххæй. Ацы уынаффæйы сæххæст кæнын нысангонд æфсæддон служ​бæ​гæнæгæн æнæмæнгхъæугæ у. Æфсæддон службæгæнæджы гæсадон бынативды  фæткы/æндæр цауты бæрæг кæны нысангонд бæрнады разамонæг. 
16. Æфсæддон службæгæнæг, кæцы æрсидтонты национ æфсæддон службæ æххæст кæ​ны контрактон æфсæддон службæйы хуызæй, йæхи инициативæй, кæнæ барвæндонæй 2025 азы 1-аг январмæ контракты æрурæды цауы хаст цæуы хъахъхъæнынады тыхты резервмæ, кæд контракты урæды моментæн уый службæ кодта 12 мæй.   
17. Ацы Кодексы 35-æм статьяйы 5-æм-9-æм хæйтты архайд хæлиу кæны афтæ-ма ацы Кодексы 35-æм статьяйы архайын райдыдмæ министрадимæ æфсæддон службæйы сæххæст кæныны нысанæй оформитгонд кондракты халыны тыххæй нысангонд контрактæй, афтæ-ма «Æфсæддон службæйы уагæвæрды сфидар кæныны тыххæй» Гуырдзыстоны хицауады 2014 азы 18-æм мартъийы №238 уынаффæйæ сфидаргонд «Æфсæддон службæйы сæххæст кæныны тыххæй» уагæвæрды XVIII сæрæй бæрæггонд финансон бæрндзинадимæ баст æмахастытыл.  
[18. Ацы Кодексы 65-æм статьяйы фыццаг хайы «г.б» дæлпункты архайд уыцы гоймагыл нæ хæлиу кæны, кæцы банысангонд дæлпунктмæ гæсгæ æрсидтонты национ æфсæддон службæмæ акæныны æмгъуыд аргъæвды барæй нал пайда кæны æххæстæй дистанцион ахуыры формæйæ уæлдæр рухсадон программæйыл ахуыры тыххæй, æмæ кæд уый студенты статус 2024 азы 1-аг январмæ райста. 
19. Гоймаг, кæцы 2025 азы 1-аг январмæ сæххæст кодта Гуырдзыстоны закъондæт​тынадæй сфидаргонд фæткæй банымад Гуырдзыстоны уæлдæр рухсадон уагдоны  уæлдæр рухсадон программæ кæнæ фæсарæйнаг бæстæйы закъондæттынадæй сфидар​гонд фæткæй банымад фæсарæйнаг бæстæйы уæлдæр рухсадон уагдоны уæлдæр рухсадон программæ, æрсидтонты национ æфсæддон службæмæ акæныны цауы барджын у йæхи цæстæнгасмæ гæсгæ сæвзара æмæ ацæуа ацы Кодексы 41-аг статьяйæ бæрæггонд æфсæддон цæттæгæнæны программæтæ кæнæ ацы Кодексы 72-аг статьяйы 3-аг хайæ æркастгонд æрсидтонты национ æфсæддон службæйы хуызтæй (æмгъуыдтæй) сæ иу. Аимæ, банысангонд гоймаджы рдыгæй ацы Кодексы 41-аг статьяйæ бæрæггонд æфсæддон цæттæгæнæны программæты ацыды цауы ууыл хæлиу кæнæд æфсæддон службæгæнæгæн Гуырдзыстоны закъондæттынадæй æркаст​гонд бæрндзинады регулир​гæнæг  нормæтæ. (Архайын райдайæд 2025 азы 1-аг январæй)]
Гуырдзыстоны 2023 азы 30 ноябры закъон №3815 – веб-фарс, 19.12.2023аз.
Статья 179. Специалон хуындадтæ министрады системæйы  
1. Ацы Кодексы архайын райдыды фæстæ гоймагæн фыццагхатт паддзахадон специалон хуындад лæвæрд цæуы кæнæ/та уый паддзахадон специалон хуындадæй снысан уыдзæн æрмæст министрады генералон инспекцийы, æфсæддон полицæйы кæнæ æфсæддон разведкæйы департаменты.   
2. Министрады системæйы службæгæнæгæн, кæцыйæн лæвæрд ис паддзахадон специа​лон хуындад (ацы статьяйы фыццаг хайæ æркастгонд министрады структурон дæлхай​ады службæгæнæджы йеддæмæ), ацы Кодексы архайын райдыды фæстæ хъахъхъæд цæуы уымæн банысангонд паддзахадон специалон хуындад æмæ йын радон паддзахадон специалон хуындад нал ратдзысты.    
Статья 180. Æмбæстæгты æфсæддон хыгъд, æрсидтонты национ æфсæддон службæйы æмæ резервон æфсæддон службæйы организаци кæнын ивгæ периоды  
1. 2024 азы 1-аг январмæ:   
а) ацы Кодексæй æмæ æмбæлон барадон актæй бæрæггонд барлæвæрдтæ, кæцытæ баст сты æфсæддон хыгъды æмæ уыимæ баст мадзæлттимæ, æрсидтонты национ æфсæддон службæимæ (акæныны организациимæ, æрсидынимæ, акæнынимæ, акæнынæй ссæрибар кæныны кæнæ акæныны æмгъуыды аргъæвдимæ), мобилизацион резервон æфсæддон службæимæ (бахастимæ, æрсидынимæ, акæнынæй ссæрибар кæныны кæнæ акæныны æмгъуыды аргъæвдимæ), сæххæст кæна муниципалитеты мэр/горæт Тбилисы муниципа​литеты районы гамгебел, муниципалитеты мэрийы скæнгæ структурон иуæг/горæт Тбилисы муниципалитеты районы гамгеобайы структурон иуæг, Абхазийы Автономон Республикæйæ тыхмийæ бынативд гоймæгтимæ – лигъдæтты (Абхазийы Автономон Республикæйы Ажары муниципалитетæй тыхмийæ бынативд гоймæгты – лигъдæтты йеддæмæ) тыххæй – Абхазийы Автономон Республикæйы хицауад, фæлæ Абхазийы Автономон Республикæйы Ажары муниципалитетæй тыхмийæ бынативд гоймæгтимæ –лигъдæтты тыххæй та – Ажары муниципалитет;
б) æмбæлон бæрнад/орган/ахуырдон/куыстдæттæг ацы Кодексæй æмæ æмбæлон барадон акттæй уымæн бæрæггонд барлæвæрдтæ, кæцытæ баст сты æфсæддон хыгъды æмæ уыи​мæ баст мадзæлттимæ, æрсидтонты национ æфсæддон службæимæ (акæныны орган​и​за​цийы, æрсидыны, акæныны, акæнынæй ссæрибар кæныны кæнæ акæныны æмгъуыды аргъæвды), сæххæст кæна муниципалитеты мэримæ/горæт Тбилисы муниципалитеты рай​оны гамг​е​белимæ/муниципалитеты мэрийы скæнгæ структурон иуæгимæ/горæт Тбилисы муници​палитеты районы гамгеобайы структурон иуæгимæ кæнæ/та минист​рады тыххæй,  Абхазийы Автономон Республикæйæ тыхмийæ бынативд гоймæгтимæ – лигъдæттимæ (Абхазийы Автономон Республикæйы Ажары муниципалитетæй тыхмийæ бынативд гоймæгты – лигъдæтты йеддæмæ) тыххæй – Абхазийы Автономон Республ​и​кæйы хицауады тыххæй, фæлæ Абхазийы Автономон Республикæйы Ажары муниципа​литетæй тыхмийæ бынативд гоймæгтимæ – лигъдæтты тыххæй та – Ажары муниципа​литеты тыххæй.
2. 2024 азы 1-аг январмæ гоймаг хæсджын у æфсæддон хыгъдимæ, æрсидтонты национ æфсæддон службæйы æмæ резервон æфсæддон службæимæ баст хæсты сæххæст​кæнынæн фæзынæд муниципалитеты мэрийы арæзт структурон иуæмæ/горæт Тбилисы муниципа​литеты районы гамгеобайы структурон иуæгмæ. 

3. Ацы Кодексæй муниципалитетæн бæрæггонд барлæвæрд ис муниципалитетæн пад​дзаха​ды рдыгæй делегирон барлæвæрд.

4. Муниципалитетæн паддзахады рдыгæй делегирон барлæвæрды æххæсткæныныл паддзахадон фадыгон цæстдарды Гуырдзыстоны органон закъонмæ «Бынæттон хæдуагдæттæг Кодекс»  гæсгæ æххæст кæны:  
а) ацы Кодексы архайын райдыдæй 30 къæлиндарон боны æмгъуыдмæ – Гуырдзыстоны регионалон рæзты æмæ инфраструктурæйы министрад;

б) ацы Кодексы архайын райдыдæй 30 къæлиндарон боны фæстæ 2024 азы 1-аг январмæ – министрад.  
5. Ацы Кодексы 55-æм статьяйы 7-æм хайæ, 60-æм статьяйы 3-аг хайæ, 63-аг статьяйы 3-аг хайы «а» дæлпунктæй, 68-æм статьяйы 3-аг хайæ, 69-æм статьяйы 3-аг хайæ, 70-æм статьяйы 5-æм хайæ æмæ 105-æм статьяйы 2-аг хайæ æркастгонд барлæвæрдтæ ацы Кодексы архайын райдыдæй 30 къæлиндарон боны æмгъуыдмæ сæххæст кæнæд Гуырдзыстоны регионалон рæзты æмæ инфраструктурæйы министрад.
6. Муниципалитетæн паддзахады рдыгæй делегирон барлæвæрдты æххæсткæнынæн муниципалитеты мэрийы (Абхазийы Автономон Республикæйы Ажары муниципа​ли​теты, Тигъвайы, Куртайы, Ереды, Ахалгоры муниципалитеты - гамгеобайы), фæлæ горæт Тбилисы муниципалитеты та – горæт Тбилисы муниципалитеты районы гамгеобайы конд цæуы æмбæлон структурон иуæг.
7. 2024 азы 1-аг январмæ æрсидтонты национ æфсæддон службæмæ акæнынæн арæзт цæуы муниципалитеты сидæн къамис, фæлæ горæт Тбилисы муниципалитеты районы та – горæт Тбилисы муниципалитеты районы сидæн къамис. Муниципалитеты сидæн къамис скон​ды фидар кæны æмбæлон муниципалитеты мэр, фæлæ горæт Тбилисы муниципали​те​ты районы сидæн къамисы сконды та - горæт Тбилисы муниципалитеты районы гамгебели. Банысангонд сидæн къамисы сконды уæнгты статусæй сты министрады, Гуырдзыстоны мидхъуыддæгты министрады æмæ Гуырдзыстоны паддзахадон æдасдзина​ды куыстуаты бæрнон кусджытæ, фæлæ бахъуыды цауы сидæн къамсы сконды уæнгты статусæй вæййы афтæ-ма муниципалитеты мэрийы/горæт Тбилисы муниципали​теты районы гамгеобайы кусæг дæр.
8. 2024 азы 1-аг январмæ сидæн къамисы рдыгæй сидтоны æрсидтонты национ æфсæддон службæмæ акæныны тыххæй уынаффæйы райсты фæстæ уый æрсидтонты æмбырдгæнæн-адихгæнæн центрмæ бакæныны æмæ фæстæмæ ракæныны, афтæ-ма банысангонд периоды æрсидтоны хæлцы (бахъуыды цауы) ифтонг кæны муниципалитет/горæт Тбилисы муниципалитеты район. Банысангонд хæсы горæт Тбилисы муниципалитет барвæндонæй æххæст кæны, уыцы цауы йеддæмæ, кæд æрсидтонты национ æфсæддон службæмæ æрсидгæ гоймаджы фæзынды бынат горæт Тбилисы муниципалитеты административон арæнтæй хизы.

9. 2024 азы 1-аг январмæ муниципалитеты мэриайы сарæзт структурон иуæг/горæт Тбилисы муниципалитеты районы гамгеобайы структурон иуæг æфсæддон хыгъды æмæ æрсидтонты национ æфсæддон службæмæ акæныны тыххæй статистикон бæрæггæ​нæнты, афтæ-ма акæныны цыды æмæ фæстиуджыты фæдыл информацийы домæны цауы бадæтты министрадæн, кæцы ацы бæрæггæнæнты æмæ информацийы хаццæгон хуызæй бавдисы Гуырдзыстоны хицауады администрацийæн. 
10. (Ист у - 02.11.2023, №3656).

11. Абхазийы Автономон Республикæйæ тыхмийæ бынативд гоймæгты – лигъдæтты æфсæддон хыгъды æмæ æрсидтонты национ æфсæддон службæмæ акæныны сферæйы Абхазийы Автономон Республикæйы хицауады барлæвæрдтæ æмбæлгæ сты ацы Кодексæй муниципалитетæн паддзахады рдыгæй делегирон барлæвæрдтимæ.

12. Абхазийы Автономон Республикæйы хицауад барджын у бахъуыды цауы скæна цалдæр сидæн къамис æмæ сбæлвырд кæна уыдон сконды.  

13. Ацы статьяйæ æркастгонд мадзæлтты ауадзыны ифтонгадæн пайдагонд цæуы ацы Кодексы æмбæлон уагæвæрдтæ, кæцытæ баст сты æфсæддон хыгъдимæ, æрсидтонты национ æфсæддон службæйы æмæ резервон æфсæддон службæйы. 

14. Ацы Кодексы архайын райдыдмæ мобилизацион резервмæ хаст гоймаджы æмбæлон категорийы хыгъдæн ацы Кодексы архайын райдыдæй 6 мæйы æмгъуыдмæ æмбæлон барлæвæрд субъект ифтонг кæны аккаг мадзæлтты ауадзыны. 

15. Гоймагæн, кæцы ацы Кодексы архайын райдыдмæ загъта æфсæддон алкæмæн æнæмæнг службæйы æмгъуыд аргъæвды фиддоны бафидыны фæндон æмæ бафыста фиддон,  æфсæддон алкæмæн æнæмæнг службæйы æмгъуыд аргъæвды барæй йæ бон у спайда кæна фиддоны бафыстæй 18 мæйы æмгъуыдæй, 25 азы сæххæстмæ. 

16. Гуырдзыстоны оккупацигонд территоритæй лигъдæтты, фæллойады, æнæниздзи​нады æмæ социалон хъахъхъæды министрады паддзахадон контролы бын уæвæг æхсæнадон барады юридикон гоймаг – медицинон æмæ фармацевтикон архайды регулирады агентад 2024 азы 1-аг январмæ ифтонг кæны æмбæстоны цыбыр фадæтты уæвæг гоймагыл баны​мады, афтæ-ма æмбæстоны фадæтты арæнвæрды статусы архайды æмгъуыды аивгъуыды æмæ нысангонд статусы басгарыны тыххæй информацийы бадæттыны: 

а) ацы Кодексы архайын райдыдæй 30 къæлиндарон боны æмгъуыдмæ – Гуырдзыстоны регионалон рæзты æмæ инфраструктурæйы министрадæн;  
б) ацы Кодексы архайын райдыдæй 30 къæлиндарон боны фæстæ – министрадæн.  
17. Гуырдзыстоны оккупацигонд территоритæй лигъдæтты, фæллойады, æнæниз​дзи​нады æмæ социалон хъахъхъæды министрад 2024 азы 1-аг январмæ ифтонг кæны ацы Кодексы 71-аг статьяйы 4-æм хайæ æмæ 98-æм статьяйы фыццаг хайы «г» дæлпунктæй æркастгонд информацийы (бæрæггæнæнты) электрон базæйы скæныны.

18. Æрсидтонты æмбырдгæнæн-адихгæнæн центры централон сидæн къамисы скондæй сарæзт кусгæ къорд 2025 азы 1-аг январмæ бæлвырд кæны уыцы бæрнады, кæцыйы æрсидтонты национ æфсæддон службæ хъуамæ ацæуа.   
19. 2025 азы 1-аг январмæ æрсидтонты национ æфсæддон службæмæ акæныны æмгъуыд аргъæвды фиддоны бæрцад æрсидтонты национ æфсæддон службæмæ акæныны 1 къæлиндарон азæй æмгъуыд аргъæвдæн 2 000 ларийы у. Гоймагæн æрсидтонты национ æфсæддон службæмæ акæныны æмгъуыд аргъæвды фиддоны бафидыны барæй йæ бон у спайда кæна 25 азы сæххæстмæ. 

Гуырдзыстоны 2023 азы 2 ноябры закъон №3656 – веб-фарс, 19.11.2023аз.
Статья 181. Æфсæддон хуындады лæвæрд уыцы гоймагæн, кæцы æфсæддон хуындады лæвæрды специалон программæ кæронмæ нæ сæххæст кодта  
1. Уæлдæр рухсадон уагдоны раздæры студентæн, кæцы ратта уæлдæр рухсадон уагдонмæ паддзахадон фæлварæнтæ æмæ 2009 азы 1-аг сентябрмæ уымæн лæвæрд нæй æфсæддон хуындад (ном), лæвæрд йын цæуы рæнхъоны æфсæддон хуындад (ном) æмæ хаст цæуы хъахъхъæнын​ады тыхты резервмæ Гуырдзыстоны закъондæттынадæй сфидаргонд фæткæй, кæд:  
а) уый æфсæддон кафедрæйы кæнæ æхсæнадон барады юридикон гоймаджы – Гуырдзыстоны мидхъуыддæгты министрады академийы æфсæддон цæттæкæныны кафе​д​рæйы аивдмæ сахуыр кодта нысангонд кафедрæйы æххæст курс æмæ ратта æфсæддон кафедрæйы паддзахадон фæлварæнтæ; 

б) уый æфсæддон кафедрæйы кæнæ æхсæнадон барады юридикон гоймаджы – Гуырдзыстоны мидхъуыддæгты министрады академийы æфсæддон цæттæкæныны кафед​рæйы аивды рæстæгæн банысангонд кафедрæйы фæуинаг курсыл уыд;

в) уый æфсæддон кафедрæйы кæнæ æхсæнадон барады юридикон гоймаджы – Гуырдзыс​тоны мидхъуыддæгты министрады академийы æфсæддон цæттæкæныны кафед​рæ​йы аивдмæ ахуыр кодта нысангонд кафедрæйы æххæст курс æмæ æфсæддон кафедрæйы паддзахадон фæлварæнтæ ацы кафедрæйы аивды тыххæй нал ратта.  
2. Æхсæнадон барады юридикон гоймаджы – Гуырдзыстоны мидхъуыддæгты минис​трады академийы курсфæуæгæн, кæцыйæн 2009 азы 1-аг сентябрмæ лæвæрд нæй æфсæддон хуындад (ном), лæвæрд ын цæуы рæнхъоны æфсæддон хуындад (ном) æмæ хаст цæуы хъахъхъæнынады тыхты резервмæ Гуырдзыстоны закъондæттынадæй сфи​дар​​гонд фæткæй, кæд:  

а) уый æхсæнадон барады юридикон гоймаджы – Гуырдзыстоны мидхъуыддæгты министрады академийы æфсæддон цæттæкæныны кафед​рæ​йы аивдмæ сахуыр кодта нысан​гонд кафедрæйы æххæст курс æмæ ратта æфсæддон кафедрæйы паддзахадон фæлварæнтæ;

б) уый æхсæнадон барады юридикон гоймаджы – Гуырдзыстоны мидхъуыддæгты министрады академийы æфсæддон цæттæкæныны кафед​рæйы аивды рæстæгæн баны​сан​гонд кафедрæйы фæуинаг курсыл уыд;

в) уый æхсæнадон барады юридикон гоймаджы – Гуырдзыстоны мидхъуыддæгты министрады академийы æфсæддон цæттæкæныны кафед​рæ​йы аивдмæ ахуыр кодта нысангонд кафедрæйы æххæст курс æмæ æфсæддон кафедрæйы паддзахадон фæлва​рæнтæ ацы кафедрæйы аивды тыххæй нал ратта.  

Статья 182. Æфсæддон хуындадты æмхуызоныл нымад  
1. Ацы статьяйы архайын райдыды фæстæ хъахъхъæнынады тыхты резервы уæвæг гоймæгты æфсæддон хуындадтæ æмхуызоныл нымад уæд ахæм фæткæй:   
а) эфрейтор æмæ II къласы эфрейтор – рæнхъон;  
б) матрос, хистæр матрос æмæ II къласы маторс – денджызон рæнхъон;  
в) I къласы эфрейтор − I къласы рæнхъон;  
г) I къласы матрос − I къласы денджызон рæнхъон;  
д) батальоны сержант æмæ штабы сержант – мастер-сержант;  
е) пæлæзджын науы мичман æмæ штабы мичман – мастер-мичман;  
ж) бригадæйы сержант – сæйраг сержант;  
з) кæстæр лейтенант – лейтенант.  
2. Ацы статьяйы архайын райдыды бонæн архайæг æфсæддон службæгæнджыты æмæ хъахъхъæнынады тыхты резервы уæвæг гоймæгты æфсæддон хуындадтæ æмхуызоныл нымад уæд ахæм фæткæй:   
а) дæнджызон рæнхъон – рæнхъон;  
б) I къласы денджызон рæнхъон − I къласы рæнхъон;

в) дынджызон капрал − капрал;

г) дынджызон капрал-специалист – капрал-специалист;  
д) кæстæр мичман – кæстæр сержант;  
е) мичман – сержант;  
ж) хистæр мичман – хистæр сержант;  
з) мастер-мичман – мастер-сержант;

и) сæйраг мичман – сæйраг сержант;  
к) лейтенант − лейтенант;

л) хистæр лейтенант − хистæр лейтенант;
м) капитан-лейтенант – капитан;  
н) III рангы капитан – майор;  
о) II рангы капитан – вице-полковник;  
п) I рангы капитан – полковник;  
р) контрадмирал – бригадæйы инæлар;  
с) вице-адмирал – инæлар-майор;  
т) адмирал – инæлар-лейтенант.  
3. Æмбæлгæ барлæвæрд куыстуат сифтонг кæндзæн архайæг æфсæддон службæ​гæнæ​джы æмæ хъахъхъæнынады тыхты резервы уæвæг гоймаджы хыгъдон бæрæггæнæнты фæивын ацы статьяйы фыццаг æмæ 2-аг хæйттæм гæсгæйæ æфсæддон хуындадты æмхуызоныл нымайынæн. 

Статья 183. Кодексы архайын райдыды тыххæй райсинаг/рауадзинаг барадон акттæ  
1. Гуырдзыстоны хицауад:  
а) ацы Кодексы архайын райдыдæй 12 мæйы æмгъуыдмæ сфидар кæнæд:  
а.а) æфсæддон ардбахæрды текст;  
а.б) æхсæнадæмон ахуырады хайадисæг субъекты службæгæнæджы рдыгæй æндæр гоймагæн ракæнгæ зианы аргъы бафидыны фæтк;   
а.в) сабырадон операцийы хайадисæг субъекты командировкæйы хæрдзты фидыны фæтк æмæ компенсацийы бæрцад;

а.г) сабырадон операцийы хайадисæг субъекты службæгæнæджы рдыгæй æндæр гоймагæн ракæнгæ зианы аргъы бафидыны фæтк;   
б) 2025 азы 1-аг январмæ фидаргонд æрцæуæд стæмхаттон сæвзæрсты принципы бындурыл æрсидыны фæтк.  
2. Министр ацы Кодексы архайын райдыдæй 12 мæйы æмгъуыдмæ сбæрæг кæнæд; 
а) министрады системæйы службæгæнæджы æнæниздзинады хъахъхъæдимæ (се ‘хсæн, уый реабилитациимæ), уымæн раконд медицинон лæггæдты æмæ æмбæлон мызды фидынимæ  афтæ-ма æнæниздзинады уавæрмæ гæсгæ дæр улæфтимæ баст фарстæтæ;  
б) æфсæддон службæгæнæджы ном сбæрзонд кæныны фæтк æмæ процедурæтæ, афтæ-ма уыцы æфсæддон службæгæнджыты хуындадон категоритæ дæр, кæцыты номы сбæрзонд кæнын æххæст цæуы центарлизацигондæй, æвзарæн советы уынаффæйæ;   
в) фæсарæнты уæвæг æхсæнадæмон организацийы кусæг министрады системæйы служ​бæ​гæнæгæн куыстадон барлæвæрды æрурæды æмæ мызды бахъахъхъæныны фæт​к​тæ;    
г) æфсæддон-медицинон къамисы сарæзты, уый рдыгæй медицинон басгæрсты/​эксперт​изæйы организацийы æмæ сæххæст кæныны фæтк æмæ æмбæлон низфæзындты/​трав​​мæты номхыгъд;  
д) сабырадон операцийы хайадисæг æфсæддон контингенты комплекткæныны æмæ командировкæйы организацион фарстæтæ, афтæ-ма æнæфсæддон контингенты команди​ров​​кæйы организацион фарстæтæ дæр;  
е) ракæнд, кæцыйы сарæзтæн дæр æфсæддон службæгæнæгæн гæнæн ис дисциплинарон бæрндзинад бахæсгонд æрцæуа, кæнæ/та ацы ракæндимæ баст фарстæтæ.  

3. Гуырдзыстоны хицауад æмæ æмбæлон бæрнад ацы Кодексы архайын райдыдæй 12 мæйы æмгъуыдмæ сифтонг кæнæд аккаг закъоныдæлбар актты ацы Кодексмæ гæсгæйæ.   
Статья 184. Кодексы архайын райдыдмæ райст/рауагъд барадон актты архайынад   
1. Ацы Кодексы 185-æм статьяйæ бæрæггонд тыхсæфтыл расидгæ закъондæттæн актты бындурыл министрады архайды æмæ æфсæддон службæимæ баст фарстæтыл райст/​рауагъд барадон акттæ, афтæ-ма ацы Кодексы архайын райдыдмæ дæр æмæ уый архайын райдыды фæстæ дæр банысангонд тыхсæфтыл расидгæ  закъондæттæн актты бындурыл сæххæстгонд ракæндтæ хъахъхъæны барадон тыхы ацы Кодексæй æркаст​гонд æмбæлон барадон актты райстмæ/рауагъдмæ.   
2. Ацы Кодексæй æркастгонд æмбæлон барадон актты райстмæ/рауагъдмæ архайы/​пайдагонд цæуы ацы статьяйы фыццаг хайæ бæрæггонд барадон акттæ.  
Статья 185. Кодексы архайын райдыды тыххæй тыхсæфтыл расидинаг закъондæттæн акттæ   
Ацы Кодексы архайын райдыдæй уайтагъд тыхсæфтыл расидæт:   
а) «Æфсæддон хæсты æмæ æфсæддон службæйы тыххæй» Гуырдзыстоны 1997 азы 17-æм сентябры закъон (Парламенты бæрнад,  №41, 8.10.1997, ф. 16);

б) «Хæстон уавæры тыххæй» Гуырдзыстоны 1997 азы 31-æм октябры закъон (Парламенты бæрнад,  №45, 21.11.1997, ф. 82);

в) «Гуырдзыстоны хъахъхъæнынады тыххæй» Гуырдзыстоны 1997 азы 31-æм октябры закъон (Парламенты бæрнад,  №45, 21.11.1997, ф. 86);

г) «Æфсæддон службæйы статусы тыххæй» Гуырдзыстоны 1998 азы 25-æм июны закъон (Парламенты бæрнад, №25-26, 15.07.1998, ф. 14);

д) «Гуырдзыстоны хъахъхъæнынады тыхты сабырадон операциты хайадисыны тыххæй» Гуырдзыстоны 1999 азы 22-аг июлы закъон (Гуырдзыстоны закъондæттæн Мацне, №39(46), 1999 аз, ст. 196);

е) «Æфсæддон æнæмæнгхъæугæ службæйы æмгъуыд аргъæвыны фиддоны тыххæй» Гуырдзыстоны 2002 азы 21-æм июны закъон (Гуырдзыстоны закъондæттæн Мацне,  №21, 12.07.2002, ст. 82);

ж) «Хъахъхъæнынады спълан кæныны тыххæй» Гуырдзыстоны 2006 азы 28-æм апрелы закъон (Гуырдзыстоны закъондæттæн Мацне, №15, 16.05.2006, ст. 107);

з) «Æфсæддон полицæйы тыххæй» Гуырдзыстоны 2007 азы 8-æм июны закъон (Гуырдзыс​тоны закъондæттæн Мацне, №22, 19.06.2007, ст. 205);

и) «Хъахъхъæнынады тыхты резервы æмæ æфсæддон резервон куысты тыххæй» Гуырдзыстоны 2018 азы 7-æм мартъийы закъон (Гуырдзыстоны закъондæттæн Мацне) (www.matsne.gov.ge), 26.03.2018, регистрацион код: 120260000.05.001.018787).

Статья 186. Кодексы архайынад  
1. Ацы Кодекс, ацы Кодексы 27-æм статьяйы 2-аг хайы, 32-аг статьяйы 7-æм хайы, 41-аг статьяйы 2-аг хайы, 43-аг статьяйы фыццаг хайы «д» дæлпункты, 57-æм статьяйы фыццаг хайы, 63-аг статьяйы 3-аг хайы «б» дæлпункты æмæ 4-æм хайы, 65-æм статьяйы фыццаг хайы «ч» дæлпункты, 66-æм статьяйы 3-аг−5-æм хæйтты, 67-æм статьяйы фыццаг æмæ 2-аг хæйтты, 71-аг статьяйы 4-æм хайы, 72-аг статьяйы фыццаг−6-æм хæйтты, 73-аг статьяйы 5-æм хайы, 94-æм статьяйы 5-æм хайы, 97-æм статьяйы 2-аг æмæ 3-аг хæйтты, 98-æм статьяйы, 99-æм статьяйы 5-æм хайы, 100-æм статьяйы фыццаг хайы, 149-æм статьяйы 10-æм хайы æмæ 166-æм−177-æм статьяты йеддæмæ, архайын райдайæд мыхуыры рауагъдæй уайтагъд.   
2. Ацы Кодексы:

а) 57-æм статьяйы фыццаг хай, 67-æм статьяйы фыццаг æмæ 2-аг хæйттæ, 71-аг статьяйы 4-æм хай, 94-æм статьяйы 5-æм хай, 97-æм статьяйы 2-аг æмæ 3-аг хæйттæ, 98-æм статья, 99-æм статьяйы 5-æм хай, 100-æм статьяйы фыццаг хай, 149-æм статьяйы 10-æм хай æмæ 166-æм−177-æм статьятæ архайын райдайæд 2024 азы 1-аг январæй; 

б) 27-æм статьяйы 2-аг хай, 32-аг статьяйы 7-æм хай, 41-аг статьяйы 2-аг хай, 43-аг статьяйы фыццаг хайы «д» дæлпункт, 63-аг статьяйы 3-аг хайы «б» дæлпункт æмæ 4-æм хай, 65-æм статьяйы фыццаг хайы «ч» дæлпункт, 66-æм статьяйы 3-аг−5-æм хæйттæ, 72-аг статьяйы фыццаг−6-æм хæйттæ æмæ 73-аг статьяйы 5-æм хай архайын райдайæд 2025 азы 1-аг январæй.   

